
Statistika
	(:)
	Podaci nisu dostupni
	(–)

Skraćenice i akronimi
Međunarodne konvencije 

	KSU
	Kontinuirano stručno usavršavanje

	Evropski okvir za kvalifikacije

	ICT
	Informacione i komunikacione tehnologije

	ISCED
	Međunarodna standardna klasifikacija obrazovanja (vidjeti glosar)

	ION
	Inicijalno obrazovanje nastavnika


Nacionalne skraćenice na jezicima iz kojih potiču

	Allgemeinbildende höhere Schule
	AT

	GCSE

	UK-ENG/WLS/NIR

	HAVO
	Hoger Algemeen Voortgezet Onderwijs
	NL

	Neue Mittelschule
	AT

	PGCE
	Postgraduate Certificate in Education
	UK-ENG/WLS/NIR

	VMBO
	Voorbereidend Middelbaar Beroepsonderwijs
	NL

	VWO
	Voorbereidend Wetenschappelijk Onderwijs
	NL

	ZŠ/G
	Základní škola/Gymnázium
	CZ


GLAVNI NALAZI
U glavnim nalazima istaknuti su zaključci od posebnog interesa za donosioce odluka. Ovi nalazi rezultat su analize podataka na nivou pojedinih zemalja kroz komparativan pristup. Oni mogu poslužiti i kao pregled ključnih obrađenih oblasti, ukljućujući planiranje kada je u pitanju ponuda i potražnja za nastavnicima, stupanje u službu, mobilnost nastavnika između škola, kontinuirano stručno usavršavanje i podrška, upotreba okvira kompetencija za nastavnike i sistemi ocjenjivanja. Čitaoci su upućeni na konkretne indikatore gdje se mogu naći detaljniji podaci.

Planiranje ponude i potražnje za nastavnicima obično na godišnjem nivou sprovode organi vlasti na najvišem nivou 
Većina evropskih zemalja sprovodi planiranje ponude i potražnje za nastavnicima. U svim zemljama gdje se ono sprovodi taj posao obavljaju sami organi vlasti nadležni za obrazovanje na najvišem nivou Pored toga, u pet obrazovnih sistema organi vlasti na lokalnom nivou takođe razvijaju sopstvene planove u ovoj oblasti (Belgija (flamanska zajednica), Austrija, Švedska, Ujedinjeno Kraljevstvo (Škotska) i Švajcarska) (vidjeti  Sliku 1.1). 

Dok se većina obrazovnih sistema oslanja na kratkoročno planiranje, u nekim zemljama ga prate dugoročnije prognoze koje se bave izazovima očekivanim u kraćem ili dužem roku. Sedam obrazovnih sistema sprovodi samo dugoročno planiranje – neki i za više od 10 godina unaprijed (Danska, Njemačka, Holandija, Finska i Norveška) (vidjeti Sliku 1.2). 

Planiranje je najvećim dijelom bazirano na podacima vezanim za nastavnike koji trenutno rade, a ne na podacima o budućim nastavnicima
Svih 26 obrazovanih sistema koji sprovode planiranje koriste podatke o nastavncima koji rade, mada se oni razlikuju po nivou detalja. Najčešće se ovi podaci odnose na nastavnike koji odlaze u penziju, demografske podatke o nastavnicima, nastavnike prema predmetu/ima koje predaju i nastavnike koji napuštaju profesiju (iz razloga koji ne podrazumijevaju odlazak u penziju). Većina evropskih zemalja takođe koristi podatke o vjerovatnoj potražnji za nastavnicima, koji su uglavnom bazirani na projekcijama o rastu učeničke populacije. Mnoge zemlje idu dalje koristeći podatke o predmetima koje će ovi nastavnici morati da podučavaju i na taj način stiču jasniju sluku o vrsti investicije koja je potrebna za inicijalno obrazovanje nastavnika (ION).

Iako se podaci o budućim nastavnicima rjeđe koriste, skoro polovina zemalja uzima u obzir podatke o broju studenata ION i svršenih studenata po specijalizacijama. Evidencija ukazuje da se podaci o studentima ION ne mogu koristiti direktno za svrhe planiranja, jer je teško predvidjeti da li će i kada svršeni student stupiti u profesiju nastavnika (vidjeti slike 1.3 -1.5). 
Najčešći izazovi vezano za ponudu i potražnju za nastavnicima u Evropi su nedostatak nastavnika i populacija nastavnika koja stari 
Većina zemalja suočava se sa nizom izazova, od kojih su mnogi međusobno povezani, a povezani su i sa širim pitanjem atraktivnosti ove profesije. Najčešći izazov je nedostatak nastavnika za određene predmete. Njega pominje više od polovine evropskih obrazovnih sistema. Međutim, rijetka je upotreba podsticaja koji bi studente privukli profesiji nastavnika ili podučavanju određenih predmeta. Nedostaci ili prekomjerna ponuda istovremeno postoje u nekoliko zemalja, na primjer zbog neravnomjerne distribucije nastavnika po predmetima i geografskim oblastima (Njemačka, Grčka, Španija, Italija, Litvanija, Lihtenštajn i Crna Gora).
Skoro polovina zemalja suočava se sa populacijom nastavnika koja stari. Neke zemlje se takođe suočavaju sa izazovima vezanim za zadržavanje mlađih nastavnika u profesiji. Štoviše, skoro dvanaest  zemalja ukazuje da postoji opšti nedostatak studenata koji upisuju ION, a četiri zemlje kao glavni izazov pominju visoke stope odustajanja od ION, a to su Danska, Holandija, Švedska i Norveška. 

Oko jedne trećine evropskih obrazovnih sistema pored redovnih programa nudi alternativne obrazovne puteve za sticanje kvalifikacije nastavnika. Alternativni obrazovni putevi obično su osmišljeni kao kratki profesionalno orjentisani programi i/ili osposobljavanje na radnom mjestu. Većina zemalja nema alternativne obrazovne puteve za profesiju nastavnika, uprkos tome što imaju manjak nastavnika (vidjeti slike 1.6 i 2.2).

Interesantna je činjenica da se mnogi obrazovni sistemi suočavaju sa sličnim izazovima, bilo da sprovode planiranje ili ne. Od zemalja koje nemaju konkretne planove za ponudu i potražnju za nastavnicima, nekoliko ih ukazuje na prekomjernu ponudu kao glavni izazov. Ovo može da znači da je kod njih potreba za planiranjem manje hitna nego u zemljama gdje postoji manjak nastavnika, ali i dalje pokreće pitanje efikasne upotrebe resursa. Kod drugih zemalja, nedostatak procesa planiranja vjerovatno znači da one nemaju relevatne podatke i analize kako bi formirale jasnu sliku o budućim izazovima (vidjeti sliku 1.6).
U više od polovine obrazovnih sistema, svršeni student ION moraju da zadovolje dodatne zahtjeve kako bi se smatrali u potpunosti kvalifikovanim 

U 20 evropskih obrazovnih sistema, nastavnici se smatraju potpuno kvalifikovanim kada završe ION. U 23 preostala sistema, svršeni studenti nastavničkih fakulteta moraju da zadovolje dodatne zahtjeve. U njih šest moraju da polože konkurentan ispit, dok u još 17 kandidati za nastavnike moraju da potvrde svoje stručne kompetencije. Ovaj drugi zahtjev obično se ispunjava polaganjem stručnog ispita ili ocjenjivanjem na kraju programa indukcije, ili kroz proces akreditacije, registracije ili sertifikacije (vidjeti  sliku 2.1).

Nastavnike najčešće zapošljavaju škole ili lokalni organi vlasti
U većini evropskih obrazovnih sistema, škole ili lokalni organi vlasti su nadležni za zapošljavanje nastavnika. Ovaj decentralizovan pristup obično je zasnovan na sistemu otvorenog zapošljavanja i znači da slobodnim radnim mjestima upravljaju direktno škole ili lokalni organi vlasti, a nastavnici se prijavljuju za konkretna upražnjena mjesta. Organi vlasti nadležni za obrazovanje na najvišem nivou obično su odgovorni za zapošljavanje u potpunosti kvalifikovanih nastavnika u obrazovnim sistemima gdje je zapošljavanje nastavnika zasnovano na konkurentnim ispitima ili listi/ama kandidata (vidjeti slike 2.3-2.5).

Svi obrazovni sistemi nude mogućnost da kvalifikovani nastavnici dobiju ugovore na neodređeno vrijeme
U skoro dvije trećine obrazovnih sistema, radni status kvalifikovanih nastavnika podliježe posebnom zakonodavstvu koje reguliše ugovorne odnose u javnom sektoru (državni namještenici ili javni službenici koji nisu državni namještenici), dok se u 16 obrazovnih sistema svi nastavnici zapošljavaju po ugovorima u skladu sa opštim radnim zakonodavstvom. Ugovori na neodređeno vrijeme dostupni su nastavnicima u svim obrazovnim sistemima obično bez obzira na njihov radni status. Dok su ugovori na neodređeno vrijeme tijesno vezani za stalne pozicije, ugovori na određeno vrijeme se često koriste da bi se popunile privremene pozicije, angažovali zaposleni na projektima ograničenog trajanja, zamijenili odsutni nastavnici ili da se zaposle nastavnici tokom probnog perioda/perioda indukcije (vidjeti slike 2.6 i 2.7).
U više od polovine evropskih obrazovnih sistema mobilnost nastavnika nije regulisana
Mobilnost nastavnika (tj. premještaji između škola) nisu uvijek regulisani. U zemljama gdje relevantna regulativa postoji, nju sprovode organi vlasti na najvišem nivou, uz izuzetak Albanije i Bivše Jugoslovenske Republike Makedonije, gdje je mobilnost regulisana na lokalnom nivou (vidjeti sliku 2.8). 

Uopšteno gledano, nastavnici traže mobilnost iz profesionalnih i/ili ličnih razloga. Sa gledišta obrazovnog sistema, potreba da se upravlja mobilnošću nastavnika može biti korisna u nekim okolnostima kao reorganizacija škole nakon koje slijedi potreba da se osigura ravnomjerna distribucija nastavnika ili da se riješe pitanja koja se tiču učinka nastavnika ili lična pitanja. Mogućnost premještanja nastavnika bez njihovog pristanka postoji u dvije zemlje (Njemačkoj  i Austriji), a dozvoljena je samo u veoma specifičnim okolnostima i ograničenim uslovima. Međutim, organi vlasti nadležni za obrazovanje i škole rijetko nude podsticaje za mobilnost nastavnika. 
Odredbe koje se tiču mobilnosti nastavnika uglavnom se odnose na prakse zapošljavanja
Zemlje sa praksama otvorenog zapošljavanja uglavnom imaju manji broj ili nemaju regulative o mobilnosti nastavnika – premještaji između škola dešavaju se kada se nastavnici prijavljuju direktno na objavljena slobodna mjesta. Geografski posmatrano, ova praksa se dešava u sjevernoj i istočnoj Evropi. Nasuprot tome, u zemljama gdje organi vlasti na najvišem nivou imaju ulogu u procesu zapošljavanja, češći je slučaj da se nastavnici za premještaj prijavjuju organima vlasti nadležnim za obrazovanje (vidjeti slike 2.3 i 2.9).
Indukcija i mentorstva za nove nastavnike u velikoj mjeri su regulisani u većini evropskih zemalja
Indukcija za buduće nastavnike postoji u većini evropskih obrazovnih sistema i obavezna je u njih 26. Iako oblik procesa indukcije može varirati od zemlje do zemlje, uobičajene su neke komponente kao što su mentorstva, stručno usavršavanje, učenje od vršnjaka i podrška direktora škole (vidjeti slike 3.1 i 3.2).

Mentorstvo za nastavnike koji stupaju u službu je obavezno u 29 obrazovnih sistema, a predlaže se u još pet sistema. Međutim, mentorstvo je rijetko regulisano za nastavnike koji nisu početnici. Samo u Estoniji i Finskoj, školama se preporučuje da obezbijede mentorstva za sve nastavnike kojima je potrebna podrška (vidjeti sliku 3.3). 

U skoro svim zemljama gdje je indukcija obavezna, nastavnike ocjenjuju na kraju ovog perioda. Cilj je da se ovom ocjenom provjeri da su nastavnici stekli potrebne praktične vještine da rade samostalno, a ona može da bude pretočena u sveobuhvatniji i formalni proces izdavanja sertifikata o kvalifikovanosti za podučavanje (vidjeti sliku 5.3). 

U većini obrazovnih sistema nastavnicima je dostupna stručna i lična podrška 
Nastavnici mogu dobiti stručnu podršku za bavljenje raznim vrstama poteškoća: u 32 obrazovna sistema nastavnici dobijaju podršku za unaprjeđenje svojih odnosa sa učenicima, roditetljima ili drugim kolegama; u 26 sistema za razvoj i unaprjeđenje njihove stručne prakse; a u 23 za bavljenje ličnim pitanjima (vidjeti sliku 3.11).

U velikoj većini zemalja, specijalizovana podrška je obezbijeđena za nastavnike učenika sa opštim poteškoćama u učenju. Nju najčešće pružaju psiholozi za obrazovanje, specijalizovano nastavno osoblje i terapeuti za govor i jezik (vidjeti sliku 3.10).

U većini zemalja, nastavnici su obavezni da učestvuju u aktivnostima kontinuiranog stručnog usavršavanja (KSU)
U skoro polovini obrazovnih sistema, KSU je obavezno za nastavnike i postoji minimalan broj sati, dana ili kredita koje nastavnici moraju da ispune. U još 14 sistema, KSU je jedna od statutornih stručnih obaveza nastavnka, iako nije definisan minimalan vremenski period. Samo u nekoliko zemalja ne postoji statutorna obaveza za nastavnike da učestvuju u aktivnostima KSU (vidjeti sliku  3.4).

Štoviše, odluke o unaprjeđenjima ili povećanju plate uzimaju u obzir učešće nastavnika u KSU u više od polovine obrazovnih sistema. U njih 17, postoji zahtjev za učešćem u KSU za preduzimanje određenih odgovornosti mentorstva ili upravljačke uloge (vidjeti sliku 3.8).

U svim evropskim zemljama mogu se naći mjere podrške kako bi se omogućilo učešće nastavnka u KSU 
Sve evropske zemlje imaju mjere za uklanjanje barijera za učešće u aktivnostima KSU kao što su pokrivanje troškova tih aktivnosti ili redukcija poklapanja sa poslovnim ili porodičnim obavezama. Kursevi se nude besplatno (ili troškove pokrivaju organi vlasti) u svim obrazovnim sistemima uključenim u ovaj izvještaj. U dvije trećine njih, škole takođe dobijaju sredstva iz javnih fondova za organizvanje svojih aktivnosti KSU. 

Nastavnici obično mogu da pohađaju aktivnosti KSU tokom radnog vremena, ali sa određenim ograničenjima, posebno kada imaju obaveze u nastavi. U većini obrazovnih sistema putni troškovi su pokriveni. U nekim zemljama nastavnici mogu dobiti dodatne nadoknade, grantove ili plaćeno odustvo (vidjeti sliku  3.9).

Škole obično učestvuju u definisanju potreba i prioriteta KSU
Škole su uključene u definisanje potreba  prioriteta KSU u 37 obrazovnih sistema. U većini slučajeva one dijele ovu obavezu sa organima vlasti nadležnim za obrazovanje, ali u nekim obrazovnim sistemima uživaju veliki stepen autonomije (vidjeti sliku 3.7).

Nadalje, u 25 obrazovnih sistema, izrada plana KSU na nivou škole je obavezna. Planiranje KSU obično čini dio procesa planiranja razvoja škole (vidjeti slike 3.5 i 3.6).

U polovini obrazovnih sistema postoji struktura sa više nivoa u karijeri
U polovini evropskih obrazovnih sistema koji su istraživani, napredovanje je zasnovano na strukturi sa više nivoa u karijeri. U ovim sistemima, nivoi karijere strukturirani su u skladu sa uzlaznim nivoima složenosti poslova i većim stepenom odgovornosti. U drugoj polovini obrazovnih sistema, postoji struktura sa jednim nivoom u karijeri. Stoga se na ove sisteme upućuje kao na 'sisteme sa jednolinijskom strukturom karijere' (vidjeti sliku 4.1).

U skoro svim obrazovnim sistemima sa strukturom sa više nivoa u karijeri, unaprjeđenja su vezana sa povećanjem plate ili dodatnim nadoknadama, izuzev u Estonijii i Srbiji. Međutim, u ove dvije zemlje, nivo visokog obrazovanja otvara put raznovrsnijim zadacima (vidjeti sliku 4.2).

Nastavnici ne moraju biti u strukturi sa više nivoa u karijeri da bi dobili dodatne obaveze koje se ne odnose na nastavu. Ova mogućnost postoji u svim zemljama izuzev Turske. Na taj način skoro svi nastavnici imaju priliku da učine svoj posao razovrsnijim. U tri četvrtine obrazovnih sistema, nastavnici mogu postati mentori – u okviru programa indukcije regulisanih od strane organa vlasti nadležnih za prosvjetu na najvišem nivou, ili onih razvijenih na nivou škole – i/ili imati pedagoške ili metodološke uloge izvan učionice. Ove uloge mogu biti vezane za predmet ili nastavni plan i program, podršku učenicima, školski život, ION/KSU ili evaluaciju. U više od polovine obrazovnih sistema nastavnici takođe mogu biti uključeni u upravljanje (vidjeti sliku  4.5).

U većini obrazovnih sistema u okviru strukture sa više nivoa u karijeri, školska uprava je uključena u donošenje odluka o unaprjeđenjima 
U sedam obrazovnih sistema, unaprjeđenje u viši nivo karijere je u potpunosti decentralizovano i organi školske uprave su u potpunosti nadležni za te odluke.

U šest obrazovnih sistema, unaprjeđenje u viši nivo karijere je u potpunosti centralizovano i isključivo je nadležnost organa vlasti nadležnih za obrazovanje na najvišem nivou.

U devet obrazovnih sistema, donošenje odluka o unaprjeđenjima je podijeljeno između različitih nivoa:  školske uprave, lokalnih organa vlasti nadležnih za obrazovanje i/ili organa vlasti nadležnih za obrazovanje na najvišem nivou. U tri četvrtine obrazovnih sistema koji imaju strukturu sa više nivoa u karijeri, uprava škole je uključena u donošenje odluka o unaprjeđenjima (vidjeti sliku 4.4). 

Rijetka je karijerna orjentacija koja je usmjerena konkretno na nastavnke koji rade 
Karijerna orjentacija usmjerena konkretno na nastavnike koji rade i žele da se usavršavaju je rijetka, uprkos raznovrsnosti dostupnih uloga nastavnika i postojanju strukture sa više nivoa u karijeri u polovini obrazovnih sistema. Ovakav pravni zahtjev postoji jedino u Francuskoj, Mađarskoj i Austriji; karijerna orjentacija se nudi u različitim oblicima onlajn informacija kao i mogućnosti za intervjue sa savjetnicima za karijernu orjentaciju koji su obučeni konkretno za nastavnike. Bila bi potrebna dodatna istraživanja da bi se razumjelo da li nastavnici u drugim zemljama mogu da se oslone na upravljačka tijela škole, evaluatore i/ili sindikate kako bi dobili informacije i savjete o opcijama za razvoj karijere (vidjeti sliku 4.6).
Okviri kompetencija za nastavnike postoje u većini zemalja ali se oni razlikuju po nivou detalja 
U velikoj većini zemalja, organi vlasti nadležni za prosvjetu na najvišem nivou razvili su okvir kompetencija za nastavnike. U Albaniji i Bosni i Hercegovini izrada takvog okvira je u toku (vidjeti sliku 4.7).

Iako svi okviri kompetencija za nastavnike definišu oblasti kompetencija, nivo detalja varira u različitim obrazovnim sistemima. U sedam obrazovnih sistema, okviri navode samo oblasti kompetencija bez daljih detalja o tome što oni podrazumijevaju. U 25 obrazovnih sistema, međutim, okvir pruža više detalja o specifičnim vještinama, znanju i/ili stavovima koji se traže. Samo četiti obrazovna sistema prave razliku između kompetencija koje su primjenjive u različitim fazama karijere nastavnika (Belgija (flamanska zajednica), Estonija, Letonija i Ujedinjeno Kraljevstvo (Škotska)) (vidjeti sliku 4.8).

Glavni cilj okvira kompetencija za nastavnike jeste da se definišu kompetencije kojima kandidat za nastavnika treba da ovlada do kaja ION. Ovo je slučaj u 28 obrazovnih sistema. Njegova upotreba u kontekstu KSU je manje uobičajena (16 obrazovnih sistema). Za očekivati je da okvir za kompetencije nastavnika bude dovoljno sveobuhvatan da se koristi u svim fazama karijere nastavnika, uzimajući u obzir ION i KSU. Međutim, samo 13 obrazovnih sistema koriste svoje okvire kompetencija u obje svrhe (vidjeti sliku 4.9).

Organi vlasti na najvišem nivou regulišu ocjenjivanje nastavnika u većini zemalja ali rijetko prate njegovo funkcionisanje
Ocjenjivanje nastavnika sprovodi se u većini evropskih zemalja i u velikoj većini je regulisano od strane organa vlasti nadležnih za obrazovanje na najvišem nivou. U preostalim zemljama, škole ili lokalni organi vlasti ili imaju potpunu autonomiju u ovoj oblasti ili se ocjenjivanje nastavnika ne sprovodi sistematski. Međutim, manje od polovine organa vlasti na najvišem nivou vrši neki oblik monitoringa svojih sistema ocjenjivanja, koji može biti redovan ili povremen. U zemljama gdje je ocjenjivanje pitanje autonomije škole ili lokalnih vlasti, ovo se nikada ne sprovodi (vidjeti slike 5.1 i 5.2).

Ocjenjivanje nastavnika na radnom mjestu je uobičajena praksa, mada se u nekim zemljama ne sprovodi redovno
Ocjenjivanje nastavnika koji rade je uobičajena praksa u Evropi i obično se primjenjue na sve nastavnike, mada nije uvijek redovna praksa. Njena učestalost nije utvrđena regulativama u osam zemalja, u šest zemalja to je odluka koja se donosi na lokalnom ili nivou škole, a u preostaim zemljama ova praksa u velikoj mjeri varira.

U većini zemalja ocjenjivanje na radnom mjestu se koristi da bi se nastavnicima pružile povratne informacije. Pored toga, može se koristiti da bi se identifikovao dobar učinak, što dalje vodi dodjeli bonusa, povećanju plate ili unaprjeđenju. Može se takođe koristiti za otkrivanje slabijeg učinka i za pokretanje mjera za otklanjanje nedostataka. U skoro polovini obrazovnih sistema uvedeni su sistemi ocjenjivanja za evaluaciju učinka nastavnika (vidjeti slike  5.4-5.8 i 5.14).

Ocjenivanje nastavnika na radnom mjestu ne koristi se uvijek da bi se identifikovale potrebe za stručnim usavršavanje
Samo u 13 obrazovnih sistema se ocjenjivanje sistematski koristi za pregled potreba za profesionalnim usavršavanjem. U drugih 13 sistema, ostavlja se da odluku o ovoj opciji donese ocjenjivač, dok se u još sedam (Belgija (njemačka zajednica), Španija, Hrvatska, Italija, Kipar, Albanija i Srbija) ocjenjivanje nikada ne koristi u ove svrhe (vidjeti sliku 5.6).

Direktori škola su često uključeni u ocjenjivanje nastavnika ali samo jedna trećina obrazovnih sistema ima obaveznu obuku u ovoj oblasti
U većini zemalja direktori škola su ili zaduženi za ocjenjivanje nastavnika ili aktivno učestvuju u ovom procesu. Međutim, skoro polovina obrazovnih sistema ne nudi programe obuke o ocjenjivanju za direktore škola. U 11 preostalih sistema obuka je obavezna dok je u još 11 opciona. Tamo gdje obuke postoje, one su ili dio opštih programa za rukovodstvo škole ili se nude kao zasebni, namjenski kursevi (vidjeti slike 5.10 i 5.11).

Ocjenjivanje nastavnika je uglavnom zasnovano na razgovorima sa direktorom škole kao i na opservacijama u učionici
Ocjenjivanje nastavnika uvijek se obavlja uz upućivanje na najmanje jedan okvir koji opisuje što se očekuje od njih. Ovo može biti opšti okvir za ocjenjivanje razvijen od strane organa vlasti nadležnih za obrazovanje na najvišem nivou ili inspekcije, okvir kompetencija za nastavnike, školski razvojni plan ili opis posla nastavnika (vidjeti slike 5.12).

Intervjui i dijalozi sa direktorom škole, u kombinaciji sa opservacijama u učionici su najčešće metode koje se koriste za sprovođenje ocjenjivanja nastavnka. U nekim zemljama, ovu praksu prati samoevaluacija nastavnika. Rijetko se upotrebljavaju ankete za učenike i/ili roditelje, rezultati učenika, testiranje nastavnika, iako je to mogućnost u oko četvrtini evropskih obrazovnih sistema (vidjeti sliku 5.13).

uvod
Kvalitet nastave je od suštinskog značaja za inspirisanje mladih ljudi u učionici i omogućavanje da oni dostignu svoj puni potencijal. Dobri nastavnici čine dobar obrazovni sistem, a i jedno i drugo je potrebno da bi se mladi ljudi dobro pripremili da kao odrasli budu aktivni i produktivni članovi društva. Iako u situaciji kada Evropa nastoji da se izbori sa obrazovnim, društvenim i ekonomskim izazovima uloga nastavnika postaje sve važnija, profesija nastavnika postaje sve manje privlačna kao izbor karijere. Veća očekivanja u smislu ishoda učenika i sve veći pritisci zbog raznovrsnije učeničke populacije u kombinaciji sa brzim tehnološkim inovacijama imaju dubok uticaj na profesiju nastavnika.

U okviru Obrazovanja i osposbljavanja 2020 (
) evropski lideri i donosioci odluka na nivou pojedinih zemalja preuzeli su obavezu da identifikuju izazove i ispitaju najbolje načine za pružanje efektivne podrške nastavnicima, unaprjeđenje njihovog profesionalizma i statusa.
Zajednički izvještaj iz 2015.(
) i ranije komunikacije 'Ponovno promišljanje obrazovanja ' (Evropska komisija, 2012.) već su ukazalli na niz izazova koje donosioci odluka na nacionalnom nivou treba da uzmu u obzir. Mnoge zemlje imaju ozbiljan nedostatak nastavnog kadra. U nekim slučajevima to je vezano za konkretne predmete ili geografske oblasti, dok je u drugim ovo pitanje opšte prirode zbog populacije nastavnika koja stari, stope odustajanja od profesije i njene privlačnosti. Interesovanje za profesiju takođe opada, što kao rezultat ima smanjen broj kandidata za pojedina mjesta (Evropska komisija, 2013.b). Pored toga, postoji značajan disbalans u rodnoj zastupljenosti kod nastavnog kadra na različitim nivoima obrazovanja kojim se takođe treba baviti (Evropska komisija/EACEA/Eurydice, 2015). 

Školska populacija se mijenja – gustine populacije u gradovima i udaljenim oblastima podložne su fluktuacijama, a varijacije u kulturnim, ekonomskim ili socijalnim porijeklima učenika zahtijevaju od nastavnika da zadovolje širi opseg potreba. Iako inovacije i digitalne tehnologije nude nove mogućnosti za unapređenje nastave i učenja, Evropa ih sporo usvaja kako bi ih iskoristila na najbolji način. Prema Pregled škola: ICT u obrazovanju upoređivanje, pristup, upotreba i stavovi prema tehnologiji u školama u Evropi (Evropska komisija, 2013e), stavovi nastavnika o uticaju ICT na učenje učenika generalno su pozitivni, ali samo jednog od četiri učenika podučavaju nastavnici koji samouvjereno koriste tehnologiju. 

Prethodno navedeni i drugi izazovi zahtijevaju sistemske odgovore i od vlasti nadležnih za obrazovanje i od samih nastavnika, koji moraju kontinuirano da unapređuju svoje vještine i kompetencije kako bi mogli efektivno da rade i zadovolje očekivanja.

U okviru Obrazovanja i osposobljavanja 2020, zemlje članice radile su zajedno sa Evropskom komisijom na rješavanju velikog broja ovih izazova. Rezultati uključuju evropske smjernice za: 1) set kompetencija koje nastavnici treba da steknu da bi uspješno vodili i omogućili učenje učenicima (Evropska komisija, 2013a); 2) podršku za profesore nastavničkih fakulteta (Evropska komisija, 2013d); i 3) podršku za indukciju novih nastavnika (Evropska komisija, 2010). Nadalje, izvještaj Perspektive nastave tokom cijele karijere (Evropska komisija, 2015) sugeriše kreiranje kontinuuma u razvoju karijera nastavnika koji uključuje potrebe nastavnika za učenjem, strukture podrške, putanje karijera, nivoe kompetencija i školske kulture. 
2015. godine u Zajedničkom izvještaju, zemlje članice i Komisija ponovo su potvrdile svoju posvećenost pružanju značajne podrške nastavnicima i njihovom stručnom usavršavanju. Formirana je radna grupa za škole kako bi se bavila strateškim prioritetima saradnje na temu školske politike od 2016. do 2018.g. Grupa istražuje na koji način upravljanje školskim obrazovanjem može podržati razvoj škola i inovacije kako bi se osigurao trajan uticaj na kvalitet i inkluzivnost učenja. Jedan od zadataka radne grupe je da diskutuje i razvija političke smjernice o ulozi nastavnika i rukovodioca škola kao nosilaca promjene u ovom procesu i da se osvrne na pitanja kao što su stručno usavršavanje, liderstvo i strukture karijere.
Nedavna komunikacija Evropske komisije o razvoju škola i odličnom podučavanju (Evropska komisija, 2017a) ističe potrebu da se karijere nastavnika učine privlačnijim i da se promijeni paradigma profesije iz statične u dinamičnu profesiju. Podučavanje danas podrazumijeva cjeloživotni razvoj karijere, prilagođavanje novim izazovima, saradnju sa vršnjacima, upotrebu novih tehnologija i inovativnost. Ovo podrazumijeva prihvatanje činjenice da se okruženje u kome se podučava konstantno mijenja i da su nastavnicima potrebne političke reforme i podrška kako bi bili u stanju da proaktvno odgovore na nove zahtjeve.

Komunikacija se bavi nizom oblasti u kojima se može djelovati kako bi se unaprijedili radni uslovi i efikasnost nastavnika. Pored akademskih rezultata, selekcija i zapošljavanje novih nastavnika treba da uzme u obzir širi set stavova i sklonosti; treba obezbijediti lakši pristup profesiji za manje zastupljene grupe i druge profesije; takođe treba kreirati uslove koji će obezbijediti bolju rodnu izbalansiranost. Da bi se unaprijedila privlačnost profesije, treba staviti naglasak na pružanje dobrih ugovornih uslova te uslova za zapošljavanje koji mogu biti konkurentni profesijama za koje je potreban isti nivo obrazovanja. Takođe treba obezbijediti mogućnosti za rast plata i napredovanje u karijeri. Više pažnje treba posvetiti kontinuiranom stručnom usavršavanju i njegovoj relevantnosti za profesionalne potrebe nastavnika; treba preispitati načine na koje se ono pruža, te tijela i nivoe koji su uključeni u donošenje odluka o tome što je relevatno. Podrška u ranim fazama karijera treba da bude dostupna svim nastavnicima i tokom cijelog njihovog profesionalnog života. Treba podsticati oblike saradnje sa kolegama, timski rad i učenje od kolega i oni treba da postanu norma širom Evrope.

Neka od gore navedenih pitanja predmet su najnovije Komunikacije Evropske komisije o jačanju evropskog identiteta kroz obrazovanje i kulturu (Evropska komisija, 2017d) sa konkretnim predlozima o daljem putu, uz poseban naglasak na ključnu ulogu koju imaju kvalitetno osposobljavanje i privlačne perspektive za stručno usvaršavanje i nadoknade nastavnika.
U tom kontekstu, ovaj izvještaj analizira neke aspekte profesionalnih života nastavnika, uključujući kako svršeni studenti nastavničkih fakulteta stupaju u profesiju, razvijaju svoje vještine i napreduju u karijerama. Namjera je da se da doprines kroz pružanje dokaza koji mogu voditi proces donošenja odluka i reformi u ovim ključnim oblastima.
Sadržaj i struktura izvještaja
Ovaj izvještaj ispituje glavna politička pitanja koja utiču na profesionalne živote nastavnika. Podijeljen je u pet poglavlja. 

Poglavlje 1 bavi se ponudom i tražnjom za nastavnicima sa stanovišta sistema. Ispituje postojanje procesa planiranja, uključene organe vlasti i vrste podataka koje se koriste. Poglavlje takođe mapira i neke od glavnih izazova sa kojima se sistemi suočavaju u smislu usklađivanja ponude i tražnje i diskutuje o njima.

Poglavlje 2 usmjereno je na stupanje u nastavničku profesiju i mobilnost nastavnika između škola. Prvi dio analizira zahtjeve koje svršeni studenti inicijalnog obrazovanja nastavnika moraju zadovoljiti da bi postali kvalifikovani nastavnici. Drugi dio bavi se alternativnim obrazovnim putevima za sticanje kvalifikacije nastavnika. Treći dio navodi glavne metode zapošljavanja koji se koriste za prva zapošljavanja kao i uslove zapošljavanja kvalifikovanih nastavnika. Isti prikazuje koji administrativni nivoi/tijela su odgovorni za zapošljavanje nastavnika kao i tipove radnih statusa ili ugovora koje oni dobijaju prilikom zapošljavanja. Najzad, posljednji dio bavi se regulativama i procedurama koje regulišu kretanja nastavnika između škola.

U poglavlju 3 ispituje se način na koji su novi nastavnici podržani na prvom radnom mjestu, posebno kroz programe indukcije i mentorstva. Takođe ispituje regulatorni okvir koji se odnosi na stručno usavršavanje te ispituje druge podsticaje ili mjere podrške za ohrabrivanje učešća nastavnika. Posljednji dio poglavlja usmjeren je na druge tipove stručne i lične podrške koja je dostupna nastavnicima tokom njihovih karijera. 

U poglavlju 4 diskutuje se o tome kako se karijere nastavnka razvijaju u nacionalnim obrazovnim sistemima Evrope i ispituju različite ne-nastavne oblasti odgovornosti koje mogu biti dostupne nastavnicima kako napreduju u karijeri. Takođe, analiziraju se vrste karijerne orjentacije koja se pruža nastavnicima, te ocjenjuje uloga okvira komepetencija u karijernoj orjentaciji.

Najzad, u poglavlju 5 ispituje se ocjenivanje nastavnika i kod novih i kod iskusnih nastavnika. Ovo poglavlje podiijeljeno je na dva dijela. Prvi dio se bavi zakonodavnim i strukturnim aspektima kao što su postojanje regulative organa vlasti na najvišim nivoima, svrhom ocjenjivanja i tipom nastavnika. Drugi dio bavi se praktičnom implementacijom ocjenjivanja, uključujući tipove ocjenjivanja, metode i instrumente koji se koriste i postojanje sistema ocjenjivanja. 

Izvještaj dopunjuju tri aneksa. U prvom su prikupljene detaljne informacije o postojećim strukturama karijera i uticaju koji napredovanje u karijeri ima na povećanje plata. Drugi aneks pruža iscrpne informacije o vrstama dokumenata izdatim od strane organa vlasti na najvišem nivou, koji navode kompetencije nastavnika ili se koriste kao okviri za kompetencije nastavnika. Najzad, treći aneks detaljno opisuje upotrebu okvira kompetencija u različitim fazama karijera nastavnika, kao što su, na primjer, njihova upotreba ION ili KSU za svrhe unaprjeđenja.

Na kraju izvještaja nalazi se glosar koji definiše konkretne termine.

Opseg izvještaja i izvori informacija
Ovaj izvještaj pruža pregled karijera nastavnika širom Evrope na osnovnom iIi opštem (nižem i višem) srednjem nivou (
) (ISCED nivoi 1, 2 i 3). 

U svim zemljama u fokusu su škole finansirane iz javnih fondova. Privatne škole nisu uključene, izuzev privatnih škola koje dobijaju grantove u malom broju zemalja gdje takve škole upisuju veći broj učenika, a to su Belgija, Irska, Holandija, i Ujedinjeno Kraljevstvo (Engleska). Privatne škole koje primaju grantove su škole koje dobijaju više od polovine osnovih sredstava finansiranja iz javnih izvora. 

Referentna godina je 2016/17. Izvještaj uključuje svih 28 zemalja članica EU, kao i Albaniju, Bosnu i Hercegovinu, Švajcarsku, Bivšu Jugoslovensku Republiku Makedoniju, Island, Lihtenštajn, Crnu Goru, Norvešku, Srbiju i Tursku, obuhvatajući na taj način ukupno 43 obrazovna sistema.
Informacije su prikupljene putem upitnika koje su popunjavali nacionalni eksperti i/ili nacionalni predstavnici Eurydice mreže. Primarni izvori informacija i analiza sadržana u ovom izvještaju uvijek se odnose na regulative/legislative i zvanične smjernice koje izdaju organi vlasti na najvišem nivou, izuzev kada je navedeno drugačije. 
Pripremu i izradu izvještaja koordinarala je Jedinica A7, Erasmus+, jedinica za Analizu politike u oblasti obrazovanja i mladih Izvršne agencije za obrazovanje, audiovizuelne djelatnosti i kulturu (EACEA).

U dijelu ‘Zahvalnost’ na kraju ovog izvještaja navedeni su svi oni koji su dali doprinos njegovoj izradi.

poglavlje 1:planiranje i glavni izazovi u ponudi i tražnji za nastavnicima
Organi vlasti nadležni za obrazovanje u većini zemalja suočavaju se sa različitim izazovima vezano za profesiju nastavnika. Mnoge zemlje imaju ozbiljan manjak nastavnog kadra. U nekim slučajevima ovo je vezano za konkretne predmete ili određene geografske oblasti, dok je u drugima povezano sa populacijom nastavnika koja stari i visokim stopama odustajanja od profesije. Prekomjerna ponuda je takođe problem u nekim zemljama (ili u nekim oblastima i predmetima). Dalje, mali broj upisanih u inicijalno obrazovanje nastavnika (ION) i sve manja atraktivnost karijera nastavnika uvećavaju izazove koji imaju dubok uticaj na funkcionisanje obrazovnih sistema kao cjelina. Dok je praćenje ovih trendova svakako prvi korak u razumijevanju promjena koje se dešavaju u pojedinim obrazovnim sistemima, planiranje može biti koristan način da se predvide i rješavaju neki od izazova na strukturnom nivou. Planiranje zapravo podrazumijeva praćenje demografskih trendova i statističke projekcije kako bi se predvidjela buduća tražnja za nastavnicima i uspostavila ravnoteža sa ponudom. 

Namjera je da se u prvom poglavlju odgovori na pitanja vezana za to kako evropski obrazovni sistemi organizuju ponudu nastavnika. Konkretno analizira se kako se ovim bave u smislu zvaničnog planiranja kada je profesija nastavnika u pitanju: nivoi nadležnosti koji su uključeni u planiranje, vremenski raspored i tipovi podataka koji se tiču nastavnika koji rade, budućih nastavnika i buduće potražnje za nastavnicima. 

Drugi dio poglavlja bavi se glavnim izazovima sa kojima se evropski obrazovni sistemi suočavaju u smislu postizanja ravnoteže između ponude i tražnje za nastavnicima: nedostatak i prevelika ponuda, populacija nastavnika koja stari, zadržavanje nastavnika koji predaju i onih u ION.
1.1.
Planiranje
U ovom dijelu razmatraju se načini na koje organi vlasti upravljaju ponudom i tražnjom za nastavnicima kroz proces planiranja. Identifikuje se koji nivoi nadležnosti su odgovorni, vremenski periodi koji su obuhvaćeni i vrste podataka koje organi vlasti nadležni za obrazovanje koriste za ove svrhe, posebno vezano za nastavnike koji rade, buduće nastavnike i tražnju za nastavnicima. 

1.1.1.
Nivoi nadležnosti odgovorni za planiranje i pristupi planiranju kada je profesija nastavnika u pitanju 

U ovom kontekstu planiranje predstavlja praćenje i analizu ponude i tražnje za nastavnicima u smislu planiranja trenutnih i budućih potreba za kvalifikovanim nastavnicima i studentima nastavničkih fakulteta. Ono nastoji da predvidi manjak nastavnika ili obrnuto, prekomjernu ponudu (vidjeti dio 1.2).

Skoro sve evropske zemlje sprovode opšti monitoring tržišta rada i mogu ga koristiti da provjere da li postoji ravnoteža između ponude nastavnika i tražnje za njima, te shodno tome informišu donosioce odluka. Međutim, ovaj dio fokusiran je na zemlje gdje se prikupljeni podaci koriste u zvaničnom planiranju vlade za konkretno nastavničku profesiju.

Planiranje ponude i tražnje za nastavnicima sprovodi se u mnogim evropskim zemljama. Obično ga sprovode organi vlasti sa najvišeg nivoa, ali u flamanskoj zajednici Belgije, Austriji, Švedskoj, Ujedinjenom Kraljevstvu (Škotska) i Švajcarskoj organi vlasti na lokalnom nivou mogu takođe da razvijaju planove za budućnost. 

U Belgiji (flamanska zajednica), na primjer, grad Antverpen je razvio plan koji se periodično ažurira. U Austriji, provincije sprovode planiranje za opšte obavezne škole (osnovne, nove srednje škole i pred-stručne škole) dok se za akademske srednje škole (Allgemeinbildende Höhere Schulen) ovo sprovodi na najvišem nivou.

Slika 1.1: Nivoi nadležnosti koji sprovode konkretno planiranje za nastavničku profesiju u osnovnom i opštem srednjem obrazovanju (ISCED 1-3), 2016/17.

	Ne postoji planiranje za budućnost

	
	
	

	
	
	

	
	
	Izvor: Eurydice.


Objašnjenje 

Ova slika prikazuje nivoe nadležnosti koji razrađuju konkretno planiranje za nastavničku profesiju. Slučajevi kada lokalni/regionalni nivoi doprinose samo prikupljanju podataka nisu prikazani.

Napomene za pojedine zemlje
Holandija: S obzirom da su obrazovne politike u Holandiji u velikoj mjeri deregulisane, ograničen je prostor za direktnu političku intervenciju države u oblasti politike ljudskih resursa. Ipak, Ministarstvo obrazovanja, kulture i nauke objavljuje godišnji bilten u kojem ističe najnovija kretanja na tržištu rada u oblasti obrazovanja. Holandska vlada koristi procjene o tržištu rada da prati promjene i predvidi manjak radne snage. 

Albanija: Organi vlasti nadležni za obrazovanje na lokalnom nivou prate i planiraju tražnju za nastavnicima. Na osnovu ovih podataka Ministarstvo obrazovanja sprovodi planiranje i organizuje ponudu nastavnika školama.
Neki obrazovni sistemi razvili su model za procjenu ponude i tražnje za nastavnicima.

U Njemačkoj, federalne države (Länder), kao organi vlasti na najvišem nivou, prikupljaju podatke kako bi procijenili nivo tražnje za nastavnicima i ako je potrebno uveli mjere za suzbijanje manjka radne snage. Na osnovu podataka, Stalna konferencija Ministara obrazovanja i kulturnih poslova Länder-a u Federalnoj Republici Njemačkoj (Kultusministerkonferenz) redovno objavljuje formulu za procjenu ponude i tražnje za nastavncima. U izvještaju se kombinuje trenutna procjena tražnje za nastavnicima u različitim tipovima nastavničkih uloga za naredne godine sa predviđanjem broja studenata koji završavaju Drugi državni ispit. Nedavno je Stalna konferencija objavila model za procjenu ponude i tražnje za period od 2014. do 2025. godine. 
U Ujedinjenom Kraljevstvu (Engleska), Ministarstvo obrazovanja koristi Model za ponudu nastavnika (TSM) (
),statistički model koji se koristi da bi se procijenile buduće nacionalne potrebe za nastavnicima. Isti koristi podatke koji se prikupe u Popisu radne snage u školama, godišnjem prikupljanju podataka o veličini i karakteristikama radne snage u državnim školama, a koji  služi da se pruže informacije za odluke Vlade o dodjeli sredstava i mjesta na nivou poslijediplomskog ION na nacionalnom nivou. TSM procjenjuje ‘potrebu za nastavnicima’ (broj nastavnika potrebnih u aktivnoj rezervi) i ‘potrebe za novim nastavnicima’ (broj novih kvalifikovanih nastavnika koji treba da se pridruže aktivnoj rezervi u narednoj akademskoj godini kako bi se zadovoljile ‘potrebe za nastavnicima’, uzimajući u obzir predviđeni broj nastavnika koji napuštaju profesiju, projektovani broj učenika itd.). Slično tome, u Ujedinjenom Kraljevstvu (Vels), vlada sprovodi Model za planiranje i ponudu nastavnika (TPSM), mada on trenutno nije zasnovan na sveobuhvatnom prikupljanju podataka kao engleski model.
U Norveškoj, Norveška Statistika daje projekcije tržišta rada za nastavnike. Model (Laerermod) projektuje ponudu i tražnju za pet različitih vrsta nastavnika (od predškolskog do višeg opšteg srednjeg i stručnog obrazovanja). Ključne varijable su upis novih studenata nastavničkih fakulteta u osnovnoj godini (na strani ponude) i trend u broju budućih korisnika obrazovnih usluga na osnovu projekcija populacije (na strani potražnje). Model omogućava da se analizira da li se obrazuje dovoljno nastavnika kako bi se zadovoljile buduće potrebe. Proračuni uzimaju u obzri da neki obučeni nastavnici ne rade u sektoru obrazovanja.
U nekoliko obrazovnih sistema, oblast planiranja se trenutno razvija. U nekim od ovih sistema, planiranje se već sprovodi (Irska, Litvanija i Ujedinjeno Kraljevstvo (Vels)), dok se u drugima tek uvodi (Estonija i Malta). 

Dok se u Irskoj planiranje vezano za ponudu i tražnju za nastavnicima sprovodi sporadično, 2014. godine odlučeno je da treba uraditi analizu organizacije planiranja radne snage nastavnika. Ovo je sada završeno i razmatra se razvijanje modela za ponudu nastavnika koji bi nastojao da osigura dovoljnu ponudu nastavnika.
U Litvaniji, Ministarstvo obrazovanja i Centar za istraživanje i monitoring visokog obrazovanja (MOSTA) pokrenuli su projekat za pripremu metodologije prognostičkog planiranja za specijaliste za obrazovanje (prvenstveno nastavnike). Cilj je da se kreira alat za donosioce odluka, koji će im pomoći da procijene potražnju za nastavnicima. Ovo će omogućiti bolje planiranje i finansiranje osposobljavanja nastavnika. Alat će biti uveden sredinom 2018 g.
U Ujedinjenom Kraljevstvu (Vels), usvojena je regulativa kako bi se omogućio razvoj i implementacija popisa radne snage u školama na nivou pojedinaca. Ovo će podrazumijevati stavke koje služe identifikaciji pojedinaca kao što su ime, datum rođenja i nacionalni broj osiguranja. Vels prethodno nije vršio prikupljanje podataka na centralnom nivou kojim bi se prikupljale informacije o nivou radne snage potrebne za podršku detaljnijem planiranju radne snage. Nakon konsultacija koje su završene u martu 2017.g., Obrazovne (Pružanje informacija o radnoj snazi u školama) (Vels) regulative 2017. stupile su na snagu 31. oktobra 2017.g. 
U Estoniji, za jesen 2017, planirana je široka analiza potreba za radnom snagom i vještinama potrebnim u oblasti obrazovanja. Prvi rezultati biće dostupni juna 2018. g. i objavljeni u avgustu 2018. 

Na Malti još uvijek ne postoji formalno planiranje za budućnost, ali je Ministarstvo upravo formiralo 'Radnu grupu za evaluaciju profesije nastavnika'. Ciljevi podrazumijevaju planiranje za budućnost vezano za nastavnike u državnim školama. Pored toga, kada se uvode nove političke incijative rade se projekcije za tri do pet godina.
U skoro polovini ispitivanih zemalja, ne postoji konkretno planiranje za budućnost za profesiju nastavnika. Bez obzira na to, u nekoliko zemalja, monitoring tržišta rada pruža vrijedne podatke organima vlasti nadležnim za obrazovanje. Na primjer:

U Letoniji, iako ne postoji formalno planiranje, organi vlasti na najvišem nivou zaduženi za obrazovanje sproveli su anketu među lokalnim upravama o očekivanim slobodnim radnim mjestima u nastavničkoj profesiji tokom narednih pet godina.

U Mađarskoj, iako ne postoji zvanično planiranje, praksa Ministarstva za ljudske resurse (koje je odgovorno za obrazovanje) već duže vrijeme prati i analizira ponudu i tražnju za nastavnicima. Podaci koji se koriste nalaze se u centralnim bazama podataka i podrazumijevaju broj studenata koji upisuju ION, stope odustajanja i uspjeha u okviru ION, broj i uzrast nastavnika u službi, stopu penzionisanja i demografske promjene u populaciji učenika. Monitoring se vrši na opštem nivou i za konkretne predmetne oblasti, a rezultati se koriste za usmjeravanje zainteresovanih strana.
Vremenski okviri za planiranje
Planiranje se u idealnom slučaju sprovodi kratkoročno ili dugoročno. Ponudom i tražnjom za nastavnicima zaista se može efektivno upravljati ako se ono sprovodi u odgovorajućim vremenskim okvirima. S obzirom da ION može trajati nekoliko godina, strukturni nedostaci ne mogu se rješavati lako u kratkom roku. Na isti način, u slučaju prekomjerne ponude, prilagođavanje sistema ION kako bi se izbjeglo obrazovanje većeg broja nastavnika od potrebnog takođe treba pažljivo planirati. Pored toga, neki od izazova koji se susrijeću u privlačenju mladih profesiji nastavnika i uspostavljanju uspješnog ION i sistema zapošljavanja mogu zahtijevati reforme za čiju implementaciju je potrebno vrijeme. 

Međutim, mnoge zemlje još uvijek sprovode planiranje samo godinu za godinom, rizikujući na taj način nemogućnost predviđanja dugoročnh trendova i planiranja u skladu sa tim. 

Slika 1.2: Zvanični vremenski raspored planiranja za profesiju nastavnika u godinama (ISCED 1-3), 2016/17.g.

	
	Ne postoji planiranje za budućnost za profesiju nastavnika


Izvor: Eurydice.
Napomene za pojedine zemlje
Danska: Slika se odnosi samo na osnovno i niže srednje obrazovanje (ISCED 1 and 2). Ne postoji planiranje za više srednje obrazovanje (ISCED 3).

Francuska: Planiranje se sprovodi od godine do godine kako bi se pripremila naredna školska godina u osnovnom i srednjem obrazovanju, ali se sprovodi i dvije godine unaprijed za srednje obrazovanje.  

Švedska: Planiranje se sprovodi, ali vremenski raspored varira.

Mogu se primjenjivati različiti vremenski rasporedi u zavisnosti od potrebe. Ovo je slučaj na Kipru, u Austriji i Ujedinjenom Kraljevstvu (Engleska i Škotska), gdje postoji i kratkoročno planiranje za predstojeću godinu i dugoročno planiranje. Na primjer:
U Austriji, postoji i kratkoročno planiranje (godišnji plan za nastavni kadar) i dugoročni plan vezan za tražnju za nastavnicima. Svrha prvog je da se obezbijede potrebni resursi za sljedeću godinu u planu za nastavni kadar. Uzimaju se u obzir dodatni podaci koji se odnose na konkretnu tražnju za nastavnicima od strane lokalnih vlasti. S druge strane, rezultati durogorčnog planiranja koriste se za strateške odluke.
U Ujedinjenom Kraljevstvu (Engleska), Model ponude nastavnika (TSM) računa broj mjesta u Inicijalnom osposobljavanju nastavnika (ION) koja su potrebni za postiplomce. Broj mjesta u ION se određuje godišnje, ali TSM takođe računa potrebu za nastavnicima po fazama i predmetima, i projektuje brojeve nastavnika za budućnost (TSM za 2016/17.g. čini to do 2026/27.g.).U  Škotskoj, broj upisanih u kurseve ION takođe se utvrđuje na godišnjem nivou nakon statističkog modeliranja koje se sprovodi svake godine, ali model takođe pruža projektovane brojeve upisanih studenata nastavničkih fakuleta za period od pet godina.

Belgija (Flamanska zajednica), Danska, Njemačka, Holandija, Finska, Švajcarska i Norveška sprovode samo dugoročno planiranje. U Norveškoj je vremenski period posebno dug: u najskorijoj publikaciji za planiranje, predviđanja se odnose na period do 2040.g. 
U Finskoj, kao i u drugim evropskim zemljama, takođe se vodi debata o mogućem nedostatku nastavnika za koji se strahuje da će biti još veći, posebno s obzirom na to da oni rođeni sredinom prošlog vijeka (generacija bejbi bumera) koji trenutno rade nastavljaju da se penzionišu. Izvještaj objavljen 2011.g. procjenjuje broj nastavnika koji će biti potrebni do 2025.g. i procjenjuje obim obrazovanja nastavnika koji je potreban da bi se ova potreba zadovoljila. Proračuni su zasnovani na najnovijim brojkama o populaciji, statistici o nastavnicima i ION, kao i procjenama o zadržavanju nastavnika, stopama novih nastavnika koji stupaju u službu i zaposlenju. Procjene obuhvataju osnovno, niže srednje i opšte i stručno više srednje obrazovanje. 
U  Švajcarskoj, Federalna kancelarija za statistiku objavljuje scenarija za planiranje za nastavnike na obaveznim nivoima obrazovanja na višem srednjem nivou, od kojih najnoviji pokriva vremenski period od 2016. do 2025.g.
1.1.2.
Vrste podataka koji su korišćeni 

Prikupljanje podataka, njihova analiza i djelovanje u odnosu na nalaze predstavljaju potrebne elemente procesa planiranja koji na kraju pomažu organima vlasti nadležnim za obrazovanje da se izbore sa izazovima vezanim za ponudu i tražnju za nastavnicima. U djelovima koji slijede ispituje se koje vrste podataka zemlje koriste za svoje planiranje za budućnost i identifikuje gdje postoje nedostaci. Osim toga, organi vlasti nadležni za obrazovanje moraju takođe uzeti u obzir reforme politika koje se odnose na godine starosti za penzionisanje, odnos broja učenika i nastavnika i reforme koje utiču na obrazovne sisteme kao cjeline, s obzirom da ovi faktori direktno utiču na proračune koji su u osnovi planiranja.

Podaci o nastavnicima koji rade 

Svih 26 obrazovnih sistema koji sprovode planiranje koriste podatke o nastavnicima koji rade, ali detalji podataka variraju. U mnogim drugim zemljama podaci o nastavnicima koji rade takođe se prikupljaju, često kao dio opštih okvira statističkih pregleda koji se tiču tržišta rada. Međutim, ova analiza fokusira se na zemlje gdje se prikupljeni podaci konkretno koriste za planiranje za profesiju nastavnika.

Slika 1.3: Podaci o nastavnicima koji rade koji se koriste za planiranje u osnovnom i opštem srednjem obrazovanju (ISCED 1-3), 2016/17.g.

	Nastavnici koji odlaze u penziju
	

	Demografski podaci 
	

	Nastavnici prema predmetu/ima koji/e predaju
	

	Nastavnici koji napuštaju profesiju (ne idu u penziju)
	

	Kvalifikacije 
	

	Aspekti koji se tiču ugovora i zapošljavanja
(na neodređeno, na određeno, državni namještenici itd.) 
	

	Ostalo
	

	Ne postoji konkretno planiranje za nastavnike
	

	
	


Izvor: Eurydice.

Napomene za pojedine zemlje
Danska: Slika se samo odnosi na ISCED nivoe 1 i 2. Ne postoji planiranje za nivo ISCED 3.

Podaci koji se najćešće koriste vezani su za broj nastavnika koji se penzionišu, demografske podatke vezane za nastavnike, broj nastavnika po predmetu/ima koji/e predaju i broj nastavnika koji napuštaju profesiju (iz razloga koji nisu odlazak u penziju). Nasuprot tome, rjeđe se koriste podaci o kvalifikacijama koje imaju i aspektima koji se tiču ugovora i zaposlenja.

Neke zemlje (Španija, Francuska, Luksemburg, Holandija, Finska, Švedska, Ujedinjeno kraljevstvo (Engleska) i Turska) koriste veoma sveobuhvatan set podataka o nastavnicima koji rade.

U Španiji, na primjer, koristi se širok opseg podataka. Drugi aspekti koji se uzimaju u obzir su ograničenja u broju novozaposlenih u javnom sektoru, sticanje novih specijalizacija od strane nastavnka i nastavnici u posebnim situacijama kao što su oni s invaliditetom. Broj pozicija za nastavnike koji se nudi na svakom javnom konkursu vezan je za ove podatke. Stopa zamjena objavljuje se svake godine u Opštem zakonu o državnom budžetu.

Devet obrazovnih sistema koristi druge tipove informacija o nastavnicima koji rade, kao što je odnos broja učenika i nastavnika i druge demografske podatke, npr. o etničkoj pripadnosti ili status invaliditeta. Na primjer:

U Njemačkoj, statistički podaci takođe uključuju broj nastavnika po tipu obrazovanja (osnovno, opšte niže obrazovanje, stručno itd.). 
U Francuskoj, pored procijenjenog broja nastavnika koji napuštaju profesiju (penzionisanja, ostavke, umiranje), koristi se čitav niz podataka o zapošljavanju: zapošljavanja u prethodnoj godini, odnos broja učenika/nastavnika, radno opterećenje nastavnika (puno radno vrijeme i honorarno). Svi ovi podaci, zajedno sa podacima o potražnji za nastavnicima (vidjeti sliku 1.5), zatim se koriste da bi se odredio broj mjesta za nastavnike koji će biti ponuđen na konkurentnom ispitu. 
Finska koristi podatke u starosti nastavnika, broju učenika, veličini razreda i distribuciji broja sati nastave. 

Ujedinjeno Kraljevstvo (Sjeverna Irska) i Norveška takođe koriste podatke o odnosu broja učenika/nastavnika (u Sjevernoj Irskoj, ovo je još jedan faktor u modelu za ponudu nastavnika). 

U Švajcarskoj, radno operećenje (u smislu procenta popunjenih pozicija sa punim radnim vremenom) nastavnika koji rade je važno pitanje vezano za planiranje za budućnost: što je više nastavnika koji rade sa niskim radnim opterećenjem, veći je broj onih koji su potrebni. Federalni zavod za statistiku objavljuje dugoročne scenarije za nastavnike na nivoima obaveznog obrazovanja (2016-2025), razmatrajući i razlike između Kantona.

Podaci o budućim nastavnicima 

Uopšteno gledano, evropske zemlje koriste manje podataka o budućim nastavnicima nego o nastavnicima koji trenutno rade (vidjeti sliku 1.3). Ipak, skoro polovina zemalja koristi podatke o broju studenata ION po specijalnim/om predmetu/ima, te broj studenata koji završe ION po predmetu. Oko 12 zemalja takođe prikuplja podatke o demografskim karakteristikama studenata ION i o broju studenata koji odustaju od ION. Samo tri zemlje, Danska, Švedska i Švajcarska koriste podatke o studentima koji dolaze iz alternativnih obrazovnih puteva za svoje planiranje.
Slika 1.4: Podaci o budućim nastavnicima koji se koriste za planiranje u osnovnom i opštem srednjem obrazovanju (ISCED 1-3), 2016/17.g.
	
	[image: image6.png]BE BE BE

UK- UK- UK- UK-
fr de nl BG (Z DK DE EE IE EL ES FRHR | I PL PT RO SI SK FI SE ENGWLS NIR SCT AL BA CH FY IS LI MENO RS TR

=

C

=<

LV LT LU HU MT

=

L

=

o

ICICTE .
o0 98888 0

&
I an an &

| am o am a
| B an an &
& 8 8 6

&
L _am am -
L
a6 6 6 6
&
a
&

[
o[ [¢][#]]]]9] 0] o9 |2pee akadldL,

BE BE BE BG (Z DK DE EE IE EL ES FR HR IT CY LV LT LU HUMT NL AT PL PT RO SI SK FI SE Uk- UK UK- UK- AL BACH FY IS LI MENO RS TR
fr de nl ENG WLS NIR SCT





	Student ION prema specijalizaciji 
	

	Svršeni studenti ION prema specijalizaciji
	

	Demografski podaci o studentima ION
	

	Studenti koji napuštaju ION
	

	Studenti koji dolaze iz alternativnih obrazovnih puteva
	

	Ne postoji konkretno planiranje za nastavnike
	

	
	


Izvor: Eurydice. 
Napomene za pojedine zemlje
Danska: Slika se odnosi samo na ISCED nivoe 1 i 2. Ne postoji planiranje za budućnost za nivo ISCED 3.
Španija: Podaci o broju svršenih studenata ION po predmetima postoji samo u nekim Autonomnim pokrajinama.

Švajcarska: Neki Kantoni mogu da koriste dodatne podatke, npr. broj studenata ION po specijalizacijama.

Dokazi ukazuju da se podaci o studentima ION ne mogu direktno koristiti za svrhu planiranja, jer je teško predvidjeti da li će ili kada će svršeni studenti naknadno stupiti u profesiju nastavnika.
Flamanska zajednica Belgije objašnjava da se cifre vezane za studente i diplomce ION predstavljaju kako bi pokazale trendove, ali da se zapravo ne koriste za proračun nedostatka nastavnika. Pored toga, u ovaj obrazovni sistem važan broj novih članova ulazi u ovu profesiju iz alternativnih puteva obrazovanja. 

Međutim, kada se koriste podaci vezani za studente ION postoje različite mogućnosti za uspostavljanje ravnoteže između ponude i tražnje za nastavnicima. U nekim slučajevima, rezultati planiranja unaprijed određuju broj studenata ION.
U Francuskoj, tražnja za nastavnicima (vidjeti dio koji slijedi i sliku 1.5) određuje broj pozicija za nastavnike koji se nudi na konkurentnom ispitu (vidjeti dio 2.1) na osnovu koga će budući nastavnici biti izabrani. 

U Ujedinjenom kraljevstvu (Engleska), ključni element planiranja je upotreba Modela za ponudu nastavnika (TSM) kako bi se pružile informacije za određivanje postdiplomskih mjesta u ION koja će biti dostupna naredne godine. TSM se koristi kako bi se odredilo koliko nastavnika osnovnog i srednjeg obrazovanja treba obučiti za svaki predmet, i na osnovu ovih informacija određuju se mjesta za provajdere ION. U Velsu i Škotskoj, ciljani brojevi studenata koji se upisuju u ION određuju se na osnovu sličnog modela planiranja. 
Primjer proračuna broja kandidata za nastavnike na osnovu broja studenata ION može se naći u Norveškoj gdje se za svaki tip ION (nastavnici predškolskog, nižeg srednjeg i višeg opšteg i stručnog obrazovanja) broj studenata ION množi sa prosječnom stopom završavanja studija kako bi se izračunao broj kandidata za nastavnike. Podaci koji se koriste su broj studenata i stopa završavanja prema vrsti obrazovanja za nastavnike, a ne prema specijalizaciji za predmet/e koje će predavati. 
Podaci o tražnji za nastavnicima 

Većina evropskih zemalja koristi podatke o tražnji za nastavnicima, koji su uglavnom zasnovani na projekcijama rasta populacije učenika koje daju opšti pregled ukupnog broja nastavnika koji će biti potreban po nivoima obrazovanja. Međutim, mnoge zemlje idu dalje tako što koriste podatke o predmetima koje će ovi nastavnici morati da predaju, dajući na taj način jasniju sliku o vrsti investicije koja je potrebna za ION ili druge aktivnosti stručnog usavršavanja. 

Slika 1.5: Podaci o potražnji za nastavnicima koji se koriste za planiranje u osnovnom i opštem srednjem obrazovanju (ISCED 1-3), 2016/17.g

	Projekcije o rastu populacije učenika
	

	Potrebe zasnovane na predmetima
	

	Potrebe zasnovane na geografskim podacima
	

	Ne postoji konkretno planiranje za nastavnike
	

	
	


Izvor: Eurydice.

Primjedbe za pojedine zemlje
Danska: Slika se odnosi samo na nivoe ISCED 1 i 2. Ne postoji planiranje za nivo ISCED 3.

U Ujedinjenom Kraljevstvu (Vels), projekcije o rastu učeničke populacije i potrebe vezane za pojedine predmete koje određuju upisne kvote za datu školsku godinu uključene su u cirkularno pismo Savjeta za finansiranje visokog obrazovanja Velsa koje se šalje provajderima ION. Što se tiče potreba koje se odnose na pojedine predmete, aneks ukazuje na dodjelu mjesta u srednjim školama za ‘prioritetne’ i ‘druge’ predmete, uzimajući u obzir poteškoće kod zapošljavanja. Slično tome, u Škotskoj, ove informacije su sadržane u smjernicama koje Vlada Škotske izdaje Škotskom savjetu za finansiranje. 
Njemačka  naglašava da su podaci o projektovanom rastu/opadanju broja učeničke populacije daleko najvažniji faktor koji se uzima u obzir. Međutim, oni takođe naglašavaju da na buduću potražnju za nastavnicima utiču obrazovne politike kao što su zahtjevi koji se odnose na veličinu razreda, strukturu škole, finansijske resurse i pedagoške mjere.
U manjoj mjeri se uzimaju u obzir potrebe zasnovane na geografskim podacima, mada se ovo događa u više od dvanaest zemalja.
1.2.
Glavni izazovi za ponudu i tražnju za nastavnicima 

U ovom dijelu ispituju se glavni izazovi sa kojima će se nadležni organi vlasti suočavati u godinama koje dolaze. Prvo se razmatra u kojoj mjeri su zemlje pogođene: da li se suočavaju sa mnogim ili samo sa nekoliko izazova u isto vrijeme. Zatim se detaljnije analiziraju tri grupe izazova: prvo vezano za manjak, prekomjernu ponudu i neuravnoteženu distribuciju – iako se čini da su manjak i prekomjerna ponuda kontradiktorni, i jedni i drugi istovremeno postoje u nekoliko zemalja zbog neravnomjerne distribucije nastavnika; zatim u odnosu na populaciju nastavnika koja stari i probleme zadržavanja nastavnika, i najzad vezano za manji upis u ION i zadržavanje studenata.

Većina zemalja suočava se sa nizom izazova, od kojih je većina međusobno povezana, a povezana je i sa širim pitanjem atraktivnosti profesije. Pored izazova privlačenja dovoljnog broja studenata za upis u ION, postoji i pitanje na koji način obezbijediti da oni završe studij i zaista stupe u profesiju umjesto da pređu u druge profesije. Nedostatak studenata ION nije nužno rezultat stvarnog opadanja nivoa upisa, već može biti povezano sa drugim pitanjima kao što je povećana potražnja za nastavnicima zbog radne snage koja stari, većeg broja nastavnika koji napuštaju profesiju iz drugih razloga ili visoke stope odustajanja tokom ION. 

Slika 1.6: Glavni izazovi za ponudu i tražnju za nastavnicima u osnovnom i opštem srednjem obrazovanju (ISCED 1-3), 2016/17.g.

	Desno
ISCED 2-3


Izvor: Eurydice.
Napomene za pojedine zemlje
Bugarska: Iako postoje informacije o manjku broja nastavnika, nedostaju regulativa i redovna analiza informacija. Stoga, uopšteno gledano, politike planiranja ne pomažu u efikasnom zapošljavanju nastavnika, posebno kod škola koje se suočavaju sa poteškoćama u zapošljavanju i dramatičnim nedostatkom nastavnika. 
Irska: Postojeći izazovi su nedostaci u podacima vezano za ponudu i tražnju za nastavnicima na nivou poslije osnovnog obrazovanja, a time i uspostavljanje koherentnog i pouzdanog seta podataka za buduće planiranje i modela za procjenu ponude i tražnje za nastavnicima.
Španija: Dvije stavke 'nedostatak nastavnika iz nekih predmeta' i 'populacija nastavnika koja stari' odnose se samo na tri Autonmne zajednice: Navaru, Kantabriju i Zajednicu Valensije.

Švedska pominje sve izazove navedene na slici 1.6 izuzev prekomjerne ponude. Litvanija, Holandija i Norveška navode da se suočavaju sa pet od sedam izazova. Od ove četiri zemlje, samo Litvanija se suočava sa nedostatkom i nastavnika (po predmetima i geografski) i studenata ION i, u isto vrijeme, ima prekomjernu ponudu. Šest drugih zemalja (Njemačka, Grčka, Španija, Italija, Lihtenštajn i Crna Gora) su u istoj situaciji da moraju da se bave manjkom sa jedne strane i prekomjernom ponudom sa druge strane.

Još jedna grupa obrazovnih sistema prijavljuje manje izazova vezano za ponudu i tražnju za nastavnicima, gdje Kipar i Ujedinjeno Kraljevstvo (Vels) imaju poteškoće u samo jednoj oblasti: respektivno prekomjernoj ponudi i manjku nastavnika za određene predmete. Među zemljama koje se bave planiranjem, nekoliko njih navodi samo jedan izazov: prekomjernu ponudu (Poljska, Slovenija, Bivša Jugoslovenska Republika Makedonija i Srbija), ali i manjak nastavnika na nekim predmetima (Letonija) i visoke stope odustajanja od profesije (Rumunija). 
Samo tri obrazovna sistema eksplicitno navode da se ne suočavaju sa bilo kakvim izazovima vezanim za ponudu i tražnju za nastavnicima: Finska, gdje se sprovodi planiranje, i Belgija (njemačka zajednica) i Bosna i Hercegovina, gdje se ne sprovodi. 

Neke zamlje navode da im nedostaju podaci za efikasno upravljanje i planiranje ponude i potražnje za nastavnicima – ovo je na primjer slučaj u Irskoj, Lihtenštajnu i Srbiji. Bugarska naglašava izazov efikasne upotreba podataka.
Nedostaci, prekomjerna ponuda i neravnomjerna distribucija
Nedostatak nastavnika za neke predmete najčešći je izazov u ponudi i tražnji za nastavnicima. Pominje se u više od polovine evropskih obrazovnih sistema. Ovaj izazov prethodno je pominjan (Evropska komisija/EACEA/Eurydice, 2012) i tipično se povezuje sa konkretnim predmetima kao što su STEM predmeti (nauka, tehnologija, inženjerstvo i matematika) (Evropska komisija /EACEA/Eurydice, 2013). Nedavna Komunikacija Komisije o razvoju škola i odličnoj nastavi ističe da su 'opadanje prestiža profesije i nedostatak radne snage izazovi u mnogim zemljama članicama, koji  sprečavaju razvoj kvaliteta školskog obrazovanja' (
).

Polovina zemalja takođe pominje nedostatak nastavnika u nekim geografskim oblastima. Ovo je ponekad povezano sa udaljenošću nekih oblasti zemlje (npr. u Grčkoj, Litvaniji i Ujedinjenom Kraljevstvu (Škotska)). U drugim slučajevima, ekonomske mogućnosti, kulturni kontekst i teško školsko okruženje takođe igraju ulogu. U Belgiji (francuska i flamanska zajednica), na primjer, teže je privuči nastavnike u Brisel što može biti povezano sa visokim troškovima života i velikom udjelu učenika iz porodica koje su u nepovoljnom položaju. U Njemačkoj, u istočnoj Länder, postoji nedostatak od oko 1600 nastavnika godišnje, što odgovara deficitu od 27 %.

Da bi rješavali problem manjka nastavnika, neki obrazovni sistemi nude podsticaje kako bi privukli studente profesiji nastavnika i pojedinim predmetima. 

Ujedinjeno Kraljevstvo (Engleska i Vels) implementiraju slične politike kako bi privukli veći broj svršenih studenata iz određenih oblasti. U Engleskoj, Ministarstvo obrazovanja nudi subvencije i stipendije za osposobljavanje kako bi nastavničkoj profesiji privukli svršene studente iz ‘prioritetnih predmeta’; trenutno predmeti visokog prioriteta su matematika, fizika, hemija, biologija, kompjuterske nauke, jezici i geografija. U Velsu, podsticaji za osposobljavanje nastavnika nude se svršenim studentima za obuku za podučavanje 'navedenih' (nedostajućih) predmeta u srednjem obrazovanju. U referentnoj godini, podsticaji se najviše primjenjuju na studije matematike, velški jezik, fiziku i hemiju, nakon čega slijede moderni jezici i ICT/kompjuterske nauke. Uprkos ovim mjerama, Vels se i dalje bori sa sve većim brojem slobodniih radnih mjesta koja ostaju nepopunjena, a sposobnost škola da ih popune varira u velikoj mjeri prema predmetima, oblasti, školi ili ulozi. 

Češka Republika je 2015. godine donijela izmjene i dopune Zakona o nastavnom kadru kako bi spriječila pojavu manjka nastavnika. Na ovaj način, Ministar obrazovanja u saradnji sa sindikatima i nastavničkim fakultetima skrenuo je pažnju na krizu nastavnog kadra u školama u cijeloj Češkoj Republici. Zakon sadrži nekoliko mjera kako bi se olakšalo ili započelo zapošljavanje nastavnika, takođe kroz zapošljavanje stručnjaka sa različitim kvalfikacijama. Još jedan prioritet Strategije za obrazovnu politiku Češke Republike do 2020. je povećanje fondova za plate nastavnog i ne-nastavnog kadra u obrazovanju. 

Iako se čini da su manjak i prekomjerna ponuda nastavnika kontradiktorni, oni postoje istovremeno u nekoliko zemalja zbog neravnomjerne distribucije nastavnika po predmetima i geografskim oblastima. Ovo je slučaj u Njemačkoj, Grčkoj, Španiji, Italiji, Litvaniji, Lihtenštajnu i Crnoj Gori. 

U Njemačkoj na primjer, postoji nedostak od 27 % (referentna godina 2013) u istočnoj Länder. Štoviše, postoji prekomjerna ponuda nastavnika za predmete opšteg obrazovanja na višem srednjem nivou akademske putanje (Gymnasium) sa jedne strane, dok na drugoj strani postoji nedostatak nastavnika stručnih predmeta na višem srednjem nivou ili u stručnim školama. 

U Grčkoj, nedostatak u nekim geografskim oblastima, tj. udaljenim regionima i na malim ostrvima postoji istovremeno sa opštom prekomjernom ponudom dostupnih nastavnika zbog ‘zamrznutog’ zapošljavanja stalnog nastavnog osoblja. Uistinu, zbog ekonomske krize, uprkos tome što se prijavljuju i registruju nastavne potrebe, organi vlasti na najvišem nivou ne zapošljavaju nastavnike za stalno već umjesto toga popunjavaju slobodna mjesta angažovanjem osoblja na određeno vrijeme. 
U Italiji, politike donijete u skorije vrijeme bave se pitanjem prekomjerne ponude iz nekih predmeta i u nekim geografskim oblastima i listama čekanja kvalifikovanih nastavnika. Poseban plan zapošljavanja implementiran je 2015/16.g. u  cilju rješavanja dugoročnog problema ‘lista čekanja’ (graduatorie ad esaurimento) kvalifikovanih nastavnika. Preko 85 000 nastavnika, koji su do sada bili zaposleni po osnovu kratkoročnih ugovora, zaposleno je za stalno. Nakon zakonske odbredbe o ION odobrene aprila 2017., budući nastavnici srednjeg obrazovanja koji imaju magisterij i 24 kredita iz oblasti pedagogije moraće da pristupe otvorenom konkursu kako bi upisali jednogodišnju specijalizaciju na univerzitetu nakon koje slijedi dvogodišnja stručna praksa. Tokom stručne prakse oni će postepeno preuzimati uloge nastavnika ukljućujući zamjenu odsutnih nastavnika, izbjegavajući na taj način liste privremenih nastavnika. Nakon tri godine, ako polože, bivaju zaposleni za stalno.
Litvanija takođe pominje određene nedostatke u ruralnim oblastima. Međutim, glavni izazov je prekomjerna ponuda nastavnika. Posljedica toga je da nastavnici rade, ali često ne puno radno vrijeme, što znači i da rade za veoma nisku platu, što čini ovu profesiju neprivlačnom za mlade ljude i demotiviše osoblje koje trenutno radi.

U nekoliko drugih zemalja (Kipar, Poljska, Portugal, Slovenija, Ujedinjeno Kraljevstvo (Sjeverna Irska), Bivša Jugoslovenska Republika Makedonija i Srbija), nema manjka kadra, ali je glavni izazov bio prekomjerna ponuda. Na primjer:

Na Kipru, prema skorijim podacima (2016.g.) za 400 dostupnih novih stalnih radnih mjesta, bilo je približno 49 000 kandidata, odnos od 1:122.5. U Portugalu, odnos iz 2015.g. na nacionalnom takmičenju za privremena (godišnja) slobodna mjesta bio je 1:7. 

U Sloveniji, potražnja za nastavnicima posljednjih godina je opala zbog smanjenja broja stanovnika, ekonomske krize i mjera štednje. Mjera za rješavanje prekomjerne ponude nastavnika je projekat Prvo zaposlenje u obrazovanju koji ima za cilj pružanje podrške zapošljavanju mladih koji po prvi put traže posao nastavnika ili specijalista savjetnika. Procijenjena sredstva u 2017.g. iznose približno 1.5 miliona eura. 

Radna snaga koja stari i zadržavanje nastavnika 
Zbog demografskih trendova, 16 zemalja suočava se sa izazovom populacije nastavnika koja stari. Najnoviji podaci Eurostat-a (
) pokazuju da je 36 % nastavnika u osnovnim i srednjim školama 2015. godine imalo 50 ili više godina. U Italiji više od polovine nastavnika spada u ovu starosnu grupu (57 %). Visok procenat registrovan je u Bugarskoj (48 %), Estoniji i Litvaniji (obje 47 %), Njemačkoj i Letoniji (u obje 45 %). Devet procenata nastavnika u EU imalo je preko 60 godina, gdje je najveći udio u ovoj starosnoj grupi bio u Italiji (18 %) i Estoniji (17 %).
U Ujedinjenom Kraljevstvu (Sjeverna Irska) sve starija populacija nastavnika i prekomjerna ponuda su dva elementa istog izazova. Srednja starosna dob nastavnika u radnoj snazi povećava sa iz godine u godinu, a udio nastavnika mlađih od 30 godina se smanjuje. U isto vrijeme, nedavno kvalifikovani nastavnici bore se da dobiju stalno zaposlenje. 

Neke zemlje se takođe suočavaju sa izazovima koji se tiču zadržavanja mlađih nastavnika u profesiji. Francuska i flamanska zajednica Belgije, Bugarska, Rumunija, Švedska, Ujedinjeno Kraljevstvo (Engleska), Švajcarska i Lihtenštajn ukazuju na visoke stope napuštanja profesije kao jedan od glavnih izazova. 

U Ujedinjenom Kraljevstvu (Engleska) veliki broj diskusija vodi se o mjeri u kojoj nastavnici napuštaju profesiju na početku karijere u prosjeku tokom prvih pet godina ili nakon što se kvalifikuju. U svom izvještaju iz frebruara 2017. g., Zapošljavanje i zadržavanje nastavnika, Komisija za obrazovanje Donjeg doma dala je svoje mišljenje da Vlada ne prikuplja dovoljno podataka o stopama zadržavanja po predmetu, regionu, ili putanji kojom su stupili u profesiju nastavnika. U međuvremenu, putem ankete koja je ispitivala namjere nastavnika otkriveno je da 'većina nastavnika ne razmatra napuštanje' (Linč, S. et al. 2016, str. 2). Međutim, udio nastavnika koji razmatraju napuštanje povećao se značajno tokom godine do maja 2016.g. sa 17 na 23 %. Iako manji procenti od ovog zaista napušatju profesiju, ovaj broj je takođe porastao sa šest procenata 2011.na osam procenata 2015.g.
Manji broj upisanih i stope zadržavanja u ION
Postoje dva glavna izazova vezana za studente ION: niske stope upisa i zadržavanje. Manje od dvanaest zemalja ukazuje na opšti nedostatak studenata koji upisuju ION. U ovim zemljama, taj izazov je povezan sa drugim izazovima, kao što je opšti nedostatak nastavnika, starenje populacije nastavnika i stope zadržavanja u profesiji kao cjelini. Pitanje upisa jasno je povezano za pitanjem privlačnosti profesije: izgledima za karijeru i platu, faktorima vezanim za stres, prestiž itd. Samo četiri zemlje pominju visoke stope odustajanja od ION među glavnim izazovima, a to su Danska, Holandija, Švedska i Norveška. 

Da rezimiramo, interesantno je uočiti da se mnogi obrazovni sistemi suočavaju sa sličnim izazovima vezano za ponudu i tražnju za nastavnicima, bilo da sprovode planiranje ili ne. Samo jedna od zemalja koja sprovodi planiranje zapravo navodi da se ne suočava sa bilo kakvim izazovima (Finska). Za druge, planiranje sigurno predstavlja način za bavljenje postojećim izazovima. S druge strane, za zemlje koje ne sprovode planiranje možda su izazovi manje urgentni. Čini se da je ovo slučaj sa nekoliko zemalja koje navode prekomjernu ponudu kao glavni izazov. Zaista, prekomjerna ponuda može kreirati manje potrebe za planiranjem nego manjak kadra, mada ovo pokreće pitanja o efikasnoj upotrebi resursa. S druge strane, nekim drugim zemljama koje ne sprovode planiranje možda nedostaju relevantni podaci ili analize i stoga možda nisu u mogućnosti da imaju jasnu sliku o izazovima.
POGLAVLJE 2: stupanje u profesiju i mobilnost nastavnika
Čini se da je tranzicija od inicijalnog obrazovanja nastavnika (ION) ka profesionalnom životu ključna faza i za nastavnike i za sistem obrazovanja. U posljednjoj Komunikaciji o razvoju škola i odličnoj nastavi za dobar početak u životu (
),Evropska komisija ističe da unaprjeđenje procesa selekcije i zapošljavanja nastavnika može pomoći da se identifikuju najpogodniji kandidati. Tradicionalno, način na koji se postaje nastavnik u Evropi počinje dobijanjem kvalifikacije za nastavnika. U nekim zemljama, uspješan završetak ION jedini je preduslov za potpun ulazak u proces zapošljavanja. U drugima, tranzicija od ION ka profesionalnom životu podrazumijeva dodatne korake koje svršeni studenti  ION moraju da preduzmu kako bi bili zaposleni kao kvalifikovani nastavnici. Štoviše, način na koji su ovi nastavnici izabrani i zaposleni može uticati ne samo na kvalitet radne snage nastavnika, već može da rješava izazove sa ponudom i tražnjom za nastavnicima. Na primjer, mehanizmi centralizovane selekcije nastavnika omogućavaju visok stepen kontrole ponude nastavnika, dok decentralizovano zapošljavanje pruža fleksibilniji odgovor na tražnju za nastavnicima. Još jedan način za bavljenje ponudom nastavnika jeste da se proširi pristup profesiji obezbjeđivanjem alternativnih puteva do kvalifikacije nastavnika. Mobilnost nastavnika između škola može takođe imati ulogu u ponudi i distribuciji nastavnika u okviru sistema. 

Ovo poglavlje bavi se stupanjem u profesiju i ispituje način na koji se nastavnici kreću ili premještaju između škola. U prvom dijelu kratko je navedeno kako svršeni studenti ION prelaze u profesionalni život, s fokusom na zahtjeve koje trebaju da ispune da bi postali u potpunosti kvalfikovani. Alternatini putevi do kvalifikacije nastavnika tema su drugog dijela ovog poglavlja, dok se treći dio bavi metodama i uslovima zapošljavanja. Posljednji dio ovog poglavlja bavi se regulativama i procedurama koje regulišu mobilnost nastavnika između škola. 

2.1.
Zahtjevi koje treba ispuniti da bi se postalo kvalifikovan nastavnik
U ovom dijelu se ispituju zahtjevi koje svršeni studenti inicijalnog obrazovanja nastavnka (ION) moraju da zadovolje da bi postali kvalifikovani nastavnici. U nekim obrazovnim sistemima, završavanje studija ION je jedini zahtjev da bi postali u potpunosti kvalifikovani. U drugima, samo završavanje ION nije dovoljno, te studenti koji završe ION moraju da zadovolje dodatne kriterijume. Svrha, administracija i priroda ovih dodatnih zahtjeva značajno variraju između zemalja i zavise od toga kako je profesija nastavnika organizovana. Ovdje se ne bavimo kriterijumima kao što su državljanstvo ili nepostojanje kaznene evidencije.  

Slika 2.1 pokazuje da je u skoro polovini obrazovnih sistema koji su obuhvaćeni istraživanjem u ovom izvještaju, uspješno završene studije ION jedini uslov da bi se postalo kvalifikovan nastavnik. U ovim sistemima, diploma ION potvrđuje ne samo nivo postignuća nastavnika već i njihovu sposobnost da podučavaju. Drugim riječima, institucije ION svojim svršenim studentima daju punu kvalifikaciju za nastavnike. 

U preostala 23 obrazovna sistema, svršeni studenti ION moraju da zadovolje dodatne zahtjeve kao što su konkurentni ispit ili potvrda stručnih kompetencija kako bi bili smatrani u potpunosti kvalifikovanim.
U šest zemalja (Španiji, Francuskoj, Italiji, Luksemburgu, Albaniji i Turskoj), budući nastavnici moraju da polože konkurentan ispit da bi dobili potpunu kvalifikaciju. Konkurentan ispit može biti organizovan u obliku pisanih testova, intervjua, ocjene portfolija, posmatranja nastavne prakse ili kombinacije ovih metoda. Ispit se obično fokusira na evaluaciju znanja o predmetu i profesionalnih kompetencija i može obuhvatati različite faze. U Španiji i Turskoj na primjer, ispit ima dvije faze. 

U Španiji, Concurso-oposiciόn ima fazu ispita tokom koje se ocjenjuje znanje iz relevantne oblasti ili specijalizacije, vještine izvođenja nastave i sklonost ka nastavi. Nakon toga slijedi faza selekcije zasnovana na zaslugama, u kojoj se procjenjuje obrazovanje i prethodno iskustvo u nastavi.

U Turskoj, Kamu Personeli Seçme Sınavı ima dva ispita: prvi ocjenjuje razumijevanje obrazovne nauke i opšte kulture, dok drugi testira znanje materije predmeta.
Pored toga što obezbjeđuje punu kvalifikaciju, uspjeh na konkurentnom ispitu obično obezbjeđuje pristup stalnoj poziciji nastavnika. 
Slika 2.1: Zvanični zahtjevi da bi se postalo kvalifikovan nastavnik u osnovnom i opštem srednjem obrazovanju (ISCED 1-3), 2016/17.g.

	Uspješno diplomiranje ION je jedini zahtjev

	Pored završetka ION potreban je uspjeh na konkurentnom ispitu 

	Nako završetka ION potrebna je potvrda stručne kompetentnosti

	
	
	

	
	
	

	
	
	Izvor: Eurydice.


Napomene za pojedine zemlje
Francuska: Informacije predstavljene na slici vezane su samo za studente ION koji uspješno polože konkurentni ispit po prvi put. 
Austrija: Potvrda stručne kompetentnosti odnosi se samo na nastavnike u Allgemeinbildenden höheren Schulen (ISCED 2-3).

Lihtenštajn: S obzirom da se svi nastavnici osposobljavaju u inostranstvu, svršeni studenti ION moraju da zadovolje dodatne zahtjeve. Kada počinju rad na novom radnom mjestu postavljeni su privremeno na tri godine. Tokom ovog privremenog angažmana nastavnici moraju da pohađaju uvodne kurseve koji se fokusiraju na različite teme koje su specifične za Lihtenštajn. Na kraju ovog perioda, nastavnici moraju da polažu ispit na ove teme,  te da pokažu da zadovoljavaju kriterijume postignuća za datu poziciju.  
U 17 obrazovnih sistema, da bi bili u potpunosti kvalifikovani, svršeni student ION moraju da potvrde svoju sposobnost da podučavaju. Dok u svim zemljama budući nastavnici imaju stručno osposobljavanje za vrijeme ION, obično kroz hospitovanje na časovima, stručnu praksu ili indukciju (u nekim obrazovnim sistemima), u određenim zemljama svršeni studenti nastavničkih fakulteta moraju da preduzmu još jedan korak nakon ION da bi potvrdili svoje stručne kompetencije. To može biti u obliku stručnog ispita (nacionalnog ili državnog ispita), ocjenjivanja na kraju programa indukcije, ili akreditacije, registracije ili sertifikacije. Stoga se u kontekstu ove studije 'potvrda stručnih kompetencija nakon završetka ION koristi da se kategorišu zemlje gdje svršeni studenti ION moraju da prođu strukturiran obavezan proces kojim potvrđuju svoje sposobnosti da efektivno podučavaju. 

U Njemačkoj, Hrvatskoj, Rumuniji, Sloveniji, Bosni i Hercegovini, Bivšoj Jugoslovenskoj Republici Makedoniji, Crnoj Gori i Srbiji, nakon završetka programa indukcije, nastavnici početnici moraju da polože stručni ispit koji se u nekim zemljama naziva 'državni' ili 'nacionalni' ispit. U Bosni i Hercegovini i Crnoj Gori, nakon stručnog ispita obezbjeđuje se privremena licenca za nastavnika. Stručni ispit obično ima za cilj da ocijeni sposobnost budućeg nastavnika da obavlja posao i može uključivati teorijski i praktični dio.

U Njemačkoj, nakon pripremne službe (Vorbereitungsdienst), budući nastavnici moraju da polože državni ispit kako bi bili u potpunosti kvalifikovani. 

U Hrvatskoj, ispit za dobijanje licence može se polagati nakon što nastavnik završi program indukcije. Rezultati stručne prakse dio su dokumentacije koja se podnosi uz prijavu za izlazak na ispit. Komisija od pet članova, koja uključuje različite eksperte i višeg savjetnika Agencije za obrazovanje i obrazovanje nastavnika, ispituje kandidata putem kombinacije pisanih i usmenih testova, i opservaciju časa koji kandidat drži od strane komisije.
U Rumuniji, da bi pristupili nacionalnom ispitu, svršeni studenti ION moraju da steknu obavezno radno iskustvo iz podučavanja. Evaluacija stručnih vještina pokazana tokom ovog perioda dio je konkurentnog ispita. Proces ocjene za dobijanje stalnog sertifikata za nastavnika organizuje se u dvije faze: titularizare i definitivat ispite. Svršeni studenti ION prvo započinju probni period od dvije godine. Na kraju ovog perioda, evaluiraju ih kroz definitivat ispit koji je usmjeren na lične i stručne portfolije i stručne aktivnosti.

U Sloveniji da bi položili državni stručni ispit, prijavljeni moraju imati najmanje 840 sati (približno 10 mjeseci) nastavne prakse,a prije toga moraju završiti najmanje pet prezentacija u nastavi koje se ocjenjuju bilo kao dio indukcije (nije obavezno) ili nezavisno. Stručni ispit je usmen. Konkretne teme određuje Ministarstvo obrazovanja.

U Bosni i Hercegovini stručni ispit sastoji se od praktičnog dijela (pripreme i držanja jednog časa) i opšteg, administrativnog dijela (koji obuhvata poznavanje zakonodavstva itd.). 

U Bivšoj Jugoslovenskoj Republici Makedoniji, da bi bili u potpunosti kvalifikovani, svršeni studenti ION moraju uspješno završiti period indukcije i položiti stručni ispit. 

U Crnoj Gori ispit podrazumijeva obavezu da kandidati održe čas pred komisijom i ocjenu njihovog poznavanja regulative iz oblasti obrazovanja i prava učenika.

U Srbiji, cilj ispita je da se ocijeni sposobnost nastavnika da nezavisno obavlja zadatke obrazovanja. 

U Irskoj, Švedskoj i Ujedinjenom Kraljevstvu, svršeni studenti ION moraju da prođu zvaničan proces registracije ili akreditacije. Dok se u Engleskoj i Ujedinjenom Kraljevstvu stručne vještine i stavovi demonstrirani od strane nastavnika početnika evaluiraju u odnosu na profesionalne standarde, u Švedskoj je registracija nastavnika  zvanično priznanje kvalifikacija i stepena. 

U Irskoj, pored akademskih kvalifikacija, nastavnici moraju da ostvare punu registraciju kod Savjeta za nastavnike Irske. Da bi to učinili nastavnici početnici u osnovnom obrazovanju moraju da obave Probni period evaluiran od strane inspekcije i program indukcije. Nastavnici srednjeg obrazovanja koji su početnici moraju da završe period Zaposlenja poslije sticanja kvalifikacije i Program indukcije. Umjesto toga nastavnici osnovnog i srednjeg obrazovanja mogu završiti integrisanu putanju poznatu kao Droichead koju vode iskusni nastavnici u školskim okruženjima i Službu indukcije.

U Švedskoj, na kraju ION registracija nastavnika potvrđuje koje predmete je nastavnik u potpunosti kvalifikovan da predaje. Svršeni studenti ION dobijaju registraciju prijavom kod Nacionalne agencije za obrazovanje (Skolverket). Uz aplikaciju, nastavnici moraju da predaju dokaz o završenim kvalifikacijama i stepenima. Samo registrovanim nastavnicima je dozvoljeno da ocjenjuju učenike i dobiju ugovor za stalno.
U Ujedinjenom Kraljevstvu (Engleska, Vels i Sjeverna Irska), pored akademskih kvalifikacija, nastavnici moraju da steknu i profesionalnu akreditaciju Statusa kvalifikovanog nastavnika (QTS) u Engleskoj i Velsu, ili odgovarajuću akreditaciju ‘prava da podučavaju‘ u Sjevernoj Irskoj. U svakom slučaju, akreditacija je zasnovana na ocjeni u odnosu na standarde.
U Ujedinjenom Kraljevstvu (Škotska), da bi se zadovoljile kompetencije Standarda za punu registraciju, nastavnici početnici moraju da steknu profesionalno iskustvo tokom obaveznog probnog perioda. To čine bilo kroz Šemu za indukciju nastavnika ili slijedeći Fleksibilni put.

U Mađarskoj, na Malti, u Austriji (Allgemeinbildende höhere Schulen, AHS) i Slovačkoj, pozitivna evaluacija na kraju faze indukcije vodi punoj sertifikaciji. 

U Mađarskoj, nakon što uspješno završe period indukcije, nastavnici se registruju kao u potpunosti kvalifikovani.

Na Malti, tokom prve dvije godine zaposlenja nastavnika, oni prolaze kroz fazu indukcije i mentorstva. Po uspješnom završetku dvogodišnjeg perioda, nastavnika predlažu za dobijanje Ovlašćenja za nastavnika od strane Savjeta za profesiju nastavnika.
U Austriji, nastavnici AHS smatraju se u potpunosti kvalifikovanim ako su završili ION i pokazali svoje stručne kompetencije tokom obavezne faze indukcije.
U Slovačkoj, nastavnici početnici moraju da završe fazu indukcije u roku od dvije godine od prvog zaposlenja kako bi dobili sertifikat za punu kvalifikaciju.
U nekim obrazovnim sistemima, prije nego što postanu u potpunosti kvalifikovani, kandidati za nastavnike moraju da zadovolje druge zahtjeve kao što su: da pokažu određeni nivou jezičkih vještina (Litvanija i neke Autonomne zajednice u Španiji (
)) ili dobiju relevantne sertifikate kao što su onaj iz plivanja i prve pomoći (nastavnici osnovnog obrazovanja u Francuskoj). 

2.2.
Alternativni putevi za sticanje kvalifikacije nastavnika
Tradicionalni način na koji se postaje nastavnik je da se prvo stekne kvalifikacija nastavnika. U kontekstu ovog izvještaja, pravi se razlika između glavnih puteva i alternativnih puteva za sticanje kvalifikacije nastavnika. Glavni putevi koji se ovdje razmatraju su programi ION organizovani u skladu sa konsekutivnim ili paralelnim modelom. Paralelni programi posvećeni su ION od samog početka, gdje se opšti akademski programi nude uz stručne predmete (pedagogija, nastavne metode,itd.). Konsekutivni modeli obuhvataju programme gdje studenti koji su započeli visoko obrazovanje iz određene oblasti prelaze u profesionalno obrazovanje nastavnika u odvojenoj sukcesivnoj fazi. Konsekutivni model obično se posmatra kao fleksibilniji ulazak u kvalifikaciju nastavnika. Dok se u nekim sistemima ION nudi kroz jedan model, u drugima istovremeno postoje oba puta osposobljavanja (
). 
Pored glavnog/ih modela ION, neki obrazovni sistemi uveli su alternativne puteve za sticanje kvalifikacije nastavnika. Alternativni putevi, definisani na način kao u ovom izvještaju, su obično fleksibilni, uglavnom na radnom mjestu i kraći od glavnih programa ION. Takvi programi obično su usmjereni ili na pojedince sa stručnim iskustvom stečenim unutar ili izvan obrazovanja ili na svršene studente iz drugih disciplina. Tradicionalno, alternativni putevi do kvalifikacije nastavnika uvedeni su pored fleksibilnih metoda zapošljavanja u obrazovnim sistemima koji pate od nedostataka nastavnika. Alternativne sheme su takođe razvijene sa ciljem diverzifikacije profesije kroz privlačenje kvalitetnih svršenih studenata i/ili visoko kvalifikovanih stručnjaka iz drugih oblasti. 
Slika 2.2 pokazuje da oko jedne trećine evropskih obrazovanih sistema, pored glavnih programa nudi alternativne puteve do kvalifikacije nastavnika. Iako alternativni programi variraju širom Evrope, mogu se razlikovati dva glavna organizaciona modela. 
Slika 2.2: Alternativni putevi do kvalifikacije nastavnika u osnovnom i opštem srednjem obrazovanju (ISCED 1-3) prema regulativama organa vlasti na najvišem nivou, 2016/17.g. 

Prvi pristup omogućava svršenim studentima iz drugih obrazovnih oblasti i pojedincima sa stručnim iskustvom da steknu kvalifikaciju nastavnika kroz kratke stručno orjentisane programe. Ovi alternativni programi obično imaju za cilj da olakšaju pristup obrazovanju nastavnika. Postoje u devet obrazovnih sistema (njemačka i flamanska zajednica Belgije, Danska, Njemačka, Slovačka, Švedska, Švajcarska, Bivša Jugoslovenska Republika Makedonija i Turska), gdje je jedini glavni put za sticanje kvalifikacije nastavnika da se završe programi koji su u potpunosti posvećeni ION (paralelni model). Kratke profesionalno orjentisane programe obično nude 'tradicionalne' institucije za obrazovanje nastavnika i uključuju pedagoške i psihološke discipline, metodologiju, didaktiku i praktično osposobljavanje. Oni obično nude fleksibilne načine upisa kao što su vanredno, učenje na daljinu ili kombinovano učenje, kao i večernje kurseve. Na primjer:
U Flamanskoj zajednici Belgije, program za osposobljavanje nastavnika (Leraar in opleiding) nudi se od strane institucija za obrazovanje odraslih. Od aplikanata se obično zahtijeva da imaju bečelor ili master stepen u oblastima vezanim za predmete koji se predaju u školama. 

U Njemačkoj, glavne institucije za obrazovanje nastavnika pružaju mogućnosti za svršene studente iz drugih oblasti da direktno pristupe drugom dijelu glavnih programa ION (Vorbereitungsdienst). 

U Danskoj uz formalni program ION, osmišljen je program Zaslužnog nastavnika (150 ECTS) za svršene studente univerziteta/univerzitetskih koledža i pojedince koji su stekli znanje i iskustva izvan nastave. Nakon završetka ovog programa, oni su akreditovani kao 'Zaslužni nastavnik'. 

U Švedskoj, postoji niz puteva koji vode profesiji nastavnika – na primjer, za osobe sa drugim stručnim iskustvom ili one koji su promijenili mišljenje o tome kojom profesijom žele da se bave. Za one koji imaju dovoljno znanja najmanje jednog predmeta, postoji dopunski program za obrazovanje nastavnika koji vodi stepenu predmetne nastave, koji nosi 90 ECTS. 

U Švajcarskoj, minimum tri godine stručnog iskustva je potrebno i primjenjuje se starosno ograničenje (minimum 30 godina) za pristup kratkim profesionalno orjentisanim programima.

Kreiranje fleksibilnijih kratkoročnih programa u gore pomenutim obrazovnim sistemima može dovesti do postepenog prelaska na konsekutivni model ION.

Drugi model alternativnih puteva podrazumijeva osposobljavanje na poslu koje omogućava pripravnicima da rade u školi i prate individualni program obuke koji vodi kvalifikaciji nastavnika. Letonija, Litvanija, Holandija i Ujedinjeno Kraljevstvo (Engleska i Vels) nude ove programe obrazovanja nastavnika  na poslu kao alternative glavnoj/im putanji/ama ION. 

Letonija i Litvanija učestvuju u mreži Nastava za sve. Alternativni programi na radnom mjestu koji vode do kvalifikacije nastavnika u ovim zemljama pružaju NVO Moguća misija i Centar za unapređenje škole respektivno. U Letoniji, NVO Moguća misija zapošljava svršene studente univerziteta u Letonji i postavlja ih kao nastavnike u školama širom zemlje. Oni imaju dvogodišnju obavezu da podučavaju i uče puno radno vrijeme u okviru programa. U Litvaniji, program 'Izaberi da predaješ' (Renkuosi mokyti!) je osposobljavanje na poslu za studente univerziteta koji su diplomirali u skorije vrijeme i mlade profesionalce. Kandidati moraju imati najmanje diplomu visokog obrazovanja nivoa bečelora i biti mlađi od 35 godina. 
U Holandiji, Dodatni predmeti iz programa Obrazovanja omogućavaju studentima nivoa bečelora da steknu kvalifikaciju drugog nivoa za nastavnike na ograničeno vrijeme (1-3. godina opšteg srednjeg obrazovanja). Program lateralnog pristupa pruža još jednu opciju za osobe sa kvalifikacijom visokog obrazovanja da pristupe profesiji nastavnika bez prethodne kvalifikacije nastavnika. Nastavnici zaposleni na ovaj način mogu da rade po osnovu privremenog ugovora najduže dvije godine i da dobijaju obuku i podršku potrebnu da bi stekli punu kvalifikaciju nastavnika, a time i stalan ugovor.
U Ujedinjenom Kraljevstvu (Engleksa), Škola direktno (uz nadoknadu) i Prvo podučavanje su programi koji nude svršenim studentima put do kvalifikacije nastavnika kroz zaposlenje u učionici za platu u visini one koju primaju nekvalifikovani nastavnici. Već dugo ustanovljeni kao alternativni putevi, programi koje vode škole postali su sve više glavni programi nakon reformi od 2010-2017. Postoji i nekoliko manjih programa:
• “Od vojnika do nastavnika” (Troops to Teachers) je program koji finansira one koji napuštaju vojne službe (Kraljevsku mornaricu, Britansku vojsku i Britanske vazduhoplovne snage) da bi se osposobljavali kao nastavnici. Oni koji napuštaju službu i imaju najmanje stepen bečelor imaju pravo prijave za redovne konsekutivne puteve do statusa kvalifikovanog nastavnika, koji su podržani subvencijama oslobođenim poreza ili stipendijama kako bi se podržalo njihovo obučavanje. Postoji i dvogodišnji put obučavanja za nastavnike u školama gdje se dobija plata za nesvršene studente koji imaju dovoljno dokaza o akademskom postignuću i specijalističkom znanju predmeta. 

• Budući naučnici koji podučavaju je šestogodišnji program koji nudi grant u iznosu od 15 000 funti i ranu pripremnu obuku za nastavu studentima osnovnih studija matematike i fizike. Nakon diplomiranja učesnici će dobiti specijalizovanu obuku na radnom mjestu uz dodatnu podršku u periodu od još dvije godine. 

• Istraživači u školama: Katedre matematike i fizike je dvogodišnji kurs koji nudi opciju obučavanja za nastavnika uz obezbijeđenu platu za kandidate koji su završili ili završavaju doktorat. Cilj je da se omogući istraživačima da zadrže svoj akademski profil dok se obučavaju za držanje nastave, a do 20 % vremena biće posvećeno njihovim sopstvenim akademskim zanimanjima. Pripravnici će imati pristup istraživačkom grantu koji pokriva obije godine i dobiće stipendiju za obuku koja uključuje platu u prvoj godini i raditi kao Novokvalifikovani nastavnici u drugoj godini. 

U Ujedinjenom Kraljevstvu (Vels), Nastavnički program za svršene studente nudi alternativni put do profesije nastavnika omogućavajući svršenim studentima da se zaposle kao nastavnici za platu nekvalifikovanih nastavnika i da steknu obuku dok obavljaju plaćeni posao nastavnika. Alternativni put takođe postoji za kandidate bez diplome ili sa niskim nivoom kvalifikacija koji žele da postanu nastavnici srednjeg obrazovanja za konkretne prioritetne predmete. Ovo je Sertifikat visokog obrazovanja – Uvod u nastavu srednjeg obrazovanja. Ovaj jednogodišnji redovni program ili dvogodišnji vanredni program koji nudi Univerzitet Južnog Velsa, priprema studente da nastave i upišu jednogodišnji ili dvogodišnji program za nastavnika srednjeg obrazovanja na nivou bečelor studija dostupan u Velsu. Studentima se omogućava da steknu Status kvalifikovanog nastavnika u prioritetnim predmetima matematike, prirodnih nauka, ICT i dizajna i tehnologije. Ne postoje formalni akademski zahtjevi za upis za Sertifikat visokog obrazovanja – Uvod u srednje obrazovanje, već kandidati treba da pokažu odgovarajuće nivoe pismenosti i matematičke pismenosti tokom prijavljivanja. 

U Estoniji, stručnjaci iz drugih oblasti mogu dobiti kvalifikaciju nastavnika kroz nacionalni sistem stručnih kvalifikacija. Stručni sertifikat može dobiti svako ko pokaže potrebne kompetencije opisane u profesionalnom standardu zanimanja nastavnika. Kursevi obuke nisu obavezni.
Da bi privukli ljude nastavi prirodnih nauka, tehnologije, inženjerstva i matematike (STEM) i rješavali problem nedostatka nastavnika u nekim oblastima, u Ujedinjenom Kraljevstvu (Škotska) kreiran je niz alternativnih puteva za sticanje kvalifikacije nastavnika. Ovi putevi moraju ipak uključivati institucije ION koje funkcionišu u okviru univerziteta i moraju biti akreditovani od strane Opšteg savjeta za nastavu Škotske. Neki od novih puteva uključuju kombinovano ION i godinu indukcije i program za obuku, trenutno zaposlenih u lokalnim vlastima, kao nastavnika.
2.3.
Metode i uslovi zapošljavanja 

Ovaj dio bavi se glavnim metodama zapošljavanja koji se koriste za prvo zaposlenje kao i uslovima zapošljavanja za kvalifikovane nastavnike. Kada se posmatraju uslovi zapošljavanja, ovaj dio istražuje tip radnog statusa nastavnika i ukazuje na nivo/tijelo odgovorno za njihovo zapošljavanje. Ovaj dio takođe istražuje tip ugovora, te pod kojim uslovima nastavnici mogu dobiti ugovor na neodređeno vrijeme, poznat u nekim zemljama kao ugovor za stalno zaposlenje.
2.3.1.
Glavne metode zapošljavanja  kvalifikovanih nastavnika
U Evropi postoje tri glavna sistema prvog zapošljavanja kvalifikovanih nastavnika: otvoreno zapošljavanje, konkurenti ispit i liste kandidata. 

Kako slika 2.3 pokazuje, u skoro tri četvrtine sistema, otvoreno zapošljavanje je dominantan metod, što podrazumijeva da je odgovornost za objavljivanje slobodnih radnih mjesta, traženje prijava i izbor najboljih kandidata decentralizovano. U okviru otvorenog zapošljavanja, procesom obično upravljaju škole, ponekad u saradnji sa lokalnim vlastima. Proces otvorenog zapošljavanja podrazumijeva nepostojanje sistema na najvišem nivou za dodjelu nastavnika školama: slobodna mjesta za nastavnike popunjavaju kandidati koji se prijavljuju za zaposlenje od škole do škole. Međutim, odgovornost za zapošljavanje ne znači nužno da škole imaju punu autonomiju za osmišljavanje procesa (uspostavljanje procedura za zapošljavanje, kriterijumi za selekciju itd.). U nekim obrazovnim sistemima cijela procedura može biti strogo regulisana, dok su u drugima kontrolisani samo glavni aspekti. Legislativu i prakse otvorenog zapošljavanja, te procese selekcije za nastavnike treba dodatno ispitati kako bi se razumio nivo autonomije koji škole imaju u izboru najprikladnijih kandidata. 

U sedam obrazovnih sistema, zapošljavanje nastavnika zasnovano je na konkurentnim ispitima koje organizuju organi vlasti na najvišem, regionalnom ili lokalnom nivou. Samo određeni broj kandidata, i to obično za ograničeni broj nastavnih pozicija u javnom sistemu obrazovanja, bude izabran nakon konkurentnog ispita. Izabrani kandidati obično mogu da izraze svoje sklonosti vezano za oblasti/škole u kojima žele da rade, ali konačnu odluku donose organi vlasti na najvišem nivou koji ih dodjeljuju školi. U nekim obrazovnim sistemima, uspjeh na konkursu je garancija sticanja stalne pozicije nastavnika, dok se u drugima kandidati rangiraju na utvrđenim rezervnim listama, ali zaposlenje nije garantovano. 

U Španiji, Francuskoj, Rumuniji, Lihtenštajnu i Turskoj, konkurentni ispit je jedini metod zapošljavanja nastavnika. U Grčkoj i Italiji pored konkurentnih isipita koriste se liste kandidata. U obije zemlje, nakon konkursa, kandidati sa najvišim brojem bodova imenuju se za stalna mjesta. Kandidati koji su bili uspješni na konkursu, ali nisu zaposleni, stavljaju se na liste kandidata.

Slika 2.3: Glavne metode zapošljavanja kvalifikovanih nastavnika u osnovnom i srednjem obrazovanju (ISCED 1-3) u skladu sa regulativom organa vlasti na najvišem nivou, 2016/17.g. 

Napomene za pojedine zemlje
Belgija (BE fr, BE de): Upotreba lista kandidata primjenjuje se na škole koje zavise od državnih vlasti, a otvoreno zapošljavanje na privatne škole koje dobijaju pomoć u vidu grantova. 
Španija, Francuska, Italija i Turska: Uspjeh na konkurentnom ispitu takođe je obavezan uslov da bi bili u potpunosti kvalifikovani (vidjeti Dio 2.1).
Kipar: Od 2018/19.g., kandidati za nastavnike za ISCED 1 moraće da polažu konkurentni ispit na kraju ION. Za ISCED 2-3, studenti koji su završili stepen bečelor moraće da isti ponovo da polažu prije nego što započnu stručno obučavanje. Trenutni sistem će postepeno biti zamijenjen ovom novom metodom tokom perioda od 10 godina.

U Grčkoj, organi vlasti na najvišem nivou sastavljaju rezervnu listu kandidata koji prođu konkurentni ispit, ali ne dobiju stalnu poziciju. Nova rangiranja, naručena prema grani i specijalizaciji, koristi Ministarstvo obrazovanja, istraživanja i vjerskih poslova da bi pokrilo operativne potrebe (zamijenilo nastavnike). 

U Italiji, liste kandidata se utvrđuju na nivou provincija i uključuju buduće nastavnike koji imaju kvalifikaciju za nastavnike. Ovi kandidati su obično zaposleni po ugovoru na neodređeno trajanje u okviru ograničenja od 50% slobodnih mjesta za nastavnike koja su dostupna godišnje po osnovu kratkoročnog ugovora od strane škola. 

Najzad, metod zapošljavanja prema listi kandidata' (bez konkurentnog ispita) koristi se u devet obrazovnih sistema. Ovaj metod odnosi se na sistem gdje kandidati za nastavnike mogu da podnesu prijave organima vlasti na najvišem i na srednjem nivou - koji, u većini slučajeva, rangiraju kandidate prema definisanim kriterijumima. U Njemačkoj, na Kipru, u Luksemburgu, na Malti i u Albaniji, ovo je glavni metod zapošljavanja. Na primjer:

U Njemačkoj, nakon uspješnog završetka pripremne službe (Vorbereitungsdienst), novokvalifikovani nastavnici mogu se prijaviti za stalno zaposlenje u javnim školama. U zavisnosti od Land, prijavu treba poslati Ministarstvu obrazovanja i kulturnih poslova ili organima vlasti odgovornim za nadzor. Odluka o zaposlenju donosi se na centralnom nivou na osnovu slobodnih mjesta i prema kriterijumima sklonosti, kvalifikacijama i zabilježenim postignućima. U nekim Länder,neke pozicije se takođe objavljuju sa profilom određene škole i ta škola učestvuje u selekciji aplikanata. U tim slučajevima, aplikacije se ponekad šalju direktno respektivnoj školi, međutim, sastanak ne zakazuje sama škola već Ministarstvo obrazovanja i kulturnih poslova ili uprava škole koja izvještava Ministarstvo. Uspješni aplikanti se obično postavljaju kao državni namještenici na probnom radu.
U Albaniji postoje dva načina zapošljavanja nastavnika putem lista kandidata. 1) Onlajn platforma Nastavnici za Albaniju je kreirana kako bi se osiguralo transparentno zapošljavanje nastavnika. Aplikanti iz cijele Albanije mogu se prijaviti da učestvuju u testu za selekciju. Svaki nastavnik aplikant rangira se prema rezultatima i profesionalnom životu i zapošljavanje je zasnovano na njegovom/njenom rangiranju u svakom Regionalno obrazovnom direktoratu. 2) Kandidati za nastavnike šalju aplikaciju lokalnoj jedinici zaduženoj za obrazovanje gdje žele da budu zaposleni. Nakon ocjene portfolija kandidata, kandidati za nastavnike se rangiraju i uspostavljaju se liste prema profilu.
U Belgiji (francuska i njemačka zajednica), Austriji i Portugalu, liste kandidata koriste se uporedo sa otvorenim zapošljavanjem. 

U Belgiji (francuska i njemačka zajednica), upotreba lista kandidata primjenjuje se na državne škole, a otvoreno zapošljavanje na privatne škole koje dobijaju grantove. 

U Austriji nastavnici se najviše zapošljavaju prema metodi otvorenog zapošljavanja, međutim, metod tradicionalnih spiskova kandidata i dalje se koristi na nivou provincije. 
U Portugalu, glavna metoda zapošljavanja je spisak kanidata. Školama je dozvoljeno da koriste otvoreno zapošljavanje kako bi popunili privremeno slobodna mjesta ili zaposlili specijaliste za određene predmetne oblasti kada na spiskovima kandidata nema preostalih kandidata. 

Postavljanje nastavnika 

Procedure postavljanja nastavnika obično su tijesno vezane za tip metode zapošljavanja koji se koristi u obrazovnom sistemu (vidjeti sliku 2.3).

Slika 2.4: Postavljanje nastavnika u školama u osnovnom i opštem srednjem obrazovanju (ISCED 1-3) u skladu sa regulativama organa vlasti na najvišem nivou, 2016/17.g.

	Organi vlasti postavljaju nastavnike u školama

	Škole se obraćaju nastavnicima na osnovu ograničenih lista kandidata

	
	[image: image26.png]



	Nastavnici se prijavljuju direktno školama 

	
	
	

	
	
	Izvor: Eurydice.


Napomene za pojedine zemlje
Finska: Pravni poslodavac nastavnika je provajder obrazovanja, najčešće opština. Provajder obrazovanja oglašava konkretne pozicije u pojedinim školama. Nastavnici se prijavljuju provajderu obrazovanja za poziciju u određenoj školi.

U većini zemalja upotrebom metode otvorenog zapošljavanja, nastavnici se imenuju za škole za koje su se uspješno prijavili. 

U Austriji, nastavnici se prijavljuju regionalnim školskim vlastima koje ih zatim dodjeljuju školama. U nekoliko austrijskih provincija, međutim, postoje već pilot projekti 'Dobijte svog nastavnika' gdje se nastavnici direktno prijavljuju školama nakon što je njihov administrativni dosije provjeren od strane odgovornih organa i njihovi podaci uključeni u bazu podataka nastavnika. 

U Bivšoj Jugoslovenskoj Republici Makedoniji, budući nastavnici obično traže dostupne pozicije i direktno se prijavljuju školi. U nekim slučajevima, škole mogu koristiti spisak kvalifikovanih nastavnika formiran od strane organa vlasti na najvišem nivou i pozvati odgovarajuće kandidate. 

U zemljama gdje je glavna metoda zapošljavanja konkurentni ispit i/ili spisak kandidata, nastavnike školi obično imenuju organi vlasti nadležni za obrazovanje. 

U Italiji, sve nastavnike na stalnim pozicijama imenuju za njihova mjesta organi vlasti nadležni za obrazovanje. Škole mogu pozvati odgovarajuće kandidate sa liste kandidata samo da bi popunile upražnjena mjesta i samo za ugovore na određeno vrijeme. 

U Belgiji (francuska i njemačka zajednica) i Portugalu, postavljanje nastavnika u školama zavisi od tipa škole i metode zapošljavanja respektivno. 

U francuskoj zajednici Belgije, u državnim školama organi nadležni za obrazovanje dodjeljuju nastavnike školama na osnovu liste kandidata Francuske zajednice. Za privatne škole koje vlada pomaže grantovima, nastavnici se mogu slobodno prijaviti na slobodna radna mjesta, a škole mogu zaposliti buduće nastavnike upotrebom baze podataka nastavnika 'Primoweb'.
U njemačkoj zajednici Beligje,državne škole kontaktiraju učenike sa ograničene liste kandidata. Nastavnici se direktno prijavljuju privatnoj školi koja dobija grant.
U Portugalu, nastavnici koji se zapošljavaju putem lista kandidata dodijeljeni su školi od strane organa nadležnih za obrazovanje. Škole mogu pozvati one koji se zapošljavaju na osnovu otvorenog zapošljavanja za privremeno slobodna radna mjesta ili ona slobodna za dio radnog vremena, ili se mogu direktno prijaviti školama. 
2.3.2
Poslodavci i radni status kvalifikovanih nastavnika
Poslodavci
Zapošljavanje kvalifikovanih nastavnika može biti u nadležnosti organa vlasti odgovornih za obrazovanje na najvišem nivou, organa vlasti na lokalnom nivou (opštine, provincije, itd.) ili škola; nadležnost može takođe biti podijeljena između različitih administrativnih nivoa. Administrativni nivo nadležan za zapošljavanje nastavnika vezan je u izvjesnoj mjeri za metode zapošljavanja i radni status (vidjeti  slike 2.3 i 2.6).
U potpunosti kvalifikovane nastavnike zapošljavaju organi vlasti na najvišem nivou u 10 obrazovanih sistema. U ovim sistemima, kvalifikovani nastavnici zapošljavaju se ili putem konkurentnog ispita (Grčka, Španija, Francuska, Lihtenštajn i Turska), ili preko lista kandidata (Njemačka, Kipar, Luksemburg, Malta i Portugal). U Italiji, organi vlasti na najvišem nivou odgovorni za obrazovanje postavljaju nastavnike zaposlene za stalno, dok se ugovori na određeno vrijeme za privremene pozicije sklapaju direktno sa školama.
Škole imaju direktnu i ekskluzivnu odgovornost za zapošljavanje kvalifikovanih nastavnika na nivou osnovnog i srednjeg obrazovanja u 16 obrazovnih sistema. U svim ovim sistemima, izuzev Rumunije i Albanije, nastavnici se zapošljavaju putem metode otvorenog zapošljavanja.  
Organi vlasti na lokalnom nivou su jedini poslodavac u potpunosti kvalifikovanih nastavnika u devet obrazovnih sistema (Danska (osnovno i niže srednje obrazovanje), Letonija, Mađarska, Holandija, Finska, Ujedinjeno Kraljevstvo (Škotska), Švajcarska (osnovno i niže srednje obrazovanje), Island i Norveška). U svim ovim zemljama u potpunosti kvalifikovani nastavnici zapošljavaju se putem otvorenog zapošljavanja. 

Slika 2.5: Administrativni nivo/tijelo odgovorno za zapošljavanje u potpunosti kvalifikovanih nastavnika u osnovnom i opštem srednjem obrazovanju (ISCED 1-3) u skladu sa regulativama organa vlasti na najvišem nivou, 2016/17 .

	organ vlasti nadležan za obrazovanje na najvišem nivou 

	Izvor: Eurydice.


Primjedbe za pojedine zemlje
Švajcarska: Organ vlasti nadležan za zapošljavanje može varirati od Kantona do Kantona.

U sedam obrazovnih sistema (Belgiji (francuska i njemačka zajednica), Austriji, Švedskoj, i Ujedinjenom Kraljevstvu (Engleska, Vels i Sjeverna Irska)), nadležnost za zapošljavanje nastavnika u velikoj mjeri varira u zavisnosti od kategorije škole. Na primjer:

U Belgiji (francuska i njemačka zajednica), organi vlasti na najvišem i na lokalnom nivou postavljaju nastavnike u državnim školama, dok privatne škole koje dobijaju grantove direktno zapošljavaju nastavnike.

U Austriji, za nastavnike osnovne škole poslodavac je provincija (organ vlasti na lokalnom nivou). Za srednje obrazovanje, organi vlasti na najvišem nivou (regionalni odbori za obrazovanje) zapošljavaju nastavnike za Allgemeinbildende höhere Schulen (ISCED 2-3), dok provincija (organ vlasti na lokalnom nivou) zapošljava nastavnike za Neue Mittelschulen (ISCED 2)).

U Ujedinjenom Kraljevstvu (Sjeverna Irska), poslodavac može biti organ vlasti na najvišem nivou (Organi vlasti nadležni za obrazovanje), škola (Upravni odbor), ili Savjet za katoličke škole za nastavnike iz katoličkih škola.
Vrste radnog statusa
Nastavnici zaposleni u javnim školama smatraju se državnim namještenicima u svim evropskim zemljama. Međutim, značenje ugovornih aranžmana i uslova zapošljavanja nastavnika kao državnih namještenika može varirati od zemlje do zemlje. Uopšteno gledano, radni status kvalifikovanih nastavnika spada u dvije kategorije: oni mogu biti nastavnici sa ugovornim statusom koji podliježe opštoj legislativi u oblasti radnih odnosa ili specijalnoj legislativi u oblasti radnih odnosa koja reguliše ugovorne odnose u javnom sektoru. Međutim, u nekim obrazovnim sistemima gdje postoji posebna radna legislativa, oni mogu imati status državnih namještenika ili nemati taj status. Državni namještenici se zapošljavaju ili postavljaju u skladu sa posebnom legislativom vezanom za javnu upravu koja obično podrazumijeva veći stepen bezbjednosti posla zbog stalnog zaposlenja i mogućnosti cjeloživotne karijere.

Kao što slika 2.6 pokazuje, u oko dvije trećine obrazovnih sistema posebna legislativa u oblasti radnih odnosa reguliše statutorne odnose i uslove zapošljavanja u javnom sektoru. U potpunosti kvalifikovani nastavnici u ovim sistemima obično imaju status državnog namještenika ili status javnog službenika koji nije državni namještenik. Kvalifikovani nastavnici mogu biti zaposleni kao državni namještenici u 17 obrazovnih sistema. U Njemačkoj, Grčkoj, Luksemburgu i Portugalu, samo nastavnici na stalnim pozicijama postavljaju se kao državni namještenici, oni koji su na privremenim radnim mjestima nisu državni namještenici. U Austriji, status državnog namještenika se više ne dodjeljuje, ali kako se ovaj status tek ukida još uvijek u sistemu ima nastavnika državnih namještenika. 
Iako se status, 'državnog namještenika' najčešće povezuje sa sistemima gdje se vrši selekcija i zapošljavanje kvalifikovanih nastavnika kroz konkurentni ispit, ne postoji jaka veza između metoda zapošljavanja i radnog statusa. Dok se u Španiji, Grčkoj, Lihtenštajnu i Turskoj kandidati za nastavnike koji su bili uspješni na konkurentnom ispitu zapošljavaju kao državni namještenici, u Italiji i Rumunijii se zapošljavaju sa ugovornim statusom. Nasuprot tome, u Mađarskoj, Sloveniji i Finskoj, kvalifikovani nastavnici koji se zapošljavaju metodom otvorenog zapošljavanja dobijaju status državnog namještenika.

Slika 2.6: Vrste radnog statusa dostupne kvalifikovanim nastavnicima u osnovnom i opštem srednjem obrazovanju (ISCED 1-3) u skladu sa regulativama organa vlasti na najvišem nivou, 2016/17.g. 

	Javni službenik koji nije državni namještenik

	Zaposleni sa ugovorom koji podliježe opštoj legislativi koja se tiče zapošljavanja

	
	
	

	
	
	

	
	
	Izvor: Eurydice.


Napomene za pojedine zemlje
Njemačka: Uopšteno gledano, kvalifikovani nastavnci postavljaju se kao državni namještenici. Samo u tri Länder (Berlin, Saksoniji i Tiringiji), zapošljavaju se kao javni službenici koji nisu državni namještenici.
Španija: Status državnog namještenika prikazan na Slici odgovara statusu funcionarios de carrera.
Holandija: Nastavnici u državnim školama imaju status državnog namještenika, a oni koji rade u privatnim školama koje dobijaju prodršku grantova zapošljavaju se u skladu sa opštim zakonodavstvom koje se tiče zapošljavanja. Međutim, obje kategorije mogu imati uporedive ili čak iste radne uslove. U Holandiji, kolektivni ugovori obuhvataju cijeli obrazovni sektor.  

Poljska: Profesija nastavnika regulisana je posebnim zakonodavstvom (Poveljom za nastavnike) koje definiše pravila upisa, dužnosti, nadoknadu i otpuštanje nastavnika kao i njihove karijerne puteve.

U devet obrazovnih sistema svi kvalifikovani nastavnici su javni službenici koji nisu državni namještenici (Hrvatska, Poljska, Slovačka, Albanija, Bosna i Hercegovina, Švajcarska, Bivša Jugoslovenska Republika Makedonija, Crna Gora i Norveška).

U 17 obrazovnih sistema, svi kvalifikovani nastavnici su zaposleni sa ugovorima koji podliježu opštoj legislativi koja se tiče radnih odnosa. U svim ovim zemljama, sa izuzetkom Italije i Rumunije, nastavnici se zapošljavaju u skladu sa metodom otvorenog zapošljavanja. 

2.3.3
Vrste radnog ugovora za kvalifikovane nastavnike
Vrsta ugovora po kojoj se kvalifikovani nastavnici zapošljavaju dio je ugovornih aranžmana između poslodavca i zaposlenog i mogu uključivati različite elemente. U kontekstu ovog izvještaja, pravi se razlika između 'ugovora na neodređeno' ili stalnih ugovora i 'ugovora na određeno'. Ugovori na neodređeno su otvorenog karaktera, tj. oni ne definišu period vremena zaposlenja; mogu biti okončani od strane zaposlenog davanjem otkaza, ili od strane poslodavca u određenim, uglavnom veoma ograničenim uslovima. Ugovor na određeno vrijeme ističe na kraju konkretnog perioda navedenog u ugovoru – njegovo produženje nije garantovano. Ugovori na neodređeno obično se povezuju sa poslovima sa višim stepenom sigurnosti, dok ugovori na određeno često znače manje stabilne uslove zapošljavanja. 

Slika 2.7: Vrste ugovora o radu dostupne kvalifikovanim nastavnicima prema radnom statusu u osnovnom i opštem srednjem obrazovanju (ISCED 1-3) u skladu sa regulativama organa vlasti na najvišem nivou, 2016/17.g. 

Izvor: Eurydice. 

	Ugovor na neodređeno

	Ugovor na određeno


Slika 2.7 pokazuje da svi obrazovni sistemi nude mogućnost kvalifikovanim nastavnicima da imaju pristup ugovorima na neodređeno vrijeme. Oni su obično vezani za stalna radna mjesta. Ugovori na određeno vrijeme obično se koriste da bi se popunila privremena mjesta, primili zaposleni za rad na projektima ograničenog trajanja, zamijenili odsutni nastavnici ili zaposlili nastavnici za vrijeme probnog/perioda indukcije.
U Grčkoj i Luksemburgu, samo nastavnici sa statusom državnih namještenika mogu biti zaposleni na neodređeno vrijeme. 

U nekim obrazovnim sistemima, kvalifikovani nastavnici zapošljavaju se po osnovu ugovora na određeno vrijeme na početku njihove karijere. Da bi dobili ugovor na neodređeno, moraju da ispune određene uslove, obično da uspješno završe probni period ili fazu indukcije. U dvije zemlje, uzima se u obzir trajanje stručnog iskustva. U Belgiji (francuska zajednica), ugovor na neodređeni period trajanja obezbjeđuje se nastavnicima koji su obavili između 600 i 700 dana nastave i pokrivaju stalna radna mjesta, dok u Austriji nakon maksimalno pet godina službe mora biti obezbijeđen ugovor za stalno. U Poljskoj, vrsta ugovora je tijesno vezana za nivo karijere. 
U Poljskoj, svi kvalifikovani nastavnici zapošljavaju se na osnovu Povelje nastavnika. 'Nastavnici pripravnici' (prvi nivo karijere) uvijek se zapošljavaju po ugovoru na određeno. ‘Nastavnici po ugovoru’ (drugi nivo karijere) mogu biti zaposleni po osnovu ugovora na određeno ili neodređeno vrijeme. Nastavnici u dva najviša nivoa (‘Postavljeni’ i ‘Nastavnici sa poveljom) uvijek se zapošljavaju po osnovu ugovora na neodređeno vrijeme.

U zemljama gdje su kvalifikovani nastavnici zaposleni po ugovorima koji podliježu opštoj legislativi koja se tiče radnih odnosa, ugovorni odnosi su regulisani opštom legislativom za tržište rada koja reguliše upotrebu ugovora na određeno, te može navoditi maksimalno trajanje. U Holandiji, opšti uslovi za dobijanje ugovora na neodređeno trajanje dogovaraju se kao dio kolektivnog ugovora za plate, koji su temelj za ugovorne aranžmane koje škole mogu da sačinjavaju.

2.4.
Mobilnost nastavnika između škola
U ovom dijelu istražuje se način na koji se nastavnici kreću ili bivaju premješteni između škola. U ovom izvještaju mobilnost nastavnika odnosi se na bilo koje kretanje nastavnika nakon njihovog prvobitnog zaposlenja u školi, uključujući i prelazak u drugu školu bilo unutar ili između oblasti. Takođe uzima u obzir kretanja koja iniciraju sami nastavnici, kao i kretanja koja iniciraju organi vlasti nadležni za obrazovanje, uključujući nastavnike na početku karijere i nastavnike sa karijerom. Mobilnost nastavnika u odnosu na one koji napuštaju profesiju, angažovanje nastavnika za zamjenu i kratkoročni angažmani koje nastavnici mogu imati u određenom broju škola prije nego što dobiju stalna mjesta ovdje nisu uključeni. 

Razmatra se regulativa koja se tiče mobilnosti nastavnika, gdje se istražuje u kojim zemljama ona postoji i koji nivo vlasti je odgovoran da je izdaje. Zatim se razmatraju konkretne procedure i prakse mobilnosti nastavnika. Najzad, ispituju se različiti razlozi zbog kojih nastavnici žele da se premjeste ili zašto organi vlasti nadležni za obrazovanje mogu imati potrebu da ih premjeste.  

2.4.1.
Regulativa o mobilnosti nastavnika između škola 

U više od polovine evropskih obrazovnih sistema ne postoji regulativa za mobilnost nastavnika. U drugoj polovini, postoji regulativa za mobilnost nastavnika između škola. Ovo se češće dešava u zemljama na jugu i zapadu Evrope nego na sjeveru ili istoku. 

Slika 2.8: Regulativa i nivoi vlasti nadležni za mobilnost nastavnika između škola u osnovnom i opštem srednjem obrazovanju (ISCED 1-3), 2016/17.g.

	Organi vlasti na najvišem nivou regulišu mobilnost nastavnika

	Organi vlasti na lokalnom nivou regulišu mobilnost nastavnika

	Ne postoji regulativa za mobilnost nastavnika

	
	
	

	
	
	

	
	
	Izvor: Eurydice.


Napomene za pojedine zemlje
Njemačka: Regulative variraju između Länder.

Irska: Mobilnost nastavnika regulisana je u odnosu na premještaj ili višak stalnih nastavnika, lii onih sa stalnim ugovorom. 
Poljska: Mobilnost nastavnika regulisana je Poveljom nastavnika. Međutim, regulativa vezana za premještaj nastavnika trenutno je suspendovana i biće ukinuta u januaru 2018.g. U praksi, mobilnost je ostavljena na odlučivanje i dogovor obje uključene strane. Inicijativa za transfer može doći i od strane nastavnika i škole (upravljačko tijelo škole).
Slovenija: Mobilnost nastavnika regulisana je samo za neke izuzetne slučajeve (re-organizacija škola).

Ujedinjeno  Kraljevstvo (SCT): Mobilnost nastavnika nije regulisana. Nastavnike postavljaju loklane vlasti i mogu da se prijave za slobodna mjesta. Oni se zapošljavaju kao mobilni, što lokalnim vlastima daje fleksibilnost da ih, po potrebi, ponovo premjeste.
U svim zemljama izuzev dvije, regulative izdaju organi vlasti na najvišem nivou. 

U Albaniji, mobilnost nastavnika uglavnom je regulisana na lokalnom nivou od strane regionalnih kancelarija za obrazovanje i direktora škola. 

Slično tome, u Bivšoj Jugoslovenskoj Republici Makedoniji, organi vlasti na lokalnom nivou su uglavnom odgovorni za mobilnost nastavnika. Sve redovne javne osnovne škole su odgovornost opština. Srednje škole u Skoplju spadaju u nadležnost Grada Skoplja, dok srednje škole u drugim gradovima potpadaju pod nadležnost relevantne opštine tog grada. 
Određeni stepen mobilnosti nastavnika potreban je u svim obrazovnim sistemima. Nastavnici mogu poželjeti da se presele iz ličnih, porodičnih ili profesionalnih razloga. Nasuprot tome, organi vlasti nadležni za obrazovanje moraju osigurati ravnomjernu distribuciju nastavnika, da su sva mjesta popunjena i upravljati reorganizacijama i zatvaranjem škola. Škole doprinose procesu praćenjem i obavještavanjem organa vlasti o upražnjenim mjestima i uspostavljanju balansa u radnom opterećenju njihovih zaposlenih. Konkretne procedure variraju između zemalja i obično su vezane za postojeći sistem zapošljavanja.
Slika 2.9: Procedure za mobilnost nastavnika između škola  
u osnovnom i opštem srednjem obrazovanju (ISCED 1-3), 2016/17.g.

	Nastavnici se prijavljuju direktno školama kao odgovor na upražnjena radna mjesta (A) 

	Nastavnici se prijavljuju organima vlasti nadležnim za obrazovanje za premještaj (B)

	Oboje A i B

	Ne postoje regulative o mobilnosti nastavnika

	Lokalna autonomija 

	
	
	Izvor: Eurydice.


U više od polovine evropskih zemalja, nastavnici se prijavljuju direktno kao odgovor na objavjena upražnjena radna mjesta (27 obrazovnih sistema). Geografski gledano, ovaj sisem je uobičajen u Sjevernoj i Istočnoj Evropi, u skladu sa metodom otvorenog zapošljavanja, i konzistentan sa činjenicom da većina ovih zemalja nema regulative o mobilnosti nastavnika. S druge strane, u drugoj polovini zemalja, nastavnici moraju da se za premještaj prijave organima vlasti nadležnim za obrazovanje.  Ovo je često slučaj u zapadnom, centralnom i južnom dijelu Evrope. Načini na koje se to sprovodi variraju u zavisnosti od obrazovnog sistema.

U nekoliko zemalja nastavnici mogu da se prijave i direktno na objavljena slobodna radna mjesta ili organima vlasti nadležnim za obrazovanje za premještaj. Različite procedure mogu biti vezane za različite tipove mobilnosti i/ili regulative (njemačka zajednica Belgije, Poljska i Srbija). Na primjer:
U Srbiji, ako postoji upražnjeno radno mjesto u određenoj školi, organi vlasti na lokalnom nivou i škola konsultuju spisak zaposlenih čije su usluge u potpunosti ili djelimično suvišne u tekućoj školskoj godini i pozivaju nastavnike sa ovog spiska za zaposlenje. Škola takođe može objaviti slobodno radno mjesto preko publikacije Nacionalnog zavoda za zapošljavanje ako na spisku ne postoji odgovarajući kandidat. Takođe, nastavnici mogu inicirati prelazak u drugu školu ako ne postoji odgovarajući kandidat sa spiska zaposlenih pod uslovom da su obje škole saglasne.

U zemljama gdje mobilnost nastavnika nije regulisana, pored reagovanja na upražnjena radna mjesta, nastavnici se mogu prijaviti za premještaj organima vlasti nadležnim za obrazovanje pod određenim uslovima, kao što je reorganizacija škole (Litvanija, Mađarska, Finska, Bosna i Hercegovina i Lihtenštajn). 

2.4.2.
Karakteristike procesa mobilnosti nastavnika
Prakse mobilnosti variraju širom Evrope. Neke su predstavljene u ovom dijelu i ilustrovane primjerima zemalja. Nije namjera da se pruži sveobuhvatna slika. Uistinu, potrebna su dodatna istraživanja kako bi se bolje razumjelo koji obrazovni sistemi koriste nacionalne konkurse za upravljanje mobilnošću nastavnika i kako se oni vode; ili broj zemalja koje imaju sistem zasnovan na kreditima kako bi rangirali zahtjeve za premještaj, ili koje druge procedure preostale zemlje koriste kako bi omogućile mobilnost.
 U nekim zemljama, mobilnošću se upravja putem nacionalnih konkursa. 

U Španiji, konkurs za premještaj (concurso de traslados), koji se organizuje svake godine, najčešći je način za mobilnost nastavnika između škola. Državni namještenici prijavjuju se iz ličnih ili profesionalnih razloga. Jedne godine se on organizuje od strane organa vlasti na najvišem nivou u svakoj Autonomnoj zajednici sa slobodnim radnim mjestima na njihovoj teritoriji.Sljedeće godine nacionalni organi vlasti objave slobodna radna mjesta u cijeloj zemlji. 

U Portugalu, proces premještaja za stalno zaposlene nastavnike se sprovodi svake četiri godine putem nacionalnog konkursa. Međutim, stalno zaposleni nastavnici bez radnog mjesta mogu da se prijavljuju svake godine.

U Albaniji, iako je mobilnost nastavnika najčešće regulisana na lokalnom nivou, nastavnici mogu biti postavljani i po osnovu nacionalnih ispita. U ovom slučaju, uspješni kandidati se zapošljavaju na osnovu njihovih ličnih sklonosti.
Slično tome, procesom mobilnosti se može upravljati koristeći sistem zasnovan na kreditima ili bodovima. Prikupljajući kredite/bodove nastavnici unapređuju svoje šanse da izaberu mjesto koje preferiraju.
U Francuskoj, mobilnost može biti između ili unutar académies – glavnih administrativnih jedinica Ministarstva obrazovanja. U ovom drugom slučaju, potrebe svake akademije se uparuju sa zahtjevima za mobilnost novih i nastavnika koji rade. Cilj je da se nastavnici zaposle tamo gdje su potrebni uzimajući u obzir lične sklonosti za mobilnost. U svakom zahtjevu za mobilnost u okviru académies, nastavnici na nižem i višem srednjem nivou mogu, na primjer, da daju do 20 željenih škola i nakon toga se računaju bodovi. Skala bodova daje prioritet premještajima vezanim za porodične razloge, nastavnicima s invaliditetom i nastavnicima koji su postavljeni u određenim prioritetnim oblastima. Ovi i drugi kriterijumi omogućavaju rangiranje zahtjeva za mobilnost.
Na Kipru nastavnici ulaze u sistem kredita, po kojem dobijaju kredite na osnovu (a) godina staža, (b) tipa škole u kojoj su radili, i (c) udaljenosti škole od kuće nastavnika. Na kraju svake školske godine, spisak koriste organi vlasti na najvišem nivou kao i organi vlasti na lokalnom nivou kako bi odredili gdje će svaki kandidat biti postavljen naredne školske godine. Nastavnici sa najviše kredita na ovoj listi imaju mogućnost da budu zaposleni u školi koju preferiraju.
U Belgiji (Fransuska zajednica), ovo se odnosi samo na specifične slučajeve. Nastavnici koji predaju u školama sa većim brojem učenika koji potiču iz nepovoljnih životnih okruženja, na osnovu socio-ekonomskog indeksa, i stoga dobijaju dodatne finansijske i ljudske resurse, imaju pravo da traže premještaj u drugu školu po svom izboru (nakon 10 godina).
U dvije federalne zemlje uvedene su konkretne procedure kako bi se olakšala mobilnost između regiona. 

2015. godine, ministarstva obrazovanja tri Zajednice u Belgiji odlučila su da kreiraju onlajn paltformu kako bi olakšala i promovisala mobilnost nastavnika između Zajednica. Cilj je da jezike ili predmete nastavnog plana i programa koji se podučavaju putem drugog jezika mogu podučavati nastavnici kojima je to maternji jeziki.

U Njemačkoj, nastavnicima koji imaju status državnih namještenika koji žele da rade u nekoj drugoj Land potrebna je saglasnost Ministarstva obrazovanja i kulturnih poslova koje je odgovorno za školu iz koje dolaze i školu iz Land u koju idu. U sporazumu usvojenom maja 2001, Stalna konferencija Ministara obrazovanja i kulturnih poslova Länder uspostavlia je dvije procedure za premještaj nastavnika između Länder. Cilj ovog ugovora je da se, između ostalog, poveća mobilnost nastavnika u Njemačkoj. Glavni ali ne i isključivi cilj je da se omogući porodicama da žive zajedno.
Regulative o mobilnosti mogu se različito primjenjivati na različite vrste škola. 
U Belgiji (Francuska zajednica), na primjer, iako je lako preći iz jedne državne škole (koja zavisi direktno od ministarstva francuske zajednice) u drugu zadržavajući isti status, u školama koje dobijaju podršku u vidu granta nastavnicima je veoma teško da mijenjaju škole, a da ne izgube svoj status i funkciju. 

Sheme za razmjenu omogućavaju nastavnicima da se premještaju između škola, ponekad privremeno.

U Belgiji (njemačka zajednica), zaposleni nastavnici mogu da razmjenjuju pozicije. Dva nastavnika koji se prijavljuju za razmjenu moraju da rade za istog školskog provajdera u istoj ulozi. Razmjena je prvo privremena, na period od 12 mjeseci, ali može postati stalna, na zahtjev, s obzirom da zahtjev može biti ponovo podnijet onoliko često koliko nastavnik želi. 
U Irskoj, shema je osmišljena tako da omogući nastavnicima osnovnog obrazovanja da privremeno razmijene svoja radna mjesta u obrazovne svrhe. Minimualni period tokom koga se razmjena može dešavati je godinu dana, a maksimalan pet godina. Na nastavnicima je da pronađu koledž sa kojim žele da dogovore razmjenu.
U odsustvu bilo kakve regulative o mobilnosti nastavnika, prakse variraju. To zavisi i od toga ko vodi škole (organi vlasti na lokalnom ili na najvišem nivou) i od radnog statusa nastavnika. Na primjer:

U Češkoj Republici, organi vlasti na lokalnom nivou, koji vode većinu škola, odgovorni su za reorganizovanje nastave, po potrebi: spajanje, zatvaranje ili otvaranje novih škola. Ovo može značiti da moraju da premještaju nastavnike između škola
U Ujedinjenom Kraljevstvu (Engleska, Vels i Sjeverna Irska), nastavnici nisu državni službenici i zapošljavaju ih pojedine škole. Nastavnici mogu slobodno da izaberu ako žele da se presele u drugu školu i da se prijave za nova slobodna mjesta, koja će biti popunjena putem otvorenog konkursa. U Engleskoj, trustovi više akademija (MATs) sve više preovladavaju na obrazovnom horizontu. Kako ime sugeriše, ovo su trustovi koji vode više od jedne akademije (veličina značajno varira). MAT-ovi su pravni poslodavci svih zaposlenih u svojim školama i imaju mogućnost da preraspodijele nastavnke i više rukovodioce tamo gdje su najpotrebniji u okviru trusta. Istraživanja (Worth, J., 2017) su pokazala da je nivo kretanja zaposlenih između škola u okviru istog MAT-a više od deset puta veći nego nivo kretanja koji bi se očekivao između bilo koje dvije škole koje nisu u istom MAT-u i koje su jednako udaljene.
U Lihtenštajnu, nastavnici mogu preuzeti inicijativu da izraze svoju želju za promjenom škole. Rukovodioci škola mogu podstaći premještaje kako bi sebi obezbijedili pravi tim ili riješili pitanja upražnjenih mjesta; organi vlasti na najvišem nivou mogu to činiti kao rezultat eksterne evaluacije, izvještaja inspektora, slobodnih radnih mjesta ili kao rezultat dugoročnog planiranja nastavnih pozicija u školama.
2.4.3.
Razlozi za mobilnost nastavnika
Uopšteno gledano, nastavnici traže mobilnost iz profesionalnih ili ličnih potreba ili sklonosti (npr. da bi radili bliže kući ili svojoj porodici ili da bi unaparijedili svoju situaciju itd.). Prema informacijama koje su pružile zemlje učesnice, najčešći razlozi zbog kojih nastavnici traže premještaj nisu vezani za posao, već za lične ili porodične razloge. Još jedan mogući razlog jeste potreba da se promijeni školsko okruženje. Takođe, nastavnici mogu tražiti da se presele iz zdravstvenih razloga, kao u Grčkoj na primjer, gdje se može podnijeti formalni zahtjev i u njemu nevesti medicinski problem, kao i u Portugalu gdje nastavnici sa medicinskim problemima mogu da se prijave za mobilnost bez navođenja bilo kakvih formalnih razloga. 

Sa stanovišta obrazovnog sistema, potreba da se organizuje mobilnost nastavnika može nastati  iz nekoliko razloga. Od četiri moguća razloga koji se navode u ovoj analizi najčešći je reorganizacija škole, koja se pominje u polovini proučavanih zemalja. 'Obezbjeđivanje ravnomjerne distribucije nastavnika' i 'rješavanje pitanja koja se odnose na učinak nastavnika ili lična pitanja' je na drugom mjestu. U mnogim zemljama, bilo koji od ova tri razloga može dovesti do premještaja nastavnika. Samo sedam obrazovnih sistema pominju da nastavnici mogu biti premješteni da bi se zadovoljile potrebe škola koje služe populacijama učenika u nepovoljnom položaju ili učenika koji ostvaruju slab učinak. Među njima, Austrija jasno navodi da premještaji iz ovog razloga moraju imati saglasnost nastavnika.

Najzad, mogućnost premještaja nastavnika bez njihove saglasnosti postoji u dvije zemlje (samo u Njemačkoj i Austriji), a čak i u njima dozvoljen je samo u veoma specifičnim okolnostima i u ograničenim uslovima. 

U Njemačkoj, nastavnci mogu biti premješteni bez njihove saglasnosti samo kada je škola u koju se premještaju odgovorna istim organima vlasti kao škola iz koje se premještaju, a nova pozicija je korak u stranu u karijeri sa istom osnovnom platom. Mora biti opravdan dobrim profesionalnim razlozima, npr. spajanjem škola ili smanjenjem broj radnih mjesta za nastavnike zbog broja učenika u školama. Drugi razlozi direktno su povezani sa nastavnicima, kao što su razmataranje za druge pozicije i obaveze. Premještaj se razmatra kada je to jedini način da se obaveze nastavnika usklade sa njegovom/njenom pozicijom. Odgovornosti državnog namještenika prema njegovom poslodavcu podrazumijevaju da nastavnik mora prihvatiti premještaj čak i ako on ne odgovara njegovim/njenim željama. Međutim, organ vlasti nadležan za nadzor škole treba da razmotri sve značajne lične okolnosti koje mogu premještaj činiti nerazumnim (npr. godine starosti ili loše zdravlje).

U Austriji, ako nastavniku dodijele službu bez njegove/njene saglasnosti, postojaće ograničenja u smislu vremena i predmeta. Premještaj ex officio (tj. bez saglasnosti nastavnika) moguć je samo ako postoje važni razlozi za isti. Nastavnik može uložiti primjedbu na predloženi premještaj i žaliti se na odluku o premještaju i/ili preduzeti pravne korake.
S druge strane, veoma mali broj zemalja (Kipar, Austrija, Albanija i Lihtenštajn) navode podsticaje kako bi se dao dodatni impuls mobilnosti nastavnika između škola. S obzirom da mobilnost nastavnika generalno pokreću oni sami i da je motivisana ličnim i/ili profesionalnim razlozima, čini se da organi vlasti nadležni za obrazovanje i škole rijetko intervenišu kroz podsticaje kako bi intenzivirali mobilnost.

U Austriji, na primjer, nastavnici koji su stekli dodatne kvalifikacije mogu biti premješteni u školu gdje su u mogućnosti da obavljaju specijalizovane poslove i na taj način unaprijede svoje uslove rada. Slično tome, Albanija pominje da mobilnost pruža nastavnicima više iskustva i unaprjeđuje njihove mogućnosti za ostvarivanje ciljeva u karijeri s obzirom da proširuje njihovo iskustvo. 

U Lihtenštajnu, podsticaji su vezani za radno opterećenje i mogućnost dobijanja ugovora na neodređeno vrijeme. 

poglavlje 3: Indukcija, stručno usavršavanje i podrška 
Kvalitet nastave u velikoj mjeri određuje ono što nastavnici znaju i mogu da urade. Znanje i vještine stečene tokom inicijalnog obrazovanja nastavnika (ION) samo su početak. Indukcija i programi mentorstva u ranim fazama njihove karijere omogućavaju nastavnicima da razviju svoje stručne vještine i razviju plodne veze u okviru školskog okruženja. Kontinuirano stručno usavršavanje (KSU) pruža nastavnicima mogućnost da unaprijede svoje kompetencije i prilagode ih današnjem okruženju koje se brzo mijenja. Podrška drugih kolega i specijalizovanih stručnjaka takođe im može pomoći da se bave kompleksnim pitanjima i bolje obavljaju zatjevne zadatke. 

U svojoj Komunikaciji o razvoju škole i odličnoj nastavi za dobar početak u životu Evropska komisija naglašava značaj obrazovanja nastavnika za kvalitet nastave, ističući ulogu koju mogu imati zajednički rad i stručno usavršavanje tokom cijele karijere (
). Komisija ističe potrebu da KSU bude pristupačno, relevantno, te da se može priuštiti, i posebno naglašava pozitivne efekte uključivanja škola i nastavnika u definisanje politika KSU. Takođe naglašava potrebu da se pruži podrška nastavnicima, posebno u ranoj fazi njihovih karijera. 

U ovom poglavlju, koje je podijeljeno na tri dijela, razmatrana su sva ova pitanja. Prvi dio usmjeren je na podršku nastavnicima koji su novi u profesiji kroz programe indukcije, i uopšteno na mentorstvo. U drugom dijelu istražuje se stanje KSU nastavnika u evropskim zemljama. U trećem dijelu razmatraju se drugi tipovi podrške dostupni nastavnicima koji rade tokom njihove karijere. 

3.1.
Indukcija i mentorstvo
3.1.1. 
Indukcija 

Komunikacija Evropske komisije o školskom razvoju i odličnoj nastavi iz 2017.g. ističe važnost pružanja konkretne podrške nastavnicima tokom prvih godina njihove karijere. Kao što je navedeno u priručniku Evropske komisije za donosioce odluka o indukciji u profesiju nastavnika, 'trenutak kada novi nastavnici prelaze iz inicijalnog obrazovanja u profesionalni život smatra se ključnim za buduću stručnu posvećenost i razvoj, kao i za smanjenje broja nastavnika koji napuštaju profesiju' (Evropska komisija, 2010, str.9). 

Indukcija, na način kako je definisana u ovom dokumentu, predstavlja fazu strukturirane podrške bilo za nove nastavnike ili za buduće nastavnike. Tokom ove faze oni sprovode u potpunosti ili djelimično zadatke koji su dodijeljeni iskusnim nastavnicima, i koji dobijaju nadoknadu za svoj posao. Indukcija ima značajne formativne komponente i kompenente podrške; ona obično uključuje dodatno osposobljavanje kao i personalizovanu podršku i savjete. 

Status i dužina programa indukcije
Slika 3.1 pokazuje da u velikoj većini evropskih obrazovnih sistema, budući nastavnici ili novi nastavnici imaju pristup programima indukcije. U 26 sistema, strukturirana faza indukcije je obavezna u skladu sa regulativama organa vlasti na najvišem nivou, dok se u Estoniji, Sloveniji i Finskoj indukcija preporučuje. 

Slika 3.1: Status programa indukcije 
u osnovnom i opštem srednjem obrazovanju (ISCED 1-3) u skladu sa regulativom organa vlasti na najvišem nivou, 2016/17.g. 

	Ne postoje regulative na najvišem nivou 
	(
	Školska autonomija


Izvor: Eurydice.
Napomene za pojedine zemlje
Njemačka: Informacija data na slici odnosi se na obavezne pripremne službe u školi za koje se dobija nadoknada  (Vorbereitungsdienst).
Irska: Dostupna su dva modela indukcije: 1) Nacionalna indukcija Programske radionice gdje novi kvalifikovani nastavnici  moraju da obave 20 sati radionice i 2) sistem u školi Droichead koji kombinuje indukciju i probni period /radno iskustvo nakon kvalifikacije. Za nastavnike osnovne škole, potrebno je najmanje 100 dana da bi se završio Droichead i, za nastavnike post primarnog obrazovanja, 300 sati nastave. Novokvalifikovani nastavnici imaju 36 mjeseci da završe bilo koji model. 
Grčka: Indukcija je dostupna za sve nastavnike početnike. Obavezna je za nastavnike početnike na stalnim pozicijama, dok se samo preporučuje nastavnicima koji rade kao zamjena.

Španija: Sadržaj i trajanje faze indukcije varira u zavisnosti od Autonomne zajednice koja je u pitanju. 

Italija: Tokom jedne godine perioda indukcije, nastavnici moraju da obezbijede 180 dana službe u školi (120 nastavnih aktivnosti).
Holandija: Socijalni partneri postavljaju okvir za indukciju u kolektivnim ugovorima o radu. Škole su odgovorne za tumačenje i obezbjeđivanje podrške na početku karijere.
Austrija: Obavezna samo za nastavnike koji su pratili konsekutivnu putanju kroz ION i koji mogu podučavati u Allgemeinbildenden höheren Schulen (ISCED 2-3). 
Slovenija: Pod posebnim okolnostima, trajanje faze indukcije može biti produženo ili skraćeno.
Ujedinjeno Kraljevstvo (SCT): Obavezna indukcija može biti obavljena bilo kroz Shemu za indukciju nastavnika ili slijedeći Fleksibilnu rutu. Informacija o trajanju perioda indukcije odnosi se na Shemu za indukciju nastavnika. 

Lihtenštajn: Indukcija se dešava tokom tri godine probnog perioda.
Švajcarska: Programi indukcije regulisani su na nivou kantona. Većina kantona imaju obavezne programme, drugi su opcioni. Dužina varira od 12 do 24 mjeseca. U nekim kantonima, trajanje može biti prilagođeno individualnim potrebama.

Kada postoje, programi indukcije mogu biti organizovani na različite načine. U nekim obrazovnim sistemima, indukcija se nudi novim kvalifikovanim nastavnicima, u drugima, smatra se da su nastavnici početnici u potpunosti kvalifikovani samo nakon što uspješno završe period indukcije (vidjeti dio 2.1). Indukcija se obično organizuje na početku prvog ugovora diplomiranog nastavnika u školi i u nekim sistemima to se dešava za vrijeme probnog perioda. U Njemačkoj, Francuskoj, Luksemburgu i Austriji, indukcija se dešava u okviru ION. 
U Njemačkoj, obavezna pripremna služba u školi uz nadoknadu (Vorbereitungsdienst) smatra se obaveznim programom indukcije. Svi svršeni studenti (sa Prvim državnim ispitom ili stepenom magistra iz ION u zavisnosti od konkretne Land) moraju je obaviti da bi položili Drugi državni ispit koji je neophodan uslov da bi bili u potpunosti kvalifikovani i dobili stalno zaposlenje. Takođe se preporučuje da podrška na početku karijere bude pružena od početka prvog ugovora za kvalifikovane nastavnike, a Länder-ima je prepušteno da odluče koju vrstu mjera podrške će pružiti i kako se one organizuju. Sedam Länder organizuju program indukcije za kvalifikovane nastavnike. U šest on nije obavezan, dok je u Brandenburgu obavezan.
U Francuskoj, studenti polažu konkurentni ispit na kraju četvrte godine (Master 1). Uspješni kandidati prate program indukcije (dio ION) tokom koga dobijaju nadoknadu kao nastavnici pripravnici /državni namještenici za aktivnosti nastave. Oni koji nisu uspješni mogu da nastave do nivoa Master 2. Tokom druge godine Mastera odrađuju praksu u školi (8-12 nedjelja) umjesto programa indukcije i ne dobijaju nadoknadu za aktivnosti nastave. Oni mogu da polažu konkurentni ispit na kraju 5. godine i ako ga uspješno polože da započnu program indukcije. Tokom ove faze indukcije, oni dobijaju nadoknadu kao nastavnici/državni namještenici pripravnici za aktivnosti nastave.

U Luksemburgu, budući nastavnici srednjeg obrazovanja završavaju studije visokog obrazovanja u trajanju od četiri ili više godina iz predmeta po svom izboru. Nakon ovih studija, moraju da pristupe trogodišnjoj putanji profesionalizacije u obliku trogodišnje obuke (stage pédagogique). Da bi pristupili ovoj putanji, oni moraju uspješno da prođu prijemni ispit (examen-concours). Indukcija se dešava tokom ove tri godine obuke. Za vrijeme ovog perioda, budući nastavnici imaju 'ugovor za pripravnika' sa školom i dobijaju nadoknadu za aktivnosti nastave. Na kraju perioda obuke, budući nastavnici polažu finalni ispit koji im omogućava pristup tituli/oznaci državnih namještenika i smatraju se u potpunosti kvalifikovanim nastavnicima. Budući nastavnici osnovnog obrazovanja obavljaju indukciju nakon što završe stepen bečelor i tokom tri godine stručnog osposobljavanja (stage préparant à la fonction d’instituteur de l’enseignement fondamental). Uspješan završetak ove tri godine stručnog osposobljavanja je obavezan uslov da bi se postalo državni namještenik, a time i kvalifikovani nastavnik.

U Austriji, postojeći program indukcije za buduće nastavnike u Allgemeinbildenden höheren Schulen (srednjem obrazovanju) smatra se dijelom ION. Dešava se na samom kraju ION, nakon što budući nastavnici završe svoje studije i polože univerzitetski ispit. Samo pojedinci koji uspješno završe ovaj program dobijaju sertifikat da mogu podučavati. Od septembra 2019.g. indukcija će biti obavezna za sve nastavnike početnike na osnovnom i srednjem nivou. Indukcija će biti organizovana na početku prvog ugovora koji dobiju kao diplomirani nastavnici.

Period indukcije obično traje godinu dana, mada u Grčkoj i Španiji (u nekim autonomnim zajednicama) traje samo nekoliko mjeseci. U Irskoj, Luksemburgu i Lihtenštajnu, indukciju treba završiti u roku od tri godine od njenog početka. 

Vrste podrške
Priručnik Evropske komisije za donosioce odluka o uvođenju u profesiju nastavnika naglašava važnost tri vrste podrške za nastavnike početnike: lične, društvene i profesionalne (Evropska komisija, 2010). Programi indukcije mogu sadržati različite elemente kao što su mentorstva, profesionalna obuka, pregled od strane kolega i dogovorene sastanke sa rukovodiocima škola kroz koje se pruža lična, socijalna i profesionalna podrška.

Mentorstvo, za koje se smatra da je jedan od glavnih elemenata programa indukcije, obično obuhvata sve tri vrste podrške. Po pravilu, mentor je iskusan nastavnik koji je postavljen kako bi preuzeo odgovornost za nove kolege ili buduće nastavnike. Mentor je obično stariji nastavnik koji uvodi nastavnike početnike u školsku zajednicu i stručni život, pruža im podršku i savjete kada je to potrebno. Slika 3.2 pokazuje da je mentorstvo obavezni element programa indukcije u skoro svim sistemima gdje je indukcija regulisana. Samo u Grčkoj i Turskoj, mentorstvo nije dio regulisanih programe indukcije; u Irskoj nije obavezno.

Slika 3.2: Tipovi podrške uključeni u programe indukcije 
u osnovnom i opštem srednjem obrazovanju (ISCED 1-3) u skladu sa regulativama sa najvišeg nivoa, 2016/17.g.

	Mentorstvo
	

	Dogovoreni sastanci sa rukovodiocem škole i/ili kolegama za diskutovanje o napretku ili problemima
	

	Pomoć sa planiranjem i ocjenom časova
	

	Aktivnosti profesionalnog usavršavanja (kursevi/seminari)
	

	Pregled od strane kolega
	

	Dnevnici
	

	
	

	
	

	Učešće u aktivnostima na času drugih nastavnika i/ili posmatranje časova

	Nije obavezno
	(
	Ne postoji regulativa sa najvišeg nivoa 
	(
	Lokalna ili školska autonomija


Izvor: Eurydice.

Napomene za pojedine zemlje
Njemačka: Informacije date na slici odnose se na Vorbereitungsdienst.
Irska: Informacije na slici odnose se na Radionice nacionalnog programa indukcije.

Španija: Vrste podrške uključene u program indukcije mogu se razlikovati između autonomnih zajednica.

Ujedinjeno Kraljevstvo (SCT): Obavezna indukcija može biti obavljena bilo kroz Shemu za indukciju nastavnika ili slijedeći Fleksibilnu putanju. Informacija na slici odnosi se na Shemu za indukciju nastavnika.

Švajcarska: Vrste podrške razlikuju se između kantona. Mogu postojati sve vrste, bilo obavezne ili ne.

Rukovodioci škola takođe igraju važnu ulogu u pružanju podrške nastavnicima početnicima i ovo je evidentno u 23 obrazovna sistema. U ovim sistemima, direktori škola, često u saradnji sa mentorima i/ili drugim starijim nastavnicima, redovno organizuju sastanke sa nastavnicima početnicima kako bi razgovorali o tekućem radu, ličnim i profesionalnim pitanjima, i, kada je to prikladno, pružili povratne informacije i davali savjete. U 15 sistema, podrška od strane direktora škola je obavezan element programa indukcije.

Indukcija obično pruža mogućnost nastavnicima početnicima da stektnu praktično iskustvo, razviju vještine podučavanja, a ponekad i prošire znanje koje su stekli za vrijeme ION. Različite vrste aktivnosti stručnog razvoja kao što su obuke, kursevi i seminari predstavljaju komponentu programa indukcije u 25 obrazovnih sistema; u njih 17, oni su obavezan element. U 23 sistema, stručna podrška za nastavnike početnike takođe se pruža kroz podršku za planiranje i ocjenu časova. U 15 od 18 obrazovnih sistema uobičajena praksa su pregledi od strane kolega i dnevnici respektivno. 

Socijalna dimenzija programa indukcije obično se ogleda u aktivnostima koje omogućavaju kreiranje okruženja povoljnog za saradnju, pomažući da se integrišu nastavnici početnici u školsku i profesionalnu zajednicu, gdje se dobre prakse i ideje dijele sa kolegama i uspostavljaju se mreže. Društvena podrška može biti pružena kroz različite aktivnosti, od kojih su najviše zastupljene učešće u aktivnostima na časovima drugih nastavnika i/ili posmatranje časova. Uistinu, u 25 obrazovnih sistema ovaj element je naveden u programima indukcije. U približno polovini obrazovnih sistema gdje indukcija postoji, škole podstiču inkluziju nastavnika početnika u stručni život kroz organizaciju mreža/virtuelnih zajednica, obezbjeđujući saradnju sa drugim školama i promovišući timsku nastavu. Ove aktivnosti obično su organizovane na dobrovoljnoj osnovi. 

Indukcija, posebno kada je obavezna, obično se završava formalnom evaluacijom (vidjeti  dio 5.1.2). U nekim obrazovnim sistemima, pozitivna evaluacija vodi do pune kvalifikacije ili doprinosi finalnoj akreditaciji/registraciji kao kvalifikovanog nastavnika (vidjeti dio 2.1). U drugima, to je preduslov za stalno zaposlenje. U sistemima gdje je indukcija kombinovana sa probnim periodom, potrebna je finalna evaluacija da bi se potvrdilo zaposlenje (npr. u Španiji). 

Programi indukcije za buduće/nastavnike početnike dobili su na značaju posljednjih godina. Kao što otkriva prethodna Eurydice studija, tokom protekle decenije, programi strukturirane indukcije uvedeni su u Irskoj, na Malti, u Portugalu, Rumuniji, Slovačkoj, Švedskoj i Bivšoj Jugoslovenskoj Republici Makedoniji (Evropska komisija/EACEA/Eurydice, 2013 i 2015). Njemačka zajednica Belgije planira da uvede program indukcije za nastavnike početnike u osnovno obrazovanje 2018.g. U Austriji, od septembra 2019, novo obrazovanje nastavnika uključuje obaveznu fazu indukcije za sve nastavnike početnike. 

3.1.2.
Mentorstvo
Kao što je prikazano u prethodnom dijelu, mentorstvo je obavezan element programa indukcije u skoro svim obrazovnim sistemima gdje je indukcija regulisana. Međutim, kod nepostojanja programa indukcije mentorstvo može biti dostupno i nastavnicima početnicima, za sve nastavnike koji rade i kojima je potrebna podrška. 
Kada se pogledaju svi obrazovni sistemi, mentorstvo za nastavnke koji stupaju u profesiju obavezno je u 28 obrazovnih sistema (vidjeti sliku 3.3), a preporučuje se u još pet (Bugarska, Češka Republika, Kipar, Letonija i Norveška). U Švajcarskoj, obavezno je u kantonima gdje je indukcija obavezna, dok se u drugima preporučuje. 

U Českoj Republici, prema zvaničnom izvještaju Češke školske inspekcije (2015/16.g.), u više od 70 % škola novokvalifikovani nastavnici imaju benefite od mentorske podrške.

U Letoniji, mentorstvo za novokvalifkovane nastavnike je uobičajena praksa uprkos tome što nije obavezna. 

Mentorstvo za nastavnike koji nisu početnici nije toliko uobičajeno u Evropi. U Finskoj, školama se preporučuje da obezbijede mentorstvo za svakog nastavnika kojem je potrebna podrška. U Estoniji, mentorstvo je obavezan element programa indukcije i preporučuje se za druge nastavnike koji rade. U Francuskoj i Mađarskoj, obavezno je samo za nove nastavnike, ali službe inspekcije ga mogu preporučiti za nastavnike sa nižim učinkom. Iako je mentorstvo rijetko regulisano za nastavnike koji nisu početnici, u mnogim evropskim zemljama dostupni su drugi oblici stručne i lične podrške za nastavnike koji rade (vidjeti dio 3.3.2). 

Samo u osamnaest obrazovnih sistema ne postoje službene preporuke ili regulative o mentorstvu.

Slika 3.3: Status mentorstva za nastavnike 
u osnovnom i opštem srednjem obrazovanju (ISCED 1-3) u skladu sa regulativama organa vlasti na najvišem nivou, 2016/17.g.

	Obavezno za nastavnike koji stupaju u profesiju

	Preporučeno ili dostupno nastavnicima koji stupaju u profesiju

	Izvor: Eurydice.


Primjedbe za pojedine zemlje
Njemačka: Mentorstvo je obavezan dio pripremne službe u školi (Vorbereitungsdienst). 
Gračka: Nova regulativa predviđa obavezu imenovanja mentora za sve nove nastavnike, ali još uvijek nije implementirana.
Austrija: U Allgemeinbildenden höheren Schulen (ISCED 2-3), mentorstvo je dio procesa indukcije. Od 2019.g, mentorstvo će biti dostupno svim nastavnicima početnicima.
Švajcarska: Mentorstvo je obavezno u kantonima gdje je indukcija obavezna dok se u drugima preporučuje.
3.2.
Kontinuirano stručno usavršavanje
Prethodne studije identifikovale su niz elemenata koji utiču na učešće nastavnika u aktivnostima KSU i njihovu prikladnost. Eurydice izvještaj, Profesija nastavnika u Evropi (Evropska komisija/ EACEA/Eurydice, 2015) pokazuje da nastavnici u nižem srednjem obrazovanju provode u aktivnostima KSU više vremena u zemljama gdje je ono obavezno. Studija takođe ističe da je neusaglašenost između ponude KSU i potreba izraženih od strane nastavnika generalno niža u zemljama gdje su škole i nastavnici sami odgovorni za definisanje prioriteta obuke. Prema rezultatima TALIS-a iz 2013. (OECD, 2014), veće stope učešća takođe su vezane za veće nivoe finansijske podrške i mogućnosti da se aktivnosti KSU pohađaju za vrijeme radnog vremena. Najčešća barijera za učešće navedena od strane nastavnika u nižem srednjem obrazovanju jesu upravo neusaglašenost sa radnim rasporedom i odsustvo podsticaja. 

U ovom dijelu razmatra se status KSU u evropskim zemljama, na primjer, da li je obavezno ili ne. Istražuje se u kojim zemljama škole moraju imati plan KSU i, kada je to slučaj, koji su glavni zahtjevi. Takođe se analizira uključenost škola i nastavnika u definisanje potreba i aktivnosti KSU. Na kraju su opisani glavni podsticaji za ohrabrivanje nastavnika da se uključe u KSU i konkretne mjere koje postoje kako bi se omogućilo njihovo učešće. 
3.2.1.
Status KSU 
Široko posmatrano, KSU u Evropi se može smatrati obaveznim (tj. postoji minimalan obim KSU koji svi nastavnici moraju da završe); to može biti jedna od statutornih obaveza nastavnika u skladu sa regulativama, relevantnim političkim dokumentima ili radnim ugovorima (ali sa centralnog nivoa nije definisano minimalno vrijeme); ili može biti opciono za nastavnike. 

Slika 3.4: Status KSU za nastavnike 
u osnovnom i opštem srednjem obrazovanju (ISCED 1-3) u skladu sa regulativama organa vlasti na najvišem nivou, 2016/17.g.

	Profesionalna obaveza 

	Izvor: Eurydice.


Minimalan broj sati, dana ili kredita obaveznog KSU za dati broj godina
	
	BE
fr
	BG
	FR
	CY
	LV
	LT
	LU
	HU
	MT
	AT
	PT
	RO
	SI
	UK-SCT
	AL
	BA
	CH
	FY
	IS
	ME
	RS

	Broj sati / dana/kredita
	3

dana
	48

sati
	9 sati
	10

sati
	36

sati
	5

sati
	16

sati
	120

sati
	18

sati
	15

sati
	50

sati
	90

kredita
	15

dana
	35

sati
	6

sati
	:
	:
	60

sati
	150

Sati
	24

sati
	64

sati

	Vremenski period (godine)
	1
	3
	1
	1
	3
	1
	1
	7
	1
	1
	4
	5
	3
	1
	1
	:
	:
	3
	1
	5
	1


Objašnjenja
Obavezno: KSU se smatra obaveznim kada postoji utvrđen minimalan broj dana ili kredita koje su svi nastavnici u obavezi da ispune. 

Profesionalna obaveza: KSU se smatra jednom od profesionalnih obaveza nastavnika u skladu sa regulativama ili drugim relevantnim političkim dokumentima, ali nije definisan minimalan broj obaveznih sati. 

Opciono: Ne postoji statutarna obaveza učešća u KSU za nastavnike.

Vremenski period: Ukazuje na broj godina koji je dat nastavnicima da odrade sate/kredite predviđene za KSU.  
Napomene za pojedine zemlje
Francuska: Nastavnici osnovne škole moraju da završe između 9 i 18 sati KSU godišnje. Ova obaveza ne postoji na nivou srednje škole.

Mađarska: Da biste postali “Magistar natavnik” potrebno je završiti dvogodišnju obuku KSU. Za druga unaprjeđenja, KSU je jedan od elemenata koji se uzima u obzir, ali nije obavezno. 
Austrija: Minimalan broj obaveznih sati KSU godišnje odnosi se na nastanvike osnovnog obrazovanja i nastavnike Neue Mittelschulen (ISCED 2). Za nastavnike u Allgemeinbildenden höheren Schulen (ISCED 2-3), KSU je obavezno, ali minimalan broj sati nije definisan na centralnom nivou.
Finska:Kolektivni ugovor predviđa tri dana za KSU i zajedničko planiranje. Nastavnici odlučuju sa rukovodiocima škola i poslodavcem koliko vremena će posvetiti KSU.  

Ujedinjeno Kraljevstvo (NIR): Rano stručno usavršavanje, koje obuhvata drugu i treću godinu karijere nastavnika, obavezno je za sve nastavnike i mora uključivati najmanje dvije aktivnosti stručnog razvoja mapirane u odnosu na neke od kompetencija nastavnika definisanih od strane Savjeta za opštu nastavu (GTCNI). 

Bosna i Hercegovina: Svakom Kantonu je prepušteno da definiše potreban minimum. Prosjek je 12 sati godišnje.
Švajcarska: Regulativa o minimalnom broj sati varira između kantona, KSU je profesionalna obaveza ali nije definisano minimalno vrijeme.
KSU je obavezno za sve nastavnike u osnovnom i srednjem obrazovanju u 21 obrazovnom sistemu (vidjeti sliku 3.4). U Francuskoj, obavezno je samo za nastavnike osnovnog obrazovanja. U svima njima, postoji minimalan broj sati, dana ili kredita koje nastavnici moraju da završe u određenom vremenskom periodu (vidjeti tabelu ispod slika 3.4). Završetak aktivnosti KSU neophodan je za unapređenje u sljedeći nivo karijere u devet od ovih zemalja (Francuska, Letonija, Litvanija, Mađarska, Rumunija, Slovenija, Albanija, Crna Gora i Srbija). U Austriji i Bosni i Hercegovini, to je preduslov za povećanje plate. 

U još 14 obrazovanih sistema, uključenost u KSU smatra se jednim od statutornih profesionalnih obaveza nastavnika, ali regulativa ili politička dokumenta ne definišu minimalan broj obaveznih sati. U tri od ovih zemalja (Hrvatskoj, Poljskoj i Slovačkoj), završetak aktivnosti KSU  je uslov za unapređenje. U Španiji je, takođe, neophodno za povećanje plate.

U drugih sedam zemalja (i u Francuskoj na nivou srednjeg obrazovanja), ne postoji statutorna obaveza za nastavnike da učestvuju u KSU. U Švedskoj, relevantni organi vlasti imaju obavezu da promovišu i obezbijede KSU, ali je nastavnicima prepušteno da odluče da li da učestvuju ili ne. 

3.2.2.
Planiranje KSU na nivou škole 
U 25 obrazovnih sistema koji su dati u izvještaju, škole su u obavezi da imaju plan KSU (vidjeti sliku 3.5). U 19 od njih, organi vlasti na najvišem nivou utvrđuju ovu obavezu, a tokođe regulišu i konkretne uslove u okviru kojih KSU funkcioniše. U drugim obrazovnim sistemima, nadležnost je podijeljena sa drugim nivoima vlasti (tj. sa organima vlasti na lokalnom nivou ili na nivou škole u francuskoj zajednici Belgije i Islandu, sa organima vlasti na nivou škole u Češkoj Republici, Poljskoj i Ujedinjenom Kraljevstvu (Škotska), i sa regionalnim vlastima u Albaniji). 

Slika 3.5: Status planiranja KSU na nivou škole 
u osnovnom i opštem srednjem obrazovanju (ISCED 1-3) u skladu sa regulativom organa vlasti na najvišem nivou, 2016/17.g.

	Izvor: Eurydice.


Napomene za pojedine zemlje
Francuska: Nacionalni plan obuke (Plan national de formation) razvija se na nivou académies – glavnih administrativnih oblasti Ministarstva obrazovanja – kroz Plan treninga Académies-a’ (Plan académique de formation) i dostupan je nastavnicima preko njihovih škola. 
Španija: Autonomne zajednice imaju ovlašćenje da uspostavljaju regulative koje se odnose na školske planove KSU. U većini autonomnih zajednica ono je obavezno, dok se u drugima jako preporučuje. 
Norveška: Obavezno je imati plan KSU na lokalnom nivou. U praksi, lokalne vlasti sarađuju sa školama na razradi lokalnog plana KSU. 
U 18 zemalja, nije obavezno da škole razvijaju plan KSU, ali može postojati planiranje KSU na nivou škole. 

U Luksemburgu, školama se preporučuje da uključe KSU u svoj plan razvoja prije septembra 2017, nakon čega će isti postati obavezan.

U Austriji, planiranje KSU u školama dio je dva procesa: Kvalitetnog školskog obrazovanja (Schulqualität Allgemeinbildung) i Kvalitetnog inicijalnog obrazovanja (Qualitätsinitiative Berufsbildung). 

U zemljama gdje je planiranje KSU u školama obavezno, zakonskim odredbama mogu biti predviđeni određeni obavezni uslovi, na primjer, da li KSU treba uključiti u plan razvoja škole ili koliko često treba sprovoditi planiranje. Slika 3.6 pokazuje koje karakteristike su regulisane na centralnom nivou u ovim obrazovnim sistemima. Česka Republika je jedina zemlja gdje ne postoje obavezni zahtjevi definisani na centralnom nivou: škole su odgovorne za razvoj svojih planova KSU nakon pregovora sa relevantnim sindikatima.

Slika 3.6: Statutorne karakteristike obaveznih planova KSU 
u osnovnom i opštem srednjem obrazovanju (ISCED 1-3), 2016/17.g.

	 Plan KSU mora biti rađen u navedenim intervalima
	

	Plan KSU sadrži neke obavezne elemente 

	Plan KSU na nivou škole je obavezan


Izvor: Eurydice.
Planiranje KSU dio je razvojnog plana škole u 22 obrazovna sistema. To je poseban dokument samo na Kipru i u Ujedinjenom Kraljevstvu (Škotska). U flamanskoj zajednici Belgije, škole obično uključuju planiranje KSU u razvojni plan škole, iako to nije statutorna obaveza. 

U nekoliko zemalja (Bugarskoj, Litvaniji, Ujedinjenom Kraljevstvu (Engleska i Sjeverna Irska), Bosni i Hercegovini, Lihtenštajnu i Norveškoj), regulative ili drugi politički dokumenti ne navode koliko često određeni planovi KSU treba da budu ažurirani. U drugim zemljama, planovi KSU se obično izrađuju svake godine. Izuzeci su Italija i Ujedinjeno Kraljevstvo (Vels), gdje se planovi KSU rade svake tri godine, a u Crnoj Gori svake druge godine.  

U osam obrazovnih sistema, nadležni organi vlasti navode određene elemente koje školski planovi KSU moraju uključivati kao što su spisak planiranih aktivnosti KSU, rezultati, vremenski okvir i budžet.
U francuskoj zajednici Belgije, planovi KSU moraju navesti ciljeve aktivnosti obuke i način na koji su oni povezani sa školskim projektom. 

U Italiji, trogodišnji plan mora da kombinuje potrebe škole i pojedinih nastavnika sa nacionalnim prioritetima vezanim za razvoj sistemskih vještina (npr. Školska autonomija, evaluacija, inovativna nastava), vještine za 21. vijek (npr. strani jezici, digitalne vještine, učenje u školi i na radnom mjestu) i vještine za inkluzivno obrazovanje.
Na Kipru, organi vlasti na najvišem nivou regulišu trajanje i učestalost aktivnosti KSU koje škole moraju ponuditi i uključiti u svoje planove KSU.

U Mađarskoj, školski planovi KSU navode formalne univerzitetske predmete i druge aktivnosti koje treba obezbijediti, odobreni budžet i plan za zamjenu nastavnika koji učestvuju u KSU. Plan KSU ažurira se godišnje u skladu sa petogodišnjim programom. Cjelokupno školsko osoblje mora biti uključeno u proces razvoja i odobriti plan KSU.

U Poljskoj, obavezni elementi odnose se na plan KSU za individualne nastavnike i specifikacije koje moraju biti uključene u zavisnosti od njihovog statusa i tipa ugovora u smislu kompetencija, vještina i znanja. Pojedinačni planovi KSU uzimaju se u obzir u razvojnom planu škole. 

U Ujedinjenom Kraljevstvu (Škotska), plan KSU mora sadržati relevantne elemente plana unaprjeđenja škole i razvojne potrebe identifikovane od strane nastavnika. Stručni pregled i razvojni proces istražuje a posteriori uticaj obuke KSU na praksu nastavnika. 
U Bivšoj  Jugoslovenskoj Republici Makedoniji, plan KSU integrisan je u godišnji plan rada i mora pratiti odgovarajuće smjernice. Plan KSU mora se odnositi na pet oblasti: potrebe i prioritete, aktivnosti, lični stručni razvoj, horizontalno učenje i timski rad i atmosferu u školi.

U Crnoj Gori, na osnovu kataloga KSU koji objavljuje Nacionalni savjet za obrazovanje, škole moraju da pripreme dvogodišnji plan KSU u kome navode ciljeve, aktivnosti potrebne da bi se ostvario svaki cilj, ciljne grupe, vremenski okvir, odgovornu osobu i indikatore za mjerenje uspjeha.
3.2.3.
Nivoi vlasti nadležni za definisanje potreba i prioriteta KSU
U velkoj većini evropskih zemalja, škole igraju važnu ulogu u donošenju odluka o potrebama i prioritetima stručnog usavršavanja nastavnika. U zemljama gdje je plan KSU na nivou škole obavezan, škole su obično odgovorne za donošenje odluke o tome koja obuka je potrebna. Pri tome, one mogu pratiti opšte smjernice i prioritete utvrđene od strane organa vlasti nadležnih za obrazovanje, ili mogu konsultovati same nastavnike, ili djelovati u konsultaciji sa organizacijama koje predstavljaju nastavnike. U većini slučajeva KSU je suštinski vezan za razvojni plan škole. U zemljama gdje planiranje KSU na nivou škole nije obavezno, škole,obično, imaju aktivnu ulogu u definisanju potreba KSU. Uopšteno gledano, škole su uključene u definisanje potreba i prioriteta KSU u 37 obrazovnih sistema (vidjeti sliku 3.7). Njihova uloga u procesu varira od zemlje do zemlje i vezana je za uključenost drugih nivoa vlasti (npr. organa vlasti na najvišem nivou i opština). 

U 30 obrazovnih sistema, organi vlasti nadležni za obrazovanje na najvišem nivou nadležni su za definisanje potreba i prioriteta KSU, mada ova nadležnost u samo  četiri sistema (u Grčkoj, Hrvatskoj, Letoniji i Turskoj) spada isključivo u nadležnost organa vlasti na najvišem nivou. U preostalih 26 obrazovnih sistema, organi vlasti na najvišem nivou dijele ovu nadležnost sa lokalnim institucijama i/ili školama. Učešće različitih nivoa varira u različitim zemljama, kako je opisano u daljem tekstu.

U Irskoj i Francuskoj, statutorna tijela koja zavise od organa vlasti nadležnih za obrazovanje na najvišem nivou uključena su na lokalnom nivou.

U Irskoj, Obrazovni centri organizuju realizaciju nacionalnih programa stručnog usavršavanja nastavnika na lokalnom nivou u ime Odjeljenja za obrazovanje i vještine. Na zahtjev, ovi centri takođe organizuju konkretne programe za nastavnike, menadžment škola i roditelje na lokalnom nivou. 

U Francuskoj, organi vlasti nadležni za obrazovanje na najvišem nivou utvrđuju prioritete politike u Nacionalnom planu obuke (Plan national de formation). Zatim ove prioritetne oblasti razvijaju academies – glavne administrativne oblasti Ministarstva obrazovanja – uzimajući u obzir njihove potrebe i prioritete. 

Slika 3.7: Nivo vlasti odogovoran za definisanje potreba i prioriteta KSU 
u osnovnom i opštem srednjem obrazovanju (ISCED 1-3), 2016/17.g.

	Izvor: Eurydice.


U 16 drugih obrazovnih sistema, škole daju doprinos procesu identifikovanja potreba i prioriteta KSU zajedno za organima vlasti na najvišem nivou. Škole mogu biti uključene na razne načine:

· Pristup odozgo prema dolje: prilikom izrade svojih planova KSU, škole slijede opšte smjernice i prioritete utvrđene od strane organa vlasti nadležnih za obrazovanje i uzimaju u obzir sopstvene prioritete i potrebe (Bugarska, Italija, Kipar, Bivša Jugoslovenska Republika Makedonija i Srbija). 

· Pristup odozdo prema vrhu: ne postoje formalne procedure da bi škole i nastavnici mogli da usmjere svoje potrebe i prioritete prema organima vlasti na najvišem nivou (Španija, Mađarska, Malta, Rumunija, Albanija i Bosna i Hercegovina). 

· Pristup dva nivoa: škole mogu samostalno odlučiti o sopstvenim prioritetima i aktivnostima KSU pored onih koje nude relevantni organi vlasti nadležni za obrazovanje (flamanska zajednica Belgije, Luksemburg, Slovenija, Lihtenštajn i Švajcarska). 

U osam drugih obrazovnih sistema, proces definisanja potreba i prioriteta KSU uključuje najviši, lokalni i školski nivo. U Njemačkoj i Austriji, organi vlasti nadležni za obrazovanje na najvišem nivou definišu prioritetne oblasti, koje implementiraju institucije obuke nezavisne od vlade na regionalnom i lokalnom nivou; škole, takođe, mogu organizovati sopstvene aktivnosti KSU. U Portugalu, Finskoj, Ujedinjenom Kraljevstvu (Škotska), Crnoj Gori i Norveškoj, pored onih o kojima se donose odluke na najvišem nivou, konkretni prioriteti i aktivnosti mogu biti definisani na lokalnom i školskom nivou. U francuskoj zajednici Belgije, lokalne vlasti nadležne za obrazovanje i škole (nakon što urade svoje školske planove KSU i one za pojedine nastavnike) usmjeravaju svoje potrebe za obukom i predloge prioritetnih oblasti organima vlasti nadležnim za obrazovanje na najvišem nivou.
U drugoj grupi zemalja, lokalni organi vlasti i škole su nadležni za određivanje potreba i prioriteta KSU. Ovo je slučaj u Danskoj, Holandiji i Švedskoj.
Najzad, regulative sa najvišeg nivoa predviđaju da se potrebe i prioriteti KSU definišu od strane samih škola i nastavnika u 10 obrazovih sistema (njemačka zajednica Belgije, Češka Republika, Estonija, Litvanija, Poljska, Slovačka, Ujedinjeno Kraljevstvo (Engleska, Vels i Sjeverna Irska) i Island). U nekim slučajevima, nadležni su uglavnom školski organi upravljanja, mada oni uzimaju u obzir individualne planove i samoevaluciju nastavnika (npr. Češka Republika, Estonija i Poljska). U Ujedinjenom Kraljevstvu (Sjeverna Irska), u fokusu su uglavnom individualni nastavnici koji, u svojoj godišnjoj ocjeni, moraju da se saglase sa nadležnim menadžerima o ciljevima KSU, planiranim aktivnostima i očekivanim rezultatima. 

3.2.4.
Podsticaji za promovisanje učešća nastavnika u KSU
Napredovanje u karijeri i povećanje plate najčešći su podsticaji među evropskim zemljama za podsticanje učešća nastavnka u KSU. U 14 zemalja sa sistemima karijera na više nivoa, aktivnosti KSU neophodne su za napredak u naredni nivo karijere (vidjeti sliku 3.8). U tri od ovih zemalja, neophodno je ostati na određenom nivou karijere (Mađarska, Slovačka (
) i Crna Gora). U preostale dvije zemlje, KSU je jedan od elemenata koji se uzima u obzir u odlukama o unapređenju (Bugarska i Kipar). U nekim od ovih zemalja, moguće je i dobijanje nadoknade ili povećanja plate za obavljanje aktivnosti KSU u okviru istog nivoa karijere (Slovenija i Slovačka). 

Slika 3.8: Podsticaji definisani od strane organa vlasti na najvišem nivou kako bi se podstakli nastavnici da učestvuju u KSU u osnovnom i opštem srednjem obrazovanju (ISCED 1-3), 2016/17.g.

	Da bi se omogućilo povećanje plate 

	Desno
ISCED 2 i 3
	(
	Lokalna ili školska autonomija
	(
	KSU nije povezano sa ovim aktivnostima 


Izvor: Eurydice.

Napomene za pojedine zemlje
Njemačka: KSU je jedan element koji se razmatra za unapređenje u viši nivo karijere za nastavnike kvalifikovane da predaju na višem srednjem nivou (ISCED 3).

Švedska: KSU spada u oblast školske autonomije. Međutim, Nacionalna agencija za obrazovanje nudi KSU akreditovanim nastavnicima koji predaju određene predmete ili u određenim razredima za koje nemaju potrebne kvalifikacije. 
Ujedinjeno Kraljevstvo (SCT): Opšti savjet za nastavu Škotske potvrđuje registraciju nastavnika svakih pet godina kao dio procesa Profesionalne nadgradnje. Ova akreditacija zasnovana je na dogovorenoj evidenciji profesionalnog učenja nastavnika, uključujući obavezne sate KSU, i zahtijeva se za sve nastavnike.

U tri zemlje sa stukturom karijere na jednom nivou, KSU je preduslov za povećanje plate (Španija, Austrija i Bosna i Hercegovina). U drugih pet, KSU se razmatra u donošenju odluka o povećanju plata (Češka Republika, Grčka, Portugal, Lihtenštajn i Norveška). U nekim slučajevima, konkretno KSU se zahtijeva samo u određenom trenutku karijere nastavnika (npr. da bi prešli u najvišu platnu grupu u Češkoj Republici ili da bi dobili dodatnu platu za šest godina službe (sexenios) u Španiji). 

U 17 zemalja, KSU je neophodno da bi se preuzele dodatne odgovornosti, koje mogu da nose i finansijski podsticaj. Ove dužnosti mogu se odnositi, na primjer, na upravljačke pozicije, koordinaciju predmeta, mentorstvo, karijernu orjentaciju i savjetodavne uloge. 

U Češkoj Republici, nastavnici mogu dobiti posebne nadoknade ako rade kao ICT koordinatori ili razvijaju nove obrazovne programe, a za obavljanje ovih zadataka potrebno je konkretno KSU. 

U Austriji, nastavnici koji preuzimaju dodatne odgovornosti kao što su obrazovno savjetovanje, mentorstvo ili koordinacija karijerne orjentacije moraju imati završenu relevantnu obuku, a za obavljanje ovih dužnosti dobijaju i nadoknadu. 

U Danskoj, Holandiji, Finskoj i Švedskoj, odluku o podsticajima za učešće u KSU donose lokalne vlasti i škole. 

3.2.5.
Mjere za omogućavanje učešća nastavnika u aktivnostima KSU
Pored ovih podsticaja za promovisanje angažovanja nastavnika u KSU, u svim evropskim zemljama postoje dodatne mjere koje imaju za cilj da uklone barijere za učešće. Ove mjere podrške mogu biti finansijske prirode (npr. besplatni kursevi, finansiranje škola ili grantovi za nastavnike). Mogu biti ne-finansijske prirode kao što su opcija pohađanja kurseva za vrijeme radnog vremena ili neplaćeno odsustvo za učenje. 

Slika 3.9: Mjere kojima se omogućava učešće u aktivnostima KSU 
u osnovnom i opštem srednjem obrazovanju (ISCED 1-3) u skladu sa regulativama sa najvišeg nivoa, 2016/17.g.

Izvor: Eurydice.

Napomene za pojedine zemlje
Švajcarska: Mjere podrške variraju od kantona do kantona. 

Kao što slika 3.9 pokazuje, u svim evropskim zemljama, kursevi stručnog usavršavanja nastavnicima su dostupni besplatno. Ovi kursevi mogu biti dio programa ili organizovani ili podržani od strane relevantnih organa vlasti nadležnih za obrazovanje, organizacija za obuku pod njihovom kontrolom ili drugih provajdera. Pojedine škole mogu, takođe, organizovati sopstvene kurseve i pružiti ih besplatno svom nastavnom osoblju. 

U većini zemalja, organi vlasti nadležni za obrazovanje (često putem sopstvenih organizacija za obuku) drže kurseve, ili pokrivaju troškove održavanja kurseva u skladu sa utvrđenim prioritetnim oblastima KSU. Lokalni organi vlasti mogu, takođe, pružati besplatne kurseve kako bi se odgovorilo na određene potrebe. U četiri obrazovna sistema, besplatni kursevi, uglavnom, se nude od strane opština ili školskih provajdera (Danska, Holandija, Švedska i Ujedinjeno Kraljevstvo (Škotska). U Finskoj, ne samo školski provajderi već i univerziteti i privatne kompanije mogu da se prijave za državna sredstva za pokrivanje troškova aktivnosti KSU vezanih za prioritete obrazovne politike. U tri zemlje, troškovi učešća nastavnika u kursevima KSU pokrivaju se iz budžeta škole (Bugarska, Češka Republika i Poljska). 

Pored besplatnih kurseva, u 28 obrazovnih sistema, škole su takođe subvencionisane od strane organa vlasti za pružanje aktivnosti KSU.

Nastavnici mogu pohađati aktivnosti KSU za vrijeme radnog vremena u 36 obrazovnih sistema, obično pod određenim uslovima (npr. ograničeni broj sati uz saglasnost rukovodioca škole ili kada nastavnici nemaju nastavne obaveze). U 10 od ovih sistema, škole dobijaju sredstva od organa vlasti za pokrivanje troškova zamjene nastavnika koji pohađaju aktivnosti KSU (flamanska zajednica Belgije, Irska, Mađarska, Holandija, Austrija, Poljska, Ujedinjeno Kraljevstvo (Škotska), Bivša Jugoslovenska Republika Makedonija, Lihtenštajn i Norveška). 

U većini evropskih zemalja postoje dodatne mjere koje takođe imaju za cilj uklanjanje barijera za učešće u KSU, kao što su pokrivanje putnih troškova, jednokratne nadoknade, individualni grantovi, odsustva i slobodno vrijeme. U 27 obrazovnih sistema, putni troškovi nastavnika su pokriveni, posebno kada je učešće u KSU obavezno. U 16 obrazovnih sistema, nastavnici mogu dobiti dodatna sredstva za pokrivanje troškova KSU (npr. troškovi upisa, smještaja, materijala za učenje) ili se prijaviti za grant. Nastavnicima mogu platiti odsustvo radi studija ili slobodno vrijeme u 16 obrazovnih sistema. Na primjer:

u frencuskoj zajednici Belgije, nastavnici osnovne škole mogu godišnje do pet dana da budu oslobođeni nastave za dobrovoljnu obuku (tj. pored dana za obaveznu obuku). U srednjem obrazovanju, nastavnici mogu godišnje biti do tri dana oslobođeni nastave  za dobrovoljnu obuku. Ne postoje ograničenja za dobrovoljnu obuku u danima kada nastava nije planirana na oba nivoa obrazovanja. 

U Češkoj Republici, nastavnici imaju pravo na 12 plaćenih slobodnih radnih dana po akademskoj godini za učešće u KSU. Putni i drugi troškovi za učešće u obaveznom KSU su pokriveni.

U Irskoj, nastavnici osnovnog obrazovanja koji prate ljetnje kurseve mogu dobiti dodatne dane odmora. 

U Grčkoj, nastavnici mogu da se prijave za stipendiju za odsustvo, kao i za neplaćeno odsustvo (do četiri godine) da bi završili postdiplomske studije. 

U Španiji, organi vlasti nadležni za obrazovanje nude finansijsku pomoć nastavnicima za aktivnosti obuke koje nisu besplatne. Nastavnici takođe mogu da se prijave za neplaćeno odsustvo pod uslovima koje utvrđuju autonomne zajednice. 

U Francuskoj, nastavnici dobijaju 20 sati vremenskog kredita godišnje (Droit individuel à la formation) za aktivnost obuke, mimo onih koje su uključene u Plan treninga u Académies’ (Plan académique de formation). Ova obuka se ne može realizovati tokom nastave, a nastavnici se mogu prijaviti za nadoknadu za obuku koja iznosi 50 % njihove zarade po satu ako se obuka realizuje tokom praznika. Nastavnici mogu, takođe, zatražiti odsustvo u trajanju do tri godine. Tokom prve godine primaju 85 % svoje plate.

U Italiji, nastavnici dobijaju elektronsku kartu sa EUR 500 godišnje koju treba da koriste za KSU (knjige, multimedijsku podršku, kurseve, itd.) i imaju pravo na 150 sati plaćenog odsustva. 

U Norveškoj, nastavnici mogu da se prijave za stipendiju u iznosu do 110 000 norveških kruna kako bi stekli do 30 kredita KSU ili da bi dobili odsustvo sa posla do 37.5 % punog radnog vremena, a u cilju sticanja ovih kredita. Nastavnici mogu dobiti plaćeno odsustvo na dan/e ispita, i dva dodatna dana prije svakog ispita.  

3.3.
Podrška specijalista za nastavnike koji rade 
Konkretna podrška je od suštinskog značaja ako nastavnici treba da se efektivno bave okolnostima punim izazova i sve kompleksnijim zadacima u današnjim školama. U ovom dijelu istražuje se podrška koju nastavnici širom Evrope dobijaju kako bi radili sa učenicima s opštim poteškoćama u učenju (tj. onima koje nisu direktno vezane za određeno specifično fizičko, senzorno ili intelektualno oštećenje – vidjeti Glosar). Takođe istražuje pomoć koja se pruža nastavnicima kako bi se bavili ličnim/zdravstvenim pitanjima i interpersonalnim odnosima i za unapređenje njihove stručne prakse.
3.3.1.
Specijalistička podrška nastavnicima za rad sa učenicima koji imaju opšte poteškoće sa učenjem
Profesionalni specijalisti za pružanje podrške nastavnicima koji rade sa učenicima s opštim poteškoćama u učenju pomenuti su u regulativama organa vlasti na najvišem nivou u svim evropskim zemljama izuzev Rumunije i Turske.
Tip specijalističke podrške najčešće preporučen od strane obrazovnih organa vlasti na najvišem nivou je ona koju pružaju psiholozi obrazovanja. Trideset devet obrazovnih sistema nudi ovu vrstu podrške- obično na svim obrazovnim nivoima (vidjeti sliku 3.10). U Letoniji, međutim, ovaj vid podrške obično je dostupan samo u srednjem obrazovanju, dok se u Danskoj i na Islandu, zvanične preporuke odnose samo na osnovno i niže srednje obrazovanje. 

Nastavnici mogu dobiti podršku od obrazovnog kadra koji ima iskustva u bavljenju opštim poteškoćama sa učenjem u 29 obrazovnih sistema. U osam zemalja, zvanična preporuka se ne odnosi na sve obrazovne nivoe. U Francuskoj, Luksemburgu i na Malti, podrška je obično dostupna samo u osnovnom obrazovanju; u Letoniji, samo u nižem srednjem obrazovanju; u Danskoj, Njemačkoj, Austriji i Švajcarskoj, ponuda se ne odnosi na više srednje obrazovanje.

Takođe, u 29 obrazovnih sistema, nastavnici imaju podršku terapeuta za govor i jezik. U nekim slučajevima, zvanične preporuke odnose se samo na osnovno obrazovanje (francuska zajednica Belgije, Austrija i Portugal), ili na osnovno i niže srednje obrazovanje (Danska, Letonija, Luksemburg i Island).
Sveukupno gledano, u 22 obrazovna sistema, nastavnici računaju na podršku sve tri prethodno pomenute vrste specijalista (tj. obrazovni psiholozi, obrazovni kadar sa iskustvom u bavljenju opštim poteškoćama sa učenjem i terapeuti za govor i jezik). 

Slika 3.10: Podrška stručnjaka za nastavnike koji rade sa učenicima s opštim poteškoćama u učenju 
u osnovnom i opštem srednjem obrazovanju (ISCED 1-3) u skladu sa regulativama organa vlasti na najvišem nivou, 2016/17.g.
	
	[image: image78.png]'

0999

80 008 008

(]]of

080990(0( |88 9098 & (9999

88008 8010 | 91 (808 & 000888 00008 §

9880 ¢ 09

$990(4880808 §100080ROD 80O S40N BRONIFoNS

fr
BE BE BE BG (Z DK DE EE IE EL ES FR HR





	Obrazovni psiholozi
	

	Obrazovno osoblje koje ima iskustva sa bavljenjem opštim poteškoćama u učenju
	

	Terapeuti za govor i jezik
	

	Nastavnici specijalizovani za čitanje
	

	Nastavnici specijalizovani za matematiku
	

	Ostali
	

	
	

	
	


	Lijevo
ISCED 1
	[image: image79.png]



	Desno
ISCED 2 and 3
	[image: image80.png]



	Samo ISCED 2 
	(
	Školska autonomija

	
	
	
	
	
	(
	Ne postoje regulative na najvišem nivou


Izvor: Eurydice.
Podrška koju pružaju nastavnici specijalizovani za čitanje i matematiku manje je uobičajena i dostupna je nastavnicima na sva tri nivoa obrazovanja samo u Poljskoj i Ujedinjenom Kraljevstvu. Na Malti i u Portugalu, nastavnici imaju pristup ovoj vrsti podrške samo u osnovnom obrazovanju, a u njemačkoj zajednici Belgije, samo u srednjem obrazovanju. U Danskoj, preporuke se ne odnose na više srednje obrazovanje, jer se organizacija dogovara na lokalnom nivou. Podrška nastavnika specijalizovanih za čitanje takođe se pruža na Islandu a, na nivou osnovnog obrazovanja, u Norveškoj, i od strane nastavnika specijalizovanih za matematiku na nižem srednjem nivou u Srbiji. 

U 15 obrazovnih sistema, nastavnici učenika s opštim poteškoćama u učenju mogu takođe dobiti podršku drugih stručnjaka kao što su pedagozi, nastavnici jezika za one koji govore druge jezike, mentori za učenje, službenici za pomoć, socijalni radnici ili radnici koji pružaju usluge zdravstvene zaštite. 

Podrška specijalista može biti pružena na različite načine:

· Služba u školi: specijalisti su locirani u školi (Španija, Francuska, Hrvatska, Letonija, Austrija, Slovenija, Albanija, Bosna i Hercegovina i Srbija). Broj profesionalnih specijalista može zavisiti od veličine škole i potreba specifičnih za školu.
· Zajednička služba za klaster škola: profesionalni specijalisti rade u centru (ili školi) ili za eksternu organizaciju koja je odgovorna za pružanje ove službe podrške klasteru škola (francuska i njemačka zajednica Belgije, Irska, Grčka, Kipar, Luksemburg, Mađarska, Malta, Portugal, Slovačka i Švajcarska). 
· Služba u školi i zajednička služba: oba oblika podrške dostupna su u zavisnosti od škole i/ili tipa specijalista (Njemačka, Estonija, Italija, Litvanija, Poljska i Island).
U pet obrazovnih sistema, lokalni organi vlasti i škole donose odluku o organizaciji službe podrške (Danska, Holandija, Finska, Švedska i Norveška). U Italiji, na školama je da odluče da li će i kako pružati ove službe podrške. 

3.3.2.
Podrška za lična i stručna pitanja
U većini evropskih zemalja, nastavnici mogu  dobiti savjete i podršku za bavljenje ličnim/zdravstvenim pitanjima, za upravljanje interpersonalnim odnosima ili za razvoj i unapređenje stručne prakse. 

Podrška za upravljanje interpersonalnim odnosima kao što su konflikti u koje su uključeni učenici, roditelji i/ili kolege je najčešći oblik. Dostupna je nastavnicima u 32 obrazovna sistema (vidjeti sliku  3.11). U 22  od njih, nastavnici mogu dobiti i podršku za lična pitanja vezana za, na primjer, promjene u njihovim ličnim/porodičnim situacijama ili u vezi pitanja mentalnog zdravlja. Isto se odnosi na Italiju. Obje vrste podrške mogu biti pružene od strane organa vlasti nadležnih za obrazovanje ili na lokalnom ili školskom nivou u zavisnosti od zemlje. 

Slika 3.11: Podrška za bavljenje ličnim, interpresonalnim i stručnim pitanjima 
u osnovnom i opštem srednjem obrazovanju (ISCED 1-3) u skladu sa regulativom organa vlasti na najvišem nivou, 2016/17.g.

Izvor: Eurydice.
Objašnjenje
Interpersonalni odnosi: Podrška za regulisanje odnosa na radnom mjestu uključujući rješavanje interpersonalnih konflikata koji se tiču učenika, roditelja i/ili kolega (npr. disciplinska pitanja sa učenicima).

Lična/zdravstvena pitanja: Podrška za bavljenje pitanjima privatne prirode (npr. promjene u ličnim/porodičnim okolnostima) ili zdravstveni problem uključujući pitanja mentalnog zdravlja.
Profesionalna pitanja: Konkretna podrška za pojedine nastavnike u razvoju i unapređenje njihove stručne prakse (isključujući aktivnosti KSU).

U jednoj grupi zemalja, organi vlasti nadležni za obrazovanje nude ovu pomoć bilo direktno nastavnicima na zahtjev (Mađarska, Malta i Lihtenštajn) ili podržavaju opštu službu kako bi je ona pružala (Irska, Francuska i Luksemburg). U Španiji, službu nude neke autonomne zajednice.

U Francuskoj, nastavnici mogu dobiti konkretnu podršku za lična pitanja i interpersonalne odnose od academies, a i od mreže Prevencija, pomoć i praćenje (Prévention, Aide et Suivi), zajedničkog partnerstva organa vlasti nadležnih za obrazovanje i sistema zdravstvenog osiguranja.
U Irskoj, Strategija medicine rada je resurs za podršku zaposlenima koja promoviše njihovo zdravlje na radnom mjestu uključujući Pomoć za zaposlene i Službe za radno zdravlje. Služba za pomoć zaposlenima pruža nastavnicima i članovima njihove uže porodice pristup povjerljivim savjetodavnim službama i pomaže im da se izbore sa ličnim i pitanjima vezanim za posao. 
U Ujedinjenom Kraljevstvu (Engleska, Vels i Sjeverna Irska), van škole, dobrotvorno Partnerstvo za podršku obrazovanju takođe  je posvećeno unapređenju zdravlja i dobrostanja cjelokupne radne snage putem telefonske linije za podršku, resursa za onlajn podršku, ugovorenih programa obuke, kampanja i istraživanja. 

Druga grupa uključuje zemlje gdje je podrška nastavnicima za interpersonalne odnose i/ili lična pitanja  organizovana na lokalnom ili školskom nivou. U francuskoj zajednici Beglije, Njemačke (većina Länder), Švajcarske i Islanda, ova podrška je dostupna od strane eksternih provajdera. U Danskoj (osnovno i niže srednje obrazovanje), Italiji, Ujedinjenom Kraljevstvu (Škotska) i Bivšoj Jugoslovenskoj Republici Makedoniji, može biti ponuđena od strane škole ili organa lokalne uprave u zavisnosti od opštine. U preostalim obrazovnim sistemima, pružaju je psihološke ili savjetodavne službe u školi (Litvanija, Austrija, Slovenija, Albanija, Crna Gora i Srbija), rukovodilac škole (Bugarska, Kipar i Ujedinjeno Kraljevstvo (Engleska, Vels i Sjeverna Irska)) ili osoblje koje se bavi interpersonalnim konfliktima (obučeni nastavnici u Češkoj Republici i interdisciplinarni timovi u Portugalu). U Grčkoj, pomoć nastavnicima za interpersonalne odnose i lična pitanja nudi škola uz podršku školskih savjetnika kada je to potrebno. U Holandiji, Finskoj i Švedskoj, škole provajderi moraju da stave na raspolaganje stručnjaka za radno zdravlje koji pružaju podršku nastavnicima u ličnim pitanjima; provajderi imaju autonomiju u odlučivanju o tome kako da organizuju podršku za interpersonalne odnose sa drugim kolegama, učenicima i roditeljima. 

Pored podrške za interpersonalne odnose i lična pitanja, nastavnici mogu  dobiti podršku za razvijanje i unapređenje svoje stručne prakse. Ovo je slučaj u 26 obrazovnih sistema. Ova podrška odnosi se na konkretne smjernice i pomoć koju nastavnici mogu da dobiju da bi razvili određene vještine ili se bavili određenim izazovima. Isključuje mentorstvo i KSU (vidjeti djelove 3.1 i 3.2).
U 10 obrazovnih sistema, ovu podršku pružaju Ministarstvo obrazovanja (Luksemburg i Lihtenštajn) ili pedagoški instituti/instituti za obrazovanje i obuku (Njemačka, Španija, Francuska, Mađarska, Slovenija, Bosna i Hercegovina, Švajcarska i Lihtenštajn) izvan škole. U tri od ovih zemalja, nastavnici mogu takođe dobiti podršku vršnjaka u svojoj školi (od ‘Magistara nastavnika’ u Mađarskoj i od ekspertskih grupa u Sloveniji i Bosni i Hercegovini). 

U Španiji, Timovi za pružanje smjernica su multidisciplinarne službe koje podržavaju razvoj stručnih kompetencija nastavnika kako bi se bavili raznovrsnošću i opštim poteškoćama u učenju u osnovnom obrazovanju. Srednje škole obično imaju sopstvena odjeljenja za usmjeravanje. Obrazovni resursi takođe su dostupni na veb sajtu Nacionalnog instituta za obrazovne tehnologije i obrazovanje nastavnika i Nacionalnog centra za obrazovne inovacije i istraživanje. Nekoliko autonomnih zajednica su takođe razvile sopstvene portale sa centrima za onlajn resurse i mreže nastavnika. 

U preostalih 16 obrazovnih sistema, služba je organizovana na nivou škole. Na Malti i u Portugalu, pruža se za klaster škola. U Holandiji i Ujedinjenom Kraljevstvu (Škotska), škole imaju autonomiju da odluče kako da je organizuju. U drugim zemljama, u školi ovu podršku nude stručni specijalisti (Estonija, Hrvatska, Crna Gora i Srbija), kvalifikovani nastavnici (Poljska, Bivša Jugoslovenska Republika Makedonija i Norveška) ili rukovodioci škola (Ujedinjeno Kraljevstvo (Engleska, Vels i Sjeverna Irska)). 

U Italiji, regulative na najvišem nivou pružaju podršku kolegama u školama i mrežama škola, koja može biti pružena od strane profesionalnih specijalista, kvalifikovanih nastavnika i rukovodilaca škola. Trogodišnji Nacionalni plan za digitalno obrazovanje (Piano Nazionale Scuola Digitale), koji ima za cilj unapređenje digitalnih kompetencija nastavnika i učenika, promoviše ulogu 'digitalnih animatora' u školama. 

U Poljskoj, podršku nastavnicima za razvoj njihovih profesionalnih kompetencija pružaju takozvani 'metodološki savjetnici', koji su odgovorni za savjetovanje nastavnika i nastavničkih savjeta o procesu učenja, materijalima za podršku, sadržaju nastavnog plana i programa, metodološkim vještinama i novim inicijativama u nastavi, kroz individualizovane savjete, radionice, obuku na radnom mjestu i mreže.

poglavlje 4: razvoj karijere
U ovom poglavlju istražuju se mogućnosti za razvoj karijere koje su dostupne kvalifikovanim nastavnicima koji rade. U ovom dokumentu razvoj karijere razmatra se kako u pogledu napretka kroz različite nivoe strukture karijere, tako i u pogledu napredovanja u smislu iskustva stečenog kroz preuzimanje dodatnih odgovornosti. U poglavlju se takođe razmatra pružanje smjernica kako bi se nastavnicima pomoglo da napreduju kroz sistem i ispituju okviri kompetencija koji su u temelju strukture kariijere.  

Dobri izgledi za napredovanje u karijeri mogu biti značajan faktor koji može pomoći nastavnicima da ostanu motivisani tokom cijele karijere. To ih podstiče da razvijaju vještine koje su im potrebne da bi išli u korak sa obrazovnim okruženjem koje se mijenje i da nastave da pružaju kvalitetnu nastavu učenicima. 

Prvi dio ovog poglavlja istražuje vrste struktura karijere koje postoje u evropskim zemljama – ispitujući da li postoji formalna struktura, i, gdje je to slučaj, kakav je proces prelaska na sljedeći nivo. 

U drugom dijelu istražuju se mogućnosti da nastavnici prošire svoja iskustva. Razmatraju se različite uloge i odgovornosti koje nastavnici mogu imati pored nastave kao što su mentorstva, koordinacija predmeta ili upravljanje školskim aktivnostima. 
U trećem dijelu razmatraju se smjernice koje nastavnicima pomažu da upravljaju svojom karijerom. To su mjere podrške direktno vezane za razvoj karijere. U dijelu 3.3. analizira se pedagoška i psihološka podrška.
Nijedno ispitivanje razvoja karijere ne može biti kompletno bez razmatranja pitanja da li ono postoji u okviru zvaničnog okvira kompetencija. U posljednjem dijelu se stoga razmatra kako se kompetencije nastavnika definišu od strane organa vlasti na najvišem nivou i kako se one koriste u odnosu na napredovanje nastavnika kroz različite faze njihove karijere. 

4.1.
Struktura karijere za nastavnike
Opšte je prihvaćena činjenica da je kvalitet nastave jedan od ključnih faktora u osiguravanju pozitivnih obrazovnih ishoda za učenike. Stoga je važno da nastavnici budu u stanju da nastave da razvijaju i unapređuju svoje vještine tokom cijele karijere i, što je najvažnije, da ostanu motivisani da predaju. Nekoliko elemenata može imati ulogu u ovom smislu, kao što je KSU (vidjeti Dio 3.2), ocjenjivanje koje ima smisla i sistemi ocjenjivanja (vidjeti Poglavlje 5), saradnja između nastavnika i dobri izgledi za karijeru. 

U ovom dijelu analiziraju se mogućnosti koje postoje za kvalifikovane nastavnike da napreduju do viših nivoa u strukturi karijere i da istovremeno zadrže određeni stepen odgovornosti za nastavu. To pokazuje obrazovne sisteme gdje je struktura karijere jednolinijska (na jednom nivou) ili hijerarhijska (na više nivoa).  Za one sa strukturama karijere na više nivoa, istražuje se veza između unapređenja u viši nivo karijere i povećanja plate, kao i zahtjevi za unapređenje i nivo nadležnosti na kojem se donose odluke o unaprjeđenjima. 

Razmatraju se samo unapređenja na pozicije na kojima se i dalje imaju obaveze u nastavi. Na primjer, unapređenje na rukovodeće mjesto gdje je uloga isključivo administrativna je unapređenje nastavnika na menadžersku ili administrativnu poziciju koja ne uključuje sate u nastavi. 
4.1.1.
Vrste struktura karijere i napredovanje
‘Struktura karijere’ u ovom tekstu se definiše kao prepoznat put napredovanja u okviru posla ili profesije. Strukture karijere mogu imati jedan ili više nivoa:

· U strukturama karijere na više nivoa, nivoe obično defniše set kompetencija i/ili odgovornosti. U okviru strukture karijere na više nivoa, različiti nivoi karijere strukturirani su u smislu rastuće kompleksnosti i veće odgovornosti. Platna skala može biti vezana za strukturu karijere, ali nije determinantna karakteristika.

· Strukture karijere sa samo jednim nivoom u ovom izvještaju se nazivaju “jednolinijske strukture karijere”. Može se koristiti platna skala, ali je obično vezana za godine provedene u službi i ponekad za učinak. Jednolinijska struktura karijere omogućava nastavniku da proširi svoje iskustvo ili da preuzme dodatne zadatke ili odgovornosti.

U nekoliko zemalja, inicijalna plata nastavnika varira prema nivou kvalifikacije u fazi zapošljavanja. Kada nastavnik ima nivo kvalifikacije – ili u nekim slučajevima broj kredita – veći od minimalno zahtijevanog, inicijalna plata koja mu je dodijeljena je iznad minimuma. Dalje, dok je u službi, nastavnik može dobiti i povećanje plate za sticanje višeg nivoa kvalifikacije (npr. doktorata). Međutim, ova uvećanja se u ovom dokumetu ne smatraju unapređenjima u okviru strukture karijere na više nivoa. 
Slično tome, dobijanje drugačijeg statusa putem različitog tipa konkurentnog ispita se ne smatra unapređenjem.

U Francuskoj, dva glavna konkurentna ispita organizuju se za nastavnike srednjih škola u opštem obrazovanju: certification i agrégation. Agrégation je priznat kao konkurs višeg nivoa, sa višom platnom skalom i manje sati nastave. Nastavnik zaposlen sa certification može kasnije dobiti agrégation, ali je ovo promjena statusa, a ne nivoa karijere.
Jednolinijske i stukture karijera na više nivoa
Slika 4.1 pokazuje da polovina evropskih obrazovnih sistema ima sistem napredovanja zasnovan na strukturi više nivoa, a polovina njih ima jednolinijsku strukturu karijere gdje nastavnici ne mogu da napreduju u više nivoe karijere. Njemačka je jedina zemlja gdje postoje oba tipa karijera, međutim, struktura karijere na više nivoa ograničena je na nastavnike kvalifikovane da predaju na višem srednjem nivou. U Bivšoj Jugoslovenskoj Republici Makedoniji, sistem karijere na više nivoa je nedavno usvojen i trebalo je da bude primijenjen 2016/17. Međutim, zbog ograničenog budžeta novi sistem još uvijek nije implementiran. 

Za obrazovne sisteme sa strukturom karijere na više nivoa, postoji nekoliko vrsta skala (vidjeti Aneks 1). Na primjer:
Na Kipru, tri nivoa karijere u srednjem obrazovanju odgovaraju napredovanju u upravu škole: 1.‘Nastavnik’ (kathigitis), 2.‘Zamjenik direktora’ (boithos diefthintis)’ i 3.‘Zamjenik direktora A' (boithos diefthintis A΄).
U Letoniji, struktura karijere zasnovana je na pet ‘Nivoa kvaliteta’ (kvalitātes pakāpe 1-5). Nastavnici moraju da izaberu ‘Nivo kvaliteta’ u odnosu na koji bi voljeli da budu ocijenjeni. Oni se mogu prijaviti za viši ‘Nivo kvaliteta’ bez obaveze da formalno prođu niže nivoe. 
U Rumuniji, struktura karijere ima četiri različita nivoa koji odražavaju veće iskustvo u nastavi: 1.‘Nastavnik početnik’ (profesor debutant) – koji je završio ION i položio prvi ispit (titularizare) od dva koja su potrebna da bi se smatrali u potpunosti kvalifikovanim nastavnikom –, 2.‘Nastavnik’ (profesor cu definitivare în învățământ), 3. ‘Nastavnik na nivou nastave II’ (profesor gradul II) i 4.‘Nastavnik na nivou nastave I (profesor gradul I). Okvir kompetencija za nastavnike definiše kompetencije koje su potrebne za dva viša nivoa karijere nastavnika. 

U Crnoj Gori, nivoi karijere odražavaju evoluciju u smislu uloga nastavnika: 1.Nastavnik pripravnik’ (nastavnik pripravnik) –  još uvijek nije u potpunosti kvalifikovan – 2. ‘Nastavnik’ (nastavnik), 3.‘Nastavnik mentor’ (nastavnik mentor), 4.‘Nastavnik savjetnik’ (nastavnik savjetnik), 5. ‘Nastavnik viši savjetnik’ (nastavnik viši savjetnik). Najviši nivo je ‘Nastavnik istraživač’ (nastavnik istraživač) ali ovaj nivo karijere može se postići bez postepenog napredovanja, dok god nastavnik zadovoljava kritrijume potrebne za ovaj nivo. 

Slika 4.1: Vrste strukture karijere za kvalifikovane nastavnike kako su definisani od strane organa vlasti na najvišem nivou nadležnim za obrazovanje, osnovno i opšte srednje obrazovanje (ISCED 1-3), 2016/17.g.

Objašnjenje
Unapređenje nastavnika na ne-nastavničku poziciju se ne razmatra (npr. nastavnici dodijeljeni tijelima koja su zadužena za inspekciju, istraživanje ili administraciju nadležnu za obrazovanje). 

Isključene su izmjene koje su rezultat sticanja kvalifikacije/stepena visokog obrazovanja nakon zapošljavanja ili promjene statusa polaganjem drugačijeg konkurentnog ispita. 

Napomene za pojedine zemlje
Njemačka: U nekim Länder, nastavnici nivoa ISCED 1 i 2 mogu biti promovisani u okviru stukture karijere na dva nivoa (razredi A12 i A13). Ova vrsta unapređenja, ograničena na neke Länder, ne uzima se u obzir u ovom izvještaju.

Holandija: Socijalni partneri uspostavljaju okvir za stukturu karijere na više nivoa kroz kolektivne ugovore. Školski odbori su odgovorni za tumačenje i prilagođavanje na nivou škole.
Napredovanje u karijeri i plata 

Kao što slika 4.2 pokazuje, unapređenje u viši nivo strukture karijere vezan je za povećanje plate u većini zemalja sa strukturom karijere na više nivoa (Aneks 1 uključuje indikaciju relativnog povećanja plate u nekim zemljama). U Irskoj, Francuskoj i Letoniji (samo viši nivoi karijere), unaprijeđeni nastavnici ne dobijaju veću platu već određenu naknadu preko njihove plate, u zavisnosti od unaprjeđenja.

Samo u Estoniji i Srbiji unapređenje u viši nivo u strukturi karijere nije vezan za povećanje plate. Međutim, u ovim zemljama, viši nivoi karijere otvaraju put za raznovrsnije zadatke (vidjeti dio 4.2).
Slika 4.2: Odnos između unapređenja u viši nivo u strukturi karijere i povećanja plate, 
osnovno i opšte srednje obrazovanje (ISCED 1-3), 2016/17.g.

Objašnjenje
Za podatke o nivou povećanja, vidjeti Aneks 1. Ovi podaci nisu usklađeni i stoga nisu uporedivi između zemalja.

Napomene za pojedine zemlje
Letonijia: Samo unapređenja u ‘Nivoe kvaliteta’ 3 do 5 (kvalitātes pakāpe) podrazumijevaju određenu nadoknadu.
Švedska: Unapređenje obično odgovara značajnom povećanju plate.

4.1.2.
Zahtjevi za unapređenje i donosioci odluka u strukturama karijera na više nivoa
Zahtjevi
Slika 4.3 pokazuje zahtjeve za unapređenje u viši nivo karijere. Razmatra se šest kriterijuma: pozitivna evaluacija/ocjena, dužina stručnog iskustva, demonstriranje konkretnih kompetencija, konkretan stručni razvoj, istraživačke aktivnosti i vođenje ili osmišljavanje kurseva KSU. Među ovim mogućim zahtjevima, prva tri se odnose na skoro tri četvrtine obrazovnih sistema koji imaju strukturu karijere na više nivoa. 

Evaluacija/ocjenjivanje se može sprovesti kao dio standardnog procesa evaluacije nastavnika ili ad-hoc za svrhe unapređenja. Međutim, o unapređenju rijetko odlučuje evaluator, izuzev u obrazovnim sistemima gdje su rukovodioci škola zaduženi i za odluku o unapređenju i za ocjenu. 

Dok mnoge zemlje razmatraju dužinu iskustva za svrhe unapređenja u viši stepen, Švedska je jedina zemlja gdje je ovo jedini zahtjev koji utvrđuju organi vlasti nadležni za obrazovanje na najvišem nivou. Nastavnici moraju imati minimum od četiri godine iskustva u profesiji. Međutim, rukovodioci škola slobodno mogu odrediti dodatne kriterijume za unapređenje i mogu unaprijediti ograničen broj nastavnika.

Mogu biti potrebne konkretne kompetencije kao što su iskustvo eksperta ili onih koji obrazuju nastavnika. One mogu biti demonstrirane na različite načine: putem sertifikacije, testa, evaluacije, itd. 
Četvrti navedeni kriterijum – konkretno stručno usavršavanje – potrebno je u više od polovine obrazovnih sistema sa karijerama na više nivoa. Ovaj zahtjev ponekad je ograničen na ispunjavanje potrebnog godišnjeg učešća u aktivnostima KSU (vidjeti sliku 3.4). 

U deset obrazovnih sistema sa strukturom karijere na više nivoa, sva četiri navedena kriterijuma potrebna su za unapređenje. Ovo je slučaj u Francuskoj, Hrvatskoj, Letoniji, Litvaniji, Mađarskoj, Poljskoj, Rumuniji, Sloveniji, Crnoj Gori i Srbiji. Dvije posljednje zemlje takođe zahtijevaju učešće u istraživačkim projektima i/ili pisanje istraživačkih projekata/publikacija do najviših nivoa karijere. Osim toga, u Srbiji, vođenje ili smišljanje kurseva KSU takođe je zahtjev za unapređenje u dva viša nivoa karijere.
Slika 4.3: Kriterijumi za unapređenje kvalifikovanih nastavnika u viši nivo u strukturi karijere, osnovno i opšte srednje obrazovanje (ISCED 1-3), 2016/17.g.

	Jednolinijska struktura karijere
	
	


Izvor: Eurydice.

Napomene za pojedine zemlje
Njemačka: Odnosi se samo na nastavnike kvalifikovane da predaju na ISCED nivou 3.
Donosioci odluka
Kao što slika 4.4 pokazuje, rukovodstvo škole ima ulogu u unapređenju zaposlenih u viši nivo karijere u 16 obrazovnih sistema sa strukturom na više nivoa. Isključivo ono donosi odluku za unapređenje nastavnika u viši nivo u sedam od njih (Bugarska, Litvanija, Holandija, Slovačka, Švedska i Ujedinjeno Kraljevstvo (Engleska i Vels)).
Organi vlasti na najvišem nivou igraju ulogu u unapređenju nastavnika u viši nivo karijere u 12 obrazovih sistema sa strukturom karijere na više nivoa, bilo direktno ili kroz učešće nekog drugog tijela sa centralnog nivoa. U šest obrazovnih sistema, organi vlasti na najvišem nivou jedini su donosioci odluka (Njemačka – za nastavnike kvalifikovane da predaju na višem srednjem nivou – Estonija, Kipar, Mađarska, Malta i Rumunija). 
U četiri zemlje odluka se donosi od strane organa vlasti na najvišem nivou i upravljačkog tijela škole:

U Irskoj, Ministarstvo za obrazovanje i vještine imenuje na više pozicije i Upravni odbor škole organizuje konkurse i imenuje nastavnike za pojedina mjesta.

U Hrvatskoj, kao dio procedure unapređenja kandidata za poziciju ‘Učitelj mentor’ (učitelj/profesor– mentor) ili ‘Učitelj savjetnik’ (učitelj/profesor– savjetnik) procjenjuje rukovodilac škole i pedagoški ekspert iz Agencije za obrazovanje nastavnika i obrazovanje, centralnog tijela za osiguranje kvaliteta za opšte školsko obrazovanje. 

U Sloveniji, rukovodioci škola obično nominuju kandidate za unapređenje Ministarstvu obrazovanja nakon ocjene kandidata na nivou škole. Nastavnici se mogu takođe direktno prijaviti Ministarstvu. U ovom slučaju, oni su takođe evaluirani od strane rukovodioca škole i savjeta nastavnika.
U Crnoj Gori, rukovodilac škole obično predlaže kandidate za unapređenje komisiji koju sačinjava Ministarstvo obrazovanja. Nastavnici se takođe mogu direktno prijaviti komisiji.

Slika 4.4: Donosioci odluka uključeni u unapređenja kvalifikovanih nastavnika u viši nivo u strukturi karijere, osnovno i srednje obrazovanje (ISCED 1-3), 2016/17.g

	Organi vlasti nadležni za obrazovanje na najvišem nivou

	[image: image100.png]



	Menadžment škole

	
	[image: image101.png]



	Jednolinijska struktura karijere

	
	
	

	
	
	

	
	
	Izvor: Eurydice.


Objašnjenje
Organi vlasti na najvišem nivou mogu ovaj proces donošenja odluka delegirati drugom tijelu na centralnom nivou (npr. nacionalnom tijelu za osiguranje kvaliteta obrazovanja).

Uprava škole može označavati samo rukovodioca škole ili organ ustanovljen da bi pružao pomoć u upravljanju školom.

Napomene za pojedine zemlje
Francuska: Donosilac odluka je académie – glavni administrativni dio Ministarstva obrazovanja.
U dvije zemlje, tri nivoa donosioca odluka – organi vlasti nadležni za obrazovanje na najvišem nivou, organi vlasti nadležni za obrazovanje na lokanom nivou i na nivou škole – uključeni su u unapređenje nastavnika u viši nivo u strukturi karijere:

U Letoniji, rukovodilac škole odgovoran je za unapređenje u 'Nivoe kvaliteta’ 1 do 3, uz odobrenje lokalnih vlasti. Lokalne vlasti su odgovorne za unapređenje u 'Nivo kvaliteta 4’, uz odobrenje organa vlasti na najvišem nivou. Ovi drugi donose odluku o unapređenju u 'Nivo kvaliteta 5'. 

U Srbiji, prije unapređenja nastavnika u viši nivo moraju uvijek biti konsultovani stručni i pedagoški savjet škole i savjetnik za obrazovanje lokalnih vlasti nadležnih za obrazovanje. Konačnu odluku donosi rukovodilac škole za prva dva nivoa karijere – ‘Pedagoški savjetnik’ (pedagoški savetnik) i ‘Samostalni pedagoški savjetnik’ (samostalni pedagoški savetnik). Za dva viša nivoa karijere – ‘Viši pedagoški savjetnik’ (viši pedagoški savetnik) i ‘Visoki pedagoški savjetnik’ (visoki pedagoški savetnik) –, odluku donosi Institut za unapređenje obrazovanja, koji je centralno tijelo.

U tri obrazovna sistema, uključeni su lokalne vlasti i uprava škole: 

U Poljskoj, nivo vlasti zavisi od faze u procesu unapređenja. Nastavnici u školama unaprijeđeni su u poziciju ‘Nastavnika po ugovoru’ (nauczyciel kontraktowy) od strane rukovodioca škole i u ulogu ‘Imenovanog nastavnika’ (nauczyciel mianowany) od strane upravljačkog tijela škole. Regionalno tijelo odgovorno za pedagoški nadzor (Kurator Oświaty) nadležno je za unapređenje u ulogu ‘Sertifikovanog nastavnika’ (nauczyciel dyplomowany).

U Ujedinjenom Kraljevstvu (Škotska), odluku o unapređenju nastavnika u viši nivo donosi panel za intervjue. Ovaj panel obično sačinjavaju rukovodilac škole, službenici lokalnih vlasti i, za više pozicije, sada su često uključeni roditelji. 

U Albaniji, rukovodioci škola mogu da unaprijede nastavnika u viši nivo karijere nakon odobrenja od strane organa vlasti nadležnih za obrazovanje na lokalnom nivou.

U Letoniji, Poljskoj i Srbiji, što je veće unaprjeđenje, uključeno je više donosilaca odluka sa više centralizovanih nivoa. 

4.2.
Uloge i odgovornosti nastavnika 

Pored nastave, nastavnici mogu da obavljaju dodatne uloge i da imaju odgovornosti koje mogu unaprijediti njihovo iskustvo, te povećati njihovu motivaciju. Kao što je prikazano na slici 4.5, ovo je slučaj u svim obrazovnim sistemima izuzev Turske. Mogućnosti da se proširi uloga nastavnika postoje i sistemima sa jednolinijskom strukturom karijere kao i u onima sa strukturom karijere na više nivoa.

Slika 4.5: Uloge i odgovornosti dostupne nastavnicima, 
osnovno i opšte srednje obrazovanje (ISCED 1-3), 2016/17.g.

	Uloga u jednolinijskoj strukturi karijere


Izvor: Eurydice.

Napomene za pojedine zemlje
Belgija (BE nl): Upravljačke uloge odnose se samo na nastavnike na nivou ISCED 1 u školama sa ne više od 179 učenika u regionu Flandrije, i ne više od 99 učenika u regionu Brisel-Glavni grad. Za škole sa većim brojem učenika, ove uloge ne podrazumijevaju nastavu.
Njemačka: Struktura karijere na više nivoa i upravljačke uloge tiču se samo nastavnika kvalifikovanih da predaju na nivou ISCED 3.
Francuska: Upravljačke uloge tiču se samo nastavnika na nivou ISCED 1 u školama sa ne više od 13 razreda. Za škole sa većim brojem razreda, ove uloge ne podrazumijevaju nastavu.
Austrija: Upravljačke uloge tiču se samo nastavnika na nivou ISCED 2-3  u Allgemeinbildenden Höheren Schulen.

Švajcarska: Upravljačke uloge tiču se samo nastavnika u malim školama. Za veće škole, ove uloge ne uključuju nastavu.
U tri četvrtine obrazovnih sistema, nastavnici mogu postati mentori, posebno novim nastavnicima. To se može ostvariti u okviru programa indukcije regulisanih od strane organa vlasti na najvišem nivou – za više informacija o takvim shemama, vidjeti  dio 3.1 –  ili onih razvijenih na nivou škole. 

U tri četvrtine obrazovnih sistema, nastavnici mogu obavljati pedagoške ili metodološke uloge van učionice. Ove dodatne uloge mogu biti veoma raznovrsne. Uglavnom su vezane za:

· predmete/nastavne planove i programe: koordinator predmeta/kurikuluma, pedagoški koordinator, koordinator programa, rukovodilac studija, koordinator faze, školski savjetnik, koordinator za ICT, koordinator jezičke laboratorije, koordinator radnih grupa/ekspertskih grupa /komisija, nastavnik istraživač;
· podršku učenicima: tutori za učenje, koordinator dopunske nastave, koordinator specijalne nastave, službenk za davanje smjernica;

· školski život: razredni nastavnik /tutor, koordinator projekta, koordinator za saradnju na liniji kuća/škola;

· ION/KSU: koordinator KSU, profesori nastavničkih fakulteta;

· evaluacija: savjetnik/inspektor za druge škole, koordinator za ispite.

U više od polovine obrazovnih sistema, nastavnicima mogu biti dodijeljene upravljačke uloge dok su još uvijek uključeni u nastavu. Mogu na primjer postati direktori škola ili zamjenici direktora. 
U obrazovnim sistemima sa strukturom karijere na više nivoa, neke od dodatnih odgovornosti vezane su za konkretne nivoe karijere. Na primjer:

U Bugarskoj i Rumuniji, samo nastavnici na najvišem nivou karijere –‘Glavni nastavnik’ (glaven uchitel) i ‘Nastavnik sa nivoom učenja I’ (profesor gradul I) respektivno – mogu postati mentori.
U Sloveniji, da bi postao mentor, nastavnik mora ili imati jednu od dvije više uloge – (‘Savjetnik (svetovalec) ili ‘Konsultant (svetnik) – ili prethodno pet godina biti na nivou karijere ‘Mentor’ (mentor). Jedan od zahtjeva da bi nastavnik bio imenovan za člana Nacionalne komisije za ocjenu znanja u osnovnim školama jeste da je unaprijeđen u jedan od dva viša nivoa karijere.
U Srbiji, nastavnik mora da bude promovisan u jedan od dva viša nivoa – ‘Viši pedagoški savjetnik’ (viši pedagoški savetnik) ili ‘Visoki pedagoški savjetnik’ (visoki pedagoški savetnik) – kako bi mogao da sprovodi istraživanja o obrazovanju na lokalnom, regionalnom ili nacionalnom nivou. 
U Mađarskoj, nastavnik sa doktoratom može se prijaviti za petogodišnji status 'Nastavnik istraživač' (kutatótanár). Za vrijeme ovog petogodišnjeg perioda, minimalna plata 'Nastavnika istraživača' veća je od minimalne plate 'Natavnika magistra' (mester pedagógus) – najvišeg nivoa u strukturi karijere za koji nije potreban doktorat.

U nekoliko obrazovnih sistema sa jednolinijskom strukturom karijere, neke dodatne odgovornosti mogu nositi konkretne finansijske podsticaje. Ovo je, na primjer, slučaj u njemačkoj zajednici Belgije, Češkoj Republici, Španiji, Italiji, Letoniji, Austriji, Ujedinjenom Kraljevstvu (Sjeverna Irska), Bosni i Hercegovini, na Islandu i u Norveškoj.
4.3.
Karijerna orjentacija za nastavnike koji rade
Ovaj dio bavi se karijernom orjentacijom namijenenjom nastavnicima tokom rada, što u ovom dokumentu podrazumijeva podršku nastavnicima za upravljanje i planiranje napredovanja u profesiji nastavnika. Ista uključuje pružanje informacija, pomoć ili savjetovanje s ciljem unapređenja karijere nastavnika. Za obrazovne sisteme sa jednolinijskom strukturom karijere, može biti ponuđena karijerna orjentacija o širim ulogama /odgovornostima koje su otvorene za nastavnike, o unapređenju njihovih nivoa kvalifikacija ili unapređenju njihovog službenog statusa nastavnika. Smjernice ograničene na pružanje KSU ili pedagošku i psihološku podršku ovdje nisu razmatrane. Takođe nisu uključene smjernice za kandidate koji stupaju u profesiju ili za nastavnike koji rade i žele da promijene profesiju.

Karijerna orjentacija, prema definiciji iz ovog dokumenta, rijetka je u evropskim zemljama (vidjeti sliku 4.6). U samo tri zemlje karijerna orjentacija je zakonski zahtjev koji se traži od nastavnika koji rade: 
U Francuskoj, svaka académie– glavni administrativni okrug Ministarstva obrazovanja – ima službu namijenjenu karijernoj orjentaciji sa savjetnicima za mobilnost u karijeri koji pružaju smjernice kroz direktne razgovore tokom individualnih sastanaka. Ova služba često nudi informacije onlajn i putem flajera. Ministarstvo obrazovanja takođe pruža korisne onlajn informacije za razvoj karijere na nekoliko veb sajtova, na elektronskoj platformi za nastavnike – Espace I-Profs –, ili na veb sajtu ‘Kako postati nastavnik’ (Devenir enseignant) (
). Sindikati nastavnika takođe su resursni centri koji pružaju niz informacija o karijerama nastavnika (pravni aspekti, najnovije vijesti, savjeti, itd.). 

U Mađarskoj, Centri za pedagoško obrazovanje (POK) koji su regionalni ogranci organa vlasti nadležnih za obrazovanje na najvišem nivou odgovorni su za karijernu orjentaciju i podršku. Svake godine u januaru, oni sprovode anketu o potrebama nastavnika za podrškom koja se odnosi na njihovo napredovanje u karijeri. Na osnovu ove ankete, POK-ovi dodjeljuju savjetnike nastavnicima koji izraze svoje potrebe tako da mogu biti vođeni i dobiti podršku za popunjavanje portfolija za unaprjeđenje. Savjetnici su ‘Nastavnci magistri’ (mester pedagógus – szaktanácsadó) specijalizovani za pružanje podrške nastavnicima, koji provode dio svog radnog vremena na pružanju karijerne orjentacije i podrške KSU za nastavnike. Svake godine, organi vlasti nadležni za obrazovanje takođe organizuju jednodnevne radionice na kojima pružaju informacije o mogućnostima za unapređenje nastavnika.

U Austriji, karijernu orjentaciju pružaju savjetodavne službe kojima upravljaju lokalni organi vlasti nadležni za obrazovanje (provincije). Takođe je dio misije “koledža za obrazovanje nastavnika” da organizuju programe za karijernu orjentaciju. Web sajt karijerna orjentacija +-9 za nastavnike, podržan od strane Ministarstva obrazovanja, takođe pruža informacije o dodatnim odgovornostima koje nastavnici mogu dobiti kako bi proširili svoja iskustva (
).
Slika 4.6: Karijerna orjentacija koja je usmjerena na kvalifikovane nastavnike koji rade 
u osnovnom i opštem srednjem obrazovanju (ISCED 1-3), 2016/17

Objašnjenje
Na razmatra se usmjeravanje za kandiate za profesiju ili usmjeravanje za nastavnike koji rade i koje žele da promjene profesiju.

Karijerna orjentacija koja nije konkretno usmjerena na kvalifkovane nastavnike koji rade ovdje nije razmatrana.

Napomene za pojedine zemlje
Španija: Slika predstavlja situaciju na nacionalnom nivou. Navara pruža karijernu orjentaciju nastavnicima koji rade. 

Slovenija: Informacije o prijavljivanju za unapređeje u viši nivo karijere dostupne su na veb sajtu Ministarstva obrazovanja,nauke i sporta (
).
Švajcarska: Univerziteti koji pružaju ION ili kantonalne agencije nude podršku nastavnicima. Ova podrška može podrazumijevati i karijernu orjentaciju.

Lihtenštajn: Kancelarija za obrazovanje ima okvirni ugovor sa Univerzitetom za obrazovanje nastavnika u Cirihu (Švajcarska), kako bi se školama obezbijedilo 10 sati podrške godišnje. Pružene usluge podrazumijevaju karijernu orjentaciju kao i pedagošku podršku i pomoć. Pravo na učešće.imaju i rukovodioci škola i nastavnici. 
4.4.
Okvir kompetencija za nastavnike koji izdaju organi vlasti na najvišem nivou
2013. godine tematska radna grupa “Stručno usavršavanje nastavnika” Evropske komisije objavila je svoj finalni izvještaj o razvoju kompetencija nastavnika za bolje ishode učenja. U ovom izvještaju, potvrđeno je da je za podučavanje potrebna ‘kompleksna i dinamična kombinacija znanja, vještina, razumijevanja, vrijednosti i stavova; njihovo sticanje i razvoj je poduhvat koji traje tokom cijele karijere i koji zahtijeva promišljanje, svrsishodnu praksu i kvalitetne povratne informacije’ (Evropska komisija, 2013a, p.43). Stoga se usavršavanje nastavnika smatra trajnim procesom, koji počinje od ION i nastavlja se tokom karijere nastavnika. Izvještaj Tematske radne grupe “Škole” Evropske komisije, naglašava različite svrhe koje okvir kompetencija može imati: ‘Ako [okviri kompetencija za nastavnike ili stručni standardi] daju mogućnost za dijalog, a ne služe samo kao liste za mehaničko štrikiranje,  oni mogu pomoći da se promoviše kvalitet u profesiji nastavnika tako što će se povećati transparentnost, pomoći nastavnicima da mobilišu i razviju svoje stručne kompetencije i podstiče aktivizam, osnaživanje i odgovornost nastavnika’ (Evropska komisija, 2017, str.28).

2014. godine, Savjet je takođe podstakao evropske zemlje da promovišu razvoj 'sveobuhvatnih stručnih kompetencija za nastavnike' (
). Stoga se u ovom dijelu predstavlja trenutno stanje u evropskim zemljama, uz istraživanje nivoa detalja u postojećim okvirima kompetencija i prikazivanje načina na koje se oni koriste. Razmatraju se samo okviri kompetencija utvrđeni od strane organa vlasti nadležnih za obrazovanje na najvišem nivou. 
4.4.1.
Implementacija okvira kvalifikacija za nastavnike 
Okvir kompetencija za nastavnike, prema definiciji iz ovog dokumenta, predstavlja skup izjava o tome što nastavnik kao stručnjak treba da zna, razumije i bude u stanju da uradi. Okvir može biti utvrđen u bilo kojem tipu zvaničnog dokumenta koji izdaju organi vlasti na najvišem nivou nadležni za obrazovanje. Spisak dokumenata na koje se upućuje može se naći u aneksu 2. Okvir se može koristiti u različite svrhe, uključujući identifikovanje individualnih razvojnih potreba i uopšte unapređenje vještina radne snage nastavnika.
Zvanični dokumenti u kojima su objavljeni okviri kompetencija mogu podrazumijevati zakonodavna dokumenta (uredbe, zakone, itd.), regulative (za ION ili KUN), ili nacionalne planove, kao i pojedinačne tekstove koji se tiču kompetencija nastavnika ili standarda nastavnika. Nivo detalja koji je dat u ovim dokumentima može varirati kada se opisuju znanja, vještine i kompetencije koje nastavnici treba da steknu. 
Slika 4.7 prikazuje da velika većina zemalja već ima okvir kompetencija za nastavnike definisan od strane organa vlasti nadležnih za obrazovanje na najvišem nivou. U Albaniji i Bosni i Hercegovini razvijanje ovog okvira je u toku. Devet obrazovnih sistema nema okvir kompetencija nastavnika niti planove za njegovo uvođenje: njemačka zajednica Belgije, Bulgarska, Grčka, Hrvatska, Kipar, Malta, Finska, Island i Lihtenštajn. 
Slika 4.7: Okviri kompetencija za nastavnike koje izdaju organi vlasti nadležni za obrazovanje, 
osnovno i srednje obrazovanje (ISCED 1-3), 2016/17.g.
	[image: image109.jpg]



	
	

	
	

	
	[image: image110.png]



	Postoji okvir kompetencija

	
	[image: image111.png]



	Okvir kompetencija se razvija

	
	[image: image112.png]



	Ne postoji okvir kompetencija 

	
	
	

	
	
	

	
	
	Izvor: Eurydice.


4.4.2.
Oblasti kompetencija i stepen postojećih detalja
Svi postojeći okviri kompetencija za nastavnike koje izdaju organi vlasti na najvišem nivou nadležni za obrazovanje definišu oblasti kompetencija. Neke od ovih oblasti kompetencija zajednički su za skoro sve okvire razmatrane u ovom dokumentu, mada mogu biti opisane na različite načine: one uključuju psiho-pedagoške kompetencije, znanje predmeta i njegove nastavne pristupe, organizaciju učenja i evaluaciju, inovativne pristupe učenju, komuniciranje sa učenicima, saradnju sa kolegama, i odnose sa roditeljima i drugim eksternim partnerima.

Međutim, kao što slika 4.8 pokazuje, nivo postojećih datalja varira. U sedam obrazovnih sistema, okviri kompetencija za nastavnike navode oblasti kompetencija, ali ne pružaju dodatne detalje o tome što oni podrazumijevaju. Ovo je slučaj u francuskoj zajednici Belgije, Španiji, Italiji, Mađarskoj, Austriji, Slovačkoj i Švajcarskoj. Na primjer:

U francuskoj zajednici Belgije, okvir kompetencija za nastavnike koji izdaju organi vlasti na najvišem nivou ima 13 oblasti kompetencija kao što su ‘efektivni odnos partnerstva sa institucijom, kolegama i roditeljima’, ‘savladavanje nastavnih pristupa vezanih za predmet’, ‘timski rad u školi’, ‘kritički i nezavisan stav o prošlom i budućem naučnom znanju’, ‘promišljanje sopstvenih praksi i dogovaranje sopstvenog kontinuiranog stručnog usavršavanja’. Međutim, nema daljih detalja o tome što ove oblasti obuhvataju.
U više od tri četvrtine obrazovanih sistema sa okvirom kompetencija za nastavnike koji izdaju organi vlasti na najvišem nivou, oblasti kompetencija takođe pružaju više detalja o konkretnim vještinama. Na primjer:

U Holandiji, kompetencije nastavnika podijeljene su u sedam različitih oblasti. Za svaku oblast, dat je opšti cilj, kao i potrebne vještine i znanje. Na primjer, cilj za oblast ‘kompetencije iz predmeta i pristupa nastavi’ je da nastavnik treba da bude u stanju da kreira izuzetno povoljno okruženje za učenje na moderan, stručan i organizovan način, tako da svako dijete može da stekne znanje iz kulture koje se očekuje u društvu. Jedna od pet specifičnih vještina koje se pominju za ovu oblast kompetencija  jeste da ‘nastavnici imaju jasnu sliku o tome u kojoj mjeri djeca savladavaju sadržaj učenja i načina na koji se bave svojim poslom’. Jedan od devet elemenata znanja i razumijevanja za istu oblast jeste da ‘znati kako kontrolisanje jezika i usvajanje jezika može uticati na učenje i kako ovo uzeti u obzir u praksi’.

Slika 4.8: Nivo postojećih detalja u okvirima kompetencija za nastavnike koje izdaju organi vlasti na najvišem nivou, osnovno i opšte srednje obrazovanje (ISCED 1-3), 2016/17.g.

Napomene za pojedine zemlje
Španija: Slika odražava situaciju na centralnom nivou. Autonomna zajednica Kastilja i Leon navodi oblasti kompetencija sa vještinama po oblasti.

U četiri obrazovna sistema, kompetencije su opisane za četiri različite faze:

U flamanskoj zajednici Belgije, Odluka o stručnom profilu nastavnika opisuje kompetencije potrebne za sve nastavnike. Iz ovoga slijedi da odluka o osnovnim kompetencijama nastavnika ukazuje na kompetencije koje budući nastavnik treba da stekne do kraja svog inicijalnog obrazovanja kako bi mogao da započne podučavanje.

U Estoniji, okvir kompetencija za nastavnike ukazuje na kompetencije potrebne za ‘Nastavnika’ (õpetaja). Takođe navodi dodatne kompetencije potrebne za više nivoe karijere. ‘Viši nastavnik’ (vanemõpetaja) takođe treba da pruži podršku razvoju drugih nastavnika i doprinese razvoju nastavnih metodologija u svojoj instituciji. ‘Nastavnik magistar’ (meisterõpetaja) treba da učestvuje u razvoju kreativnih aktivnosti unutar i van institucije i treba da radi u tijesnoj saradnji sa univerzitetom. Vrijedi primijetiti da su nivoi karijere ‘Nastavnika’ (õpetaja) i ‘Višeg nastavnika’ (vanemõpetaja) klasifikovani kao nivo 7 EQF-a, dok je ‘Magistar nastavnik’ (meisterõpetaja) klasifikovan kao nivo 8 EQF-a.
U Letoniji, okvir kompetencija za nastavnike, koji je priložen uz Proceduru za ocjenu kvaliteta stručne aktivnosti nastavnika, navodi kompetencije potrebne za svaki od pet ‘Nivoa kvaliteta’ (Kvalitātes pakāpes). Na primjer, nastavnici na ‘Nivou kvaliteta 4’ – pored savladavanja kompetencija prva tri ‘Nivoa kvaliteta’ – treba da budu aktivno uključeni u implementaciju opštinskog razvojnog plana škole i u transfer svog radnog iskustva iz metodologije. Na ‘Nivou kvaliteta 5’, nastavnici takođe treba da budu aktivno uključeni u nacionalnu strategiju razvoja obrazovanja i treba namjenski i metodički da prenose svoja iskustva drugima.
U Ujedinjenom Kraljevstvu, Standardi za registraciju, Opšti obrazovni savjet za Škotsku definišu dva različita nivoa postignuća za svaku kompetenciju: Standard za privremenu registraciju navodi nivo potreban za privremenu registraciju nastavnika, a Standard za punu registraciju navodi koji je nivo potreban da bi bili u potpunosti registrovani na kraju probnog perioda.
4.4.3.
Različite upotrebe okvira kompetencija
Iako su okviri kompetencija za nastavnike prvobitno razvijeni za konkretne svrhe, kao što je akreditacija programa inicijalnog obrazovanja nastavnika, oni mogu poslužiti u šire svrhe. Okvir kompeetencija za nastavnike može biti referentni instrument za različite zainteresovane strane: donosioce odluka u obrazovanju, institucije za inicijalno obrazovanje nastavnika, provajdere KSU, mentore i evaluatore, kao i kandidate za nastavnike i nastavnike u službi. Okvir kompetencija treba da bude i referentni instrument za različite faze razvoja nastavnika. 

Aneks 3 pruža informacije o različitim upotrebama okvira za kompetencije nastavnika prema devet kriterijuma organizovanih u četiri kategorije:

1. 1.
ION: definisanje ishoda učenja koje treba steći do kraja ION;

2. 2.
Stupanje u profesiju: kriterijumi za akreditaciju/licenciranje nastavnika, kriterijumi za selekciju/zapošljavanje, procjena kompetencija nastavnika na kraju perioda indukcije;

3. 3.
KSU: razvoj programa KSU, priprema planova KSU pojedinih nastavnika;

4. 4.
Ostalo: kriterijumi za ocjenu/evaluaciju nastavnika, unapređenje nastavnika, disciplinske procedure /slučajevi ozbiljnih prestupa.

Slika 4.9 ukazuje na upotrebu okvira kompetencija nastavnika za ION s jedne strane, i za svrhe KSU s druge – namjera je da se pokaže da li se okviri koriste za referentne tačke tokom karijera nastavnika ili je njihova upotreba ograničena na određene faze.

Slika 4.9: Upotreba okvira kompetencija za nastavnike koje izdaju organi vlasti na najvišem nivou, 
osnovno i opšte srednje obrazovanje (ISCED 1-3), 2016/17.g.

Objašnjenje
Tabela koja sadrži više detaja o različitim upotrebama okvira kompetencija nastavnika koje izdaju organi vlasti na najvišem nivou dostupna je u aneksu 3.

ION, u skladu sa aneksom 3,  okviri kompetencija se koriste za definisanje ishoda učenja koje nastavnici treba da steknu na kraju ION. 
KSU, u skladu sa aneksom 3, okviri kompetencija se koriste u jednoj od sljedeće dvije procedure: ‘razvoj programa KSU’ i/ili ‘priprema planova KSU za pojedine nastavnike’.

Napomene za pojedine zemlje
Španija: Slika odražava situaciju na centralnom nivou. Autonomna zajednica Kastilja i Leon pominje upotrebu okvira kompetencija nastavnika za KSU.

Letonija: Okvir kompetencija za nastavnike ne koristi se ni za ION niti za KSU.
Više od jedne trećine obrazovnih sistema sa okvirima kompetencija za nastavnike koristi ih tokom cijele karijere nastavnika, tj. i za ION i za KSU. Ovo je slučaj u Belgiji (flamanska zajednica), Njemačkoj, Estoniji, Francuskoj, Italiji, Litvaniji, Austriji, Rumuniji, Ujedinjenom Kraljevstvu (sve četiri jurisdikcije) i Turskoj. 

Skoro polovina obrazovnih sistema sa okvirima kompetencija za nastavnike koristi ih za inicijalnu fazu, ali ne za KSU. Ovo je slučaj u Belgiji (francuska zajednica), Češkoj Republici, Danskoj, Irskoj, Španiji, Luksemburgu, Mađarskoj, Holandiji, Poljskoj, Portugalu, Sloveniji, Slovačkoj, Švedskoj, Švajcarskoj  Norveškoj.

U tri zemlje, okvir kompetencija za nastavnike koristi se u odnosu na KSU, ali ne za ION (Bivša Jugoslovenska Republika Makedonija, Crna Gora i Srbija).

Okviri kompetencija za nastavnike mogu se koristiti i za druge svrhe, kao što je napredovanje u karijeri, ocjenjivanje i disciplinske mjere. Na primjer:

U Estoniji, okvir kompetencija za nastavnike, Profesionalni standardi za nastavnike, koriste se za napredovanje nastavnika u viši nivo karijere. 
U Francuskoj, ocjena nastavnika mora uzeti u obzir okvir kompetencija za nastavnike.

U Ujedinjenom Kraljevstvu (Škotska), nastavnik koji je uključen u disciplinsku proceduru ili se sumnja da je napravio ozbiljan prestup, ocjenjuje se u odnosu na standarde navedene u Kodeksu profesionalizma i ponašanja Opšteg savjeta za nastavu Škotske. 

POGLAVLJE 5: OCJENJIVANJE NASTAVNIKA
Ocjenjivanje nastavnika je proces koji ima za cilj da ocijeni učinak pojedinih nastavnika i osigura da oni imaju vještine potrebne da bi svoju ulogu efektivno obavljali. Pored ispitivanja rada u učionici, ocjenjivanje može uključivati i ocjenu doprinosa nastavnika širim ciljevima škole u kojoj rade. Obično se ocjenjivanje sprovodi odvojeno od drugih procesa osiguranja kvaliteta kao što je evaluacija škole, mada se može odvijati i kao dio ovih procedura. Ocjenjivanje nastavnika mogu obavljati ocjenjivači u okviru škole ili mogu biti uključeni eksterni evaluatori. Može biti zasnovan na okvirima utvrđenim od strane organa vlasti nadležnih za obrazovanje, ili može slijediti procedure razvijene na nivou škole i dogovorene između rukovodilaca škole i nastavnika. Metode i pristupi takođe variraju i mogu biti zasnovni na nizu informacija od opservacija u učionici do anketa među roditeljima i/ili učenicima.

U ovom poglavlju analizira se kako ocjenjivanje nastavnika funkcioniše u Evropi. Podijeljeno je na dva velika dijela.

U prvom dijelu razmatraju se struktura i obim sistema ocjenjivanja, uključujući postojanje regulative, monitoring od strane organa vlasti na najvišem nivou, stepen i ciljevi ocjenjivanja nastavnika, njegov doprinos definisanju potreba stručnog usavršavanja ili upravljanju slabijem ostvarivanju učinka, i najzad utvrđivanju koje nastavnike podvrgnuti ocjenjivanju.
U drugom dijelu poglavlja analizira se njegova praktična primjena kroz identifkovanje onih koji ocjenjuju nastavnike, okvira, metoda i instrumenata koji se koriste, i utvrđivanje da li postoje sistemi ocjenjivanja za nastavnike.

U ovom poglavlju, u najširem smislu pravi se razlika između ocjenjivanja novih nastavnika i ocjenjivanja nastavnika koji već rade. U prvom dijelu, o ova dva aspekta se govori posebno kako bi se bolje shvatili njihovi strukturni elementi. U drugom dijelu ovog poglavlja, međutim, ova dva aspekta se istražuju zajedno, made su razlike naglašene tamo gdje postoje. Ocjene koje se obavljaju samo u izuzetnim okolnostima kao što su slučajevi ozbiljno slabijeg učinka ili loše ponašanje su van opsega ovog poglavlja i u njemu nisu analizirani. 
5.1.
Struktura i opseg sistema ocjenjivanja nastavnika 
Ocjenjivanje nastavnika može služiti u razne svrhe i koristiti se na mnoge načine: može biti formativno ili sumativno ili, što je češće slučaj, predstavljati njihovu kombinaciju; može biti osmišljeno za nove nastavnike, nastavnike koji rade, ili i jedne i druge; štaviše, može biti povezano sa unaprjeđenjima i potrebama za stručnim usavršavanjem, ili može biti način da se nastavnicima pruže povratne informacije o njihovom učinku. 

U ovom dijelu analiziraju se struktura i obim ocjenjivanja nastavnika. Prije svega, daje se pregled regulatornog okvira, pri čemu se pravi razlika između zemalja koje imaju regulative sa najvišeg nivoa od onih gdje je ocjenjivanje nastavnika pitanje lokalne ili školske autonomije, te onih gdje uopšte ne postoji ocjenjivanje nastavnika. Takođe istražuje se da li organi vlasti na najvišem nivou sprovode monitoring kako bi ocijenili kvalitet sistema ocjenjivanja. Drugo, u ovom dijelu analizira se kako se ocjenjivanje primjenjuje, i pravi se razlika između dvije grupe nastavnika: onih koji su novi u profesiji i onih koji već rade. Prvi istržuje ocjenjivanje koje se obavlja na kraju probnog perioda ili programa indukcije, dok se drugi bavi svim drugim oblicima ocjenjivanja za nastavnike koji rade. Ocjenjivanje za ovu drugu grupu nastavnika se dalje analizira u smislu njegovih ciljeva i rezultata – da li je namijenjeno samo da se nastavnicima pruže povratne informacije o njihovom učinku ili ima i druge svrhe kao što je spremnost za unapređenje. Takođe se razmatraju drugi aspekti kao što je doprinos procesa ocjenjivanja identifikovanju potreba za stručnim usavršavanjem ili upravljanju slabim učinkom.

5.1.1. Regulativa i monitoring

Uključeni nivoi nadležnosti
U velikoj većini evropskih zemalja ocjenjivanje je uobičajena praksa. Slika 5.1 pokazuje da u 33 obrazovna sistema, regulative organa vlasti na najvišem nivou zahtijevaju da se obavlja ocjenjivanje nastavnika. U ovim zemljama, regulativa na najvišem nivou takođe obično obezbjeđuje opšti okvir za njenu praktičnu implementaciju. U četiri zemlje (Danskoj, Estoniji, Finskoj i Norveškoj), organi nadležni za obrazovanje na najvišem nivou nisu uključeni, a škole ili lokalni organi vlasti koji njima upravljaju imaju punu autonomiju da odluče da li nastavnike treba ocjenjivati i kako i gdje ovo treba da se obavlja.

Slika 5.1: Nivoi nadležnosti uključeni u regulisanje ocjenjivanja nastavnika u osnovnom i opštem srednjem obrazovanju (ISCED 1-3), 2016/17.g.

	Izvor: Eurydice.


Objašnjenje
Slika pokazuje samo uobičajene procedure ocjenjivanja; ne odnosi se na izuzetne okolnosti kao što su slučajevi znatno slabijeg učinka ili lošeg ponašanja.
Napomene za pojedine zemlje
Njemačka: Organi vlasti na najvišem nivou odgovorni za ocjenjivanje nastavnika su Länder.

Švajcarka: Organi vlasti na najvišem nivou nadležni za ocjenjivanje nastavnika su Kantoni. Ocjenjivanje nastavnika zahtijeva se u većini Kantona.

Turska: Inspektori mogu ocjenjivati kompetencije i rad pojedinih nastavnika i pružiti im povratne informacije u okviru evaluacije škole. Ovo međutim nije regulisano i prepušteno je inicijativi školskih inspektora. 

Tri obrazovna sistema imaju hibridne aranžmane u okviru kojih postoji određeni stepen inputa sa najvišeg nivoa, ali je školama ostavljen veliki stepen autonomije. U francuskoj zajednici Belgije, ocjenjivanje nastavnika nije regulisano kao odvojen proces, ali se može sprovoditi bilo od strane inspekcije u okviru školske inspekcije, ili od strane rukovodioca škole u okviru procesa samoevalucije škole. U ovom drugom slučaju, kada ne postoji konkretan okvir ili regulativa, implementacija je prepuštena rukovodiocu škole.U Češkoj Republici i Holandiji, zakonodavstvo nalaže da se ocjenjivanje nastavnika sprovodi, ali ne pruža smjernice o tome kada i kako ga treba sprovoditi.

U Češkoj Republici, nacionalni zakon o radu koji se takođe primjenjuje na nastavnike, nalaže da poslodavci ocjenjuju zaposlene. Rukovodioci škola kao poslodavci imaju dužnost da ocjenjuju kvalitet nastavnika, ali imaju punu autonomiju da odrede kako se ovo sprovodi.

U Holandiji, nacionalna regulativa predviđa da škole treba da obavljaju redovne intervjue o učinku sa nastavnicima, najmanje jedanput u četiri godine u osnovnom obrazovanju i jednom svake tri godine u srednjem obrazovanju. Međutim, odluka o implementaciji je prepuštena školama. 

Samo Irska (na nivou srednje škole), Island i Turska nemaju regulative o sistematskom ocjenjivanju za nastavnike. 

U Irskoj, Savjet nastavnika odgovoran je za regulisanje profesije nastavnika na nivou osnovnog obrazovanja, uključujući indukciju i probni period za novokvalifikovane nastavnike. Nastavnici koji rade na svim školskim nivoima (ISCED 1, 2 i 3) mogu biti ocjenjivani samo u izuzetnim slučajevima; ovo sprovodi inspekcija na zahtjev školskog odbora. 

Monitoring sistema 

Monitoring ocjenjivanja nastavnika sprovodi se s ciljem ocjenjivanja  kvaliteta i konzistentnosti. Obično podrazumijeva analizu rezultata, uključujući pozitivne i negativne povratne informacije koje izražavaju oni koji su uključeni direktno ili indirektno, i sve kvantitativne ili kvalitativne podatke koji su dostupni. Dok je ocjenjivanje regulisano u velikoj većini obrazovnih sistema, organi vlasti na najvišem nivou rijetko prate rezultate. U zemljama gdje je ocjenivanje pitanje lokalne ili školske autonomije, ovo se nikada ne dešava. 

Slika 5.2 prikazuje da širom Evrope manje od polovine obrazovnih sistema ima neki oblik monitoringa. Osam sistema prijavljuje postojanje sistema redovnog monitoringa, dok još osam sprovodi monitoring samo povremeno. 

Slika 5.2: Monitoring sistema ocjenjivanja za nastavnike 
u osnovnom i opštem srednjem obrazovanju (ISCED 1-3) od strane organa vlasti na najvišem nivou, 2016/17.g.

	Izvor: Eurydice.


Objašnjenje
Slika pokazuje samo uobičajene procedure ocjenjivanja; ne uključuje izuzetne okolnosti kao što su slučajevi ozbiljnog slabijeg učinka ili lošeg ponašanja.
Napomene za pojedine zemlje
Njemačka: Regulative variraju među Länder.

Italija: Nakon školske reforme kroz koju je uvedeno ocjenjivanje nastavnika koji rade, sproveden je trogodišnji monitoring.
Španija: Autonomne zajednice Kastilja la Manča, Navara i Kantabrija redovno prate sistem ocjenjivanja.

Letonija: Sakupljaju se samo statistički podaci o rezultatima ocjenjivanja, bez daljih analiza.

Organi vlasti na najvišem nivou ne moraju sprovoditi aktivnosti monitoringa, već ih mogu delegirati drugim tijelima kao što je inspekcija (na primjer u Francuskoj i na Kipru) ili agenciji za osiguranje kvaliteta (na primjer u Rumuniji i Bosni i Hercegovini). 

U Portugalu, reforma iz 2008.g. koja je uvela ocjenjivanje nastavnika bila je u velikoj mjeri osporavana od strane sindikata nastavnika. Kao posljedica toga, kreirana je nacionalna komisija za istraživanje sa odgovornošću da redovno prati kvalitet sistema ocjenjivanja. Odbor je ukinut 2012.g. ali aktivnosti monitoringa se nastavljaju kroz eksterno ugovorene aktivnosti u ime organa vlasti na najvišem nivou.

U nekim sistemima, iako monitoring ne sprovode organi vlasti na najvišem nivou, regulativa obezbjeđuje neku vrstu osiguranja kvaliteta. 
U Ujedinjenom Kraljevstvu (Sjeverna Irska), Upravni odbor svake škole mora imati procedure i procese za monitoring i evaluaciju rada i efektivnosti sheme ocjenjivanja.

Opšti nastavnički savjet Škotske, odgovoran za registraciju nastavnika akredituje stručne preglede i sistem razvoja koji koriste lokalni organi vlasti da bi ocjenjivali nastavnike. 

5.1.2. Ocjenjivanje novih nastavnika
Ocjenjivanje se može sprovoditi u različitim periodima  profesionalnih života nastavnika: na samom početku njihovog radnog života kada završe početni program indukcije, u redovnim intervalima za nastavnike koji rade, ili u određenom trenutku u njihovoj karijeri. Analiza evropskih obrazovnih sistema pokazuje da je široko rasprostranjem pristup ocjenjivanja novih nastavnika na kraju njihovog probnog perioda ili programa indukcije.  Kao što je prikazano na slici 5.3, u skoro dvije trećine evropskih zemalja nove nastavnike ocjenjuju u ovom trenutku tokom karijere. 

Slika 5.3: Ocjene novih nastavnika u osnovnom i opštem srednjem obrazovanju (ISCED 1-3)  u skladu sa regulativama organa vlasti na najvišem nivou, 2016/17.g. 

	Sprovodi se na kraju probnog perioda /programa indukcije

	Izvor: Eurydice.


Napomene za pojedine zemlje
Belgija (BE nl): Ocjenjivanje nastavnika dešava se redovno za sve nastavnike koji rade najmanje 104 dana po školskoj godini. Nastavnici početnici uvijek se postavljaju po ugovorima na određeno vrijeme, a negativna evaluacija u tom periodu može značiti da neće biti odobren ugovor za stalno ili može dovesti do otpuštanja.

Austrija: Samo nastavnici koji rade u Allgemeinbildenden höheren Schulen (ISCED 2-3) podložni su ocjenjivanju na kraju programa indukcije. 

Namjera ocjenjivanja u ovoj fazi je da osigura da novi nastavnici stiču potrebne praktične vještine za nezavisan rad i da se osigura da stiču dovoljno iskustva u školskom okruženju. 

Međutim, u Evropi ovaj cilj se postiže na različite načine. U mnogim zemljama, ovim procesom se uglavnom upravlja unutar i od strane škola, kao što je dalje opisano u dijelu 5.2.1. U drugima, on se uklapa u veoma regulisane postupke koji imaju oblik nacionalnog ili državnog ispita ili doprinose procesu kojim upravlja nastavnički savjet ili druga tijela koja formalno prepoznaju sposobnost nastavnika da predaje. Kao što je istaknuto u Poglavlju 2, dio 2.1, neke zemlje zahtijevaju da nastavnici pokažu svoje stručne kompetencije prije nego što budu smatrani u potpunosti kvalifikovanim, i u tom kontekstu ocjena na kraju programa indukcije ili probnog perioda može nadležnima pružiti informacije. Na primjer: 

U Sloveniji gdje nastavnici pripravnici polažu državni stručni ispit organizovan od strane Ministarstva obrazovanja, aplikanti moraju da imaju najmanje pet ocijenjenih prezentacija u nastavi. Njih ocjenjuje mentor i glavni nastavnik u školi gdje je završen program indukcije. Takođe vrijedi primijetiti da rukovodioci škole mogu imenovati komisiju sastavljenu od tri nastavnika kako bi ocjenjivala nastavnike koji su novi u školi na kraju probnog perioda. Ovaj drugi sistem se međutim razlikuje od prvog koji je ograničen na nastavnike početnike.
U Ujedinjenom Kraljevstvu (Škotska), oni koji prolaze kroz probni period moraju da imaju profil potpisan na nivou škole od strane rukovodioca škole. Zatim se profil predaje Opštem nastavnom savjetu Škotske nakon čega pojedinci mogu biti registrovani da predaju u Škotskoj.
U Crnoj Gori, posebna komisija ispituje kandidate  na osnovu izvještaja koji podnese mentor nastavnika pripravnika’.
U dvije zemlje (Rumuniji i Švedskoj), iako postoji zahtjev da se pokažu stručne kompetencije (vidjeti sluku 2.1), ne postoji ocjena na kraju programa indukcije ili probnog perioda.

5.1.3. Ocjenjivanje nastavnika na radnom mjestu
U ovom dokumentu ocjenjivanjem nastavnika na radnom mjestu smatra se bilo koji oblik ocjenjivanja koji procjenjuje pojedine nastavnike nakon što su primljeni u profesiju. U ovom dijelu se istražuje: 

· Stepen ocjenjivanja nastavnika na radnom mjestu u Evropi i kako se ono obavlja; 

· Ciljevi i rezultati ocjenjivanja nastavnika na radnom mjestu uključuju: pružanje povratnih informacija nastavnicima o njihovom učinku, ocjenu da li zaslužuju bonus ili drugu vrstu nagrade, utvrđivanje da li se kvalifikuju za napredovanje, i ocjenu da li su spremni za unaprjeđenje;

· odnos između ocjene i potreba za stručnim usavršavanjem; 

· veze između ocjenjivanja i upravljanja lošim učinkom; 

· obuhvat ocjenjivanja – da li se primjenjuje na sve one koji rade ili to zavisi od ugovora o radu nastavnika ili uslova rada.

Opseg i učestalost
U Evropi se široko praktikuje ocjenjivanje nastavnika. Kao što je prikazano na slici 5.4, u 32 obrazovna sistema, ocjenjivanje nastavnka na radnom mjestu regulišu organi vlasti na najvišem nivou, a u 24 od ovih sistema to je redovna praksa. U Njemačkoj, neke Länder utvrdile su učestalost ocjenjivanja dok druge nisu. U šest obrazovnih sistema, procedure – uključujući učestalost – ocjenjivanja na radnom mjestu određuju se na lokalnom ili na nivou škole. U dvije od ovih zemalja (Češka Republika i Holandija), organi vlasti na najvišem nivou zahtijevaju postojanje određenog oblika ocjenjivanja, u druge četiri zemlje ne postoji takav zahtjev. Samo u Irskoj, Grčkoj, Malti, na Islandu i u Turskoj se nastavnici koji rade ne ocjenjuju. 

U 24 obrazovna sistema gdje se ocjenjivanje odvija u redovnim intervalima, period između evaluacija varira. U devet obrazovnih sistema, ocjenjivanje nastavnika na radnom mjestu je aktivnost koja se sprovodi na godišnjem nivou, dok se u drugih šest ono obavlja ciklično svakih tri do pet godina u zavisnosti od zemlje. 

Slika 5.4: Stepen i učestalost ocjenjivanja nastavnika na radnom mjestu u osnovnom i opštem srednjem obrazovanju (ISCED 1-3) u skladu sa regulativama organa vlasti na najvišem nivou, 2016/17.g

	Ocjenjivanje nastavnika na radnom mjestu regulisano je od strane organa vlasti na najvišem nivou 

	Utvrđena je učestalost 

	
	[image: image135.png]



	Učestalost nije utvrđena

	
	
	

	
	[image: image136.png]



	Ocjenjivanje na radnom mjestu određeno je na lokalnom ili na  nivou škole

	Ne postoji ocjenjivanje nastavnika na radnom mjestu

Učestalost
	
	BE fr
	BE de
	BE nl
	BG
	CZ
	DK
	DE
	EE
	IE
	EL
	ES
	FR
	HR
	IT
	CY

	Godine
	(-)
	1, 2 or 3
	4
	4
	(-)
	(-)
	:
	(-)
	(-)
	(-)
	(-)
	(-)
	(-)
	1
	12*; 10**

	
	LV
	LT
	LU
	HU
	MT
	NL
	AT
	PL
	PT
	RO
	SI
	SK
	FI
	SE
	

	Godine
	5
	(-)
	12 ; 20
	3 - 5
	(-)
	(-)
	(-)
	(-)
	4
	1-4
	1
	1
	(-)
	1
	

	
	UK-ENG
	UK-WLS
	UK-NIR
	UK-SCT
	
	AL
	BA
	CH
	IS
	LI
	ME
	MK
	NO
	RS
	TR

	Godine
	1
	1
	1
	1-5
	
	1
	2-4
	1-4
	(-)
	5
	1-4
	1
	(-)
	5
	(-)


* ISCED 1; ** ISCED 2 i 3

Izvor: Eurydice.

Objašnjenje
Slika prikazuje samo uobičajene procedure ocjenjivanja; ne uključuje izuzetne okolnosti kao što su slučajevi slabijeg učinka ili lošeg ponašanja.

Napomene za pojedine zemlje
Grčka: Zakonodavstvo koje se odnosi na ocjenjivanje nastavnika na radnom mjestu postoji, ali je njegova implementacija trenutno suspendovana zbog očekivane revizije.

Portugal: Nastavnici sa ugovorima na određeno vrijeme ocjenjivani su svake godine. Nastavnici sa ugovorima na neodređeno vrijeme bivaju evaluirani svake četiri godine.

Slovenija: Učestalost se odnosi na redovno ocjenjivanje.

Lihtenštajn: Nastavnici se po prvi put ocjenjuju u trećoj godini njihovih karijera, a zatim svakih pet godina.

Srbija: Učestalost se odnosi na procese samo-evaluacije i eksterne evaluacije, koji očekuju da najmanje 40 % nastavnika u svakoj školi prođe proces ocjenjivanja svakih pet godina. Odluku o učestalosti drugih procesa ocjenjivanja donose organi vlasti nadležni za obrazovanje na lokalnom nivou.

Na Kipru i u Luksemburgu, nastavnike ocjenjuju rjeđe, mada okvir za ocjenjivanje utvrđuje konkretan broj godina radnog staža kada se ono treba obaviti. 

Na Kipru, nastavnike koji imaju stalan posao (državni namještenici) ocjenjuju nakon 10-te (za srednje obrazovanje) i 12-te godine (za osnovno obrazovanje) službe i svake druge godine nakon toga. 

U Luksemburgu, nastavnike ocjenjuju samo dvaput: u 12-oj i 20-oj godini službe.

U sedam sistema, učestalost varira u zavisnosti od drugih faktora. 

U njemačkoj zajednici Belgije, tip ugovora o radu određuje koliko često se nastavnici evaluiraju. 

U Mađarskoj, Rumuniji i Crnoj Gori, učestalost zavisi od ciljeva ocjenjivanja. 

U Ujedinjenom Kraljevstvu (Škotska), svaki nastavnik obavlja godišnju samoevaluciju zasnovanu na profesionalnom učenju i upotrebu profesionalnog okvira strandarda koji obezbjeđuje Opšti nastavnički savjet Škotske (GTCS). Svakih pet godina GTCS potvrđuje registraciju nastavnika nakon pregleda profesionalnog učenja koje su preduzeli kao dio procesa profesionalnog usavršavanja. 
U Bosni i Hercegovini i Švajcarskoj, učestalost varira od Kantona do Kantona.

U sedam zemalja, ne postoji redovna služba ocjenjivanja na radnom mjestu. 

U Francuskoj zajednici Belgije i Austrije, ocjenjivanje nastavnika dešava se na inicijativu ocjenjivača.

U Španiji, monitoring kvaliteta i prakse nastavnika jedan je od zadataka koje obavlja obrazovna inspekcija za eksternu evaluaciju škole. U teoriji, mogu biti ocjenjivani pojedinačni nastavnici, mada to može biti samo u svrhu dobijanja povratnih informacija. Međutim, ovo nije redovna praksa i ne postoji opšti okvir koji zahtijeva da se ona obavlja.

U Francuskoj, trenutni okvir za ocjenjivanje nastavnika se reformiše. Do školske 2016/17. godine, nastavnici nisu redovno ocjenjivani. Prosječan interval između dvije posjete procijenjen je na tri godine za nastavnike osnovnih škola i pet godina za nastavnike srednjih škola. Od 2017/18.g, ocjena je bazirana na četiri intervjua  tokom profesionalnog života nastavnika i redovne savjetodavne posjete. Novi sistem povezuje ocjenjivanje sa razvojem karijere i napredovanjem na platnoj skali.

U Hrvatskoj i Litvaniji, ocjenjivanje nastavnika na radnom mjestu sprovodi se samo za svrhe unapređenja, stoga nastavnici traže ocjenjivanje kada žele da budu razmatrani za prelazak na višu poziciju. 

U Poljskoj, ocjenjivanje koje ima za cilj da procijeni učinak nastavnika sprovodi se na inicijativu ocjenjevača, dok ocjenjivanje u svrhu unapređenja iniciraju sami nastavnci.

Kao što je prethodno navedeno, u šest zemalja, ocjenjivanje nastavnika na radnom mjestu određuje se na lokalnom i na nivou škole. Međutim, u Češkoj Republici, nacionalni zakon o radu implicira da se treba sprovoditi u redovnim intervalima, iako zakonodavstvo ne utvrđuje koliko često, a rukovodioci škola slobodno mogu donositi odluke.

Ciljevi i rezultati ocjenjivanja nastavnika na radnom mjestu
Ocjenjivanje na radnom mjestu može služiti u razne svrhe. Četiri najčešće navođena cilja istraživana su u ovom dokumentu, te prikazana na slici 5.5: kako bi se nastavnicima pružile povratne informacije o njihovom učinku, ocijenilo da li zaslužuju bonus ili drugu vrstu nagrade, odredilo da li se kvalifikuju za povećanje plate, i posljednje ali ne najmanje važno, da se ocijeni jesu li spremni za unapređenje. 

Najčešći razlog za ocjenjivanje jeste da se pruži nastavnicima povratna informacija o njihovom učinku ponekad praćena razmišljanjem o potrebama za stručnim usavršavanjem. Povratne informacije ovdje se koriste u najširem smislu ( mogu biti rezultat informalnih diskusija između nastavnika i rukovodioca škole ili mogu rezultirati formalnim izvještajem koji sastavlja inspektor. Njegova priroda je uglavnom formativna, mada može biti dio sumativnog procesa koji rezultira formalnom ocjenom na osnovu utvrđenog sistema ocjenjivanja. Dvadeset devet obrazovnih sistema navodi da je pružanje povratnih informacija o učinku među ciljevima njihovih sistema ocjenjivanja. Upotreba ocjenjivanja da se odrede potrebe za profesionalnim razvojem predstavljene su na slici 5.6. 

U više od jedne trećine sistema, ocjenjivanje se takođe koristi da bi se odredilo da li nastavnika treba unaprijediti, a u deset slučajeva da bi se odredilo ko treba da dobije bonuse ili druge benefite. Samo u devet obrazovnih sistema ocjenjivanje se koristi da se odredi napredovanje u platnom razredu.

Pored toga, u zemljama gdje se ocjenjivanje određuje na lokalnom ili na nivou škole, najčešće prakse ukazuju da su pružanje povratnih informacija nastavnicima i identifikovanje potreba za stručnim usavršavanjem najčešće svrhe ocjenjivanja nastavnika. 

U Holandiji, na primjer, prema Nuše-u et al. (2014, p. 96), ocjenjivanje se sastoji u velikoj mjeri od pregleda učinka koje se sprovodi kroz razgovore između nastavnika i rukovodilaca škola na godišnjem ili dvogodišnjem nivou o relevantnim pitanjima vezanim za odgovornosti nastavnika, radne uslove, karijeru i profesionalni razvoj.

Slika 5.5: Ciljevi i rezultati ocjenjivanja nastavnika na radnom mjestu u osnovnom i opštem srednjem obrazovanju (ISCED 1-3) u skladu sa regulativama organa vlasti na najvišem nivou, 2016/17.g.

	Pružanje povratnih informacija 
	

	Dodjela bonusa ili nagrada
	

	Omogućavanje povećanja plate
	

	Pravo na unapređenje
	

	
	

	
	


	(
	Lokalna ili školska autonomija
	(
	Ne postoji ocjenjivanje na radnom mjestu


Izvor: Eurydice.

Objašnjenje
Slika prikazuje samo uobičajene procedure ocjenjivanja, ne obuhvata izuzetne okolnosti kao što su slučajevi ozbiljnog slabijeg učinka ili lošeg ponašanja.
Napomene za pojedine zemlje 
Njemačka: Ocjenjivanje za svrhe unapređenja ograničeno je na nastavnike kvalifikovane da predaju na nivou ISCED 3. Redovno ocjenjivanje radi dobijanja povratnih informacija sprovodi se samo u nekim Länder. 
Grčka: Legislativa o ocjenjivanju nastavnika na radnom mjestu postoji, ali je njena implementacija trenutno suspendovana u očekivanju revizije.
Portugal: Povećanje plate i nagrade su suspendovane od 2010.g.

Švajcarska: Opseg ocjenjivanja nastavnika na radnom mjestu može varirati između Kantona. Na nivou ISCED 3, oko polovine Kantona koristi ocjenjivanje i za povećanje plate.
Nije uobičajeno da ocjenjivanje nastavnika ima samo jedan cilj, mada je ovo slučaj u nekim zemljama. U Belgiji, Španiji, Austriji, Ujedinjenom Kraljevstvu (Škotska) i Bivšoj Jugoslovenskoj Republici Makedoniji, ocjenjivanje je osmišljeno kao sredstvo za pružanje povratnih informacija nastavnicima, koje im pomažu da unaprijede svoj učinak. S druge strane, unapređenje je jedini razlog za ocjenjivanje u Hrvatskoj i Litvaniji. U Italiji, ocjenjivanje nastavnika na radnom mjestu namijenjeno je identifikovanju nastavnika koji imaju pravo da dobiju nagradu za svoj učinak.

U svim drugim zemljama, nastavnike ocjenjuju iz različitih razloga. Najčešći uzrok, kao što je prethodno navedeno, jeste da pored formativne evaluacije koja ima za cilj pružanje povratnih informacija i određivanje potreba za profesionalnim razvojem (vidjeti sliku 5.6), postoje oblici sumativne evaluacije koji su namijenjeni da procijene da li učinak nastavnika i/ili kompetencije treba prepoznati kroz unapređenje, uvećanje plate, bonuse ili druge nagrade. 

Ove prakse priznavanja ponekad se kombinuju. 

U Poljskoj je moguće i nagrađivanje i unapređenje. Nagrade se obično dodjeljuju nastavnicima za koje se smatra da izuzetno dobro rade svoj posao, ali se nisu prijavili za unaprjeđenje. Nagrada može, na primjer, biti dodijeljena za postignuća u nastavi, za uvođenje inovativnih nastavnih praksi ili za izuzetan učinak u okviru redovnih obaveza. Unapređenje s druge strane omogućava nastavnicima pristup višem nivou karijere i dobijanje povećanja plate.

U Portugalu, povećanje plata i dodjela nagrada su trenutno suspendovani. Međutim, pohvale su direktno vezane za njih. Zakonodavstvo omogućava da nastavnici budu evaluirani i razmatrani za povećanje plate svake četiri godine, a pored toga, dostupna su dva oblika nagrada: posebna dozvola koja omogućava nastavnicima pristup povećanju plate u kraćem periodu vremena ili dodatnu mjesečnu platu ako se njihov učinak označi kao ‘Veoma dobar’ ili 'Odličan' tokom dvije konsekutivne ocjene.

U Sloveniji, povećanje plate i nagrade nude se po odluci rukovodioca škole. Povećanje plate može se razmatrati svake tri godine, pod uslovom da je nastavnik pozitivno ocijenjen. Nagrade takođe mogu biti vezane za izuzetan učinak na mjesečnom nivou. S druge strane, unapređenje je više formalna procedura sa pozitivnom ocjenom kao jednim od kriterijuma zajedno sa godinama iskustva, obukom na radnom mjestu i obavljanjem dodatnih zadataka.

U Švedskoj, regulative organa vlasti na najvišem nivou o ocjenjivanju nastavnika na radnom mjestu zahtijevaju da rukovodioci škola obave ocjenjivanje na godišnjem nivou u formi razgovora vezanih za potrebe za stručnim razvojem i odlukama o plati. Osim dužine stručnog iskustva, kriterijumi za unapređenje nisu regulisani na centralnom nivou i rukovodioci škole imaju autonomiju u ovoj oblasti.

U Ujedinjenom Kraljevstvu (Engleska i Vels), postoje različiti platni razredi vezani za svaki nivo karijere. Svake godine, tijelo nadležno za školu mora razmotriti da li nastavnik ima pravo da dobije povećanje plate u okviru prethodno određenog opsega plate. Pored toga, nastavnici se mogu prijaviti za unapređenje koje im, ako je odobreno, daje pravo da pristupe višem platnom razredu. 

U zemljama sa autonomijom na lokalnom ili na nivou škole, dokazi o upotrebi ovih podsticaja su rijetki, ali je njihova upotreba u teoriji moguća. U nekim od ovih zemalja, rukovodioci škola ili upravni odbori, kao poslodavci imaju određeni stepen slobodnog prostora za povećanje plata nastavnika nakon pozitivne evaluacije.
Proces ocjenjivanja nastavnika na radnom mjestu za svrhu unapređenja razlikuje se od onog koji se obavlja u druge svrhe, makar u većini zemalja gdje postoji. Obično, pored zadovoljavajuće ocjene učinka, ocjenjivanje za svrhe unapređenja uzima u obzir druge elemente kao što su godine iskustva i učešće u aktivostima stručnog razvoja. Ocjenjivanje za svrhu unapređenja stoga je sveobuhvatniji proces od drugih oblika; to je obično dobrovoljan proces jer nastavnici traže da ih evaluiraju za svrhe unaprjeđenja. 

Dimenzija dobrovoljne ocjene i bolje artikulisan proces ocjene za svrhe unapređenja može se naći u 12 obrazovnih sistema (Njemačkoj, Hrvatskoj, Francuskoj, Litvaniji, Mađarskoj, Poljskoj, Rumuniji, Ujedinjenom Kraljevstvu (Engleskoj i Velsu), Albaniji, Crnoj Gori i Srbiji). 

Rumunija ima posebno razrađen proces unapređenja nastavnika. Stepeni 'Nivo nastave II' (Profesor gradul II) i 'Nivo nastave I' (Profesor gradul I), koji predstavljaju srž strukture karijere, zasnovani su na ispitima koji potvrđuju različite nivoe kompetencija koje ostvaruju nastavnici. Za nivo II, nastavnici treba da polože pismeni i usmeni test o predmetu koji predaju, kao i o nastavnim metodologijama i pedadogiji. Pored toga, nastavnici treba da akumuliraju minimalan broj godina radnog iskustva, 90 kredita aktivnosti stručnog razvoja, i treba da budu ispitivani nekoliko puta. Za nivo I, pored toga što je potrebno imati traženi broj godina iskustva, i proći neophodne inspekcije, nastavnici moraju da polažu ispit na teme koje izabere Ministarstvo obrazovanja, i da obave istraživački rad pod nadzorom mentora koji dolazi iz institucije visokog obrazovanja nakon čega svoje nalaze moraju predstaviti posebnoj komisiji. Nastavne kvalifikacije odobrava Ministarstvo obrazovanja, istraživanja, mladih i sporta.

U Bulgarskoj i na Kipru, unapređenje je jedan od mogućih ishoda redovne ocjene, dok u Sloveniji, iako se odluke donose na osnovu konkretne procedure, nastavnici ne moraju da iniciraju proces.

U Sloveniji, nastavnici akumuliraju bodove na osnovu aktivnosti profesionalnog usavršavanja i dodatnog profesionalnog rada (npr. pisanje članaka, mentorstva, organizovanje predstava ili događaja). Oni takođe moraju imati određeni broj godina iskustva i biti pozitivno evaluirani od strane rukovodioca škole i skupštine nastavnika škole. Kada nastavnik dostigne određeni prag, rukovodilac škole može predložiti nastavnika za unaprjeđenje; ministarstvo donosi konačnu odluku o tome koji će nastavnici biti unaprijeđeni.

Takođe vrijedi primijetiti da u Estoniji, Slovačkoj i Ujedinjenom Kraljevstvu (Škotska) ocjenjivanje nastavnika ne doprinosi procesu unapređenja iako u ovim zemljama postoje strukture karijera na više nivoa (vidjeti sliku 4.3). 

Ocjenjivanje i potrebe za stručnim usavršavanjem
Kao što je prethodno predočeno, ocjenjivanje nastavnika može imati formativnu i sumativnu dimenziju. Dok se unapređenja i nagrade dodjeljuju i plate povećavaju na osnovu sumativne evaluacije učinka nastavnika, povratne informacije mogu imati dvojnu dimenziju. Ocjena koja ima za cilj da pruži povratnu informaciju o učinku može biti mehanizam kojim će se gledati unazad na praksu u učionici i doprinosu širim školskim aktivostima i promišljati o oblastima gdje ima prostora za unapređenja. Međutim, ona može biti takođe ograničena na sumativnu svrhu, kada nastavnicima pruža generalnu ocjenu njihovog učinka bez očekivanja daljih akcija. Biće potrebna dodatna istraživanja da bi se u potpunosti razumjela sumativna i formativna dimenzija ocjenjivanja nastavnka u različitim obrazovnm sistemima i način na koji su oni povezani sa boljim učinkom nastavnika. Bez obzria na to, jedna jasna formativna dimenzija ocjenjivanja nastavnika jeste njegov doprinos definisanju potreba za profesionalnim razvojem nastavnika. 

Slika 5.6: Upotreba ocjenjivanja nastavnika na radnom mjestu kako bi se odredile potrebe za stručnim usavršavanjem, u osnovnom i opštem srednjem obrazovanju (ISCED 1-3) u skladu sa regulativama sa najvišeg nivoa, 2016/17.g.

	Ocjenjivanje se koristi za definisanje potreba za profesionalnim razvojem

	Odluka se donosi na lokalnom ili na nivou škole

	Ne postoji ocjenjivanje nastavnika na radnom mjestu

	
	
	Izvor: Eurydice.


Objašnjenje
Slika prikazuje samo uobičajene procedure ocjenjivanja, ne obuhvata izuzetne slučajeve kao što su slučajevi ozbiljnog slabijeg učinka ili lošeg ponašanja.
Napomene za pojedine zemlje
Grčka: Legislativa o ocjenama nastavnika na radnom mjestu postoji, ali je njena implementacija trenutno suspendovana zbog revizije koja treba da uslijedi.
Slika 5.6 prikazuje informacije o upotrebi rezultata ocjenjivanja za definisanje potreba za stručnim razvojem nastavnika. U većini zemalja postoji veza između ocjenjivanja nastavnika i stručnog usavršavanja. U 13 obrazovnih sistema, ocjenjivanje se uvijek koristi da bi se definisale potrebe i aktivnosti stručnog usavršavanja, dok se u dodatnih 12 ovo dešava u specifičnim okolnostima. 

U Švedskoj, ocjenjivanje nastavnika na radnom mjestu uvijek se koristi da bi se identifikovale potrebe i aktivnosti stručnog usavršavanja, a plan stručnog usavršavanja se sastavlja tokom godišnjih razgovora o usavršavanju između nastavnika i rukovodioca škole. Ovaj plan evaluira se na razgovorima sljedeće godine i utiče na odluke o povećanju plate. 

U zemljama gdje ocjenjivanje nastavnika nije uvijek povezano sa stručnim usavršavanjem, najčešći razlog koji se prijavljuje jeste da su ocjenjivači slobodni da odluče da li je potrebno bilo kakvo KSU. 

U Belgiji (Flamanska zajednica), evaluator odlučuje da li su potrebne konkretne aktivnosti stručnog usavršavanja za pojedine nastavnike. Evaluator i nastavnik diskutuju o potrebama i postižu dogovor o planu koji se zatim bilježi u opisu posla pojedinog nastavnika i uzima u obzir tokom sljedećeg ocjenjivanja.

Samo sedam zemalja ne koristi process ocjenjivanja kako bi odredile potreba za stručnim usavršavanjem nastavnika, dok se u šest sistema odluka donosi na lokalnom ili na nivou škole.
Ocjenjivanje i slab učinak
Pored identifikovanja potreba za profesionalnim razvojem, ocjenjivanje nastavnika na radnom mjestu ponekad se koristi kako bi se otkrio slab učinak i njime upravljalo. Ovo je deklarisana namjera u mnogim evropskim obrazovnim sistemima, a u nekima se ocjenjivanje pokreće i koristi uglavnom sa ovim ciljem na umu. Kao što se može vidjeti na slici 5.5, pozitivna evaluacija može dovesti do unapređenja ili povećanja plate. Jednako, negativna evaluacija može imati posljedice po karijeru nastavnika. Slika 5.7 pokazuje mjere dostupne u evropskim zemljama za bavljenje nastavnicima koji postižu slabije rezultate.

Slika 5.7: Mogući rezultati negativne ocjene za nastavnike koji rade u osnovnom i opštem srednjem obrazovanju (ISCED 1-3) u skladu sa regulativom organa vlasti na najvišem nivou, 2016/17.g.

	Lokalna ili školska autonomija
	(
	Ne postoji ocjenjivanje nastavnika na poslu
	(
	Ne postoje mjere


Izvor: Eurydice.

Objašnjenje
Slika pokazuje samo moguće ishode koji proističu iz uobičajenih procedura ocjenjivanja. Inspekcije koje se sprovode u izuzetnim slučajevima kao što su slučajevi ozbiljnog slabijeg učinka ili lošeg ponašanja nisu obuhvaćeni.

Napomene za pojedine zemlje
Grčka: Zakonodavstvo o ocjenjivanju nastavnika na poslu postoji, ali je njegova implementacija trenutno suspendovana u očekivanju revizije. 

Španija, Italija i Slovačka: Legislativa organa vlasti na najvišem nivou ne sadrži bilo kakve konkretne mjere za bavljenje nastavnicima koji postižu slabiji učinak na poslu. 
Širom Evrope, ako se kao rezultat procesa ocjene otkrije da nastavnik ostvaruje slabiji učinak, prva aktivnost koja se sprovodi jeste da se zakaže naknadna ocjena. Ovo često prati niz mjera za otklanjanje nedostataka i mjera podrške kao što je obavezno učešće u aktivnostima stručnog usavršavanja ili pristup specijalizovanoj podršci. Jedna od opcija je sastanak sa mentorom, kao u Bugarskoj i Francuskoj.

U Bugarskoj, ako se nakon ocjene smatra da nastavnik postiže slabije rezultate, komisija za evaluaciju kroz diskusiju sa rukovodiocem škole razvija plan podrške koji uključuje podršku za nastavu i organizaciju, a biva imenovan i mentor. Rezultati ocjene saopštavaju se regionalnom odjeljenju za obrazovanje. Novo ocjenjivanje organizuje se nakon godinu dana, sa ozbiljnijim posljedicama kao što je otkaz ako nastavnik i dalje na ostvaruje učinak na nivou traženog standarda.

Osim aktivnosti za uklanjanje nedostataka, kao što su mjere podrške i obuke, negativna ocjena pod određenim okolnostima može takođe imati negativne posljedice na karijeru nastavnika. Kada je ocjena vezana za unaprjeđenje ili povećanje plate, na primjer, negativni rezultati mogu značiti odlaganje ovih benefita. 

U Francuskoj, na primjer, povećanje plate biće sporije u slučajevima negativne evaluacije. Osim toga, ocjenjivači mogu tražiti dodatne sastanke sa nastavnikom o kome je riječ kako bi pratili napredak ili slijedili preporuke.

Privremena suspenzija nastavnika sa pozicije, ili preseljenje u drugu školu su među mogućnostima u nizu zemalja, mada se one usvajaju samo u izuzetnim slučajevima.

Najozbiljnija posljedica negativne evaluacije je, naravno, potpuno okončanje karijere nastavnika. Iako je otpuštanje mogućnost u jednoj trećini evropskih zemalja, ova odluka se donosi samo nakon pažljivog razmatranja.

U Belgiji (flamanska zajednica), nastavnici sa ugovorima na neodređeno vrijeme i nastavnici sa stalnim zaposlenjem moraju dvaput za redom dobiti najnižu ocjenu prije razmatranja otkaza. Nastavnici sa ugovorom na određeno mogu biti otpušteni nakon prve  negativne evaluacije.

U Ujedinjenom Kraljevstvu (Engleska, Vels i Sjeveran Irska), nastavnici za koje se smatra da ostvaruju slabiji učinak podliježu nečemu što je poznato kao 'Procedura određivanja sposobnosti' u Engleskoj i Velsu, i 'Podrška efektivnoj nastavi u školama' u Sjevernoj Irskoj. Glavna svrha ovog procesa je da se identifikuje najbolja moguća podrška i obuka za nastavnika za koga se smatra da postiže slabiji učinak. Dužina procesa varira u zavisnosti od okolnosti i mora omogućiti dovoljno vremena za unapređenje. Međutim, u krajnjem, ako ne dođe do napretka, proces vodi otkazu.

Nastavnici koji podliježu ocjenjivanju na radnom mjestu
Kao što je prikazano na slici 5.8, u većini evropskih zemalja gdje je to regulisano, svi nastavnici podliježu ocjeni na radnom mjestu. 

Slika 5.8: Nastavnici koji podliježu ocjeni na radnom mjestu u osnovnom i opštem srednjem obrazovanju (ISCED 1-3) u skladu sa regulativama organa vlasti na najvišem nivou, 2016/17.g. 

Objašnjenje
Slika prikazuje samo uobičajene procedure ocjenjivanja; ne obuhvata izuzetne okolnosti kao što su slučajevi ozbiljnog slabijeg učinka ili lošeg ponašanja.

Napomene za pojedine zemlje
Grčka: Legislativa o ocjenjivanju nastavnika na radnom mjestu postoji, ali je njena implementacija trenutno suspendovana u očekivanju revizije.
Međutim, u četiri zemlje postoje razlike u zavisnosti od uslova zapošljavanja nastavnika ili ugovornog statusa. Na primjer:

U Belgiji (njemačka i flamanska zajednica), ocjena je obavezna samo za nastavnike sa stalnim angažmanom i za one sa angažmanom od najmanje 104 dana po školskoj godini u flamanskoj zajednici, i 15 nedjelja u njemačkoj zajednici. 

U Njemačkoj, legislativa varira između Länder. Štaviše, nastavnici koji nisu zaposleni kao državni namještenici ne bivaju redovno ocjenjivani. Oni predstavljaju oko jedne četvrtine ukupne populacije nastavnika na svim nivoima obrazovanja (ISCED 1-3).

U Italiji, svi nastavnici sa ugovorom na neodređeno podliježu ocjenjivanju za svrhe nagrađivanja, dok nastavnici sa ugovorom na određeno ne podliježu evaluaciji.

Među zemljama gdje se ocjenjivanje na radnom mjestu određuje na lokalnom ili na nivou škole, Estonija i Holandija navode da ne postoje razlike između nastavnika na osnovu njihovog ugovornog statusa i da svi nastavnici mogu biti podložni ocjenjivanju nastavnika. 

5.2.
Implementacija ocjenjivanja nastavnika
Ciljevi ocjenjivanja obično utiču na način na koji se taj proces koncipira i sprovodi. U ovom dijelu nastoje se analizirati praktični aspekti ocjenjivanja nastavnika razmatranjem četiri dimenzije: uključeno osoblje, okviri na raspolaganju evaluatorima, metode i instrumenti evaluacije koji se koriste, i postojanje sistema ocjenjivanja. Ovaj dio bavi se ocjenjivanjem i novih i nastavnika koji već rade.

5.2.1. Ocjenjivači
Učinak nastavnika generalno se ocjenjuje od strane jednog ili više ocjenjivača koji su stoga ključni akteri u sistemu. Razumijevanje načina na koji je ocjenjivanje koncipirano i na koji u krajnjem funkcioniše znači istraživanje ko su ocjenjivači, odakle dolaze i najzad koliko su dobro obučeni. 

U prvom dijelu se istražuje ko je odgovoran za sprovođenje ocjenjivanja – da li ono uključuje rukovodioce škola ili ostalo osoblje škole, ili da li je uključeno eksterno osoblje iz organa vlasti na najvišem nivou ili lokalnom nivou ili njihovi predstavnici. Takođe se razmatraju slučajevi gdje su različite kombinacije internog i eksternog osoblja uključene u zavisnosti od cilja evaluacije. Na kraju, ali ne najmanje važno, istražuje se da li postoje programi obuke za ocjenjivače i da li su oni obavezni ili ne.

Slika 5.9 pokazuje da li je ocjenjivanje nastavnika interni proces koji se dešava unutar škole ili uključuje eksterne zainteresovane strane. Ocjenjivanje nastavnika smatra se internim procesom kada ga sprovode zainteresovane strane unutar škole gdje ocjenjivači rade (npr. rukovodilac škole). Smatra se eksternim kada uključuje zainteresovane strane izvan škole (npr. inspekcija ili predstavnici ministarstva). Osim toga, ocjenjivanje nastavnika mogu sprovoditi interne ili eksterne zainteresovane strane bilo kao dva odvojena procesa ili kao jedan proces u kojem oba tipa zainteresovanih strana rade zajedno kao članovi komisije. 

U 12 obrazovnih sistema, ocjenjivanje nastavnika sprovodi se samo unutar škole, obično od strane rukovodilaca škole, mentora, i/ili članova školskog odbora (vidjeti takođe sliku 5.10). S druge strane, sprovode je samo eksterne zainteresovane strane, kao što su inspektori ili predstavnici organa vlasti na najvišem ili na lokalnom nivou, za nastavnike osnovnog obrazovanja u Irskoj i Francuskoj. 

U 23 obrazovna sistema, nastavnike evaluiraju i interno i eksterno. Ovo može biti jedinstven proces sa inputima i eksternih i internih zainteresovanih strana ili zainteresovane strane mogu varirati u zavisnosti od svrhe ocjene. Na primjer:

U Bugarskoj, ocjenjivanje na radnom mjestu sprovodi se kao jedinstven proces svake četiri godine od strane komisije koja se sastoji od poslodavca – tj. direktora škole, predstavnika organa vlasti na najvišem nivou (kroz regionalno odjeljenje za obrazovanje) i članova Savjeta zaposlenih, organizacije koja predstavlja nastavnike.

U Hrvatskoj, gdje se ocjenjivanje nastavnika sprovodi samo na kraju probnog perioda/indukcije i za svrhe unaprjeđenja, komisije za evaluaciju sastavljene su od predstavnika škole i organa vlasti na najvišem nivou, kao i eksternih eksperata, koji svi doprinose jedinstvenom procesu ocjenjivanja.

U Mađarskoj, s druge strane, različite procese sprovode u različitim momentima u karijeri nastavnika. Eksterni ocjenjivači redovno sprovode ocjenjivanje nastavnika za svrhe unapređenja i tokom inspekcija. S druge strane, svakih pet godina, nastavnici sprovode proces samoevaluacije koji se zatim upoređuje sa evaluacijom roditelja, kolega i rukovodilaca škole.

Slično tome, u Sloveniji, postoje različiti pristupi u zavisnosti od svrhe ocjene. Na kraju probnog perioda, na primjer, evaluacija se sprovodi od strane interne komisije tri nastavnika. Ovo su isti nastavnici koji su pomagali kandidatu i nadzirali ga. S druge strane, akreditacija je zasnovana na evaluaciji od strane mentora i rukovodioca škole, kao i komisije za ispitivanje sastavljene od strane eksternih ocjenjivača imenovanih od strane ministarstva. 

Slika 5.9: Ocjenjivanje nastavnika kao interni i/ili eksterni proces, osnovno i opšte srednje obrazovanje (ISCED 1-3), 2016/17.g.

Objašnjenje
Slika pokazuje samo uobičajene procedure ocjenjivanja, ne obuhvata izuzetne okolnosti kao što su slučajevi ozbiljno slabijeg učinka ili lošeg ponašanja. U ovim slučajevima, obično su uključeni eksterni evaluator iz inspekcije ili odgovorni organi vlasti. Stoga, u zemljama gdje se ocjenivanje sprovodi interno, još uvijek može biti specifičnih okolnosti u kojima učinak nastavnika može biti ocijenjen od strane eksternog evaluatora.

Napomene za pojedine zemlje
Grčka: Slika se odnosi samo na ocjenu novih nastavnika. Zakonodavstvo o ocjenjivanju nastavnika na radnom mjestu postoji, ali je njegova implementacija trenutno suspendovana u očekivanju revizije.

Slika 5.10 pokazuje različite kategorije zaposlenih ( i internih i eksternih  ( uključene u ocjenjivanje nastavnika i, gdje razlike postoje, tipove ocjenjivanja u kojima učestvuju.

Stručnjak koji je najčešće uključen u ocjenjivanje nastavnika je rukovodilac škole. Ovo se dešava u tri četvrtine evropskih obrazovnih sistema. Dokazi pokazuju da među zemljama gdje se ocjenjivanje određuje na lokalnom ili na nivou škole, uobičajena je praksa da su rukovodioci škola u potpunosti odgovorni za ovaj proces.

Šeubridž et al. (2011), na primjer, navode da u Danskoj, Folkeskole zakon povjerava odgovornost za administrativno i pedagoško upravljanje školom rukovodiocima škole, uključujući stručno usavršavanje nastavnika. Od rukovodioca škole se stoga očekuje da osmisle, organizuju i sprovedu diskusije sa nastavnicima kako bi im pružili povratne informacije o njihovom učinku, kao i da identifikuju bilo kakve potrebe i mogućnosti za stručnim razvojem.

Dvije druge grupe stručnjaka obično uključene u ocjenjivanje nastavnika su (mada mnogo rjeđe nego rukovodilac škole): mentori, resorni menadžeri, i kolege s jedne strane, i inspektori ili eksterni ocjenjivači s druge. Ovi prvi učestvuju u ocjenjivanju nastavnika u skoro polovini evropskih obrazovnih sistema, mada je u mnogim od ovih zemalja njihov input ograničen na ocjenu koja se dešava na kraju probnog perioda.

Slika 5.10: Ocjenjivači i oblici ocjenjivanja nastavnika u osnovnom i opštem srednjem obrazovanju (ISCED 1-3) u skladu sa regulativama organa vlasti na najvišem nivou, 2016/17.g.

Izvor: Eurydice. 

Objašnjenje
Slika pokazuje samo uobičajene procedure ocjenjivanja; ne obuhvata izuzetne okolnosti kao što su slučajevi ozbiljno slabijeg učinka ili lošeg ponašanja.

Napomene za pojedine zemlje
Belgija (BE nl): U srednjem obrazovanju, ocjenjivač može biti član rukovodećeg kadra, kao što je zamjenik direktora.

Grčka: Zakonodavstvo o ocjenjivanju nastavnika na poslu postoji, ali je njegova implementacija trenutno suspendovana u očekivanju revizije.

Letonija: Ocjenjivanje nastavnika na poslu sprovodi komisija za evaluaciju sastavljena od različitih ocjenjivača. Ako se nastavnik prijavi za 4-ti i 5-ti razred, ocjenjivanje sprovode i potvrđuju lokalni (opštinski) i organi vlasti na najvišem nivou.

Mađarska: Ocjenjivanje nastavnika ima tri različita oblika: internu samo-evaluaciju, ocjenjivanje za svrhe unapređenja i inspekcija nastavnika. Rukovodioci škole ne učestvuju u inspekcijama. Kolege evaluatori učestvuju samo u internoj samoevaluaciji. Master nastavnici učestvuju samo u ocjenjivanju za svrhe unapređenja i inspekcije.

Portugal: Eksterni evaluator je uključen u ocjenjivanje nastavnika koji se nadaju da će dobiti najvišu ocjenu (Odlično).
Slovačka: Ocjenjivanje nastavnika obično se delegira zamjeniku glavnog nastavnika.

Ujedinjeno Kraljevstvo: Nadležni rukovodilac nastavnika može biti rukovodilac škole ili neki drugi nastavnik u školi. Rukovodilac škole ostaje odgovoran za proces ocjene.

Mnogo rjeđe je uključivanje drugih evaluatora. Zaposleni u organima vlasti na najvišem nivou uključeni su u Bugarskoj, Hrvatskoj, Letoniji i Sloveniji, dok zaposleni u organima vlasti na lokalnom nivou učestvuju u ocjenjivanju nastavnika u Njemačkoj, Grčkoj, Letoniji, Litvanijji i Švajcarskoj. U Srbiji mogu biti uključeni zaposleni i u organima vlasti na najvišem i na lokalnom nivou. Školski odbori, profesionalne organizacije nastavnika, roditelji i drugi evaluatori su rijetko uključeni.

U Italiji, školska komisija zadužena za ocjenjivanje nastavnika u vezi sa nagradama uključuje: rukovodioca škole, tri nastavnika, eksternog ocjenjivača (nastavnika ili rukovodioca škole iz druge škole ili inspektora), dva roditelja (za osnovne i niže srednje škole) ili jednog predstavnika roditelja i jednog predstavnika učenika (u višim srednjim školama).
U velikoj većini zemalja, ocjenjivanje nastavnika sprovodi se sa inputima više od jednog ocjenjivača. Kombinacija rukovodioca škole i mentora koji sprovode ocjenjivanje na kraju probnog perioda sasvim je uobičajeno u Evropi u skoro polovini obrazovnih sistema gdje se novi nastavnici ocjenjuju, uz zahtjev inputa ove dvije strane.

Nije uobičajeno da je ocjenjivanje nastavnika zasnovano na mišljenju samo jednog tipa ocjenjivača. Ovo se zaista dešava u 14 obrazovnih sistema. U njih sedam, rukovodioci škola su jedini ocjenjivači (Belgija (flamanska zajednica), Češka Republika, Luksemburg, Malta, Švedska i Bosna i Hercegovina). U Austrijji, ovo je slučaj samo za nastavnike koji rade u osnovnom obrazovanju. Inspektori sami sprovode ocjenjivanje nastavnika u Irskoj – samo za nove nastavnike u osnovnom obrazovanju, u Španiji – samo za nastavnike koji rade, i Francuskoj – samo u osnovnom obrazovanju. U Ujedinjenom Kraljevstvu, nastavnik je nadležni rukovodilac. 

Pored onih navedenih na slici 5.10, u tri zemlje ocjenjivači učestvuju u ocjenjivanju nastavnika. 

U Hrvatskoj, na primjer, nastavnik hrvatskog jezika je dio komisije koja akredituje nove nastavnike. 
‘Nastavnici magistri’ su glavna karakteristika mađarskog sistema ocjenjivanja. Ova uloga je specifičan korak u karijeri nastavnika. Nakon što dostignu nivo ‘Nastavnika magistra’, oni mogu odlučti da postanu ili savjetnici koji pružaju službe stručne podrške drugim nastavnicima ili inspektori. Status ‘Nastavnika magistra’ reducira obavezu držanja nstave na četiri dana nedjeljno, kako bi se peti radni dan posvetio dodatnoj ulozi inspektora ili savjetnika. 

U Poljskoj, ocjenjivanje učinka se obavlja sa inputom neobavezujućeg mišljenja savjeta roditelja.
Ko god da su ocjenjivači, bilo da je to samostalno rukovodilac škole ili tim stručnjaka, njihova uloga je ključna za obezbjeđivanje pravednog, konzistentnog, transparentnog i široko prihvaćenog sistema ocjenjivanja. Obuka je stoga ključna za funkcionisanje sistema. 

Kao što je prethodno prikazano, rukovodioci škola igraju glavnu ulogu u ocjenjivanju nastavnika u većini analiziranih obrazovnih sistema.  Slika 5.11 prikazuje informacije o postojanju programa obuke za evaluaciju nastavnika za rukovodioce škola. Slika je fokusirana na programe obuke ustanovljene od strane organa vlasti na najvišem nivou. Zaključuje se da u Evropi, manje od jedne trećine obrazovnih sistema gdje su rukovodioci škola uključeni u ocjenjivanje imaju namjenske obavezne programe obuke za ocjenjivače. 
U 11 obrazovnih sistema, obuka nije obavezna. 

U Portugalu, organi vlasti nadležni za obrazovanje na najvišem nivou razvijaju sopstvene radionice za rukovodioce škola. Međutim, one nisu obavezne.

U Ujedinjenom Kraljevstvu (Engleska, Vels i Sjeverna Irska), smjernice preporučuju da obuka bude dostupna ocjenjivačima, ali delegira odgovornost njenog pružanja lokalnom ili nivou škole.

Slika 5.11: Program obuke za ocjenjivanje za rukovodioce škole u osnovnom i opštem srednjem obrazovanju (ISCED 1-3) u skladu sa regulativom na najvišem nivou, 2016/17.g.

	Programi obuke su:

	Obavezni

	Preporučeni/opcioni

	Ne postoje programi obuke

	Rukovodioci škole nisu uključeni u ocjenjivanje nastavnika

	Ne postoji ocjenjivanje nastavnika

	
	
	Izvor: Eurydice.


Napomene za pojedine zemlje
Grčka: Slika se odnosi samo na ocjenjivanje novih nastavnika. Zakonodavstvo o ocjenjivanju nastavnika na radnom mjestu postoji, ali je njegova implementacija trenutno suspendovana u očekivanju revizije.

Italija: Rukovodioci škola dobijaju obuku od strane kancelarija Ministarstva obrazovanja za godišnje ocjene vezane za programe nagrađivanja. Ne postoje programi obuke za ocjenjivanje nastavnika na kraju probnog perioda.

Ujedinjeno Kraljevstvo: Rukovodioci škola mogu biti nadležni rukovodioci, ali češće ovu ulogu delegiraju nekom drugom nastavniku. Oni međutim ostaju odgovorni za proces ocjenjivanja u okviru škole.
Obuka za ocjenjivače može biti pružana na različite načine: može biti dio programa obuke za one koji imaju aspiraciju da postanu rukovodioci škola, kao na primjer u Češkoj Republici, Francuskoj, Malti, Austriji, Sloveniji, Slovačkoj i Švedskoj, ili može biti pružana kao odvojen, namjenski kurs, kao što je slučaj u Estoniji, Italiji, Litvaniji i Mađarskoj. 

U Mađarskoj, kada se u školi sprovodi redovno ocjenjivanje, rukovodioci škola imaju konkretan kurs obuke o evaluaciji nastavnika koji traje 10 sati, a sami nastavnici mogu pratiti konkretne programe stručnog razvoja o samo-evaluaciji koji nisu obavezni. 

Najzad, u 17 obrazovnih sistema rukovodioci škola nisu obučavani za sprovođenje ocjenjivanja nastavnika, što je nedostatak koji može ugroziti konzistentnost, pravednost i korisnost sistema ocjenjivanja kao cjeline.

5.2.2. Okviri i drugi instrumenti evaluacije
U bilo kojoj formi ocjenjivanja, formativnoj ili sumativnoj, korisna je transparentnost. I ocjenjivač i onaj koji ocjenjuje treba zajednički da razumiju što se evaluira, koji su minimalni standardi, i kako se ocjenjivanje sprovodi. 

Ocjene su, uglavnom, zasnovane na setu kriterijuma o učinku koji ukazuju na oblasti rada koje treba ocjenjivati i definiciju onoga što predstavlja zadovoljavajući ili izvanredan učinak. Analiza pokazuje da u Evropi okviri za ocjenjivanje poprimaju razne oblike. Oni mogu podrazumijevati okvire razvijene od strane organa vlasti nadležnih za obrazovanje ili inspektorata, ili sisteme razvijene od strane škole i povezane sa razvojnim planom škole. Drugi tipovi okvira mogu se takođe koristiti za svrhu ocjenjivanja kao što su okviri kompetencija za nastavnike osmišljeni od strane organa vlasti na najvišem nivou, ili na nižem nivou, kompetencije navedene u opisima poslova nastavnika.

Slika 5.12 pokazuje da su 23 sistema ocjenjivanja u Evropi zasnovana na specifičnim okvirima evaluacije definisanim od strane organa vlasti na najvišem nivou ili inspektorata. Kao što je prethodno navedeno, oni su obično konkretno razvijeni za svrhe ocjene nastavnika i definisanje zajedničkih kriterijuma. U principu, oni bi trebalo da imaju uniforman pristup ocjenjivanju koji je primjenjiv na većinu nastavnika. Potrebna su dodatna istraživanja da bi se odredilo kako su ovi okviri strukturirani i kako se koriste, i koliko dobro odražavaju ciljeve sistema ocjenjivanja. 

Ocjene takođe mogu biti zasnovane na okvirima kompetencija nastavnika koji definišu što nastavnik treba da zna, razumije i može da uradi. To nisu instrumenti za evaluaciju, i mogu se koristiti u različite svrhe (vidjeti Aneks 3) uključujući ocjenjivanje. Okviri kompetencija nastavnika koriste se za ocjenjivanje u 14 obrazovnih sistema, obično u vezi sa drugim instrumentima. 

Instrumenti koji se ponekad koriste u procesu ocjenjivanja su i opisi poslova, definicije dužnosti i/ili kodeksi ponašanja. U sistemima gdje organi vlasti na najvišem nivou igraju glavnu ulogu u definisanju uloga nastavnika i posla, i oni mogu biti određeni na centralnom nivou. Nasuprot tome, u sistemima gdje su lokalne vlasti ili škola entitet koji zapošljava, opisi poslova, dužnosti i kodeksi ponašanja mogu biti osmišljeni na nižim nivoima. Ovi instrumenti koriste se u 17 obrazovnih sistema, uglavnom zajedno sa okvirima za evaluaciju, okvirima kompetencija nastavnika ili razvojnim planovima škole.

Neki obrazovni sistemi obezbjeđuju da se uzmu u obzir lokalne okolnosti. Razvojni planovi škole ili interne regulative škole koriste se u 14 obrazovnih sistema i uvijek u kombinaciji sa drugim instrumentima.

U Italiji, organi vlasti nadležni za obrazovanje na najvišem nivou utvrdili su aspekte učinka nastavnka koji se moraju ocjenjivati kao osnov za dodjelu nagrada, uključujući kvalitet nastave, doprinos inovacijama u nastavi i učešće u zadacima koordinacije. Komisija za evaluaciju u svakoj školi utvrđuje svoje politike o tome kako će oni biti ocjenjivani.

Dvije zemlje imaju druge instrumente.

U Njemačkoj ne postoji zajednički okvir za ocjenjivanje niti konkretni zahtjevi za korišćenje ovih instrumenata, kao što su opisi poslova nastavnika, kodeks ponašanja ili razvojni plan škole. Ministri obrazovanja i kulture, međutim, izdali su smjernice koje obuhvataju niz oblasti, uključujući kriterijume ocjenjivanja.

U Poljskoj, ocjena u svrhu unapređenja je takođe bazirana na individualnom planu stručnog razvoja svakog nastavnika.

Slika 5.12: Okviri/instrumenti za evaluaciju koji se koriste u ocjeni nastavnika u osnovnom i opštem srednjem obrazovanju (ISCED 1-3) u skladu sa regulativom na najvišem nivou 2016/17. g.

	Specifični okvir za ocjenjivanje 
	

	Okvir kompetencija nastavnika
	

	Opis poslova nastavnika, definicija dužnosti i/ili kodeks ponašanja
	

	Razvojni plan škole i/ili interne politike
	

	Ostalo
	

	
	

	
	


	(
	Lokalna ili školska autonomija
	(
	Ne postoji ocjenjivanje nastavnika


Izvor: Eurydice.

Objašnjenje
 ‘Specifični okviri za ocjenjivanje’ i ‘okvir za kompetencije nastavnika’ osmišljeni su od strane organa vlasti na najvišem nivou /inspektorata ili ekvivalentnog tijela. Slika prikazuje samo uobičajene procedure ocjenjivanja; ne obuhvata izuzetke kao što su slučajevi ozbiljno slabijeg učinka ili lošeg ponašanja.
Napomene za pojedine zemlje
Grčka: Slika se odnosi samo na ocjenjivanje novih nastavnika. Legislativa o ocjenjivanju na radnom mjestu postoji, ali je njena implementacija trenutno suspendovana u očekivanju revizije.

Italija i Luksemburg: Korišćenje okvira za kompetencije nastavnika ogrančeno je na ocjenjivanje novih nastavnika.

Holandija: Okvir za evaluacije je razvijen od strane organa vlasti na njavišem nivou. Škole, međutim, nemaju obavezu da ga koriste niti punu autonomiju u načinu na koji ga koriste.

Švajcarska: Okviri koji se koriste za ocjenjivanje nastavnika variraju između Kantona.
Kao što se može vidjeti u prethodnom tekstu, analiza pokazuje da su u Evropi ocjenjivanja obično zasnovana na kombinaciji okvira i/ili drugih instrumenata. Ovo može biti posljedica činjenice da, kao što se prethodno moglo vidjeti, ocjenjivanje ima različite oblike i može imati različite ciljeve. Može biti i zbog toga što obrazovni sistemi imaju koristi od kombinovanja pristupa sa najvišeg nivoa koji mogu obezbijediti stepen konsistentnosti, s inputom sa lokalnog ili školskog nivoa koji odražava lokalne potrebe. 

U zemljama gdje se ocjenjivanje nastavnika generalno određuje na lokalnom ili školskom nivou (vidjeti sliku 5.1), jedino je Estonija navela upotrebu posebnih okvira ili instrumenata. Nasuprot tome, u Češkoj Republici, uprkos obavezi da poslodavci obavljaju ocjenjivanje nastavnika, ne postoji zajednički okvir koji se koristi za evaluaciju.

5.2.3. Metode ocjenjivanja i izvori informacija
Nastavnici mogu biti ocjenjivani upotrebom niza različitih metoda i izvora informacija. Slika 5.13 prikazuje one koji se uobičajeno koriste, i pravi razliku između onih koji su obavezni i onih koji se mogu koristiti po odluci ocjenjivača. 

Diskusija ili intervju između ocjenjivača i onoga koga ocjenjuju, opservacija u učionici i samoevaluacija nastavnika su najčešće metode za sprovođenje ocjene nastavnika. U većini slučajeva obaveza je da se koristi najmanje jedan od njih, a u 10 zemalja regulativa zahtjeva upotrebu sva tri. 

Slika 5.13: Metode i izvori informacija koji se koriste u ocjenjivanju nastavnika u osnovnom i opštem srednjem obrazovanju (ISCED 1-3) u skladu sa regulativama sa najvišeg nivoa, 2016/17.g.

	Intervju/dijalog 
između nastavnika i evaluatora
	

	Opservacija u učionici
	

	Samo-evaluacija nastavnika
	

	Rezultati učenika
	

	Ankete učenika
	

	Ankete nastavnika
	

	Testiranje nastavnika
	

	Ostalo

	Obavezno

	Nije obavezno
	(
	Lokalna ili školska autonomija
	(
	Ne postoji ocjenjivanje nastavnika


Izvor: Eurydice.

Objašnjeje (Slika 5.13)
Obavezno znači da legislatva ili drugi zvanični dokumenti zahtijevaju da se metod ili izvor informacija koristi kao dio ocjene nastavnika. Nije obavezno znači da se ostavlja da ocjenjivač odluči da li da koristi određeni metod ili izvor ili da uprkos tome što nije zastupljeno u legislativi postoje dokazi da ocjenjivači koriste ove metode. Slika prikazuje samo uobičajene procedure ocjenjivanja; ne obuhvata izuzetne slučajeve kao što su slučajevi ozbiljnog slabijeg učinka ili lošeg ponašanja.

Napomene za pojedine zemlje
Grčka: Slika se odnosi samo na ocjenjivanje novih nastavnika. Legislativa o ocjenjivanju nastavnika koji rade postoji, ali je njena implementacija trenutno suspendovana u očekivanju revizije.

Italija: Samoevaluacija nastavnika, opservacija rada u učionici i intervju sa komisijom za evaluaciju obavezni su za ocjenu na kraju probnog perioda.

Portugal: Opservacija rada u učionici je obavezna za ocjenjivanje nastavnika čiji učinak je ocijenjen kao niži od prihvatljivog  nivoa u prethodnoj evaluaciji, i za nastavnike koji se nadaju da će dobiti najvišu ocjenu (Odličan).

Manje uobičajena je upotreba ishoda učenika i anketa učenika ili roditelja. Štaviše, u većini slučajeva gdje se ove metode koriste, one su navedene kao opcione. Upotreba ishoda učenika je obavezna samo u četiri zemlje (Irskoj, Litvaniji, Albaniji i Bivšoj Jugoslovenskoj Republici Makedoniji), dok se mišljenja roditelja i učenika redovno traže samo u Crnoj Gori. 

Testiranje nastavnika je jednako rijetko. Ono predstavlja mogućnost u Belgiji (flamanska zajednica) i Albaniji, i obavezu u Hrvatskoj (ograničeno na ocjenjivanje novih nastavnika) i Rumuniji. Najzad, u malom broju zemalja, drugi instrumenti ili izvori informacija mogu biti uzeti u obzir uključujući pedagoški materijal (planovi lekcija, itd.), portfolija ili pisanu evidenciju ili dokaze o dodatnom postignuću. Na primjer:

U Grčkoj, rukovodilac škole priprema izvještaj o učinku nastavnika tokom dvije godine probnog perioda i podnosi ga relevantnom Savjetu regionalne službe. Osim u slučaju kada se učinak ocijeni kao nedovoljan, nakon pozitivnog predloga Savjeta novi nastavnik stiče status stalnog nastavnika.

U Srbiji, pored opservacije rada nastavnika na času, ocjenjivači procjenjuju kvalitet pedagoške dokumentacije kao što je plan predavanja i dnevnici predavanja. 

Među zemljama gdje se ocjenjivanje određuje na lokalnom ili školskom nivou, čini se da je diskusija sa rukovodiocem škole najčešći pristup. Međutim, postoje dokazi da se koriste i druge metode.

Prema Nušeu et al. (2011), na primjer, u Norveškoj, gdje se ocjenjivanje nastavnika određuje na lokalnom ili školskom nivou, povratne informacije učenika imaju značajnu ulogu. Sami nastavnici, škole i opštine prikupljaju povratne informacije o okruženju u kome se uči u učionici kroz sopstvene ankete sa učenicima.

Zahtjev da se koristi kombinacija instrumenata ili izvora informacija za ocjenjivanje nastavnika takođe je uobičajen. U većini slučajeva, diskusija sa ocjenjivačem se kombinuje sa opservacijom rada na času, a u nekoliko slučajeva sa samoevaluacijom nastavnika. Međutim, u 10 zemalja zahtjevi su ograničeni za jedan pristup, što ocjenjivačima ostavlja slobodu da odluče o upotrebi drugih pristupa. U njih šest, jedini zahtjev je intervju ili diskusija između nastavnika i ocjenjivača (Belgija (njemačka i flamanska zajednica), Luksemburg, Švedska, Ujedinjeno Kraljevstvo (Engleska) i Bosna i Hercegovina); u Njemačkoj, na Kipru i u Austriji, to je opservacija u učionici; a u Portugalu, to je samoevaluacija nastavnika. U Grčkoj, jedini obavezan element je priprema izvještaja o evaluaciji od strane rukovodioca škole. Dok je u većini zemalja najmanje jedan metod obavezan, u Italiji (ocjena za dodjelu nagrada), Poljskoj i Slovačkoj, ocjenjivači imaju potpunu slobodu da oduče kako da sprovedu ocjenjivanje.

5.2.4. Sistemi ocjenjivanja
Posljednja stavka koja se tiče implementacije ocjenjivanja nastavnika jeste da li se nastavnici ocjenjuju na kraju procesa upotrebom formalnih alfa-numeričkih ili opisnih sistema. Ova vrsta sistema ocjene obično se ne koristi na kraju probnog perioda/programa indukcije. U ovoj fazi karijere, nastavnici obično dobijaju pozitivnu ili negativnu evaluaciju bez bilo koje dodatne kvantitativne ili kvalitativne ocjene. Ocjenjivanje nastavnika na radnom mjestu, s druge strane, može rezultirati finalnom ocjenom u sistemu ocjenjivanja koja prevazilazi jednostavnu potvrdu kompetencije da se predaje, već umjesto toga nastoji da ustanovi različite nivoe učinka nastavnika. 

Slika 5.14, koja se bavi samo ocjenjivanjem nastavnika na radnom mjestu, pokazuje da formalni sistemi ocjenjivanja postoje u manje od polovine evropskih obrazovnih sistema. Međutim, pristupi variraju i ocjene mogu biti izražene na različite načine. 

U Francuskoj, na primjer, nastavnici srednjih škola ocjenjuju se na skali od 100 od čega 40 % dodjeljuje rukovodilac škole, a 60 % inspektor.

U Poljskoj, ‘ocjena učinka’ daje se pismenim putem i zaključuje jednom od sljedećih opisnih ocjena: ‘izvanredno’; ‘pozitivno’; ili ‘negativno’.

U Sloveniji, skala za redovno ocjenjivanje je do pet, dok je u Crnoj Gori  do 10.

U Ujedinjenom Kraljevstvu (Engleska i Vels), ocjena ne rezultira alfa-numeričkom ocjenom, ili rangiranjem nastavnika; međutim, ocjena se formulise ukazivanjem na to da li plata nastavnika treba da se poveća, i ako treba, u kojem iznosu.

Slika 5.14: Upotreba formalnih sistema ocjenjivanja za ocjenu nastavnika na radnom mjestu u osnovnom i opštem srednjem obrazovanju (ISCED 1-3) u skladu sa regulativom organa vlasti na najvišem nivou, 2016/17.g.

	Sistem ocjenjivanja koji se koristi

	Sistem ocjenjivanja koji se ne koristi 

	Ne postoji ocjenjivanje nastavnika

	
	
	

	
	
	Izvor: Eurydice.


Objašnjenje
Slika pokazuje samo uobičajene procedure ocjenjivanja; ne obuhvata izuzetne okolnosti kao što su slučajevi ozbiljno slabijeg učinka ili lošeg ponašanja.

Napomene za pojedine zemlje
Belgija (BE nl): Jedino ocjenjivanje predviđeno legislativom je ‘nedovoljno’, koje zatim ima potencijalne posljedice na zapošljavanje nastavnika.
Grčka: Zakonodavstvo o ocjeni nastavnika na radnom mjestu postoji, ali je njegova implementacija trenutno suspendovana u očekivanju revizije.
Slovenija: Sistem ocjenjivanja se koristi samo za redovne ocjene.

Crna Gora: Sistem ocjenjivanja se koristi za eksterne evaluacije.

AneKSI
Aneks 1 – Nivoi u strukturi karijere nastavnika i njihov uticaj na plate
Nivoi u strukturi karijere nastavnika i njihov uticaj na plate, osnovno i opšte srednje obrazovanje (ISCED 1-3), 2016/17.g. (Podaci do slika 4.1 i 4.2)

	
	Nivoi karijere
	Napredovanje u karijeri I plata

	BE fr
	Jednolinijska struktura karijere
	(-)

	BE de
	Jednolinijska struktura karijere
	(-)

	BE nl
	Jednolinijska struktura karijere
	(-)

	BG
	1.Nastavnik (uchitel); 
2. Stariji nastavnik (starshi uchitel); 
3. Glavni nastavnik (glaven uchitel).
	U Bugarskoj, Kolektivni ugovor za javno obrazovanje iz 2016.g. precizira osnovnu mjesečnu zaradu za svaku poziciju: BNG 660 za ‘Nastavnika’ (uchitel), BGN 688 za ‘Starijeg nastavnika’ (starshi uchitel) i BGN 726 za ‘Glavnog nastavnika’ (glaven uchitel).

	CZ
	Jednolinijska struktura karijere
	(-)

	DK
	Jednolinijska struktura karijere
	(-)

	DE
	Samo za nastavnike kvalifikovane da predaju na ISCED 3: 
1.Nastavnik (Studienrat);
2.Stariji nastavnik (Oberstudienrat); 
3.Rukovodilac studija (Studiendirektor).
	U Njemačkoj, sistem karijere na više nivoa primjenjuje se samo na nastavnike kvalifikovane da predaju na ISCED 3. Ovi ‘Nastavnici’ (Studienrat) obično počinju sa platnom grupom A12, prelaze u platnu grupu A13 kada postanu ‘Stariji nastavnici’ (Oberstudienrat) prije nego što dostignu platnu grupu A14 kao  ‘Rukovodilac studija’ (Studiendirektor).

	EE
	1.Nastavnik (õpetaja); 
2.Stariji nastavnik (vanemõpetaja); 
3.Magistar nastavnik (meisterõpetaja). 
	Nema uticaja na platu.

	IE
	1.Nastavnik;

2. Asistent direktora II (ISCED 1)/Nastavnik sa specijalnim dužnostima (ISCED 2-3);
3. Asistent direktora I (ISCED 1)/Asistent direktora (ISCED 2-3);
4.Zamjenik direktora; 
5.Direktor.
	U Irskoj, nastavnici dobijaju različite nadoknade preko plate u zavisnosti od unapređenja. Minimalna nadoknada po nivou karijere je sljedeća: € 3 769 za drugi nivo, € 8 520 za treći nivo, € 3 769 za četvrti i € 9 310 za peti.

	EL
	Jednolinijska struktura karijere
	(-)

	ES
	Jednolinijska struktura karijere
	(-)

	FR
	1.Nastavnik (professeur);

2a.Nastavnik pripravni (maître-formateur (ISCED 1)/ professeur formateur académique (ISCED 2-3));

ILI
2b.Pedagoški savjetnik (conseiller pédagogique (ISCED 1)/tuteur des professeurs stagiaires (ISCED 2-3)).
	Nastavnici dobijaju različite nadoknade pored svoje  plate u zavisnosti od unapređenja. Na ISCED 1, godišnja nadokanada odgovara iznosu od € 1 250 za ‘Nastavnika pripravnika’ (maître-formateur) i € 1 000 za ‘Pedagoškog savjetnika’ (conseiller pédagogique). Na ISCED 2-3, godišnja nadoknada odgovara € 834 za ‘Nastavnika pripravnika’ (professeur formateur académique) i € 1 250 za pripravnika za ‘Pedagoškog savjetnika’ (tuteur des professeurs stagiaires).

	HR
	1.Nastavnik pripravnik (učitelj (ISCED1)/profesor (ISCED2-3) – početnik);
2. Nastavnik (učitelj (ISCED 1)/professor (ISCED 2-3); 
3. Nastavnik mentor (učitelj (ISCED 1)/professor (ISCED 2-3) – mentor); 
4. Nastavnik savjetnik (učitelj (ISCED 1)/professor (ISCED 2-3) –  savjetnik).
	U Hrvatskoj, nominalni odnosi plate skale sa četiri nivoa su 1.0 za ‘Pripravnika nastavnika’ (učitelj/professor– početnik), 1.1 za ‘Nastavnika’ (učitelj/professor), 1.12 za ‘Nastavnika mentora’ (učitelj/professor – mentor) i 1.18 za ‘Nastavnika savjetnika’ (učitelj/professor – savjetnik). Međutim ove vrijednosti ne uključuju razliku usljed broja godina radnog staža.

	IT
	Jednolinijska struktura karijere
	(-)

	CY
	1.Nastavnik (daskalos (ISCED 1)/kathigitis (ISCED 2-3)); 
2.Zamjenik glavnog nastavnika (boithos diefhintis); 
3.Glavni nastavnik (diefthintis) (ISCED 1)/ Zamjenik glavnog nastavnika A’ (boithos diefthintis A΄(ISCED 2-3)).
	Na Kipru, svaki nivo karijere slijedi različitu platnu skalu. Na nivou ISCED 1, plata za ‘Nastavnika’ (daskalos) je između € 23 885 i € 51 345, za ‘Zamjenika glavnog nastavnika’ (boithos diefhintis) između € 39 508 i € 61 659, za ‘Glavnog nastavnika’ (diefhintis) između € 43 850 i € 69 220. Na nivou ISCED 2-3, plata za ‘Nastavnika’ (kathigitis) je između € 23 885 i € 58 107, za ‘Zamjenika glavnog nastavnika’ (boithos diefhintis) između € 43 851 i € 64 666, za ‘Zamjenika glavnog nastavnika A’’ (boithos diefhintisA΄) između € 43 851 i € 69 220.

	LV
	1. Nastavnik (skolotājs);
2. Nastavnik nivo kvaliteta 1 (skolotājs – 1. kvalitātes pakāpe);
3. Nastavnik nivo kvaliteta 2 (skolotājs – 2. kvalitātes pakāpe);
4. Nastavnik nivo kvaliteta 3 (skolotājs – 3. kvalitātes pakāpe);
5. Nastavnik nivo kvaliteta 4 (skolotājs – 4. kvalitātes pakāpe);
6. Nastavnik nivo kvaliteta 5 (skolotājs – 5. kvalitātes pakāpe).
	U Letoniji, ne postoji specifična nadoknada za ‘Nivoe kvaliteta’ 1 i 2. Međutim, nastavnci koji su unaprijeđeni u ‘Nivoe kvaliteta’ 3, 4 ili 5 dobijaju specifičnu nadoknadu preko njihove plate u zavisnosti od unapređenja. To iznosi € 45 za ‘Nivo kvaliteta 3’, € 114 za ‘Nivo kvaliteta 4’ i € 140 za ‘Nivo kvaliteta 5’.

	LT
	1.Nastavnik (mokytojas); 
2. Stariji nastavnik  (vyresnysis mokytojas); 
3. Nastavnik metodologije (mokytojas metodininkas); 
4.Nastavnik ekspert  (mokytojas ekspertas).
	U Litvaniji, nominalni odnosi plate na skali na pet nivoa kreću se između 3.18 i 3.30 za ‘Nastavnika’ (mokytojas), između 3.46 i 3.70 za ‘Starijeg nastavnika’ (vyresnysis mokytojas), između 3.70 i 3.96 za ‘Nastavnika metodologije’ (mokytojas metodininkas), između 4.20 i 4.47 za ‘Nastavnika eksperta’ (mokytojas ekspertas).

	LU
	Jednolinijska struktura karijere
	(-)

	HU
	1. Nastavnik pripravni (gyakornok);
2. Nastavnik I (pedagógus I); 
3. Nastavnik II (pedagógus II); 
4. Magistar nastavnik (mester pedagógus).
	U Mađarskoj, nominalni minimalni odnosi plate su 1.0 za ‘Pripravnika nastavnika’ (gyakornok), 1.2 za ‘Nastavnika I’ (pedagógus I), 1.5 za ‘Nastavnika II’ (pedagógus II), 2.0 za ‘Magistra nastavnika’ (mester pedagógus). 

Za privremeni petogodišnji status 'Nastavnika istraživača' (kutatótanár), nominalni minimalni odnos plate je 2.2.

	MT
	1.Nastavnik; 
2.Šef odsjeka.
	Početna plata ‘Šefa odsjeka’ je ista kao plata za ‘Nastavnika’ sa 16 godina službe u profesiji.

	NL
	Ne postoje regulative sa najvišeg nivoa
	(-)

	AT
	Jednolinijska struktura karijere
	(-)

	PL
	1.Nastavnik pripravnik (nauczyciel stażysta);
2.Kontakt nastavnik (nauczyciel kontraktowy); 
3.Imenovani nastavnik (nauczyciel mianowany); 
4.Kvalifikovani nastavnik (nauczyciel dyplomowany).
	U Poljskoj, prosječna plata nastavnika na konkretnom nivou karijere treba da je jednaka sljedećem procentu referentnog iznosa definisanog godišnje za nastavnika u Zakonu o budžetu: 100 % za ‘Nastavnika pripravnika’ (nauczyciel stażysta); 111 % za ‘Kontrakt nastavnika’ (nauczyciel kontraktowy); 144 % za ‘Imenovanog nastavnika’ (nauczyciel mianowany) i 184 % za ‘Kvalifikovanog nastavnika’ (nauczyciel dyplomowany). 

	PT
	Jednolinijska struktura karijere
	(-)

	RO
	1.Nastavnik početnik (profesor debutant); 
2.Nastavnik (profesor cu definitivare în învățământ); 
3.Nastavnik sa nastavnim nivoom II (profesor gradul II); 
4.Nastavnik sa nastavnim nivoom II I (profesor gradul I). 
	Minimalna plata za ‘Nastavnika početnika’ (profesor debutant) je € 440 a za ‘Nastavnika’ (profesor cu definitivare în învățământ), € 480. Informacija za više razrede se ne definiše na centralnom nivou.

	SI
	1.Nastavnik (učitelj);
2.Nastavnik mentor (učitelj mentor);
3.Nastavnik savjetnik (učitelj svetovalec);
4.Nastavnik konsultant (učitelj svetnik).
	U Sloveniji, postoji jedna zajednička skala plata sa 65 ocjena  za sve zaposlene u javnom sektoru. Minimalni stepen plate je 30 za ‘Učitelja’ (učitelj), 33 za ‘Učitelja mentora’ (učitelj mentor), 35 za Učitelja savjetnika (učitelj svetovalec) i 38 za ‘Učitelja konsultanta’ (učitelj svetnik). 

	SK
	1.Učitelj početnik (začínajúci učiteľ); 
2.Samostalni učitelj (samostatný pedagogický zamestnanec);
3.Učitelj sa prvom potvrdom (pedagogický zamestnanec s prvou atestáciou);
4.Učitelj sa drugom potvrdom (pedagogický zamestnanec s druhou atestáciou).
	U Slovačkoj, minimalna bruto plata po statutu za ‘Učitelja početnika’ (začínajúci učiteľ) je € 690. To je minimalna plata od € 753 za ‘Samostalnog učitelja’ (samostatný pedagogický zamestnanec), € 843 za ‘Učitelja sa prvom potvrdom’ (pedagogický zamestnanec s prvou atestáciou) i € 944 za ‘Učitelja sa drugom potvrdom’ (pedagogický zamestnanec s druhou atestáciou). Međutim, ove vrijednoti ne uključuju razliku u plati zbog broja godina službe.

	FI
	Jednolinijska struktura karijere
	(-)

	SE
	1.Učitelj (lärare);
2.Prvi učitelj (förstlärare).
	U Švedskoj, kada se o plati pregovara individualno u okviru centralnih dogovora između organizacija poslodavaca i sindikata nastavnika, ne postoji platna skala. Nastavnici unaprijeđeni od strane rukovodioca škole na poziciju ‘Prvog nastavnika’ (förstlärare) obično koriste značajno povećanje plate.

	UK-
ENG/
WLS
	1.Raspon plate za nekvalifkovane učitelje; 
2.Glavni raspon plate – Viši raspon plate; 
3.Raspon vodećeg stručnjaka.
	U Engleskoj i Velsu, Dokument o platama i uslovima za školske učitelje definiše maksimalne i minimalne tačke na svakom od četiri postojeća raspona plate: raspon za nekvalifikovane učitelje, raspon glavne plate, viši raspon plate i raspon plate za vodeće stručnjake. Škole imaju autonomiju u tome gdje će u okviru svakog raspona postaviti nove plate za pojedino mjesto. 

	UK-
NIR
	Jednolinijska struktura karijere
	(-)

	UK-
SCT
	1.Učitej glavnog predmeta;
2.Glavni učitelj;
3.Zamjenik glavnog nastavnika;
4.Glavni učitelj.
	U Škotskoj, osnovna plata je GBP 26 895 za ‘Učitelja glavog predmeta’, GBP 38 991 za ‘Glavnog učitelja’ i GBP 44 223 za ‘Zamjenika glavnog učitelja’. Za promovisane pozicije (pozicije ‘Glavni učitelj’, ‘Zamjenik glavnog učitelja’ i ’Glavni učitelj’) se individualno određuju plate i dodjeljuje im se mjesto u odgovarajućem rasponu plate u zavisnosti od rukovodećih odgovornosti pozicije.

	AL
	1.Učitelj (mësues);
2.Kvalifikovan učitelj (mësues i kualifikuar);
3.Učitelj specijalista (mësues specialist);
4.Magistar učitelj (mësues mjeshtër).
	U Albaniji, ‘Kvalifikovani učitelj (mësues i kualifikuar) dobija povećanje plate od 5 % u poređenju sa ‘Učiteljem’ (mësue). ‘Specijalista učitelj’ (mësues specialist) dobija 10 % više od ‘Kvalifikovanog učitelja’ (mësues i kualifikuar) a ‘Magistar učitelj’ (mësues mjeshtër) dobija 10 % više od ‘Specialiste učitelja’ (mësues specialist).

	BA
	Jednolinijska struktura karijere
	(-)

	CH
	Jednolinijska struktura karijere
	(-)

	FY
	Jednolinijska struktura karijere
	(-)

	IS
	Jednolinijska struktura karijere
	(-)

	LI
	Jednolinijska struktura karijere
	(-)

	ME
	1.Nastavnik pripravnik (nastavnik pripravnik);
2.Nastavnik (nastavnik);
3.Nastavnik mentor (nastavnik mentor);
4.Nastavnik savjetnik (nastavnik savjetnik);
5.Nastavnik viši savjetnik (nastavnik viši savjetnik);
6.Nastavnik istraživač (nastavnik istraživač).
	 ‘Nastavnik pripravnik’ (nastavnik pripravnik) prima 80 % plate  ‘Nastavnika‘ (nastavnik).

Osnovni koeficijent povećava se za 0.3 za ‘Nastavnika mentora’ (nastavnik mentor), za 0.5 za ‘Nastavnika savjetnika’ (nastavnik savjetnik), i za 0.7 za ‘Nastavnika višeg savjetnika’ (nastavnik viši savjetnik). Nastavnik može biti imenovan kao ’Nastavnik istraživač’ (nastavnik istraživač) bez prolaska kroz sukcesivne nivoe, pod uslovom da on/ona zadovoljava zahtjeve za ovaj nivo. Osnovni koeficijen je povećan za 0.8. 

	NO
	Jednolinijska struktura karijere
	(-)

	RS
	1.Nastavnik (nastavnik);
2.Pedagoški savjetnik (pedagoški savetnik);
3.Samostalni pedagoški savjetnik (samostalni pedagoški savetnik);
4.Viši pedagoški savjetnik (viši pedagoški savetnik);
5.Visoki pedagoški savjetnik (visoki pedagoški savetnik).
	Ne utiče na platu.

	TR
	Jednolinijska struktura karijere
	(-)


Objašnjenje
Tabela sadrže različite nivoe karijere u strukturama sa karijerom na više nivoa kao što su opisane u nacionalnoj legislativi. U nekim slučajevima, prvi nivo karijere odgovara periodu indukcije, gdje nastavnik može ili ne može već biti smatran kvalifikovanim nastavnikom. 

Iznosi pomenuti u tabeli nisu harmonizovani i stoga nisu uporedivi po zemljama. Namjera je samo da se pruži naznaka o povećanju plate po nivoima karijere.

Napomene za pojedine zemlje
Letonija: Od 2017/18, broj ‘Nivoa kvaliteta’ smanjen je na tri.

Rumunija: Prvi nivo karijere počinje nakon ispita titularizare.

Bivša Jugoslovenska Republika Makedonija: Struktura karijere na više nivoa trebala je biti uvedena 2016/17. ali ova reforma nije sprovedena zbog ograničenja u budžetu. Nivoi karijere – prema zakonodavstvu koje nije implementirano – su sljedeći: 1.‘Nastavnik pripravnik’ (nastavnik pripravnik), 2. ’Nastavnik’ (nastavnik), 3.‘Nastavnik mentor’ (nastavnik mentor) i 4. ‘Nastavnik savjetnik’ (nastavnik sovetnik).
Aneks 2 – Okviri kompetencija za nastavnike
Postojeći okviri kompetencija za nastavnike izdati od strane organa vlasti na najvišem nivou, osnovno i opšte srednje obrazovanje (ISCED 1-3), 2016/17.g. (Podaci do slike 4.7)

	
	Naziv
	Link

	BE fr
	· Odredba od 12.12.2000. o inicijalnom osposobljavanju za nastavnike osnovnog i srednjeg obrazovanja
· Odredba od 21.02.2001. o inicijalnom osposobljavanju za nastavnike višeg srednjeg obrazovanja
	http://www.gallilex.cfwb.be/document/pdf/25501_000.pdf


http://www.gallilex.cfwb.be/document/pdf/25595_000.pdf 

	BE de
	(-)
	(-)

	BE nl
	· Odredba od 5.10.2007. o osnovnim kompetencijama nastavnika

· Odluka od 5.10.2007. o ličnom profilu nastavnika
	http://data-onderwijs.vlaanderen.be/edulex/document.aspx?docid=13952
http://data-onderwijs.vlaanderen.be/edulex/document.aspx?docid=13942 

	BG
	(-)
	(-)

	CZ
	· Vladina regulativa 275/2016 od 24.08.2016. o oblastima obrazovanja u visokom obrazovanju
	http://aplikace.mvcr.cz/sbirka-zakonu/SearchResult.aspx?q=275/2016&typeLaw=zakon&what=Cislo_zakona_smlouvy

	DK
	· Izršna uredba o obrazovanju za nastavnike za osnovno obrazovanje (2013, ažurirana 2015.g.)

· Smjernice za univerzitete za obrazovanje nastavnika višeg srednjeg obrazovanja (2016)
	https://www.retsinformation.dk/Forms/R0710.aspx?id=174218


https://www.retsinformation.dk/forms/R0710.aspx?id=29265 

	DE
	· Standardi za osposobljavanje nastavnika u obrazovnim naukama (2004)

· Zajednički zahtjevi za sadržaj predmetnih studija i za predmet koji se odnosi na  didaktiku u osposobljavanju nastavnika koji se tiče svih Länder (2008; ažurirani 2017)
	https://www.kmk.org/fileadmin/Dateien/veroeffentlichungen_beschluesse/2004/2004_12_16-Standards-Lehrerbildung-Bildungswissenschaften.pdf

https://www.kmk.org/fileadmin/Dateien/veroeffentlichungen_beschluesse/2008/2008_10_16-Fachprofile-Lehrerbildung.pdf 

	EE
	· Stručni standardi za ‘Nastavnike’, ‘Više nastavnike’ (nivoe 7 EQF) i ‘Nastavnike magistre’ (nivo 8 EQF) (2013)
	http://www.kutsekoda.ee/en/kutsesysteem/tutvustus/kutsestandardid_eng 

	IE
	· Kodeks profesionalnog ponašanja za nastavnike (2006; ažuriran 2016.)
	www.teachingcouncil.ie/en/Publications/Fitness-to-Teach/Code-of-Professional-Conduct-for-Teachers1.pdf 

	EL
	(-)
	(-)

	ES
	· Uredba ECI/3857/2007. od 27.12.2007. o uspostavljanju zahtjeva za akreditaciju službenih diploma visokog obrazovanja za nastavnike osnovnog obrazovanja.
	https://www.boe.es/boe/dias/2007/12/29/pdfs/A53747-53750.pdf

	
	· Uredba ECI/3858/2007 of 27.12.2007. o uspostavljanju zahtjeva za akreditaciju službenih diploma visokog obrazovanja za profesionalne nastavnike u srednjem obrazovanju
	https://www.boe.es/boe/dias/2007/12/29/pdfs/A53751-53753.pdf 

	
	· Za Kastilju i Leon: Standardi stručnih kompetencija koji se traže nastavnicima
	ES: http://csfp.centros.educa.jcyl.es/sitio/upload/Modelo_de_Competencias_Profesionales_del_Profesorado_Definitivo_JCyL.pdf
EN: http://csfp.centros.educa.jcyl.es/sitio/upload/Modelo%20de%20Competencias%20Profesionales%20del%20Profesorado%20_traducido_Def.pdf 

	FR
	· Uredba od 01.07.2013. o okviru kompetencija za obrazovno osoblje
	http://www.education.gouv.fr/pid25535/bulletin_officiel.html?cid_bo=73066 

	HR
	(-)
	(-)

	IT
	· Uredba br. 249 od 10.09.2010. o definiciji, zahtjevima i modalitetima inicijalnog obrazovanja nastavnika za nastavnike predškolskog, osnovnog i srednjeg obrazovanja
	http://www.miur.it/Documenti/universita/Offerta_formativa/Formazione_iniziale_insegnanti_corsi_uni/DM_10_092010_n.249.pdf

	
	· Uredba br. 850 od 27.10.2015. o ciljevima, evaluaciji, obučavanju i kriterijima evaluacije nastavnika i drugog obrazovnog osoblja za vrijeme perioda indukcije i probnog perioda
	http://neoassunti.indire.it/2018/files/DM_850_27_10_2015.pdf

	
	· Plan za osposobljavanje nastavnika 2016-2019
	http://www.istruzione.it/allegati/2016/Piano_Formazione_3ott.pdf 

	CY
	(-)
	(-)

	LV
	· Procedura za procjenu kvaliteta profesionalne aktivnosti nastavnika (2014)
	https://m.likumi.lv/doc.php?id=267580 

	LT
	· Opis stručnih kompetencija nastavnika (2007; koji se trenutno ažurira)
	https://e-seimas.lrs.lt/portal/legalAct/lt/TAD/TAIS.291726 

	LU
	· Okvir kompetencija za nastavnike
	https://ssl.education.lu/ifen/documents/10180/730302/Referentiel%20de%20competences.pdf 

	HU
	· Uredba 326/2013 o sistemu unapređenja za nastavnike i njihov status državnih namještenika
	https://net.jogtar.hu/jr/gen/hjegy_doc.cgi?docid=a1300326.kor 

	MT
	(-)
	(-)

	NL
	· Odluka o zahtjevima za obrazovanje osoblja (2005; ažurirana 2016)
	http://wetten.overheid.nl/BWBR0018692/2016-08-01 

	AT
	· Federalni zakon o organizaciji univerzitetskih koledža za obrazovanje nastavnika (2005; ažuriran 2017)
	https://www.ris.bka.gv.at/Dokumente/BgblAuth/BGBLA_2017_I_129/BGBLA_2017_I_129.pdf

	
	· Stručne kompetencije nastavnika (Predlog Savjeta za razvoj, 2013) (
)
	http://www.qsr.or.at/dokumente/1869-20140529-092429-Professionelle_Kompetenzen_von_PaedagogInnen__Zielperspektive.pdf

	PL
	· Regulativa od 17.01.2012. o standardima inicijalnog obrazovanja nastavnika
	http://www.dn.uj.edu.pl/documents/1333504/4915309/17.01.2012_Rozp.MNiSW_standardy_ksztalcenia_dla_nauczycieli.pdf 

	PT
	· Uredba-Zakon 240/2001. o opštem profilu stručnog učinka nastavnika (ISCED 0-3)

· Uredba-Zakon 241/2001. – Konkretni profil stručnog učinka za nastavnke predškolskog i osnovnog obrazovanja (ISCED 0-1)
	https://dre.pt/web/guest/pesquisa/-/search/631837/details/normal?q=decreto+lei+240%2F2001

https://dre.pt/web/guest/pesquisa/-/search/631843/details/normal?q=decreto+lei+241%2F2001 

	RO
	· Uredba br. 5.561 od 07.10.2011. o metodologiji kontnuiranog obrazovanja za obrazovno osoblje predškolskog obrazovanja
	https://www.edu.ro/sites/default/files/_fi%C8%99iere/Invatamant-Preuniversitar/2016/resurse%20umane/formarea%20continua/OM%205561_2011%20Metodologie%20privind%20formarea%20continu%C4%83%20a%20personalului%20din%20%C3%AEnv%20preuniv.pdf

	SI
	· Pravila o praksama za stručno osoblje u oblasti obrazovanja (2006.)

· Kriterijumi za akreditaciju studijskih programa za obrazovanje nastavnika (2011.)
	http://www.pisrs.si/Pis.web/pregledPredpisa?id=PRAV6697 


http://www.pisrs.si/Pis.web/pregledPredpisa?id=MERI41 

	SK
	· Opis studijskih oblasti (2002.):
· 1.1.1. Predavanje akademskih predmeta
· 1.1.5. Pedagogija predškolskog i osnovnog obrazovanja
	

http://www.akredkom.sk/isac/public/odbory/1/1.1/1.1.1.doc
http://www.akredkom.sk/isac/public/odbory/1/1.1/1.1.5.doc

	FI
	(-)
	(-)

	SE
	· Uredba o visokom obrazovanju (1993.)
	http://www.riksdagen.se/sv/dokument-lagar/dokument/svensk-forfattningssamling/hogskoleforordning-1993100_sfs-1993-100 

	UK-
ENG
	· Standardi za nastavnike (2011.)
	https://www.gov.uk/government/publications/teachers-standards 

	UK-
WLS
	· Kako postati kvalifikovan nastavnik: priručnik sa smjernicama (2009)
	http://gov.wales/docs/dcells/publications/090915becomingateacheren.pdf

	
	· Revidirani stručni standardi za one koji rade u obrazovanju (2011)
	http://learning.gov.wales/docs/learningwales/publications/140630-revised-professional-standards-en.pdf 

	UK-
NIR
	· Nastava: profesija promišljanja – inkorporiranje kompetencija nastavnika Sjeverne Irske (2007.)
	http://www.gtcni.org.uk/index.cfm/area/information/page/ProfStandard 

	UK-
SCT
	· Standardi za registraciju (2012)
	http://www.gtcs.org.uk/web/FILES/the-standards/standards-for-registration-1212.pdf

	
	· Kodeks profesionalizma i ponašanja (2012.)
	http://www.gtcs.org.uk/web/FILES/teacher-regulation/copac-0412.pdf

	AL
	(-)
	(-)

	BA
	(-)
	(-)

	CH
	· Odredba o priznavanju diploma za nastavnike predškolskog i osnovnog obrazovanja (1999)
	http://edudoc.ch/record/29976/files/Regl_AK_VS_PS_f.pdf

	
	· Regulativa o priznavanju diploma za nastavnike nižeg srednjeg obrazovanja (1999)
	http://edudoc.ch/record/29979/files/Regl_SekI_f.pdf

	
	· Regulativa o priznavanju diploma za nastavnike višeg srednjeg obrazovanja (1998)
	http://edudoc.ch/record/38131/files/AK_Mat_f.pdf 

	FY
	· Pravilnik o osnovnim kompetencijama nastavnika u osnovnim i srednjim školama po oblastima (2015)
	http://bro.gov.mk/docs/pravilnici/Pravilnik%20za%20osnovnite%20profesionalni%20kompetencii%20na%20nastavnicite.pdf 

	IS
	(-)
	(-)

	LI
	(-)
	(-)

	ME
	· Okvir kompetencija za nastavnike i rukovodioce škola (2016)
	http://www.zzs.gov.me/naslovna/168346/NACIONALNI-SAVJET-ZA-OBRAZOVANJE-USVOJIO-STANDARDE-KOMPETENCIJA-ZA-NASTAVNIKE-I-DIREKTORE-U-VASPITNO-OBRAZOVNIM-USTANOVAMA.html 

	NO
	· Regulative vezane za okvirni plan za obrazovanje nastavnika za osnovno i srednje obrazovanje od .1-7. godine
·  1-7 (2016)
	https://www.regjeringen.no/contentassets/c454dbe313c1438b9a965e84cec47364/forskrift-om-rammeplan-for-grunnskolelarerutdanning-for-trinn-1-7---engelsk-oversettelse-l1064431.pdf 

	
	· Regulative vezane za okvirni plan za obrazovanje nastavnika za osnovno i srednje obrazovanje za 5 – 10. godina (2016)
	https://www.regjeringen.no/contentassets/c454dbe313c1438b9a965e84cec47364/forskrift-om-rammeplan-for-grunnskolelarerutdanning-for-trinn-5-10---engelsk-oversettelse.pdf 

	RS
	· Standardi kompetencija u profesiji nastavnika i stručno usavršavanje nastavnika (2011.)
	http://www.mpn.gov.rs/wp-content/uploads/2015/08/Правилник-о-стандардима-компетенција-за-професију-наставника-и-њиховог-професионалног-развоја.pdf 

	TR
	· Opšte kvalifikacije za profesiju nastavnika (2010, ažurirano 2017.)
	https://oygm.meb.gov.tr/meb_iys_dosyalar/2017_12/06172441_Ygretmenlik_Meslegi_Genel_Yeterlikleri.pdf 


Aneks 3 – Različite upotrebe okvira kompetencija za nastavnike 
Različite upotrebe okvira kompetencija za nastavnike izdaju organi vlasti na najvišem nivou, osnovno i opšte srednje obrazovanje (ISCED 1-3), 2016/17. (Podaci za sliku 4.9)

Glosar
I.
Definicije
Akreditacija: U nekim zemljama, ovo je obavezan proces koji nastavnici moraju da prođu da bi stekli zvaničan sertifikat ili licencu da predaju. Obično podrazumijeva evaluaciju stručnih kompetencija nastavnika te može biti izuzetno formalan proces. U nekim slučajevima, ocjana na kraju programa indukcije utiče na ovaj proces. Akreditacija treba da obezbijedi zvaničnu potvrdu sposobnosti nastavnika da radi svoj posao. U nekim obrazovnim sistemima, nastavnici moraju da obnavljaju akreditaciju, kojom prilikom ih ponovo evaluiraju najmanje jedanput tokom karijere .
Alternativni putevi: U okvirima ove studije, odnosi se na puteve koji vode kvalifikaciji nastavnika pored glavnih programa za inicijalno obrazovanje nastavnika. Obično su alternativni putevi fleksibilni, kraći nego tradicionalni putevi, i uglavnom programi osposobljavanja na radnom mjestu namijenjeni pojedincima sa stručnim iskustvom stečenim tokom ili izvan obrazovanja. Često se uvode kako bi se nadomjestio nedostatak nastavnika ili privukli svršeni studenti iz drugih stručnih oblasti.
Ocjenjivači: pojedinici odgovorni za formiranje ocjena i sudova na osnovu odabranih relevantnih podataka.
Osnovna plata po statutu: plata navedena u zvaničnoj ► platnoj skali isključujući nadoknade i finansijske benefite.
Lista kandidata: metoda zapošljavnja u sistemu/imima putem koje kandidati za nastavnike predaju aplikacije za zapošljavanje organima vlasti na najvišem ili na srednjem nivou, koji zatim obično vrše rangiranje kandidata prema definisanim kriterijumima.
Karijera: zvanje ili profesija kojim se pojedinci bave tokom značajnog dijela svog života, koja nudi mogućnosti za napredovanje. 
Karijerna orjentacija: treba da pruži podršku pojedincima u upravljanju i planiranju napredovanja u profesiji. Smjernice za nastavnike koje su ograničene na pružanje ►kontinuiranog stručnog usavršavanja ili pedagošku ili psihološku podršku ne smatraju se karijernom orjentacijom.
Struktura karijere: predstavlja priznat put napredovanja u okviru posla ili profesije. Strukture karijere mogu biti jednolinijske ili na više nivoa. ►Platna skala može biti vezana za strukturu karijere, ali ona nije karakteristika koja je određuje. Vidjeti takođe ►Jednolinijska struktura karijere i ►Struktura karijere na više nivoa.

Državni namještenici: nastavnike u nekim zemljama zapošljavaju državni organi vlasti/ javna uprava (na centralnom, regionalnom ili lokalnom nivou) kao državne namještenike. Zaposlenje/imenovanje je u skladu sa legislativom koja reguliše funkcionisanje javnih administracija, odvojeno od one koja reguliše ugovorne odnose u javnom iil privatnom sektoru. U nekim zemljama, nastavnici mogu biti imenovani sa očekivanjem cjeloživotne karijere u svojstvu državnog namještenika. Obično premještaji između institucija ne utiču na njihov status državnih namještenika. Uobičajeni sinonimi: javni službenik, službenik, funkcioner. Vidjeti takođe ►Javni službenik koji nije državni namještenik.
Opservacija u učionici: instrument koji koriste evaluatori kako bi ocijenili učinak u učionici, obično u kontekstu ocjenjivanja nastavnika. 
Kontinuirano stručno usavršavanje (KSU): obučavanje na poslu koje se obavlja tokom karijere nastavnika i koje im omogućava da prošire, razviju i osvježe svoje znanje, vještine i stavove. Može biti formalno i neformalno i uključuje i obuku vezanu za konrektne predmete i pedagošku obuku. Ponuđeni su različiti formati kao što su kursevi, seminari, posmatranje od strane vršnjaka I podrška mreža nastavnika. U određenim slučajevima, aktivnosti ► kontinuiranog stručnog usavršavanja mogu dovesti do dodatnih kvalifikacija.
Ugovor na neodređeno vrijeme: vrsta ugovora o radu koja je otvorenog tipa, tj. ne precizira određeni vremenski period. U nekim zemljama naziva se ugovor za stalno. Vidjeti takođe ►Ugovor na određeno vrijeme.
Razvojne potrebe-Potrebe za usavršavanjem: potrebe za učenjem i usavršavanjem jednog stručnjaka ili grupe stručnjaka. Obično se određuju tako što se uporede postojeće kompetencije sa priznatim ključnim kompetencijama ili nivoima vještina potrebnim za određenu ulogu - i zatim identifikuju nedostaci. Razvojne potrebe se obično uključuju  u ►kontinuirano stručno usavršavanje /plan obuke koji, pored toga, definiše strategije, zadatke, i metode koje će biti upotrijebljene kako bi se pojedincima ili grupama pomoglo da ispune svoje potrebe za usavršavanjem.
Zaposleni sa ugovornim statusom: nastavnici uglavnom zapošljeni od strane lokalne ili školske uprave po osovu ugovora u skladu sa opštim zakom o radu, sa ili bez centralnih ugovora o plati i uslovima.
Poslodavac: odnosi se na tijelo koje je direktno odgovorno za zapošljavanje nastavnika, koje utvrđuje uslove rada (u saradnji a drugim partnerima, prema potrebi) i stara se da su ovi uslovi zadovoljeni. To podrazumijeva obezbjeđivanje plata nastavnika, mada sredstava za ove svrhe ne moraju nužno poticati direktno iz budžeta uprave koja ih zapošljava. Treba ih razlikovati od odgovornosti za upravljanje sredstvima unutar same škole, koja pripada (u većoj ili manjoj mjeri) rukovodiocu škole ili školskom upravnom odboru. Odgovornost za angažovanje i isplatu nadoknada nastavnicima na zamjeni nije u okvirima ovog izvještaja.  

Ugovor o radu: Vidjeti ► Ugovor na određeno i ► Ugovor na neodređeno vrijeme.
Okvir za evaluaciju: smjernice za sprovođenje evaluacija koje mogu biti generalne (npr. ukazivati generalno šta treba evaluirati) ili detaljne (npr. da sadrže sveobuhvatne smjernice o tome šta da se evaluira, kako da se evaluira, koje kriterijume koristiti, koji standardi su prihvatljivi itd.).  ► Okvir kompetencija za nastanvike može se koristiti kao referentna tačka za okvir za evaluacije).
Eksterna evaluacija škole: sprovodi se od strane evaluatora koji nisu direktno uključeni u aktivnosti škole koje se evaluiraju i koji izvještavaju lokalnim, regionalnim ili organima vlasti nadležnim za obrazovanje na najvišem nivou. Ona obuhvata širok spektar školskih aktivnosti, uključujući nastavu i učenje i/ili sve aspekte upravljanja školom. Evaluacija koja se sprovodi od strane specijalista evaluatora ili revizora koji se bave konkretnim zadacima (vezanim za računovodstvenu evidenciju, zdravlje, bezbjednost, arhivu itd.) ne smatra se eksternom evaluacijom škole. Vidjeti takođe ►Interna evaluacija škole.
Finansijski podsticaji: finansijski benefiti koji se nude zaposlenima kao nadoknada za dodatno opterećenje ili da bi se podstakla ponašanja ili aktivnosti koje se inače ne bi događale. U kontekstu ovog izvještaja, oni uključuju ekstra isplate plata i/ili dodatne nadoknade dostupne za nastavnike u okviru određenog nivoa stukture karijere.
Ugovor na određeno:  tip ugovora o radu koji ističe na kraju navedenog perioda. Vidjeti takođe ►Ugovor na neodređeno vrijeme.
Jednolinijska struktura karijere: struktura karijere na jednom nivou koja se primjenjuje na sve kvalifikovane nastavnike. ►platna skara može se koristiti ali se oobično odnosi na godine radnog staža, i moguće učinak. Jednolinijska struktura karijere može omogućiti nastavniku da proširi svoje iskustvo ili da preuzme dodatne zadatke ili odgovornosti. 

Formalne povratne informacije: u kontekstu ocjenjivanja nastavnika, povratne informacije o učinku često se formalno predstavljaju u pisanom izvještaju, a evidencija se može voditi u dosijeu nastavnika ili škole.
Formativna evaluacija: u kontekstu ocjenjivanja nastavnika, formativna evaluacije fokusira se na razvoj dimenzije procesa i nastoji da unaprijedi profesionalne vještine i sposobnosti nastavnika (npr. kroz identifikovanje potreba i implementaciju planova stručnog razvoja). Proces obično nema za rezultat ocjene ili sudove. Vidjeti takođe ►Sumativna evaluacija.
Planiranje: je proces koji se koristi u predviđanju budućih trendova u ponudi i tražnji za nastavnicima. Zasnovan je na opservaciji i identifikaciji najvjerovatnijih budućih scenarija. Ispitivani podaci uključuju demografske projekcije kao što su stope nataliteta i migracije, kao i varijacije u broju nastavnika pripravnika i promjene u nastavničkoj profesiji (broj nastavnika koji se penzioniše, prelazak na pozicije van nastave, itd.). Planiranje ponude i tražnje nastavnika može biti dugoročno, srednjeročno i/ili kratkoročno. Politika planiranja razvija se ili na najvišem nivou ili na regionalnom/lokalnom nivou (ili na oba) u zavisnosti od relativnog stepena centralizacije (ili decentralizacije) u obrazovnom sistemu koji je u pitanju.
Kvalifikovan nastavnik: nastavnik koji je završio inicijalno obrazovanje za nastavnike i ispunio sve ostale formalne zahtjeve za akreditaciju i sertifikaciju da bi bio zapošljen kao nastavnik na datom nivou obrazovanja.
Opšte poteškoće u učenju: problemi učenika sa učenjem koji nisu direktno vezani za određeno fizičko, senzorno ili intelektualno oštećenje; umjesto toga poteškoće u učenju mogu biti rezultat eksternih faktora kao što su socijalno-kulturno nepovoljan položaj, ograničene mogućnosti za učenje, nedostatak podrške kod kuće, neodgovarajući nastavni plan i program, ili nedovoljno podučavanja u ranim godinama života.
Indukcija: faza strukturiranog pristupa za nove nastavnike ili za buduće nastavnike. Može se odvijati na početku prvog ugovora kao nastavnika u školi ili u okviru inicijalnog obrazovanja nastavnika. ►Stručno osposobljavanje – tokom formalnog programa inicijalnog obrazovanja nastavnika, a posebno ►praksa u školama – ne smatraju se indukcijom, čak i ako se za njih prima nadoknada. Za vrijeme indukcije, novi nastavnici ili budući nastavnici sprovode u potpunosti ili djelimično zadatke koji su zaduženje iskusnih nastavnika, i za svoje aktivnosti dobijaju nadoknadu. Obično, indukcija podrazumijeva obuku i evaluaciju, i ► mentora koji pruža ličnu, socijalnu i profesionalnu podršku i imenuje se kako bi pomagao ovim nastavnicima u okviru strukturianog sistema. Ova faza traje najmanje nekoliko mjeseci, i može se odvijati za vrijeme ► probnog perioda.
Interna evaluacija škole: sprovode je pojedinci direktno uključeni u rad škole (kao što su direktor škole i nastavno/administrativno osoblje i učenici). Mogu biti evaluirana zaduženja iz nastave i/ili upravljanja. Vidjeti takođe ►Eksterna evaluacija škole.
Intervju/dijalog: u kontekstu ocjenjivanja nastavnika, ovo je direktna interakcija između nastavnika i evaluatora, tokom koje se razmjenjuju informacije i nastavnik biva ocjenjivan. Intervju ili diskusija mogu biti strukturirani, polu-strukturirani ili otvoreni, u zavisnoti od cilja ocjene i okvira evaluacije.
Stručna praksa u školi: stručna praksa (uz nadoknadu ili bez nje) u stvarnom radnom okruženju koja obično traje ne više od nekoliko nedjelja. Nadzire je razredni nastavnik, uz periodičnu ocjenu od strane nastavnika na instituciji gdje se obučava. Ove prakse su integralni dio ►stručnog osposobljavanja koje je dio inicijalnog obrazovanja nastavnika. Stručne prakse u školi razlikuju se od ►indukcije.
Licenca: Vidjeti ► Akreditacija.

Nadležni rukovodilac: stariji nastavnik ili rukovodilac sektora u školi, koji je odgovoran za nadzor i ocjenu mlađih kolega. 
Lokalni organi vlasti: najniži nivo teritorijalne uprave u državi koji je odgovoran za obrazovanje. Lokalni organi vlasti mogu biti odjeljenje za obrazovanje u okviru lokalne uprave koja ima širi opseg rada ili može biti organ vlasti sa konkretnim opsegom rada koji je odgovoran samo za oblast obrazovanja. Vidjeti takođe ►Organ vlasti na najvišem nivou i ►Nivo škole.
Mentor: nastavnik u istoj školi odgovoran za pružanje smjernica i savjeta drugom kolegi. Mentori nisu nužno stariji po hijerarhiji, mada obično imaju više iskustva u konkretnoj školi ili na konkretnom poslu.
Mentorska podrška: stručno usmjeravanje koje nastavnicima pružaju iskusnije kolege. Mentorstvo može biti dio ►faze indukcije za nastavnike koji su novi u profesiji. Mentorstvo može biti dostupno bilo kom nastavniku kojem je potrebna podrška.
Struktura karijere na više nivoa: ► struktura karijere sa nekoliko formalno definisanih nivoa karijere. Obično su definisana tri nivoa prema setu kompetencija i/ili odgovornosti. U okviru strukture karijere na više nivoa, različiti nivoi karijere strukturirani su u smislu sve veće kompleksnosti i veće odgovornosti.
Javni službenik koji nije državni namještenik: status nastavnika zaposlenog od strane javnih organa vlasti (na centralnom, regionalnom ili lokalnom nivou) u skladu sa zakonodavstvom koje reguliše ugovorne odnose sa javnim sektorom. Takvo zakonodavstvo razlikuje se od onog koje reguliše ugovorne odnose za ► državne namještenike. 
Otvoreno zapošljavanje: metoda zapošljavanja kada je nadležnost za objavljivanje upražnjenih radnih mjesta, prikupljanje prijava i selekciju kandidata decentralizovana. Zapošljavanje je obično odgovornost škole, ponekada u saradnji sa with the ► lokalnim organima vlasti.
Kolega evaluator: nastavnici koji imaju ulogu evaluator, koji su po ulozi i hijerarhiji jednaki nastavniku koji se evaluira.
Stalni ugovor: vidjeti ►Ugovor na neodređeno trajanje.
Portfolio: skup dokaza koji omogućava nastavnicima da pokažu znanja, vještine i iskustva stečena na mjestu nastavnika. Portfolio se može koristiti kada se prijavljuje za ► unaprjeđenje u viši nivou u ► strukturi karijere ili da bi se opravdalo povećanje plate.

Probni period (ili period probe): privremeno angažovanje u formi probnog perioda. Uslovi mogu varirati u zavisnosti od radnih propisa ali može trajati od nekoliko mjeseci do nekoliko godina. Na kraju ovog perioda, nastavnik može biti podvrgnut konačnom ocjenjivanju i, ako ga uspješno prođe, obično mu ponude ► ugovor na neodređeni period trajanja.
Stručno usavršavanje: vidjeti ► Kontinuirano stručno usavršavanje.

Stručno osposobljavanje: u kontekstu inicijalnog obrazovanja nastavnika, nudi budućim nastavnicima i teorijske i praktične vještine potrebne da bi bili nastavnici ali ne podrazumijeva akademsko znanje predmeta koje treba podučavati. Pored predmeta psihologije, nastavnih metoda i metodologije, stručno osposobljavanje podrazumijeva ►praksu u školi.

Unapređenje: napredovanje u viši nivo u ►strukturi karijere na više nivoa. U kontekstu ovog izvještaja, razmatra se samo unapređenje u drugu ulogu nastavnika ( unapređenje u poziciju rukovodioca škole, onoga ko obrazuje nastavnike, inspektora ili druge ne-nastavne pozicije isključeno je ako ove uloge ne podrazumijevaju nastavne dužnosti. Povećanje plate ne smatra se per se unaprjeđenjem.
Ocjenjivanje: klasifikacije ili rangiranje zasnovano na uporednoj ocjeni kvaliteta, standarda ili učinka u skladu sa prethodno definisanom skalom. U sistemima ocjenjivanja, koristi se za sintetizovanje ocjene o učinku nastavnika, i može se opisati korsteći termine kao što su odličan, dobar, zadovoljavajući ili neadekvatan.
Regulative/preporuke (sa najvišeg nivoa): dva glavna načina kojima organi vlasti u državi nastoje da utiču na ponašanje nižih organa vlasti. Regulative su pravila ili uredbe koje imaju snagu zakona; propisuje ih javni organ kako bi regulisao ponašanje onih koje organ vlasti kontroliše. Preporuke su sugestije ili predlozi koje se odnose na najbolji tok aktivnosti koje treba preduzeti. Obično se objavljuju u zvaničnim dokumentima, ali nisu obavezujuće. Kada je obrazovanje u pitanju, regulative i preporuke propisuju ili predlažu upotrebu konkretnih instrumenata, metoda i/ili strategija za nastavu i učenje. 

Nagrada: nešto što se dodjeljuje, finansijski ili na neki drugi način, kao priznanje za službu, napore ili postignuće. U kontekstu ocjenjivanja nastavnika, to je jedan od mogućih ishoda procesa evaluacije.
Namjenski: način kojim se štiti budžet kako bi se koristio samo u određene svrhe. 
Sabatsko odsustvo: period odsustvovanja koji omogućava nastavnicima da posvete određeni vremenski period aktivnostima vezanim za posao. Obično se sabatsko odsustvo nastavnika fokusira na istraživanje, ali može biti koncentrisano na druge aktivnosti kao što je stručno usavršavanje ili rad na konkretnom projektu.
Platna skala: skala sa razredima nadoknada ili plata u okviru određene organizacije ili profesije. Plata koja se isplaćuje zaposlenom može biti izmijenjena u skladu sa učinkom, vremenom provedenim na poslu itd, ali sve promjene potpadaju pod dodijeljenju skalu plate. 
Nivo škole: na njega se upućuje u kontekstu donošenja odluka, gdje se odluke koje utiču na školu donose od strane pojedinaca ili tijela u okviru škole kao što je rukovodilac škole, školski odbor, komisija nastavnika, itd. Vidjeti takođe ► Organ vlasti na najvišem nivou i ►Organ vlasti na lokalnom nivou.
Rukovodilac/direktor škole: osoba koja vodi školu koja je, sama ili u okviru administrativnog organa kakav je odbor ili savjet, odgovorna za njeno upravljanje/administraciju. U zavisnosti od okolnosti, osoba može takođe da sprovodi druge nadležnoti koje mogu podrazumijevati obavezu držanja nastave kao i odgovornost za opšte funkcionisanje institucije. Dužnosti rukovodioca u ovom pogledu mogu podrazumijevati izradu rasporeda časova, realizaciju kurikuluma, donošenje odluka o tome šta će se predavati i o materijalima i metodama koje će se koristiti, kao i o učinku i ocjenjivanju nastavnika. Rukovodilac može imati i neke finansijske obaveze, ali su one često ograničene na administraciju resursa dodijeljenih školi.
Standardizovan test: svaka forma testa koja (1) zahtijeva da svi oni koji test polažu odgovore na ista pitanja, ili na pitanja izabrana iz zajedničkog seta pitanja, na isti način, i koji (2) se ocjenjuje na ‘standardan’ ili konsistentan način, što omogućava poređenje relativnog učinka pojedinih studenata ili grupa studenata. Dok različiti tipovi testova i ocjena na ovaj način mogu biti ‘standardizovani’, termin se uglavnom povezuje sa opsežnim testovima koji se sprovode među velikom populacijom učenika, kao što su testovi sa više ponuđenih odgovora koji se daju svim studentima u određenom razredu. 
Rezultati učenika: često se definišu u smislu stope prolaznosti, stope onih koji završavaju razred, stope onih koji ostaju upisani u školu itd. Ovi podaci mogu se koristiti u kontekstu ocjenjivanja nastavnika kako bi se procijenio učinak i sposobnost da se ostvare ciljevi.
Sumativna evaluacija: podrazumijeva dimenziju prosuđivanja procesa ocjenjivanja i njegovih ciljeva. Obično ima kao rezultat ocjene ili sudove koji omogućavaju poređenje sa vršnjacima i koriste se da bi se odredila spremnost za napredovanje u karijeri, povećanje plate, pravo na nagrade, sankcije, aktivnosti stručnog usavršavanja, i tako dalje. Vidjeti takođe ►Formativna evaluacija. 
Ocjenjivanje nastavnika: evaluacija pojedinih nastavnika u cilju formulisanja sudova o njihovom radu i učinku. Može biti i ►formativna evaluacija i/ili ►sumativna evaluacija i obično za rezultat ima povratne informacije u usmjenoj ili pismenoj formi koje imaju za cilj da im daju smjernice i pomognu im da unaprijede svoju nastavu. Ovo može dovesti do individualnih planova stručnog razvoja, ►unaprjeđenja, povećanja plate i drugih formalnih i/ili neformalnih ishoda.
Okvir kompetencija nastavnika: skup izjava o tome šta nastavnik kao stručnjak treba da zna, razmije i bude u stanju da uradi, što se može koristiti kao podrška u identifikovanju razvojnih potreba i unapređenja vještina radne snage nastavnika. Nivo detalja u opisu znanja, vještina i kompetencija može varirati.
Mobilnost nastavnika: podrazumijeva svako kretanje nastavnika nakon njihovog inicijalnog zaposlenja u školi, uključujući prelazak u drugu školu bilo u okviru ili između školskih oblasti, prelaske inicirane od strane nastavnika kao i transfere podstaknute od strane obrazovnih organa vlasti. Podrazumijevaju i kretanja nastavnika na početku karijere kao i one koji se dešavaju u kasnijim fazama karijera nastavnika. Nije uključena mobilnost nastavnika koja podrazumijeva napuštanje profesije, angažovanje zamjena i kratkoročno angažovanje koje novi nastavnici mogu imati u nizu škola prije nego što steknu stalno mjesto .
Testiranje nastavnika: U kontekstu ocjenjivanja nastavnika to je instrument koji se koristi da bi se ocijenile kompetencije nastavnika kroz pismene testove ili usmene ispite.
Organi vlasti na najvišem nivou: odnosi se na najviši nivo vlasti nadležan za obrazovanje u određenoj zemlji, obično lociran na nacionalnom (državnom) nivou. Međutim, za Belgiju, Njemačku, Španiju, Ujedinjeno Kraljevstvo i Švajcarsku, Communautés, Länder, Comunidades Autónomas, prenijete administracije i Kantoni su respektivno odgovorni za sve ili skoro sve oblasti vezane za obrazovanje. Stoga se ove administracije smatraju organima vlasti na najvišem nivou za oblasti za koje su jedine nadležne, a za oblasti nadležnosti koje dijele sa nacionalnim (državnim) nivoom, obije se smatraju organima vlasti na najvišem nivou. Vidjeti takođe ►Lokalni organi vlasti i ►Školski nivo.
Slabiji učinak: termin koji se koristi da bi se opisao nazadovoljavajući učinak u kontekstu ocjenjivanja nastavnika. Karakteristike koje se smatraju indikativnim za nezadovoljavajući učinak, način na koji se dolazi do takvih sudova, na koji se oni izražavaju i formalizuju, i njihove posljedice zavise od sistema ocjenjivanja i variraju u zavisnosti od obrazovnog sistema.
II.
ISCED Klasifikacija
Međunarodna standardna klasifikacija obrazovanja (ISCED) razvijena je kako bi se omogućilo poređenje statističkih podataka i indikatora o obrazovanju između zemalja na bazi uniformnih definicija dogovorenih na međunarodnom nivou. ISCED obuhvata sve organizovane i kontinuirane mogućnosti učenja za djecu, mlade ljude i odrasle osobe, uključujući i one s posebnim obrazovnim potrebama, bez obzira na institucije ili organizacije koje ih pružaju ili oblik u kojem se nude. Prvo prikupljanje statističkih podataka na osnovu nove klasifikacije (ISCED 2011) obavljeno je 2014.g. (tekt i definicije usvojene od strane UNESCA, 1997, UNESCO/OECD/Eurostat, 2013. i UNESCO/UNESCO Institut za statitiku, 2011). 

ISCED 0: Predškolsko obrazovanje

Programi na nivou 0 (predškolski), definisani kao inicijalna faza organizovanog podučavanja, osmišljeni su prvenstveno kako bi se veoma mala djeca uvela u okruženje koje podsjeća na školu, tj. da bi se obezbijedio prelaz između kućne i školske atmosfere. Nakon završetka ovih programa, djeca nastavljaju svoje obrazovanje na nivou 1 (osnovno obrazovanje).

Predškolsko obrazovanje se obično organizuje u školama ili je institucionalizovano za grupe djece (npr. u centrima, zajednicama ili u domovima)
Obrazovni razvoj u ranom djetinjstvu (ISCED nivo 010) ima obrazovni sadržaj osmišljen za mlađu djecu (u uzrastu raspona od 0 do 2 godine). Predškolsko obrazovanje (ISCED nivo 020) osmišljeno je za djecu ne mlađu od 3 godine.
ISCED 1: Osnovno obrazovanje

Osnovno obrazovanje pruža aktivnosti učenja i obrazovanja koje su obično osmišljene tako da obezbijede učenicima osnovne vještine čitanja, pisanja i matematike (tj. pismenost i matematičku pismenost). Ono pruža čvrstu osnovu za dalje učenje, dobro razumijevanje ključnih oblasti znanja i podstiče lični razvoj, pripremajući na taj način učenike za niže srednje obrazovanje. Ono  daje mogućnost učenja na osnovnom nivou sa malim stepenom ili bez specifičnih znanja.

Ovaj nivo počinje između 5. i 7. godine, obavezan je za sve zemlje i uglavnom traje od četiri do šest godina.

ISCED 2: Niže srednje obrazovanje

Programi na ISCED 2 nivou, ili niže srednje obrazovanje, obično se nastavlja na osnovne procese nastave i učenja koji počinju na nivou ISCED 1. Obrazovni cilj je obično da se postave osnovi za cjeloživotno učenje i lični razvoj koji priprema učenike za dalje mogućnosti obrazovanja. Programi na ovom nivou obično su više organizovani na osnovu predmetnog nastavnog plana i programa, uz uvođenje teorijskih koncepata u velikom broju predmeta.

Ovaj nivo obično počinje oko 11. ili 12. godine i uglavnom se završava u uzrastu od 15. ili 16. godina, često se podudarajući sa završetkom obaveznog obrazovanja.


ISCED 3: Više srednje obrazovanje

Programi na nivou ISCED 3, ili više srednje obrazovanje, obično su osmišljeni kako bi se završilo srednjoškolsko obrazovanje kao priprema za visoko obrazovanje, ili pružile vještine relevatne za zaposlenje, ili i jedno i drugo. Programi na ovom nivou nude učenicima više programa koji su usmjereni na predmete, specijalistički su i pružaju šire znanje nego na nivou nižeg srednjeg obrazovanja (ISCED 2).Raznovrsniji su, sa većim opsegom opcija i dostupnih usmjerenja. 
Uopšteno gledano, ovaj nivo počinje po završetku obaveznog obrazovanja u uzrastu od 15 ili 16 godina. Obično su potrebne kvalifikacije za upis (npr. završeno obavezno obrazovanje) ili drugi minimalni zahtjevi. Trajanje ISCED 3 nivoa varira od dvije do pet godina.
ISCED 4: Post-sekundarno ne-tercijarno obrazovanje 

Post-sekundarno ne-tercijarno obrazovanje koje se nastavlja na srednje obrazovanje pruža učenje i obrazovanje koje pripremaju učenike za ulazak na tržište rada i/ili  visoko obrazovanje. Obično je namijenjeno učenicima koji su završili više srednje obrazovanje (ISCED nivo 3), ali koji žele da unaprijede svoje vještine i mogućnosti koje su im dostupne. Programi obično nisu mnogo napredniji od onih na višem srednjem nivou, s obzirom da uglavnom služe da se prošire znanja, vještine i kompetencije. Oni su stoga postavljeni ispod višeg nivoa kompleksnosti koji je karakterističan za visoko obrazovanje.

ISCED 5: Kratki ciklusi tercijarnog obrazovanja

Programi na ISCED nivou 5 su kratki ciklusi tercijarnog obrazovanja i često su osmišljeni tako da učesnicima pružaju stručna znanja, vještine i kompetencije. Obično su zasnovani na praksi i specifični za zanimanje, te pripremaju studente za ulazak na tržište rada. Međutim, ovi programi mogu takođe obezbijediti put do drugih programa visokog obrazovanja. 

Akademski programi tercijarnog obrazovanja niži od nivoa bečelor ili ekvivalentnog programa takođe su klasifikovani kao ISCED nivo 5. 

ISCED 6: Nivo bečelora ili ekvivalentan nivo

Programi na nivou ISCED 6 odgovaraju bečelor ili ekvivalentnom nivou, često su osmišljeni tako da obezbijede učesnicima akademska i / ili stručna znanja, vještine i kompetencije srednjeg nivoa,koje vode do prvog stepena ili ekvivalentne kvalifikacije. Programi na ovom nivou su obično bazirani na teoriji, ali mogu uključivati praktične elemente; uzimaju u obzir najsavremenija istraživanja i / ili najbolju profesionalnu praksu. Programe ISCED 6 tradicionalno nude univerziteti i ekvivalentne institucije tercijarnog obrazovanja.

ISCED 7: Nivo mastera ili ekvivalentan nivo

Programi na nivou ISCED 7 su na master ili ekvivalentnom nivou i često su osmišljeni da obezbijede polaznicima napredna akademska i / ili profesionalna znanja, vještine i kompetencije, što dovodi do drugog stepena ili ekvivalentne kvalifikacije. Programi na ovom nivou mogu imati značajnu istraživačku komponentu, ali ne vode do kvalifikacije doktora nauka. Tipično, programi na ovom nivou su zasnovani na teoriji, ali mogu uključivati praktične komponente i uzimaju u obzir najnovija istraživanja i / ili najbolju profesionalnu praksu. Tradicionalno ih nude univerziteti i druge visokoobrazovne institucije.

ISCED 8: Nivo doktorata ili ekvivalentan nivo

Programi nivoa ISCED 8 su na nivou doktorata ili ekvivalentnom nivou, a prevashodno treba da vode sticanju napredne istraživačke kvalifikacije. Programi na ovom ISCED nivou posvećeni su naprednim studijama i originalnim istraživanjima i obično ih nude samo institucije visokog obrazovanja orjentisane na istraživanje, kao što su univerziteti. Doktorski programi postoje i u akademskim i stručnim oblastima.

Za dodatne informacije o ISCED klasifikaciji, vidjeti http://uis.unesco.org/sites/default/files/documents/international-standard-classification-of-education-isced-2011-en.pdf [pristupljeno u martu 2017.g.]. 
ZAHVALNOST
IZVRŠNA AGENCIJA ZA OBRAZOVANJE, AUDIOVIZUELNU DJELATNOST I KULTURU
Analiza politike za obrazovanje i mlade
Avenue du Bourget 1 (J-70 – Unit A7)
B-1049 Brussels
(http://ec.europa.eu/eurydice)

Glavni urednik
Arlette Delhaxhe

AutorI
Piter Birč (koordination), Mari-Paskal Balkon, Ania Buržua, 
Olga Davidovskaja, Sonja Piedrafita Tremosa
Grafike i prelom
Patris Brel 

Naslovna strana
Virdžinija Đovaneli 
Koordinator produkcije
Žizel De Lel 

NACIONALNE JEDINICE EURYDICE

ALBANIJA

Eurydice jedinica 

Evropska integracija i međunarodna saradnja
Odjeljenje za integraciju i projekte 

Ministarstvo obrazovanja i sporta
Rruga e Durrësit, br. 23

1001 Tirana
Doprinos jedinice: Zajednička odgovornost
AUSTRIJA

Eurydice-Informationsstelle

Bundesministerium für Bildung, Wissenschaft und Forschung 

Abt. Bildungsentwicklung und -reform

Minoritenplatz 5

1010 Wien

Doprinos jedinice: Zajednička odgovornost
BELGIJA
Unité Eurydice de la Communauté française

Ministère de la Fédération Wallonie-Bruxelles

Direction des relations internationales

Boulevard Léopold II, 44 – Bureau 6A/008

1080 Bruxelles

Doprinos jedinice: Zajednička odgovornost
Eurydice Vlaanderen

Departement Onderwijs en Vorming/
Afdeling Strategische Beleidsondersteuning

Hendrik Consciencegebouw 7C10

Koning Albert II-laan 15

1210 Brisel

Doprinos jedinice: Eline De Ridder; eksperti Flamanskog odjeljenja za obrazovanje i osposobljavanje: Katrijn Ballet, Liesbeth Hens, Marc Leunis, Teun Pauwels, Elke Peeters i Monika Van Geit 

Eurydice-Informationsstelle der Deutschsprachigen Gemeinschaft
Ministerium der Deutschsprachigen Gemeinschaft
Fachbereich Ausbildung und Unterrichtsorganisation
Gospertstraße 1

4700 Eupen

Doprinos jedinice: Zajednička odgovornost
BOSNA i HERCEGOVINA

Ministarstvo za građanske poslove
zajednički doprinos Sektor za obrazovanje
Trg BiH 3

71000 Sarajevo

Doprinos jedinice: Eksperti tima jedinice
BUGARSKA
Eurydice jedinica
Centar za razvoj ljudskih resursa
Jedinica za istraživanje i planiranje obrazovanja
15, Graf Ignatiev Str. 

1000 Sofia

Doprinos jedinice: Svetomira Apostolova – Kaloyanova (ekspert)



HRVATSKA
Ministarstvo znanosti, obrazovanja i sporta

Frankopanska 26
10000 Zagreb

Doprinos jedinice: Zajednički doprinos
KIPAR

Eurydice jedinica
Ministarstvo obrazovanja i kulture
Kimonos and Thoukydidou

1434 Nikozija
Doprinos jedinice: Christiana Haperi; 
ekspert: Ioannis Ioannou, Odjeljenje za srednje obrazovanje (Ministarstvo obrazovanja i kulture)
ČEŠKA REPUBLIKA
Eurydice jedinica
Centar za međunarodnu saradnju i obrazovanje
Dům zahraniční spolupráce

Na Poříčí 1035/4

110 00 Praha 1

Doprinos jedinice: Simona Pikálková i Helena Pavlíková; eksperti: Petr Drábek (Češka inspekcija za škole) i Vít Krčál (Ministarstvo obrazovanja, mladih i sporta) 

DANSKA
Eurydice jednica
Ministarstvo visokog obrazovanja i nauke
Danska agencija za visoko obrazovanje 

Bredgade 40

1260 København K

Doprinos jedinice: Ministarstvo za visoko obrazovanje i nauku i Ministarstvo obrazovanja
ESTONIJA

Eurydice jedinica
Odjeljenje za analizu
Ministarstvo obrazovanja i istraživanjaMunga 18

50088 Tartu

Doprinos jedinice: Kersti Kaldma (koordinacija);
ekspert: Vilja Saluveer (zamjenik rukovodioca, Odjeljenje za opšte obrazovanje, Ministarstvo obrazovanja i istraživanja)

FINSKA
Eurydice jedinica
Finska nacionalna agencija za obrazovanje
P.O. Box 380

00531 Helsinki

Doprinos jedinice: Timo Kumpulainen, Olga Lappi i Kristiina Volmari

BIVŠA JUGOSLOVENSKA REPUBLIKA MAKEDONIJA
Nacionalna agencija za evropske obrazovne programme i mobilnost
Porta Bunjakovec A2-1

1000 Skopje

Doprinos jedinice: Zajednička odgovornost

FRANCUSKA
Unité française d’Eurydice 
Ministère de l'Éducation nationale (MEN) 
Ministère de l’Enseignement supérieur, de la Recherche et de l'Innovation (MESRI)
Direction de l’évaluation, de la prospective et de la performance (DEPP)
Mission aux relations européennes et internationales (MIREI)
61-65, rue Dutot 
75732 Paris Cedex 15 
Doprinos jedinice: Maria Camila Porras-Rivera (ekspert), Anne Gaudry-Lachet (MEN-MESRI)
NJEMAČKA
Eurydice-Informationsstelle des Bundes

Deutsches Zentrum für Luft- und Raumfahrt e. V. (DLR) 

Heinrich-Konen Str. 1 

53227 Bonn

Eurydice-Informationsstelle der Länder im Sekretariat der Kultusministerkonferenz

Taubenstraße 10

10117 Bonn

Doprinos jedinice: Thomas Eckhard

GRČKA
Eurydice jedinica
Direktorat za poslove Evropske unije
Ministarstvo obrazovanja, istraživanja i vjerskih poslova
37 Andrea Papandreou Str. (Office 2172)

15180 Maroussi (Attiki)

Doprinos jedinice: Magda Trantallidi, Ioanna Poulogianni i Maria Spanou

MAĐARSKA
Mađarska jedinica Eurydice

Obrazovne vlasti
19-21 Maros utca (kancelarija 517)

1122 Budimpešta
Doprinos jedice: Zajednički doprinos
ISLAND

Eurydice jedinica
Directorat za obrazovanje

Víkurhvarfi 3

203 Kópavogur 

Doprinos jedinice: Hanna Hjartardóttir i Þóra Björk Jónsdóttir (eksperti)

IRSKA
Eurydice jedinica
Odjeljenje za obrazovanje i vještine
Međunarodna sekcija
Marlborough ulica
Dublin 1 – DO1 RC96

Doprinos jedinice: Zajednički doprinos

ITALIJA
Unità italiana di Eurydice

Istituto Nazionale di Documentazione, Innovazione e Ricerca Educativa (INDIRE)

Agenzia Erasmus+

Via C. Lombroso 6/15

50134 Firenze

Doprions jedinice: Simona Baggiani; 
eksperti: Nicoletta Biferale (Dirigente scolastico, Ministero dell'Istruzione, dell'Università e della Ricerca), Francesca Brotto (Dirigente tecnico, Ministero dell'Istruzione, dell'Università e della Ricerca), Diana Saccardo (Dirigente tecnico, Ministero dell'Istruzione, dell'Università e della Ricerca)

LETONIJIA

Eurydice jedinica
Državna agencija za razvoj obrazovanja
Vaļņu street 3 (5. sprat)

1050 Riga

Doprinos jedinice: Zajednička odgovornot
LIHTENŠTAJN

Informationsstelle Eurydice

Schulamt des Fürstentums Liechtenstein

Austrasse 79

Postfach 684

9490 Vaduz

Doprios jedinice: Nacionalni informativni centar Eurydice 

LITVANIJA

Eurydice jedinica
Nacionalna Agencija za evaluaciju škola Republike Litvanije
Geležinio Vilko Street 12 

03163 Vilnius

Doprinos jedinice: Zajednički doprinos; eksterni ekspert: Audronė Razmantienė (Ministarstvo obrazovanja i nauke)
LUKSEMBURG

Unité nationale d'Eurydice 

ANEFORE ASBL 

eduPôle Walferdange

Bâtiment 03 – étage 01

Route de Diekirch

7220 Walferdange

Doprinos jedinice: Gilles Hirt i Georges Paulus (eksperti)
MALTA

Eurydice nacionalna jedinica
Direktorat za istraživanje, cjeloživotno učenje i inovacije
Ministarstvo obrazovanja i zapošljavanja
Great Siege Road

Floriana VLT 2000

Doprinos jedinice: Peter Paul Carabott (ekspert)

CRNA GORA
Eurydice jedinica
Vaka Djurovica bb

81000 Podgorica 

Doprinos jedinice: Vesna Bulatović (Zavod za školstvo), Mijajlo Đurić (Ministarstvo prosvjete), Ljiljana Subotić (Zavod za školstvo), Biljana Mišović (Ministarstvo prosvjete)


HOLANDIJA
Eurydice Holandija
Ministerie van Onderwijs, Cultuur en Wetenschap 

Directie Internationaal Beleid 

Etage 4 – Kamer 08.022

Rijnstraat 50 

2500 BJ Den Haag 

Doprinos jedinice: Zajednički doprinos
NORVEŠKA
Eurydice jedinica
Ministarstvo obrazovanja i istraživanja
AIK-avd., Kunnskapsdepartementet

Kirkegata 18 

P.O. Box 8119 Dep.

0032 Oslo

Doprinos jedinice: Zajednički doprinos
POLJSKA
Eurydice jedinice
Fondacija za razvoj obrazovnog sistema
Aleje Jerozolimskie 142A
02-305 Warszawa

Doprinos jedinice: Magdalena Górowska-Fells u konsultaciji sa Ministarstvo nacionalnog obrazovanja; nacionalni ekspert: Dominika Walczak (Dr, Akademija za specijalno obrazovanje, Varšava)

PORTUGAL

Unidade Portuguesa da Rede Eurydice (UPRE)
Ministério da Educação e Ciência

Direção-Geral de Estatísticas da Educação e Ciência (DGEEC)

Av. 24 de Julho, 134

1399-054 Lisboa

Doprinos jedinice: Isabel Almeida; eksterni ekspert: Valter Lemos

RUMUNIJA

Eurydice jedinica 

Nacionalna agencija za programme Zajednice u oblasti obrazovanja i stručnog osposobljavanja 
Politehnički univerzitet Bukurešt
Biblioteca Centrală
Splaiul Independenței, br. 313

Sektor 6 

060042 Bukurešt
Doprinos jedinice: Eugenia Popesku, Dr Mihaela Stingu i Dr Elena Marin (spoljni eksperti)

SRBIJA

Eurydice jedinica Srbija

Tempus fondacija
Ruze Jovanovic 27a

11000 Beograd
Doprinos jedinice: zajednički doprinos

SLOVAČKA

Eurydice jedinica
Slovačka akademska asocijacija za međunarodnu saradnu
Krížkova 9

811 04 Bratislava 

Doprinos jedinice: zajednički doprinos

SLOVENIJA

Eurydice jedinica
Ministarstvo obrazovanja nauke i sporta
Odjeljenje za razvoj obrazovanja i kvalitet
Masarykova 16

1000 Ljubljana

Doprinos jedinice: Barbara Kresal Sterniša; expert: Andreja Schmuck (Ministartvo obrazovanja, nauke i sporta) 

ŠPANIJA
Eurydice España-REDIE

Centro Nacional de Innovación e Investigación Educativa (CNIIE) – P4: Investigación y Estudios
Ministerio de Educación, Cultura y Deporte

c/ Torrelaguna, 58

28027 Madrid

Doprinos jedinice: Javier M. Valle López, Jesús Manso Ayuso; Tania Alonso Sainz, Ana Prados Gómez, Elena Vázquez Aguilar

ŠVEDSKA
Eurydice jedinica
Universitets- och högskolerådet/
The Swedish Council for Higher Education

Box 450 93

104 30 Štokholm
Doprinos jedinice: Zajednički doprinos
ŠVAJCARSKA
Eurydice Unit

Swiss Conference of Cantonal Ministers of Education (EDK)

Speichergasse 6

3001 Bern

Doprinos jedinice: Zajednički doprinos
TURSKA 

Eurydice jedinica 

MEB, Strateji Geliştirme Başkanlığı (SGB)

Eurydice Türkiye Birimi, Merkez Bina 4. Kat

B-Blok Bakanlıklar

06648 Ankara

Doprinos jedinice: Osman Yıldırım Ugur; 
ekspert: Dr. Cem Balçıkanlı

UJEDINJENO KRALJEVSTVO
Eurydice jedinica za Englesku, Vels i Sjevernu Irsku
Centar za informacije i preglede 

Nacionalna fondacija za obrazovno istraživanje (NFER)

Mer, Apton park

Slau, Berkšir, SL1 2DQ

Doprinos jedinice: Hilari Grajson, Sigrid Bojd i Kler Saržent
Eurydice jedinica Škotska
c/o Obrazovanje Škotska

Optima

58 Robertson Street 

Glazgov G2 8DU

Doprinos jedinice: Stiven Edgar; Elen Doerti (iz Opšteg nastavnog savjeta Škotske)

(�) 	Zaključci Savjeta od 12. maja 2009.g. o strateškom okviru za Evropsku saradnju u obrazovanju i osposobljavanju (‘ET 2020’) (2009/C 119/02), Sl.l.C119, 28.05.2009, str. 2.


(�)	2015 Zajednički izvještaj Savjeta i Komisije o implementaciji strateškog okvira za evropsku saradnju u obrazovanju i osposobljavanju (ET 2020) Novi prioriteti za evropsku saradnju u obrazovanju i osposobljavanju (2015/C 417/04),Sl.l. C 417, 15.12.2015, str.25.


(�)	Za precizne informacije o redovnom osnovnom i opštem srednjem obrazovanju u svakoj zemlji, molimo vas da konsultujete: Strukture evropskih obrazovnih sistema 2016/17.g. (Evropska komisija /EACEA/Eurydice, 2016a). 


(�) 	� HYPERLINK "https://www.gov.uk/government/publications/teacher-supply-model" �https://www.gov.uk/government/publications/teacher-supply-model�


(�) 	Komunikacija Komisije Evropskom Parlamentu, Savjetu, Evropskom ekonomskom i socijalnom savjetu i Savjetu regije o razvoju škole i odličnoj nastavi za pravi početak u životu, COM(2017) 248 finalno, 30.5.2017.


(�)	Eurostat/UOE data [educ_uoe_perp01] (septembar 2017.g.). 


(�) 	Komunikacija Komisije Evropskom parlamentu, Savjetu i Evropskom ekonomskom i socijalnom savjetu i Komisiji za regione. Razvoj škole i odlična nastava za dobar početak u životu (COM (2017) 248 finalno).


(�) 	Comunidad Valenciana, Galicia, País Vasco, Cataluña, Illes Balears, Comunidad Foral de Navarra. 


(�) 	Za dodatne informacije o ION, vidjeti Evropska komisija/EACEA/Eurydice, 2013.


(�) 	Komunikacija Komisije Evropskom parlamentu, Savjetu i Evropskom ekonomskom i socijalnom savjetu i Komisiji regiona o školskom razvoju i odličnoj nastavi za dobar početak u životu, COM/2017/165 finalno.


(�)	Za pozicije školskog menadžmenta i za neko pedagoško i stručno osoblje. 


(�) 	Vidjeti � HYPERLINK "http://www.education.gouv.fr/cid23346/preparer-sa-mobilite.html" �http://www.education.gouv.fr/cid23346/preparer-sa-mobilite.html�, � HYPERLINK "http://www.devenirenseignant.gouv.fr/cid99161/evoluer-enseigner-autrement-durant-carriere.html" �http://www.devenirenseignant.gouv.fr/cid99161/evoluer-enseigner-autrement-durant-carriere.html� and � HYPERLINK "http://www.education.gouv.fr/cid2674/i-prof-l-assistant-carriere.html" �http://www.education.gouv.fr/cid2674/i-prof-l-assistant-carriere.html�


(�) 	� HYPERLINK "http://studierende.cct-austria.at/karrieren-im-bildungsbereich" �http://studierende.cct-austria.at/karrieren-im-bildungsbereich�


(�) 	Vidjeti � HYPERLINK "http://www.mizs.gov.si/si/storitve/izobrazevanje/napredovanje_v_nazive/" �http://www.mizs.gov.si/si/storitve/izobrazevanje/napredovanje_v_nazive/�


(�) 	Zaključci Savjeta od 20. maja 2014. g. o efektivnom obrazovanju nastavnika, Sl. list 183, 14.6.2014.


(�)	Ovaj dokument nema službeni status i ovdje se pominje samo u svrhu informisanja. Ne uzima se u obzir u ovom izvještaju.

